
Телепат ёҳуд у дунёдан қайтган йигит

«РУҲИЙ РАДИО» ЁҲУД 
ТЕЛЕПАТИЯ - БОР НАРСАМИ?

Маълумки, биз бешта сезги аъзоларимиз: куриш, эши- 
тиш, таъм ҳамда хид билиш, тери сезгиси орқали ташқи 
оламдан ахборот оламиз. Мана шу беш сезги аъзосидан 
ташқари икки миянинг ўзаро алоқаси орқали олинади- 
ган ахборот фанда телепатия деб аталади. Бу атамани ин- 
глиз файласуфи ва профессори Фредерик Майерс биринчи 
бўлиб фанга киритган. Юнончада “теле” - узок, “патос” - 
рухий холат, ҳис-туйғу деган маъноларни англатади. Халқ 
орасида телепатия рухий радио, ғойибдан кўриш, дилдан 
сезиш деб юритилади. Айниқса, телепатик алоқа она-бо- 
ла, ака-ука, яқин дўст-ёрлар рухий якин бўлган кишилар 
орасида кучли бўлади. Масалан, она ҳарбий хизматга кет- 
ган ўғлининг бетоб бўлиб колганини дилдан сезади. Чунки 
фикр учун масофа йўк. Фикрий богланиш якин кишилар 
орасида беихтиёр юз беради.

Болалик пайтларимда онам эрталаб туриб овқатга ун- 
нар, бизга “ховлига караб кўйинглар, бугун холанг келади- 
ганга ўхшайди”, дердилар. Биз “каердан билдингиз”, деб 
сўрасак, “кўнглимдан ўтиб турибди”, дер ва чиндан хам 
тушга якин холам эшикдан кириб келардилар.

1989 йилда Москвада ноёб кобилиятли кишиларнинг 
биринчи йигилиши ўтказилди. Ўшанда мен фикрнинг сура- 
тини кўрганман. Унда ўйлаётган одам боши тепасида оппоқ 
булут кўринишида унинг фикри суратга туширилган эди. 
Шу йиллари Москвада “Феномен” деган журнал чоп этил- 
ган. Унда бир қизикарли воқеа баён қилинган. Телепатик 
кобилияти бўлган икки аёл ва бир эркак жиноий ишларни 
фош этишарди. Улар ниҳоятда махфий тутилган ва махсус 
кўриқланган.

Уларга жиноят содир этилган жойдаги бир буюм келти- 
риб берилган. Шу буюмга қараб улар жиноятчига тегишли 
бўлган зарур маълумотларни айтиб беришган. Масалан, 
фанда психометрия деган атама бор. Яъни, инсон қўли тек- 
кан буюмда унта тегишли маълумотлар сақланиб қолади. 
Телепдтлар жиноят жойидан топилган буюмга қараб, жино- 
ятчи ҳақидаги хамма маълумотларни айтиб беришган. Ма­
салан, уларнинг олдига жиноят жойидан топилган бир пар­
ча қоғоз қўйилган. Улар шу қоғоз парчасига қараб, қотил- 
нинг кимлигини, у хозир Сибирда истиқомат қилаётганини, 
манзили ва кўриниши қандайлигини айтиб беришган. Бир 
йили Россияда қалбаки хужжатлар кўпайиб кетган. Аммо 
жиноятчини сира ушлай олишмаган. Шу боне ички ишлар 
ходимлари бояги учта телепатга мурожаат қилишган. Улар­
нинг олдига қалбаки хужжатлардан бири қўйилган. Улар 
ана шу ҳужжатга қараб, жиноятчининг қиёфасини, манзи­
ли ва жиноий тўда ҳақидаги бошқа маълумотларни айтиб 
беришган. Шу зайлда калбаки ҳужжат тайёрлаш бил ан 
шуғулланган жиноятчилар тўдаси қўлга олинган. 1988 йил- 
ларда бир қотиллик содир этилган. Шунда бояги учлик қо- 
тилнинг айни дамда Кавказдаги кичик шахарчалардан би- 
рида истиқомат қилаётганини айтиб беришган. Уларнинг 
таъкидлашича, хар бир кишининг мияси ўзига хос радио­
станция дир! Атрофга тўлқин таратиб ту ради. Ноёб қоби- 
лиятли кишилар эса ана шу тўлқинни тута олишади ва шу 
оркали одамнинг қаерда эканини, унга тегишли мухим маъ­
лумотларни илгай олишади. Қидирувдаги одам қанчалик 
кучли шахе бўлса, ўзидан шунчалик кучли тўлқин тарата- 
ди. Шунинг учун катта жиноятчиларни тутиш, майда жино- 
ятчиларни ушлашга нисбатан осон кечади.

Америкалик Дороти Эллисон деган аёл оддий уй бека- 
си бўлган. У 13та қотилликни фош этган ва 50та йўқолган 
болани топиб берган. Уни Федерал қидирув бўлими ходим-

лари мамлакат бўйлаб машинада олиб юришган ва махсус 
қўриқлашган. Чунки бундай кишиларни асраш керак. Бун- 
дай ноёб қобилиятли кишилар АҚШ хамда Ғарб давлатла- 
рида миллий бойлик хисобланади ва махсус қўриқланади. 
Чунки нидерландиялик Алдо Моро деган одам “қотилларни 
топаман” деб эълон қилганидан кейин уни жиноятчилар ўл- 
дириб кетишган. Шунинг учун ФБР ходимлари Дороти Эл- 
лисонни қўриқлаб юришган.

1980 Йили Барселонада ҳам бир қизиқарли воқеа юз 
берган. 81 яшар Изабел Казас исмли аёл тушида 56 яшар 
қўшниси Рафаэл Пересни кўрганини, боскинчилар бу 
одамга ўн учта чекка қўл қўйдириб олишганини, кейин уни 
ўлдирмоқчи эканликларини айтган. Шунда полиция ходим­
лари Переснинг уйига пистирма кўйиб, жиноятчиларни ту- 
тишган. Бу воқеада хам жабрдийда қўшнисидан фикран ёр- 
дам сўраган.

УММОН ТУБИДАГИ ТЕЛЕПАТИИ МУЛОҚОТ

1959 йил 25 июль куни АҚШнинг “Наутилиус” суво- 
сти кемасида бир қизикарли тажриба ўтказилган. Кема сув 
остида 16 кун юрган. Шунда Жонс деган лейтенант кунига 
икки марта маълум соатда хаёлан маълумот кабул қилган. 
У миясида жонланган рамз тасвирини чизган ва бу шакл- 
лар конвертга солиб, кема капитанининг сейфига солиб 
қулфлаб қўйилган. Геометрик шаклларни унга 2000 миль 
узокдаги масофадан Смит исмли ноёб қобилиятли одам 
жўнатиб турган. Смитнинг каршисидаги автомат қурилма 
кандай шаклни чиқариб берса, у шуни хаёлида жонлантир- 
ган, Жонс эса буни сув ости кемасида ўтирганча фикран ка­
бул килиб олган ва чизганларини конвертга солиб кўйган. 
Кейинчалик конвертлар сейфдан олиниб, қуруқликдаги ша-



Нигина НИЁЗ

клларга солиштирилганида улар тўқсон фоиз бир-бирига 
мос келган!

Аслида бу тажрибага жуда катта маблағ сарфланган. 
Чунки кейинги йилларда инсонинг ноёб қобилиятидан фой- 
даланишга катта эътибор қилиняпти. Бу бежиз эмас. Нега- 
ки, узок масофада фалокат рўй берганини билиш ёки котил 
ва жиноятчиларни топишда телепатик мулоқот мухим аҳа- 
миятга эга.

Ўтмишда машхур швед олими ва ихтирочиси Эмма- 
нуэл фон Сведенборг Стокгольмдан 50 миль узокда, Гот- 
тенборг шаҳрида мехмонда бўлган. 19 июнь куни кутил- 
маганда кечки соат олтидан саккизгача у негадир безовта 
бўла бошлаган. “Уйим ёняпти, шаҳарда катта ёнғин чикди”, 
деган. У ёнғиннинг хамма тафсилотларини айтиб гурган. 
Аввал дўстининг уйи ёнгани, ундан кейин ўз уйига учта 
хонадон қолганида ёнғин ўчирилганини айтиб берган. Шу 
куннинг эртасига савдогарлардан шаҳарда ёнғин бўлгани- 
ни эшитишган. Учинчи куни саройдан расмий хабар билан 
чопар келган. Сведенборгнинг айтганлари хаммаси тўғри 
чиққан. У ёнғинни шу пайтда фалокат жойида бўлган дў- 
стининг кўзлари билан “кўрган”.

БЎЛАЖАК ВОҚЕАЛАРНИ 
“КЎРА ОЛГАН” ЖУНА!

1984 йили Москва билан АҚШлик олимлар ғалати та- 
жриба ўтказишди. Улар грузиялик назаркарда Жуна Дави- 
ташвилидан хали юз бермаган воқеа тафсилотларини айтиб 
беришни сўрашди. “Бизнинг Кейт Харари исмли ходими- 
миз бор. Ҳозир у ухлаяпти, олти соатдан кейин унинг қаер- 
га боришини айтиб бера оласизми?”, деб сўрашди. Орадаги 
масофа ўн минг миль, улар Ер шарининг у томонида, Жуна

эса бу томонида турарди. Шундан кейин Жуна Кейт Харари 
олти соатдан кейин қаерда бўлишини фикран тасаввур қил- 
ган. У қирғоқни ва қирғокда айлана устида қулокдари дик- 
кайган, кўзлари катта-катта жониворни кўрганини, унинг 
ўйинчоқ жонивор эканини айтган. “Бу менимча, от, у айла- 
няпти, демак, бу отуйин” деган. Олти соатдан кейин Кейт 
Харари уйғонади. Қаерга, қайси объектга боришини унинг 
ўзи ҳам билмас эди. У автомат чиқариб берган тўртинчи 
объектга бориши зарурлигини билади ва шу жойга боради. 
Буни қарангки, бу объект денгиз бўйида жойлашган бўлиб, 
у турган жойда карусель-отўйин бор эди! Шундай қилиб, 
Жунанинг айтганлари юз фоиз тўғри чиқади.

Аввалги тажрибаларда телепатлар маълумотни бўлиб 
ўтган вокеалар хакида унинг иштирокчиларидан олишган. 
Жуна ҳали рўй бермаган вокеа ҳақидаги маълумотни қаер- 
дан олган? Ана шуниси жумбок.

Ҳозирда инсондаги ноёб кобилият билан боғлиқ юқо- 
ридаги каби тажрибаларга миллион долларлаб маблаг 
сарфланяпти. Аммо бизда ўтмишда бошқача бўлган.

Авлиё, валийлар фикр ўқиш иқтидорига эга бўлишган 
ва бу хдқда манбаларда ёзиб колдирилган.

Бу \акда Воиз Кошифийнинг жияни Али Сафий ўзи- 
нинг “Роша\от-айн-ул-хаёт” (“Ҳаёт булоғидан томчилар”) 
асарида баён қилади.

Кунларнинг бирида Убайдулла Хожа Ах.рор валий- 
нинг олдига замонасининг буюк авлиёларидан бири Шайх 
Қосим Анвар ташриф буюради. Шунда Хожа Ахрор валий 
шогирдларига: “Сизлар бугун сабокдан озодсизлар. Бугун 
ҳузуримизга Шайх Қосим Анвар хазратлари келганлар” 
дейди. Шунда валий устознинг икки шогирди “рухсат эт- 
сангиз, биз хдм бу сухбатда иштирок этсак. чунки бу сух- 
бат ёзиб колдиришимиз учун бизга яхшигина манба бўлур” 
дейдилар.

- Агар тушуна олсангиз, бемалол иштирок этинг! - 
дейди устоз мийигида кулимсираб. Шом таомидан кейин 
икки буюк авлиё бир-бирига рўпара бўлиб, шам ёругида 
бош эгиб ўтиришади. Улар тонгга кадар шу холатда ўтири- 
шади ва кун ёришгач, бир-бирларига жилмайиб:

- Сухбатимиз ғоят марокли булди-а? - дейишади. Улар 
тонггача, бир сўз талаффуз қилмай, фикрий мулоқот қил- 
ган эдилар. Табиийки, шогирдлар бундан хеч нарса англай 
олмайдилар. Ички тилда гаплаша олиш учун инсон авлиё, 
валий боболаримиз каби комил инсон, қалбан пок бўлиши 
керак. Оддий одам шундай гунохлар қиладики, уни ўзи ва 
ёлғиз Аллох билади ва бу сирни инсон узи билан кабри- 
га олиб кетади. Зотан, авлиёлар хаёлларидан биронта хам 
ёмон фикрни ўтказмаганлар.

Албатта, кўпчилик бировнинг фикрини ўқишга қизиқа- 
ди. Ammo бундан аввал “мен шу даражада покманми?” деб 
ўзига савол бериши керак. Америкалик фантаст ёзувчи Ал­
фред Бастер “Қиёфасиз одам” номли асарида бундай деб 
ёзган эди: “Агар инсонлар бир-бирларининг фикрини ўқий 
олишганида эди, хаёлимиздан кандай чиркин нарсалар ўти- 
шини билиб, лол қолган бўлишарди. Яхшиямки, биз хозир- 
ча фикр ўкий олмаймиз ва бундан бахтлимиз!”.

Инсонда бу иктидор бор, аммо у бармок билан санарли 
маълум тоифа кишиларгагина берилади. Келгусида унинг 
бу иқтидори ривожланиб боради. Аммо бу унинг нечогли 
қалбан пок ҳамда рухий юксалишига боғлиқ бўлади!

Қалтираб порлайдир бир чирок, гариб, 
Бир кушча сайрайдир руҳим ичинда, 
Бир кушча йизлайдир мени ахтариб.

Рауф Парфи

ТУНГИ ЎКИРИК

(Муқаддима)

Ярим тун. Ориф хожи нафл намозини тугатиб ухлаш- 
га ётди. Аммо кўзларига уйқу инмади. Деразадан мўра- 
лаган тулин ой бутун уйни кумуш толалари билан ёрит- 
ди. Юлдузлар тим кўк осмон гумбазига сочилган бир та- 
лай ялтироқ тошдай жимирларди. Шунда хожи ўн саккиз 
минг оламни яратган Аллохнинг қудратидан ҳайратга 
тушди.

Қарангки, туннинг хам ўз эгалари, бузғунчилари 
бўлади. Итлар дейсизми, укки қушми, безориларми...

Кутилмаганда бир ғаламислар хожининг эшигини бу- 
згудай ура бошладилар. Ярим тунда-я?! Бу шовқинга ит­
лар хуриб, қушлар безовта канот кокди.

“Ким экан-а бу зўравонлар, - ўйлади Ориф хожи. - 
Невара келин юкли, чўчитиб юбормасалар эди!”

У тасбехини олиб равон айвондан ташқарига чикди. 
Зора, улар «босилса» деган маънода овоз берди:

- Ким у? Ҳозир...
Ammo эшик бу зарбага дош беролмади. Зул финн ту- 

шиб кетди-ю, дарвоза ланг очилди... Ичкарига кора ко- 
стюм-шим кийган уч киши кирди.

Ҳожининг ортидан бошига рўмол ташлаб аёли чикди.
- Сиз уйга киринг! - бир нохушликни сезган Ориф 

хожи ортига ўгирилиб буюрди. - Келин қўрқмасин!
Руқия ая дахдизда тайсалланиб туриб қолди.
- Бемаҳалда яхши хабар келармиди?! - йиғламсираб 

деди у. - Буларнинг шахдидан эшик бузилай деяпти...
Ҳожи ота индамади, аммо тўхтаб хотинига бир қараб 

кўйди, ёмон қаради. Хотини индамай уйга кириб кетди. 
Кора костюм-шим кийганлардан бири илжайиб салом 
берди. Қилиғи, ўзини тутиши костюмига мутлако яраш- 
масди. Ёмон хулкини шу костюми ортига яширмокчи 
бўлгану аммо уддалолмагандай эди.

У икки кули чўнтакда, четга караб чирт этиб тупур- 
ди-да, сўради.

- Бобобек хожи ўғли Орифбек хожи сиз бўласизми? 
- бу одам кимнинг олдига келганини жуда яхши билар- 
ди, шундай эса-да, расмиятчилик юзасидан сўраганди.

- Ҳа! - хайрон бўлиб жавоб берди хожи. Аммо бир 
дакиқа бўлсин туси ўзгармади. Намоз ўкиётганида кан- 
чалик хотиржам бўлса, шундай осойишталик билан жа­
воб килди.

- Тинчликми, чирогим? Ярим тунда безовта юриб- 
сизлар?

- Биз безовта юрганимиз учун хам замон тинч-да, 
ота! - деди анавининг ортида турган, лаби кизил, аёл 
юзли одам.

- Сиз Шўро хукуматига карши хуфия иш килганлик- 
да айбланасиз? - катъий килиб деди у.

- Шўро қукуматига қарши?... - ҳайрон бўлди ҳожи. 
Пешонаси тиришди. Шўрога қарши нима иш қилган бў- 
лиши мумкин. Намозини ўқийди, тасбеҳ ўгиради. Шу... 
қолган махал дала иши, мол-холларга қарайди. Бурунги 
даврдай Ўрусияга қатнаш қайда... Мол келтириб, мол со- 
тиш қайда? Барини тортиб олди, бу хукумат. Яна нима 
дейди бу?!

- Ўрганамиз, текширамиз? Айбсиз бўлсангиз қўйиб 
юборамиз. Шўродай адолатли ҳукумат борми, дунёда...

Ориф хожи индамади. Лаби қимтилди. Бу вақтга до- 
вур, ўғли, келини - хамма уйғонганди. Ўғли Аъзамхон 
бир важоҳат билан қора костюм-шимлиларга қараб кела- 
ётганди, ота уни тўхтатди.

- Қўй, болам, жохиллик килма! Буларга хам кимдир 
буюрган-да. Йўқса, шўрликларга зарилмиди, ярим тунда 
изғиб... Кўришиб, гапиришайлик, нималигини билайлик. 
Жахлдан яхшилик чиқмаган, болам...

Аъзамхон шаштидан қайтди. Аёллар пиқ-пиқ йиғла- 
шарди...

- Уйга киринглар. Беҳудага какшаманглар. Мана 
кўрасизлар, эртагаёқ қўйиб юборади. Кўнглим сезяпти...

Қора костюм-шимлилар отанинг қўлига кишан уриб, 
олиб чикиб кетишди. Ўғлининг мушти тугилди, аёллар 
йиғлаб қолишди.

♦ * ♦

Ҳожи ота бундай жойларни кўрибмиди, дейсиз. Кел- 
гани яхши бўлди. Кулранг тусли, зах, бетон деворларга қа- 
раб, «қамоқ деганлари шундай бўларкан-да!» деб қўйди.

Манави ён камерадаги қорабашара одамларни ҳи- 
собга олмаганда, Яссавий ҳазратлари гўшанишин бўлган 
жойга ўхшайди. Бу ерга келмаг анида ул зотнинг ҳолати- 
ни қайдан ҳам англарди. Аллох бежизга бандасини хар 
оҳангга солмайди. Унинг бир режаси борки, сизни ден- 

гизга тушган кайиқдай қалкитади, сарсон килади. Ҳа, 
дунё ишларидан ортиб одам ўзини тахдил килармиди?! 
Билъакс, ёруғ оламда онгни чалгитувчи нарсалар бисёр. 
Пири устозлардан бири айтган экан: «Дунё ишларидан 
чекинишга уриниш, шамолни қўл билан тутиб қолишга 
ўхшайди!» деб. Ахир шамолни қўл билан тутиб бўлар- 
канми?! Буни истамаганди, мана Аллоҳнинг ўзи уни гў- 
шанишин килиб қўйди.

Ориф хожи кулранг тусли деворларга тикилганча 
тасбех ўгирди. Тошларга кўл босиб, таяммум килиб, на- 
моз ўқиди. Ён камерадагилар эса хўп хунар кўрсатишди. 
Бирдан тасира-тусир бошланади-ю, ёқавайрон бўлади, 
бари. Юз-кўзи кон, мўматалок. Эркак бўлса-да, бўкириб 
йиғлайди... Хўп, у ёкда юрганингда овора эдинг. Энди 
мана кеча-ю кундуз вактинг бемалол, бир оғиз калима 
айт. ёка йиртгунча... Эй, Худо... ўзинг билгувчисан! Бу- 
ларнинг кимлигини мен билолмадим.

Ҳожи кўзларини юмиб, яна тасбеҳ ўгиришга тутин- 
ди. Зум ўтмай камеранинг кўланса хиди-ю, каламушлар- 
нинг чийиллаши кайгадир йўқолди. У ҳушуга чўмди.

Энди бу дунё билан унинг иши йўк эди.
Аммо... Орадан канча вакт ўтди, билмайди, қулфнинг 

шарак этиб очилгани эшитилди «Бу терговчилари учун 
хам кун-туннинг фарки йўк экан-да, сўрокка олиб кетга- 
ни келди-ёв», деб ўйлади у. Нокас, номаъкул жонзотлар- 
гина улусдан яшириниб, тунда овга чикади. Булар хам 
шундайдир, ишидан уялиб ғафлат ҳукмрон пайтда сўроқ 
қилади. Марднинг ишими шу... Ота аста кўзларини очди. 
Қараса, кулф очилгану атрофда хеч зоғ йўк.

- Астафируллоҳ! - деди у бу ҳолдан хайратланиб. 
Бориб кулфни кўрди-ю, айб устида кўлга тушгандай шу 
захоти камера ичига кочди.

- Бунча меров бу? - унинг килиғига ён камерадаги 
корабашара одамнинг ғаши келди.

12



Телепат ёҳуд у дунёдан қайтган йигит

- Куф-суф килиб эшикни очдингми, дейман? Биззи- 
кини хам оч...

Қора башара одам қорнини селкиллатиб қих-кихлаб 
кулди.

Ҳожи кутилмаган холдан гангиди:«Энди буям бир 
машмаша бўлади-да! «Қочишга уринди”, дейди, - ўйла- 
ди чол.

Чиндан хам қайтадан сўроқ-савол бошланди. Каме- 
рага аёл юзли одам келди.

- Мен очмадим! - деди хожи жиддий. - У кадар кал- 
тафахм эмасман! Қочсам, барибир тутиб келасиз...

- Унда қандай очилди? - деди аёл башара одам му- 
лойим, аммо аччиқ истехзо билан гапирди.

- Билмасам?!
- Сиз билмасангиз, унда ким билади? - терговчи яна- 

да мулойимлашди.
- Мен кўрдим, началник, - кутилмаганда гапга ара- 

лашди ён камерадаги барзанги. - Бу қулипга қўл хам ур- 
мади. Кеча-кундуз кўзи юмуқ, тасбех ўгиради...

- Текширамиз! - деди терговчи хотиржам.
- Бармоқ изларини оламиз... Эшик яна шарақ-шуруқ 

кулфланди. Терговчи нари кетди.
Аммо... Эрталаб навбатчи миршаб махбусларга овқат 

келтирганида эшик очилиб ётар, хожи кўзи юмуқ тасбех 
ўгирарди...

Навбатчи миршаб ичкарига бир важохат билан кир- 
ди-ю, отани каттик силкитди.

- Жодугармисан нима бало? Эшикни яна очдингми? 
- ўдағайлади у.

Ориф хожи жандармнинг кўлларини елкасидан олиб 
ташлади. Индамади. Бу жохилларга нима деб тушунтир- 
син?!

Миршаб отанинг олдига қорайиб кетган кружкада 
сув билан нонга ўхшаш нарса кўйди. Ҳожи буларга кай- 

13

рилиб хам қарамади. Кўзини юмиб, тасбеҳ ўгиришда да- 
вом этди. Бу эса миршабнинг жиғига тегди. Ҳожининг 
тасбехини юлиб олиб, ташқарига улоктирди. Тасбех шир 
узилиб, мунчоқлари даҳлизга сочилиб кетди. Шундагина 
хожининг кузлари очилди:

- Худо бехабар! - деди у жахл би л ан. Миршабнинг 
устидан ҳукм ўқигандай бўлди. У кетди, аммо қулф яна 
очилди, гўё уни биров олиб отгандай кулф панжарадан 
анча нарига учиб тушди...

Осуда тун. Камера эшиги очиқ. Зеро, миршаблар уни 
энди қулфламай хам кўйишди. Чунки бефойда эди. Шу 
тун хожи бир туш кўрди.

- Невара муборак бўлсин, хожим! - деган овоз келди 
ғойибдан. Аллох азиз қилсин, исмини Азизжон қўйинг. 
Шу авлодда бир хосиятли бола туғилади. У сизга чевара 
бўлур. Бола елкасида кора ҳоли билан туғилади. Унинг 
исми Фарходбек бўлсин! - деди ўша сирли овоз эгаси.

Чиндан хам тонг сахарда уйдан бир хушхабар кел­
ди. Келини ўғил кўрганди. Исмини Аъзамжонга уйкаш 
килиб Азизжон деб кўйдилар. Ҳожи эвараси ва чевараси 
исмини хам ёздириб, мухрлатиб уйдагиларига юборди.

- Асраб қўйишсин! - тайинлади у хат ташувчига.
Надоматлар бўлсинким, ҳожи неварасининг кулоғига 

азон айта олмади. Эвара кўриш хам насиб этмади. Аммо 
авлодлари бобокалонлари валийлардан бўлганини унут- 
мадилар. Орадан йиллар ўтиб, бу авлодда бир пахдавон- 
дай ўғил туги л ди.

Бобокалонлари айтганларини эслаб, унга Фарходбек 
деб исм қўйдилар. Нетонгки, бу бола елкасида кора холи 
билан тугилганди...

14

СУВ ТУБИДАГИ НУРЛИ ЖАБҲА

У пайтда Фарходбек ерга урса кўкка сапчийдиган 
шўх бола эди. На ran, на калтак кор қиларди. Тенқурлари 
унга «резина копток» деб лақаб қўйиб олишганди. Чун- 
ки баланд-баланд сўрилардан бир сакраб пастга тушар, 
йиқилса-да бир эти тилинмасди.

Онаси даладан кайтаётганини кўриши билан сўри- 
нинг учига чиқиб осилиб турарди. Ҳафиза ая эшик очиб 
кириши билан у дабдурустдан кўлларини қўйиб юборар- 
ди. Аясининг эс-хонаси чиқиб кетарди. Бир сафар шу- 
нақанги томошадан кейин аяси ўтириб қолди. Унга су в 
бериб тинчлантиришга тўғри келди. Она учун ўнта бўл- 
са, ўрни бошқа экан. Фарходбек кенжа ўғил... Болалари- 
нинг ичида энг тўполончиси, яна денг елкасида кора холи 
билан туғилгани хам шу. Хотин-халаж аёлни «ха катта 
бўлса куюлиб колар» деб юпатишади. Бўйи чўзилса-да, 
бунинг тўполони хам ошяпти... «Қачон, качон қуйилади, 
- дерди она ёзғириб, -унгача юрагим тамом бўлади-ку!».

Фарходбек тўп тепиб, зовурда чўмилиб, пишиқ-пухта 
бўлиб улғайди. Тўғри-да, ҳамманинг хам шунақа акалари 
бўлсин экан. Акалари ўсмир ёшига етган, мушаклари 
дўппайган кўчанинг зўрларидан эди. Факат отасидан, 
Азизбек акадан кўркишарди. Дадаси бир ўкрайса, хам- 
малари пилдирпис бўлиб қолишарди. Ота кетса, бу- 
ларнинг куни туғарди. Ҳа, укасини шу болалар тарбия 
қилди. Бола нарса йикилиб-да, “инг” демаган. Чунки 
йикилиб, башараси бужмайиши билан акалари дўқ қи- 
лишарди:

- Йиғласанг, қиз бола бўп коласан. Булбулинг ко- 
чиб кетади! - деб масхаралашарди. У шошқич ишто- 
нини ушлаб олар, буни кўриб акалари котиб-қотиб ку- 
лишарди.

15

Сузишни билмайдиган, тўрт яшар болани сувга 
отишгани-чи?!

Катта акаси қўлидан, кичиги оёғидан кўтариб, уни 
беланчакдай тебратишарди-да, зовурнинг энг чуқур жой- 
ига отиб юборишарди. Она бундан бехабар. Акалари 
унга сузишдан шунака “даре” беришган.

- Сузишни бошқачасига ўрганиб бўларканми?! - 
дейишарди улар. Шафқатсиз усул... аммо самарали усул 
эди. Фарходбек сувни шалоплатиб, сув ютиб, сузишга 
уринарди. Унгача уч-тўрт бора сувга ғарқ бўлар, сув ичи- 
да қулоғи гувилларди. Акалари ундан куз узишмаган. У 
чўка бошлаши билан сувга калла ташлаб, уни ўша захо- 
тиёқ олиб чикишарди. У йиғламасди, кўркканини хам 
билдирмасди.

- Аямга айтма, айтсанг чўмилишга обкелмаймиз! - 
дерди Ботир акаси.

Бир сафар акалари боягиндай Фарходбекни «белан- 
чак» қилиб, сувга отишаётганида Ҳафиза ая кўриб қолса- 
ми?! Додладики...

- Сўкимдай бўла туриб, укангизни шунака киласиз- 
ми? Чўкиб кетса, боши тошга тегса нима бўлади, ҳе акли 
йўклар. Отантта айтмасамми, сенларни!

Дадаси ўшанда акаларини камар билан урган. Умр 
бўйи отаси болаларига бир марта қўл кўтарган. Бунга 
хам ўша вокеа сабаб бўлган... Ботир акаси қизариб кет- 
ган, лекин йиғламаган. «Қиз бола бўп колишдан қўрқса 
керак-да!» деб ўйлаганди ўшанда Фарходбек.

Онаси билган экан. Бола бола экан-да, барибир. Бир 
сафар акалари уни сувга отишди-ю, ўзлари сув бўйида 
сокка ўйнашга киришиб кетишди. Фарходбек ростаками- 
га чўка бошлади.

Бола сувни роса шалоплатди. Довдираб колганидан 
бақиролмади хам. Икки бор кулоклари гувиллаб сув ичи­
га кирди. Амаллаб кўл юзасига чикиб нафас олволди.

Ammo учинчи мартасида тепага чиқолмай қолди. Ҳаво 
етмай, юраги кўзларидан чиқиб кетгундай урди. Талва- 
сада сув ичида биланглаб ётган қўллари тинчиб қолди. 
У коронғуликка чўмди... Ammo кутилмаганда туйқусдан 
чор-атроф сутдай ёришиб кетса бўладими?!

Фарходбекнинг кўзлари қамашиб кетди. Қараса, бо- 
боси, момоси оппок кийимда боғ айланиб юришганмиш. 
Атроф ёп-ёруғ, дарахтларда хил-хил мевалар пишиб ёт- 
ганмиш. Фарходбек бунақа меваларни умрида кўрмаган, 
номини хам билмасди. Гуллар денгизимишки, улар бобо- 
си билан қўл ушлашиб, турли рангда товланаётган ден- 
гиз устидан учишди.

- Қаранг, бобо, мен варакка ўхшаб қолдим-а? Учи- 
шимни кўринг... дермиш. Пастда момоси хавотирланиб 
қараб турганмиш:

- Бобоси, Фарходбегимиз қайтиши керак! Ҳаяллаб 
колмасин, - дермиш. Хуллас, у мазза килиб учди. Атро- 
фида байрамда салют отган каби нур тўплар отилар ва 
шамалокдай ёйилиб тушарди... Фарходбек кизил, яшил, 
сарик тусда отилаётган салютга анграйиб турса, бувиси 
дабдурустдан:

- Кайтишинг керак, болажон! - дебди. Фархдцбек уч- 
ганидан хурсанд:

- Буви, мен варрак бўлдим-а! - дермиш кулиб. - Са­
лют отишини каранг. Шу ерда кола колай, - деб яли- 
нибди у.

- Сен бу ерда колсанг, онанг нима килади? Йиғлаб 
адо бўлади-ку, чироғим! Унака дема, болам. Бу ерга ке- 
лишингга хал и вақт бор! - улар шун 
ёқут кўзлар кадалган, олтин дар 
шибди...

Кутилмаганда у кувур и

е^йишиб, уни

гД дашгандай парпигйаб

Атроф ёриша бошлади, одамларнинг элас-элас гапла- 
ри қулоғига чалинди.

- Кўзини очди, қаранглар. Тирик экан, тирик! - акаси 
йиғлаб юборди. Фарходбек кўзини очганида одамлар уни 
ўраб олишганди. У ўхчиб-ўхчиб йўталди, оғзидан ша- 
риллаб сув тушди.

- Худо бир асради-ей! - деди одамларнинг 
бақир-чақирини эшитиб етиб келган Санобар опа, Улмас 
ўрмончининг хотини.

- Онангга айтмасамми, сенларни!
Ҳозиргина йиғлаб турган Ботир акаси ялт этиб аёлга 

қаради.
- Хола айтманг! - унга ялинди акаси. - Айтмай куя 

колинг. Бошка килмаймиз...
- Ҳаддингдан ошдинг ҳамманг, чўкиб кетса нима 

бўларди?
Санобар опа ўшанда отасига бор гапни айтиб берган. 

Фарходбекнинг кулга чўкканини ота-онаси бошкалардан 
хам эшитишди. Уша Йили Фарходбеклар бир ёз чўми- 
лишга боришмади. Улар шундай жазоланишди.

Акалари шунда хам кўзни шамғалат қилиб қочиб ко­
ли шарди. Фарҳодбек уларга эргашиб йиғларди.

- Биз чўмилишгамас, макка тергани кетяпмиз! - дей- 
ишарди бир-бирига кўз қисишиб.

- Алдаманг! Қаранг ойи, анавиларингиз чўмилишга 
кетяпти! - деб чийқилларди акалари ортидан. Акалари 
онанинг кўзига кўринмай гум бўлишарди...

Уша воқеа сабабми, ишкилиб Фарходбекда ғалати 
ўзгариш содир бўлди. Бу балки чет дан Караганда билин- 
мас, аммо онаси буни сезди.

“МЕН УЛАРНИ КЎРАМАН...”

У тунда қўрқадиган бўлиб қолди. Ҳар кеча «ойим би- 
лан ётаман» деб хархаша қиларди.

- Нимадан қўрқасан, кап-катта бола! - уни ко- 
йиб деди дадаси. - Биз қўшни хонада ётсак, акаларинг 
ёнингда бўлса...

- Мен уларни кўраман, акаларим кўрмайди-да! - 
деди Фарҳодбек қора кўзларини жавдиратиб. Худди би- 
ров эшитиб қоладигандай пичирлаб гапирди.

- Кимларни кўрасан? - ҳайрон бўлиб сўради онаси.
- Қанотли одамчаларни! Улар кичкина, худди капа- 

лакка ўхшайди...
Онаси кулди. Кейин Фарҳодбекнинг бошини силаб:
- Хаёлпараст! - деб қўйди. Аммо бола кетгач жид- 

дийлашди. Эрига савол-назари билан қаради.
- Сувга чўкканидан бери шунақа, ғалати бўлиб қол- 

ди. Кеча «Ойи, мен бувамни кўрдим» дейди, варрак бў- 
либ учишганмиш...

- Туши да кўргандир-да, бола-ку!
Дадаси ишида узоқ ушланиб қоларди. Унгача 

Фарходбек онасининг ёнида ётарди. Эрталаб акалари- 
нинг ёнида ётганини кўриб ҳайрон бўларди. Фариштала- 
ринг сени тунда учириб, жойингга ётқизиб қўйишди! - 
дерди онаси кулиб. Фарходбек бундан хурсанд бўларди. 
Уртокларига ҳам «мени фаришталарим бор» деб макта- 
нарди.

♦ * ♦

Ярим тун.
- Ая, аяжон! - нариги хонадан боланинг қаттиқ 

чинкиргани эшитилди.
Ҳафиза ая чўчиб уйғониб кетди. Фарҳодбек ўрнидан

туриб ўтириб олган, устидан биров атайлаб бир челак 
сув қуйгандай жикка терга ботганди. Узи эса уй бурча- 
гидан кўз узмас, дахшатдан каттариб кетган кўзлари ўша 
алпоз котиб қолгандай эди.

Онаси шошиб болалари ётган хонага кирди-ю, бир 
алфозда ўтирган Фарходбекни кўриб қўрқиб кетди.

- Бир нима чакдими? Қаерингни чакди?
Фарходбек кўли билан уй бурчагига имо қилди.
- Анавиларни каранг... Улар жудаям кўркинчли, - 

у кўркканидан аясини махкам кучокдаб олди. Унинг 
илиққина митти жуссаси титрар эди. - Жинлар ўйин 
тушяпти...

Ҳафиза ая бурчакка кўз ташлади. Ҳеч зоғ йўқ.
- Ҳар куни шу ахвол... Ярим тунда уйкуни расво қи- 

лади, бу! - тўнғиллади Ахмад акаси. Ботир акаси эса бар- 
моти ни чаккасига тираб хиринглади.

Жинни бу!
- Жиминглар! - Ҳафиза ая уни койиб берди. «Бир ба- 

лолар кўриняпти. бунинг кўзига...» шундай ўй билан у 
Фарходбекни кўтариб, ўз ётоғига олиб чикди.

- Тинчликми° - уйқули овозда сўради дадаси.
Борсам, қалт-калт титраб ётибди. Уй бурчагини 

кўрсатиб, «жин ўйнаяпти», дейди. Дадаси, шунингиз- 
ни дўхтирга олиб борайлик. кўзига бир нималар кўри- 
няпти, - деди аяси хавотирланиб.

- Айтдим. Райим дўхтирга! Анави психиатр бор-ку, 
шунга олиб бор, дейди. Ўлсам хам боламни унақа жойга 
обормайман, дедим. Катта бўлса, ўзини тутволади. Ҳали, 
кички на-да, бу!

Бепарвосиз, беғамсиз. Кичкина, деб кутулинг энди. 
Дўхтирга ўзим олиб бораман уни...

ҚИЁФАСИЗ ОДАМ

Шу баҳона ота-онаси бир жикиллашиб олишди. Ха­
физа ая Фарходбекни дўхтирга узи олиб борадиган бул- 
ди. Шугинани деб мактабдаги даре соатини ўзгартирган- 
ди. Бу бўлса эрталабдан хунар кўрсатиб ўтирибди. «Дўх- 
тирга бормайман!» деб турволди.

- Уни ўзи касал, ўзи касал! - деди ўғли хиқиллаб.
- Қўрққанингдан шунака деяпсанми? - деди онаси 

кулгидан ўзини аранг тийиб.
- Сен уни кўрмадинг хам-ку, касаллигини қаердан 

била қолдинг?
- Биламан-да, - деди Фарходбек кандайдир ишонч 

бил ан...
- Барибир дўхтирга боришимиз керак. Бу йил макта- 

бга чиқасан, ахир. Дўхтирдан хужжат олмасак, яна син- 
фда «жин ўйнаяпти», десанг нима бўлади?

Мактабда жим юраман-да, ая! Мени кўзим бошқа- 
чами? Нега улар кўрмаган нарсани мен кўраман? - сўра- 
ди Фарходбек.

- Билмасам, шу кўзингни дўхтирга кўрсатамиз-да, 
болам?

- У дўхтир билмайди, - хафсаласизлик билан деди 
Фарходбек. - Буни учун калла керак! - бола бошини 
нукиб кўрсатди. Ҳафиза ая шараклаб кулиб юборди.

- Махмадона! - деди у. Фарходбекнинг юзидан чим- 
диб. - Кимга ўхшади бу?!

Онаси Фарходбекни хамма дўхтирларга олиб кирди. 
Асаб касалликлари шифокори Райим дўхтирнинг олдига 
киришди-ю, кутилмаганда боланинг ранги ўчиб. жим бў- 
либ колди.

Ҳафиза ая хам бу дўхтирни унча хушламасди. Чун- 
ки дўхтир бўлишига қарамай, кўп ичарди. Болани кўр-

май-нетмай эрига «уни психиатрга кўрсатинг» дегани 
оғир ботганди.

- Ака айтгандилар, - деди у хижолатпаз жилмайиб. - 
Психиатрга кўрсатинг дегандим.

- Аввал болани кўринг, хулоса қилинг... Кейин пси­
хиатр денг. Номи ёмон у дўхтирнинг.

- Келин, ўқимишли бўла туриб шунақа деяпсизми? 
Касални олдини олган яхши...

Шу пайтгача лом-лим демай ўтирган Фарходбек бир- 
дан тилга кирди.

Ўзингиз-ку касал, манави ерингиз касал! - Фарход- 
бек дўхтирнинг жигарига ишора килди.

Шунақа арок ичаверсангиз, корнингиз шишиб, 
ўлиб коласиз!

Райим дўхтир болага караганча анграйиб колди. Руч­
ка тутган қўллари қалтираб кетди. Ҳафиза ая хам не дея- 
рини билмай, тилини тишлади.

- Ёш бола катталарга унака гапларни гапирмайди. 
Тентак! - уни койиди онаси. Фарходбек айб иш кил- 
гандай бошини эгди. Райим дўхтирга ер остидан караб
куиди.

- Ий, ғалати-ку, бу болангиз? - ran қотди у ўртада- 
ги нокулай жимликни бузиб. -Жигарим касаллигини сен 
каердан билдинг?

- Шунака. Биламан! - деди Фарходбек елка кисиб. 
-Уткир кўз боламан-ку! Сиз бўлсайиз, касал дейсиз! - 
деди у болаларча мактаниб.

Дўхтир Фарходбекка хайратланиб қарай-карай, 
қоғозга «соғлом» деб ёзиб берди.

Валий бобонгизни кўпчилик биларди. Менам 
эшитганман. У одамни кулок килиб камаган, дейишади. 
Шунда эшик кулфи ўз-ўзидан очилиб кетган экан. Кон- 
дан ўтар экан-да, барибир. Буни ўйламабман, чўрт!

Аёл жиддийлашди.

- Фарҳодбек оддий бола. Ичса, жигар касал бўли- 
шини катталардан эшитган, - боласидан хавотирланиб 
деди аёл. - Бола нарсани гап-сўз қилишнинг нима кера- 
ги бор, - аёл дўхтирга норизо қараб қўйди.

- У хали гўдак. Аввал катта бўлиб олеин! - деди таъ- 
нали оҳангда. - Кейин ўйлаймиз бу ҳакда.., - Ҳафиза ая 
боласининг қўлидан тутганча кўчага чикди.

- Ая, мен касалмасман-а? - деди Фарҳодбек кўзла- 
рини жавдиратиб. - Ўзи-ку касал. Биринчи кўрганимда 
кўрқиб кетдим, - деди у. Аёл унга савол назари билан қа- 
ради.

- Нега кўрқасан, болам?
- Қарасам, юзлари кўринмади. Қошиям, кўзиям 

йўқ... Юзи йўк! Қўркинчли...
- Бу нима деганинг? Алжима! - аёлнинг кўнгли 

ғашланди. «Психиатрга кўрсатмайман» деб хаволаниб 
бекор қилдими? Гап-сўзи ғалатими? Қиёфасиз одам ҳам 
бўладими?

- У тузалмайди! - деди Фарҳодбек ўйчан. У онаси- 
нинг койиб беришидан қўркиб «у ўлади» деёлмади. 
Аяси яна хайрон колди. Бола нарса буни қаердан била- 
ди? Жигар касал бўлса, қорин шишиб кетишини ҳамма 
болаям билавермайди-ку! Аёл тўхтаб боласини бағри- 
га босди, кўзларига тикилди. Унинг нигох,ида кишини 
хавотирга солгулик сир, сеҳр бор эди. Фарходбек анча 
улғайиб қолганди...

♦ * *

Ёз келди, ўкувчилар таътилга чикди. Фарходбекнинг 
хужжатлари ҳам мактабга топширилди.

Ўша куни Фарходбек Ботир акаси билан кўй боққа- 
ни кетаётганди, ён кўчага Тез ёрдам машинаси бурилди. 
Акаси ўша кўча томонга қараб илдамлади. Унга Фарход­
бек ҳам эргашди.

- Кара, Райим дўхтирни олиб келишибди!
Уч-турт кишилашиб беморни машинадан тушириш- 

ди. Дўхтирнинг ранги сарғайиб кетган эди.
- Кара, корни шишиб кетибди!
Фарходбек беморга тикилиб колди, Райим дўхтир 

хам уларни кўрди, шекилли, Фарходбекка қараб «им» 
коқиб кўйди. Аммо бола унга бакрайиб қараб тураверди.

- Ака, у ўлиб колади, - деди Фарходбек ўйчан. Акаси 
ялт этиб укасига каради.

- Унака дема, жинни?
- Аям урушадими?
- Ўлган ёмон-ку! IIIунга урушади.
- Буни нимаси ёмон, осмонда учиб юрса...
Акасининг энсаси котди.
- Ҳа, сиз хар балони биладиган сўфисиз. Осмонда 

учармиш... Тентак! - унинг бошига бир урди акаси. -Ун- 
дан кура илдам-илдам юр... Қўйларга қараш керак...

Ака-ука кўй бокиб Райим дўхтирни унутиб юборишди...
Кеч куру н Фарходбек чарчаб эрта ухлаб колди. Дада- 

си хам ишдан кеч қайтди. Угли Ботирбекнинг ғалати қи- 
синиб юрганини кўриб, онаси ran котди.

- Тинчликми, болам? Нега хомушсан?
- Бугун Райим духтирни олиб келишди. Балнисадан 

кайтарибдимиш... Рангги сап-сариқ, корни шишиб кет­
ган...

- Ёмон бўпти! - ўйга толиб деди онаси. Кейин яна 
Фарходбекни эслади. Уша куни бир ойми, икки ойми, 
бурун дўхтирга дабдурустдан «бунака ичаверсангиз, кор- 
нингиз шишиб, ўлиб коласиз» деганди.

- Фарходингиз галати-да, - деди угли. Унинг фикри- 
ни ўқигандай. - У ўлиб колади, дейди.

Онаси индамади, юраги зирк этди. У оддий боламас, 
оддий боламас. Аммо сир-бой бермади.

- Ахамият берма, у ўзи шунака, хаёлпараст?

- Сал мияси айниганми, дейман, - бармоғини пеша- 
насига тираб кулди у.

Дадаси ярим тунда қайтди. Кейинги пайтда у ра- 
исликдан чарчаган. Тунда келади, икки соат ухлаб, яна 
далага кетади. Миробларни текширади. Келиб яна ёта- 
ди. Сахарлаб ишга отланади. Болалар оталарини деяр- 
ли кўришмайди. Отаси ишдан эрта келган куни байрам 
булади. Буни олдиндан билгандай онаси ош дамлайди. 
Дадасига қийин, шунинг учун онаси унга унча-бунча 
гапни айтавермайди. Баъзида хафа хам булади! «Эрим 
бору бевага ўхшаб яшайман», деб йиғлаб-йиғлаб олади. 
Бувисиникига боришса, бувиси онасини койийди. Бувиси 
Тожиниса, хул шаддод кампир. Бир лапарлар айтадики... 
“Ношукрлик килма болам, - дейди йиғлаб хасрат килган 
онасига. - Ношукрларга худойим мехнат беради! Ҳозир 
эринг элнинг ташвишида юрибди. Сенда тўртта ташвиш 
бўлса, уники мингта! Раиснинг аёли бўлиш осон эканми? 
Чидаганга чиқарган!” дейди лабларини буриб. У шунақа 
чўрткесар кампир. Онаси унга маъюс караб кўяди. Ҳа, 
эрига ўхшаганлар ўзи учун яшамайди, боласини ўйлама- 
са хам, элни ўйлайди... Шунга-да, болалари бошвоқсиз... 
Аҳмадбеги катта бўлиб қолди. Коллежда ўқияпти. Уй 
ишларига хам бирдек бокишади. Ботирбек туполончи, 
бироз айёрлиги бор, Ҳанифа қиз бола, ёлғиз қиз бўлгани 
учун акалари билан талашиб-тортишиб катта бўляпти. 
Шунга юриш-туриши хам ўғил болача! Нима қилса бўла- 
ди, а бу қизни?! Чаккон! Уй ишларини тез-тез қилиб, 
кўчага чопади. Кеча караса, акалари билан футбол ўйна- 
япти. Қиз бола нарса дарвозабонлик қиляпти-я? Чимчи- 
лай-чимчилай уйга олиб кириб кетди... Футбол ўйнагун- 
ча, дарс қилмайдими, уйга қарамайдими?

Фарходбек хам мана мактабга чикди. Онаси ишдан 
келиши билан попкасини кўтариб дарс қилгани келади. 
Ботир акаси эса уни масҳаралайди.

- Ўқи, ўки, академик бўласан! - шу баҳона ака-ука 
кураш тушиб кетади.

Доим шу ахвол, даре қилиб хам тинчимайди, булар. 
Бирпасда ёқа бўғишиб қолишади, жўжахўрозлар!

Кунларнинг бирида Фарҳодбек уни майна қилган 
акасига каламини отди. Қалам хавода муаллақ турди-ю, 
шақ этиб ерга тушди. Акаси анграйиб қолди.

- Қанақа қилиб қилдинг? - сўради кўзлари ёниб. 
Қаламни олиб у хам отиб кўрди. Аммо қалам қарс этиб 
деворга тегди-ю, учи синди. Ботирбек қаламни олиб яна 
отди. Бу сафар хам қалам одатдагидай ерга тушди.

Акаси унга хайратланиб қаради.
- Фокусчимисан Пархо...
У қаламини ердан олиб йиғламсиради.
- Ана, учини синдирибсиз?
- Ҳиқиллама! Учи синган бўлса, очиш қийинми? - 

дўқ урди Ботир акаси.
- Парҳо, - ялинди акаси. - Яна отиб кўрсатчи...
- Э, боринг-э! Нима, мен сизга томошақовоқ-манми? 

- тўнғиллади у.
Кечқурун хаммалари қалам олиб ота бошлашди. 

Аммо қаламларнинг учи синди-ю, Фарҳодбекникидай 
ҳавода муаллак туриб колмади. Оддийгина ерга тушди. 
Фақат тўполон авжига чиққач, онаси койиб берди.

- Тентакмисизлар, нега қаламни деворга отасиз? Қу- 
лоқ-миямни еб юбордиларинг-ку! Ундан кўраси дастур- 
хон тузанглар, овқат пишди.

- Биронтаси қарашай демайди! - ўзига ўзи гапирди 
аяси.

Ҳаммалари жамулжам овқатланиб ўтиришганди, 
эшик қокиб биров келди.

- Овкат махали биров келганини ёқтирмайман-да! - 
деди Ботирбек афтини бужмайтириб. - Иштаҳанинг бе- 
лига тепади.

- Унақа дема, болам, мехмон атойи Худо...
Ботирбек чимирилиб дарвоза томон кетди. Кейин 

қайтиб келиб Фарҳодбекка имо қилди.
- Пархо, сени битта хотин чақиряпти, бола кўтарган?
Ҳафиза ая хайрон бўлди.
- Укангда нима иши боракан? - ўрнидан қўзғалиб 

сўради у ва мехмонга пешвоз чикди.
Дарвоза олдида бола кўтарган бир аёл турарди. 

Ииғлайвериб кўзлари қизариб кетган эди. Бошидаги рў- 
моли сирғалиб елкасига тушган, қўлидаги боласи уни ги- 
жимлаб ўйнарди.

- Келинг, уйга киринг! - у билан эсонлашиб кўри- 
шаркан деди Ҳафиза ая.

- Мен... Менга Фарходбек ўғлингиз керак, - синиқ 
товушда деди аёл.

Ҳафиза ая хайрон бўлди. Аёлга савол назари билан 
қаради. Ёш болада бунинг нима иши бўлиши мумкин? 
Кўриниши бир ахволда, бошига бир иш тушганга ўх- 
шайди.

- Синглим огир ётибди, - йигламсираб деди у. - Ёш- 
гина, иккита боласи бор. Дўхтирлар «бўлмайди» дей- 
ишяпти. Шунга Фарходбек бир кўрсин девдим, - аёл 
пиқиллаб йиғлаб юборди. Қўлидаги дастрўмолчаси би­
лан кўз ёшларини кетма-кет артди. Боласи унга чўчиб- 
гина қаради, йиғламоқ бўлиб лабини бурди. Онаси уни 
овута туриб деди.

- Фарходбек хислатлимиш. Райим дўхтирни айтиб- 
ди-ку, эгачи... Ҳозир эшитиб келяпман. Дўхтир... узи- 
либдимиш. Бундан икки ой олдин унинг аёли Фарходбек 
хақида қарғаниб гапирганди. Айтгани рост чиқибди, қа- 
ранг... Бир кўрсин эгачи, бир қараб кўрсин... Йиглайве- 
риб онамнинг ичлари узилиб кетди... Фарзанд доги ёмон, 
биласиз...

- Фарходбек, бола-ку хали, - имкон кадар майин га- 

пирди Ҳафиза ая. - Ўшанда дўхтирдан қўрқиб, “уни узи 
касал”, деб хархаша қилувди.

- «Қорнийз шишиб, ўлиб қоласиз!» деган экан-ку... 
Шундай бўлди-ку! Эртага бомдодга чиқаришармиш, - 
деди аёл. Ҳафиза ая юзига фотиҳа тортди.

- Энди... бу бир тасодиф. Бола нарсани бунақа 
ишларга аралаштирмайман. Қолаверса, авваламбор Худо, > 
дейдилар. Чиқмаган жондан умид, сиз хафа бўлманг, ўр- 
гилай сиздан! Синглингиз тузалиб кетсин, болаларига 
бош бўлсин...

Шу пайт ичкаридан Фарходбек чикиб келди. Онаси- 
нинг ёнига бориб, аёлга савол назари билан қаради. Мех- 
мон уни кўриб ўзини тутиб туролмади. Уни бир қўллаб 
бағрига босди. Қўлидаги боласи қўрқиб йиғлаб юборди...

- Парходжон, жон болам, синглим касал, огир касал. 
У тузаладими? - аёл яна йиғлади. Фарходбек индамай 
бошини эгиб тураверди.

- Айтақол, гапиракол...
Фарходбек гунг-соковдай безрайиб тураверди. Аёл 

уни кучиб йиғлашини қўймасди.
Бу пайтда бошкалар хам уйдан чикиб уларни кузати- 

шарди.
- Билсанг, айт ўғлим? - деди онасининг токати ток 

бўлиб. Фарходбек яна индамади...
- Кўрдингизми, у хали бола? Нима деётганини ўзи 

билмайди, - мулойимлик билан деди онаси.
Аёл кўз ёшларини артди. Бола бўлса-да, Фарход- 

бекка таънали нигох ташлади. Оғир хўрсинганча хамон 
бигиллаб йиглаётган боласини багрига босиб, чикиб кет- 
ди. Фарходбек унинг ортидан мўлтираб караб колди.

- Нега индамадинг? - мехмон кетгач, ўғлини койиди 
онаси. - Без бўлиб туришингни кўр!

Фарходбек хўмрайди.
- Сиз билмайсиз! - деди силтаниб. - Буни айтиб бўл- 

майди-да! У... ўлади! - деди секин. Ҳафиза ая кетаётган 
жойида таққа тўхтаб, ортига ўгирилди.

- Нима дединг?
- У ўлади...
Ҳафиза ая ортига қайтди. Саволига жавоб топмоқчи- 

дай ўғлининг қоп-қора кўзларига тикилиб қаради.
- Сен буни қаердан биласан?
- Биламан-да, - елка қисди Фарҳодбек. - Унинг юзи 

йўқ... Райим дўхтирники хам шунақа эди! - деди.
- Юзи йўқ дейсанми?
Фарходбек бошини эгди.
- Юзи ҳам, кўзи хам кўринмайди... Оппоқ бўлади...
Ҳаммалари анграйганча Фарходбекка қараб қо- 

лишди...
Райим дўхтирнинг жанозасида Фарходбекнинг хис- 

латли экани хақидаги миш-мишлар болалаб кетди. Шу 
баҳона дарвоза тагидан одам аримай қолди. Яна ҳам бу 
раиснинг уйи бўлгани учун одамлар ўзларини тортиб ту- 
ришди. Йўқ, бу воқеа нима билан тугашини айтиш қийин 
ади. Охир-окибат узун-қисқа бўлиб Фарҳодбекни сўраб 
келувчилар Ҳафиза аянинг жонига тегди. «Нима мени 
ўғлим сизларга фолбинмиди?» деб уларни қувиб-сол- 
ди хам, аммо... барибир қизиқувчилар, беморлар дар­
воза атрофида изғийверишди. Алал-оқибат Ҳафиза ая 
Фарходбекни бувисиникига жўнатиб қутулди. Мактаби 
бошлангунча яшаб турсин, унгача манави миш-мишлар 
хам тинчиб қолар, деб умид қилди.

Орадан йиллар ўтди. Фарходбек улғайди. Одамлар 
Райим дўхтир хақидаги миш-мишларни унутиб хам юбо- 
ришди. Аммо бу гаплар Ҳафиза аянинг кўнглида бир 
тош бўлиб қолиб кетди. Чунки бир кун келиб, бу нарса 
яна юзага чиқишини у биларди. Бошқача бўлиши мум- 
кин эмасди. У шундан хавотирда эди.

ҚАБРИСТОНДА БОЛА КЎТАРГАН АЁЛ

Дарслар энди бошланган, хазонрезги пайт. 1985 йил- 
нинг кузи. Фарходбек ҳовлидаги сўри тагида даре тайёр- 
лаб ўтирарди. Унинг бўйи чўзилиб, қошлари калинлаш- 
ган, овози хам дўриллаб колганди. Фарходбек баланд 
бўйли, мушакдор, қизлар ҳавас килгулик йигитга ай- 
ланганди. Феъли тез бўлса-да, у мулоҳазали йигит эди. 
Шунга мактабда хам обрўси ёмон эмасди.

Дарвоза томондан дадасининг овози келди.
- Ботир, Фарходбек, ҳой биров борми? - хиёл ўтмай 

остонада халта кўтарган дадаси кўринди. - Олмайсанми, 
буларни? - деди дадаси. Фарходбек унга салом бериб, 
кўлидаги халталарини олди.

- Энди ковун пишармиди, ўғлим! Ертўлага тушириб 
кўй. Онангга айт, аччиккина мастава килсин, негадир 
кўнглим бехузур...

Фарходбек индамади, отасининг юзига карагани чў- 
чиди... Факат унга ер остидан каради-да:

- Мехмонга бормай кўя қолинг! - деди.
- Бормаса бўладими, болам, казо-казолар келади- 

ган... Бормасанг, бу душман, дейди, пана-пастқамда тиш 
кайраб юрибди, дейди. Замон шунака хозир, юзаси тин- 
чу, гирдоблари, пўртанаси тагида, ўғлим...

Отаси чикиб кетаётиб деди:
- Онангга айт, кийимларимни тайёрлаб кўйсин, да- 

дам айтди, де!
Кейинги йилларда отаси кўп кийналди. Фарходбек 

буни билади. Кам кулади, кўп хўрсинади... Кеч кузда 
тонг ёришмай ёш болаларни далага хайдаш осонми, дей- 
сиз. Яна денг, пахта даласи бўш бўлса?! Факат «хўжакўр- 
син» учунгина уларни кор-ёмгирда далада ушлаш кайси 
конунга тўғри келади.

Икки-уч ойлик чақалоғи бўлган аёллар \ам бир қўл- 
лаб пахта теришади. Чунки иккинчи кўлида чақалоғини 
кўтариб олган бўлади. Гўдаклар дори сепилган далада 
улғайишяпти. Шу сабаб нимжон, рангпар бўлиб қоляпти. 
Кейинги йилларда сариқ касаллиги кучайгани-чи? Илга- 
рилари юз кишидан иккитаси сариқ бўларди. Ҳозир буям 
гриппга ўхшаб юқиб кетяпти.

Шуларни ўйлаб тинч ухлаб бўладими? Рўзи машҳар- 
да кам буюрувчи эмас, бажарувчи кўпроқ жазо олади. 
Раис эса бажарувчи... Обком билан райкомнинг айтга- 
нини қилади. Улар охори кетмаган костюм-шим кийиб, 
халқ олдида жилпанглашади... Халққа ёмон кўринган 
раис бўлади. Бригадир «расволикда» раисданам ўтади. 
Шунақа тескари дунё бу. Қамчини булар еб, қилғиликни 
килганлар айш суради.

Аммо бажарувчига имкон берилган, у икки йўлдан 
бирини танлаши мумкин. Истаса буйрукни бажарсин, ис- 
тамаса барига қўл силтаб, раисликни топширсин! Лекин 
хом сут эмган банда, «каёт шу экан-да» деб окимга қараб 
сузаверади. Гирдобдан чиқиб кетолмайди. Ваколанки, у 
гирдобдан чиқишга қўрқади. Аслида бу каёт оқими уни 
қайларга итқитиб ташлашидан чўчиш керак эмасми!?

Билади, Азизбек Аъзамбекович тепадагиларга хам 
ёқмай қолган. Айниқса, Фотик Насимовичнинг арзан- 
даси пайдо бўлгандан бери. Отаси киму боласи нима 
бўларди. Бу тирранчанинг қилгуликларини эшитиб, 
катта-ю кичик ёқа ушлади. Эшитмаганлари қанча!? Га- 
пирсанг, кўролмаган бўласан, касад қилган бўласан... 
Қарангки, мажлисларда коммунистик маънавият каки- 
да гапириб чарчамайди. Ҳаммага акл ўргатади, амалда, 
барига тупуради. Москопликлар билан ўрмонда қилган 
ишларини булар билмайдими?! Яна хам мулланинг айт- 
ганини қил, қилганини қилма, деб ўзини юпатади. Аммо 
ўғли ҳақида юзига гапирди, чидолмади. Назаров Фотик

Насимович эса уни шундай чакдики, раис унга ran топиб 
беролмади.

- Ҳаёт бу! - деди Фотих Насимович унга чақчайиб. 
- Бу ўйинни биз бошламаганмиз. Тўхтатиш ҳам кўли- 
миздан келмайди. Бу асли... - Фотих Насимович бармоғи 
билан осмонга ишора килди. - Тепадан бошланган. Лой- 
имизни шунақа қорган. Истасангиз хам оппоқ бўлолмай- 
сиз, чунки магзингиз харом!

Буни эшитиб раис бир зум каловланиб қолди. Юзига 
кон тепиб, чакка томирлари бўртиб-бўртиб чикди. Бун- 
дан Фотих Насимович ўзича хулоса килди, “мен зўр чиқ- 
дим”, деб ўйлади.

- Ҳақиқат аччик бўлади, азизим? - деди у лабини 
ялаб. - Бунга аллакачон кўникиш керак эди...

- Сиз кўникаверинг, мен кўникмайман. Мен дунёмга 
харом аралаштирмоқчи эмасман. Сиз яхшиси ўғлингизни 
тийиб олинг, - деди у.

“Дна уларнинг фалсафаси, дунёни ўзлари булға- 
тиб, «мағзимиз харом”, деб юришибди», - ўйлади раис. 
Унинг учун икки йўл қолган: ё раисликни топшириб, 
тинч яшайди, ё шу харомхўрларга қўшилиб, «ўлакса» ке- 
миради. Уларга қарши курашиш эса хаёлпарастликка ўх- 
шайди.

- Сиз эса ўзингизни тийинг! - деди ачитиб Фотих 
Насимович. - Колхозчиларни урганингизни билмайди, 
деб ўйлайсизми? Так што, оппок эмассиз! - у костюмига 
гард юктирмаслик учун бир-бир кадам ташлаб, яракдаб 
турган тим кора машинаси томон кетди.

Раис оғир хўрсинди, «урмаса бўлмаса бу кўппаклар- 
ни!» ўйлади у.

Бир сафар Карим бригад хомиладор аёлни далага 
ҳайдаётгани устидан чикди. Аёлга:

- Сиз уйингизга бораверинг! - деди-ю, Карим бри- 
гадни четга тортиб, бир шапалок туширди.

- Нега хомиладор аёлни ишлатаяпсан? Агар яна 
шундай қилганингни курсам, ўлдираман! - деди у.

- Сизми хўжайин, обкомми? - деди у хам пинак буз- 
май. - Бу хотин халқи хар Йили тугса, далада ким ишлай- 
ди? Фотих Насимович билсами?!

- Тупурдим ўшанингга! Билса-билаверсин! Аммо 
икки қулоғингга куйиб ол, ҳомиладорлар билан чақалоғи 
борлар, далага чиқмайди!

- Унда ким чиқади, далага! - қизариб деди Карим 
бригад.

- Сен! - деди раис катьийлик билан, - сенга ўхшаган 
кунни чойхонада ўиказадиган такасалтанглар чикади...

Бошқа сафар тепадагилар ундан қўй сўраттиришди. 
Раис куй л ар авжи кўзил ай диган пайт, бермайман, деб 
турволди. Аммо эртасига сурувдан бешта қўй йўколгани- 
ни эшитиб, ичи ўнгарилиб тушди.

- Мазахўрлар! - деди у муштини тугиб. Чўпон унга 
мулт-мўлт қаради.

- Ўзи келди, кора мошинда. «Раис урушади» дега- 
нимга карамади. Юмшоқ-юмшок гапирди. «Тепадаги­
лар билишади!» деди. Бешта куйни грузовойга ортиб 
кетди.

- Қўй эмас, кузи эди...
Азизбек аканинг чўпонга караб жахли чикди. Қуй 

бокавериб, ўзиям кўйга ўхшаб қолган, шекилли. Елкаси- 
ни кисиб, кузини мўлтиратиб тураверади...

- Бўлар 'иш бўпти, - деди раис зардали оҳангда. - 
Айтганни қилиш керак эди...

- Ҳар йилги машмаша, ўзингиз биласиз-ку! - деди у 
айбдорона бош эгиб.

- Қузининг гушти ўнгаридан тешиб чиқсин... - Азиз­
бек ака шахд билан машинаси томон кетди. Қуй йўкол- 
дими, демак, эрта-индин москопликлар келиб колади. 
Ейди-ичади, ширакайф шикорга чикади... Ҳеч кимдан 

қўркмайди, булар. «Хароммиз» деб бетига эшак териси- 
ни тортиб олади. Ана одамлар...

♦ ♦ ♦

- Ботир, болам, Фарходбек билан Жўра акангга қа- 
раш... Сурувни далага хайданглар?

- Пахтачи... пахтага чикмайманми? Уқитувчимга ўзин- 
гиз айтинг. Доим раиснинг «эркатойи» деб пичинг қилади...

- Ҳозир тоғда шоғол кўпайган, қўйни обқочяпти...
- Жўра ака хам рўйхушлик бермайди. Нима биз қо- 

ровулмизми, унга?
Дадаси Ботирбекка қаттиқ қаради.
- Айтганимни қил! - деди босиқлик билан.
Узи кийиниб чиқди. Фарходбек унга ер остидан қа- 

раб қўйди. У дадасининг шу зиёфатга боришини сира 
истамаётганди. Шунинг учун унинг юзига қарашга ҳам 
кўркаётганди. Ҳозир қараса, кўз-қоши кўринмайди. Қиё- 
фасиз одам нимадан дарак эканини у билади.

Фарходбек оёқ кийимини кийиб, бошини кўтарди-ю, 
кўзларини қуёш нури қамаштирди... Дадасининг юзлари- 
да оппоқ шаклни кўрди. Фарходбек шу кўйи отасига ти- 
килганча бақрайиб қолди.

- Анграйма, тез бўл! - уни шоширди отаси хеч нима­
дан бехабар. Ўғли энди чидолмади.

- Шу мехмондорчиликка борманг! - деди дабдуруст- 
дан асабийлашиб.

- Қанақа мехмондорчилик? Ҳеч қаёққд бормоқчи- 
масман?

Фарходбек индамади. Билади, у барибир бораверади. 
Мундан сўраб ўтирмайди. Кўнгли ёмон ғашланди. Отаси 
хамон унга савол назари билан қараб турарди.

- Нега унака деяпсан?
- Узим шундай, - деди Фарходбек елка қисиб. Кўнг- 

лим ғаш...

“Тавба, ғалатилиги қолмади-да, бу боланинг”, - дада- 
си бошини сараклатиб кулиб қўйди.

Ҳамма иш-ишига кетди.
Тушгача ҳаво очилиб турди. Қўй-қўзилар далада маз- 

за қилди. Фарҳодбек Ботир акаси билан қўзиларнинг ди- 
конглаб сакрашини томоша қилишди. Тундан кейин хаво 
айниб, шамол турди, чанг-тўзон кўтарилди. Ҳозиргина 
яйловда яйраб юрган қўй-қўзи безовталаниб маърашга 
тушди. Гувиллаб келган бўрон хас-чўпни осмонда ўйна- 
тиб, кўз очирмай қўйди. Устига устак, она қўйларнинг 
бараши авжига чиқди. Бир ёкдан Фарҳодбек, бир ёкдан 
Ботир акаси-ю, Жўра акалар аранг сурувни эплашди. 
Униси у ёкдан, буниси бу ёкдан чўх-чўхлашиб, қўйларни 
қўтонга қамашди. Шамол ердаги барики, хазонларни ос- 
монга кўтариб ўйнаб, анча дайдиди. Унгача булар қўй-ю 
қўзини санаб, хисобини олишди.

- Битта она қўй йўқ-ку! - деди Жўра ака бош 
қашлаб. Кеча раис билан бўлган нохуш гапларни эслаб, 
юраги ғашланди. «Яна сўкади энди...» Бу ёкда қўзичоғи 
маъраб, юракни эзиб юборди.

Фарх.одбек ўша қўзичоқнинг олдига бориб, уни 
тинчлантирмоқчи бўлгандай қучоқлаб олди. Кейин қў- 
зичокнинг жингалак жунларини силаб, унинг коп-қора 
мунчоқ кўзларига тикилди.

- Онангни йўқотиб қўйдингми, қоравой? Ҳозир то- 
пиб келаман-да! - Фарх.одбек жониворнинг қулоқлари- 
дан ушлаб эркалади. Чинданам қўзичоқ тинчланиб қол- 
ди...

- Жониворларам одамнинг гапини тушунарканми? - 
деди Жўра ака чаккасини қашиб куларкан.

- Одамнинг эмас, Парҳодни деяверинг! - деди Ботир 
акаси илмокли қилиб.

- Бу шунақаям гипноз қиладики, истасангиз, итингиз 
билан шу қўзини ўйинга тушириб беради!

- Ёппирай! - чўпон дўпписини олиб, кафтига ша- 
раклатиб урди. - Гапиришса ишонмасдим...

Фарҳодбек акасини қувиб колди.
- Э, алдаяпти бу. Сизни калака қиляпти-ку! - норози 

бўлиб деди у. - Гап деб хар балони гапираверадими? Ка­
нака гипноз, ака?!

- Бўпти, бўпти, бор она кўйни топиб ке? Қоронғи 
тушса. шоғол келади, яна обкочмасин, дадамдан балога 
колам из. Бўл тез...

Фарходбек кетаётиб, қўзининг бошини силаб қўйди. 
Кўзларига тикилди. Чунки она-бола ўртасида телепатик 
алоқа борлигини билади. Қўзичокнинг кўзлари унга йўл 
кўрсатса ажабмас...

- Кўрдийзми, гипноз киляпти, - қитмирлик қилди 
акаси яна.

- Йўғ-э! - Жўра ака Фарходбекка караб анграйди. 
Ўспирин акасига бир ўқрайди-ю, йўлига кетди.

Қир томонга кетгандир... Ўша ёкка бор! - унинг ор- 
тидан бакирди Жўра ака. Фарходбек ортига ўгирилиб ку- 
либ кўйди. Одам хам шунчалик содда бўладими? Зеро, у 
кўйни каердан излашни биларди. Шамол туришидан сал 
олдин ўтлаб кетган... Боласи бу томонда колган. Шамол 
туриб хамманинг эсини тескари қилиб юборди.

Бу пайтга келиб шамол тинганди. Аммо кар ерда 
уюм-уюм бўлиб ётган хазону хас-чўп хозиргина бўлиб 
ўтган талотўпдан дарак берарди...

Қўрикхона чегарасида қишлок қабристони бор. 
Қўрикхона атрофида ўтлар мўл, барра-барра бўлиб ўсиб 
ётибди. Бунга чўпон-чўлик атайлабдан тегмайди... Ҳеч 
ким юлиб хам кетмайди. Йўколган она кўй хам бу ўтлар- 
нинг мазасини тушуниб колган, шекилли. Бу ёкка билиб 
келган. Шунгадир, кўзичоғи хам дуркунгина...

Фарходбек бир фурсат атрофда тимирскиланиб 
юрди. Шу пайт каердандир узокдан қўйнинг маърагани 

эшитилди. Ўспирин сергак тортди. Ғалати, овозининг 
бўғиқлиги ғалати, овоз паст. Чиндан хам овоз узоқдан 
эмас, ер тагидан келяпти. Ер тагидан?! Фарходбек дай­
рой бўлди. Кейин узала тушиб, ётганча ерга қулоғини 
тутди. Аллакандай дупур-дупур овозлар келди. И ч кари да 
кўриқхона тарафда нимадир қарсиллади... Қўй хам хур- 
киб кетди, шекилли, маъраб юборди.

«... Мозор яқин-ку, чуқурликка тушиб кетган-ов, - 
уйлади Фарходбек. - Тавба куй зотига мозорда нима бо- 
ракан?» Аммо, кўриқхона томонда яна нимадир карсил- 
лади... Фарходбек ўша томонга хавотирли қараб қўйди. 
Ҳолдор кийикмикин... Эркаги ёмон қизғанчик бўлар- 
миш, калла қўйиб қолмасайди, ишқилиб.

- Бех, бех, бех! - кўйни чақирган бўлди Фарходбек. 
Жонивор хам буни тушунгандай маъраб овоз берди.

Ўсмир мозор айланиб қўйини излади. Бари чукур- 
ликларга мўралаб кўрди. Яхшиямки, майитлардан қўрқ- 
майди... Бир ўзи, бий далада... Яна денг қўриқхонада 
касира-кусур бўп ётган бўлса... Шикорга чикишгандир?! 
Шу хавода-я...

Ниҳоят, Фарходбек қўйи тушиб кетган ўрани топди. 
Ўрами, лахадми, билмайди. Унинг ичи қоп-қоронғи бўл- 
гани учун кўйнинг кўзи ялтираб кўринди.

- Жиннивой, кандок тушиб кетдинг, ўрага? - деди 
кулиб Фарходбек. Бунга жавобан қўй чўзиб маъради:

- Бааа!
- Ўла тентак. Энди бу ердан кандай чикараман?
Фарходбек аввал қўриқхона атрофидан шох-шаб- 

ба, тўсин топиб келди. Барини ўра ичига ташлаб, ўзиям 
пастга тушди. Қўйнинг оркасидан итариб, тепага чики- 
шига ёрдамлашди. Уям ортига тисарилиб, маърайвериб, 
хит килди. Аммо қўй жонивор дукирлаб тепага чиққани- 
да, ер чўкса бўладими? Кутилмаган харакатдан Фарходбек 
калкиб кетиб, йиқилди. Устига шувиллаб тупроқ тўкилди...

Оббо!!! - хуноби чиқиб деди Фарходбек. - Узи шу 
етмай турувди, эн ди...

У дик этиб ўрнидан турди, энгил-бошини қокди... 
Қўй маъраганча кетди. Қўтонга олиб борадиган йўлни 
билса керак, хойна-ҳой. Ҳайвонми, одамми, илиб кетма- 
са, кўзичоғининг олдига етволади. Аммо Фарходбекнинг 
иши чаток бул ди-да! Шу бемахалда кимам келарди, бу 
далаи даштга. Яна денг, уни мозордаги чукурдан излаш 
бировнинг калласига келармиди... Шунинг учун Фарход­
бек шох-шабба устига чиқиб, ўра оғзига интилди. Бўйи 
баланд бўлгани билан қўли етмади... Бир-икки сакраб 
хам кўрди, бефойда... Қоронғи тушгунча чукурдан чиқа- 
ман, деб роса чиранди... Аммо... шунақаям қалтис ҳазил 
бўладими?! У осмонга норизо қараб кўйди.

Осмон тим кора, унда чўғдай юлдузлар милтирай- 
ди. Шўхчан-шўхчан кўз қисади. У бўлса... зиндонда ёт- 
гандай ётибди. Мана кўл-оёғи бойланмаган. аммо эрки 
йўк... Куз эмасми, совукдан қалтирайди. Бир туриб юра- 
ди. бир ўтиради. Ғужанак бўлиб ётиб хам кўрди... Қа- 
ранг, шу зимистондаям хаёт уфуради. Кундузги ҳоким- 
лар уйкуга кетиб, тун эгалари бош кўтаради. Қайдандир 
шоғолнинг увиллагани, бойкушнинг телбавор, қўрқин- 
чли “қий-йа, кий-йа" қилиб сайрагани эшитилади... Ўр- 
мон ичида биров юргандай нимадир гурсиллади, каре 
этиб шох синди. Кимнингдир чинкиргани эшитилди. 
Чиндан хам кўрикхонада одам бор, шекилли...

Бирови гапиряпти, бирови қийқиряпти... Фарх.одбек 
энди сергакланиб теваракка кулок тутди.

- Ёрдам беринглар! - бақирди у. - Мен бу ёқдаман! 
Чукур ичидаман...

Фарходбек агар кўрикхонада ростданам одамлар юр- 
ган бўлса, ёрдамга келар, деб ўйлаганди. Афтидан, улар 
ўзи билан ўзи овора, шекилли, ора-сира уларнинг «ол, 
коч!», «падари қусур», деб сўкингани эшитилди. Қандай- 

38



Телепат ёҳуд у дунёдан қайтган йигит

дир жанжал бўлаётганини Фарҳодбек тушунди... Бу ора- 
да ёш боланинг йиғлаётган овози келди...

- Фотоаппарат қани? - деб сўради улардан бири. - 
Бер дедим, тез бўл! - деди асабий овоз. Бу овоз Фарход- 
бекка таниш туюлди.

Бола яна бир нима деб йиғлади... Анави катта одам 
сўкинди. Шу пайт кутилмаганда «каре» этиб ўқ узилди. 
Кимдир-биров гурс-гурс қилиб қочди хам. Тепада яна 
карсиллаб ўқ узилди. Бу сафар ўқ овози анча узокдан 
келди...

Фарҳодбек хайрон, нима килишини билмасди... 
Аммо нималар бўлаётганини жуда-жуда кўргиси келди. 
Афсуски, унинг кўкда ялтираб ётган юлдузларга тики- 
лишдан ўзга иложи йўқ эди...

Атроф сукунатга чўмди. Гўё ҳеч нима бўлмагандай, 
яна шоғол увиллади, бойқуш «ҳу-ҳу»лаб ҳунук кул- 
ди. Тун сирини сукунат ютди... Яна шамол тентиради... 
Барглари куриган дарахтлар, қурук баргу шохларнинг 
бир-бирига тегиб, шир-шир килгани эшитилди. Узокда 
итлар акиллади, қушлар потирлади...

Фарходбек хам хандак ичида бир мудради, бир 
қўнишиб ўтирди, калима қайтарди... Яна ўра четига 
суялиб, оёқларини кучоқлаганча кўзларини юмиб 
олди... Якинларини кўз олдига келтириб, улардан бир- 
ма-бир ёрдам сўради. У шу алпоз мудрай бошлади. Кў- 
зини очганида унга оқ кўйлакли бола кўтарган нотаниш 
аёл жилмайиб қараб турарди. Фарҳодбек ҳайрон бўлди, 
ўнгими бу, тушими, билолмади. Кўзларини юмиб-оч- 
ганди, аёл ғойиб бўлди. Туш? Қора хаёл. Юраги гурс- 
гурс уриб кетди.

- Фарходбек, Пархожон! - аёл кишининг мулойим 
овози келди. - Манавинга тирмашиб чиқинг!

У тепадан ўра ичига хода ташлади... Фарҳодбек 
чакқонлик билан унга тирмашди. Кўз очиб юмгун- 

ча ўзини тепада кўрди. Кўзи бояги бола кўтарган аёл- 
га тушди. Йигит унга хайрон бўлиб қаради, хеч нимага 
тушунмади. Ярим кечада болали аёлнинг бу ерда нима 
иши бор экан? Жўраканинг келинимикин?! Аммо аёл- 
дан сас-садо чиқмади. Ўртада қандайдир парда бор- 
дай... У бегона эди. Нотаниш... Бу ерларнинг, бу дунё- 
нинг одамига ўхшамасди.

Ҳар не қилганда ҳам Фарҳодбек ундан миннатдор 
бўлди. Йўлига кетаркан, ортига ўгирилиб қаради. Не кўз 
билан кўрсинки, ўша аёл Фарходбек чиқкан ўра ичига 
кириб йўқ бўлди.

Фарходбек тушиб кетган жойга бир ҳомиладор аёл 
кўмилганини у кейин билди... Не ажабки, у дунёда ҳам 
болалар туғилса... Ахир аёл гўдагини кўтариб олган- 
ди...

Атроф коп-коронғи... Ҳеч зоғ кўринмасди. Фақат ку- 
зак шамолигина дайдир, дарахт шохларини тортиб ўй- 
натар, Фарходбекнинг юзларини чимдиб кетарди. Бу ға- 
лати эди. Уни хеч ким изламаётгани. Шубхали... Жўра 
ака хам, отаси хам жим. Бир нохушликни сезиб, юраги 
«зим» этди.

Шу пайт узокдан оқ бир шарпа кўринди... Фарход­
бекнинг кўнгли ёришди. «Ана келишяпти!» деб ўйлади у. 
Аммо шарпа яқинлашгач, у ёш бола экани маълум бўлди. 
Ўрмон қоровулининг ўғли-ку. Рустам! Тунда айлангани 
чиккандир9! Браконъерларни тутади. Бу браконъерлар 
эса кўпинча «нозик мехмон» бўп чиқади. Ўлмас ака хам 
дадасига ўхшаган дўлвор одам, унча-бунчанинг тиши 
ўтмайди, унга. Фақат бировлар бикиниб, бошкалари 
очиқ-ойдин қийкиришиб, ов қилади. Айниқса Фаррух 
Фотиҳ Насимовичнинг олифта ўғли, ғалати безбет. Кў- 
зида тикани борга ўхшайди, дабдурустдан қаролмайсиз. 
Шикорга шу кўп чиқади. Тустовуқ отади, анави сафар 
холдор кийикни отиб, кўлга тушган. Мелисалар танима-



Телепат ёҳуд у дунёдан крйтган йигит

ганга олиб, «участка»га олиб кетишган. У ёкда отасидан 
шапалоқ ебдимиш... Унга бир шапалоқ нима?

- Ты чў пахан, руки распускает...! - деганмиш...
Беш минут ҳам ўтирмади, участкада. Чикди-кетди. 

Шунга булар тунда ўрмон кезади...
Фарходбек тарпанинг ортидан қувди. Ҳеч курса 

бирга кетамиз деб ўйлади.
- Рустаммисан? - чақирди у. Шарпа тухтаб, ортига 

ўгирилди.
- Фарходбек?
Унга хайрон бўлиб қараб турган Рустамга деди.
- Ўрага тушиб кетдим. Аранг чикдим... Ўзинг-чи? - 

сўради Фарходбек.
Яна изғирин турди. Буларнинг юзларини, қўлларини 

ялай бошлади...
- Зарилми, тунда юриб. Ёки хатар бормиди?!
Ой нури икковининг юзини ёритди. Рустамнинг кўз- 

лари совук йилтиради. Фарходбекка эса улар йўқдай бў- 
либ туюлди.

- Анави... улфатлари билан яна шикорга чиққан. 
Ҳаммаси ғирт мает, қотиб копти. Тунда нимани ота- 
ди-а, нимани отади? Шоғолними, бойқушними? Иўли- 
ни топиб юролмайди-ю, кўлида милтиқ. Фотоаппара- 
тимни тортволди, плёнкасини куйдириб ташлади, хай- 
вон...

Шу пайт Фарходбек ўртоғи чап кўксини чангаллаб 
олганига эътибор қилди. Қўлидан кон оқаётганди.

- Қара, кара кон-ку бу? - Фарходбек кўркиб кетди.
Рустамнинг юзлари оғрикдан бужмайди, гўё. Кўзла- 

рида кандайдир армон, алам зохир бўлди.
- У мени отиб кўйди! Отди тўнғиз...
Фарходбек кўйлагини шартта ечди-да, унинг ярасини 

боглашга тутинди.
- Қўявер! - унинг кўлларини итариб юборди Рустам.

- Сен кетавер, мен ҳозир! - у шундай деганча ўрмон 
ичига кириб йўқ бўлди...

Фарходбек хам хайрон, йўлига кетди. Фақат Рустам- 
ни ўйларди. Шу ахволда ўрмонда нима қилади?

Унинг кўриниши хам ғалатимиди?! Ажаб...
Фарходбек уйга кириб келганида ярим тун эди. Уни 

Ботир акаси зинапояда кутиб олди. Ҳеч нимани су- 
риштирмай юзига бир тарсаки туширди... Фарходбек 
юзини силаганча акасига ўқрайиб каради.

- Битта қўйга шунча кетасанми?
У акасининг саволига жавоб килмади.
- Отам келдими? - еўради Фарходбек дабдурустдан.

- Аям канилар?
- Жўраканикига кетган, хавотирдан ўлди-ку! Бу ёкда 

отам хаяллаб колди...
- Битта ухламадим.., - норози охангда деди акаси. 

Фарходбек айбдорона бош эгди...
Кейин бир нимани эслагандай шошқич кўчага чиқ- 

ди. Жўра ака билан маслахат килиш керак. Уникига етиб 
келганида онаси йиғлаб ўтирган экан. Фарходбекни 
соғ-омон кўриб хаммалари хурсанд бўлишиб кетишди.

- Шукр! - деди онаси йиғлаб. - Тирик кўрганимга 
шукр!

Жўра ака жим. Фарходбекнинг елкасига қоқиб 
қўйди.

- Айтдим-ку, тегирмонга тушса бутун чиқадиган 
бола деб!

- Ким билади... Ёмон кўп ҳозир, - деди онаси кўз 
ёшларини артиб.

- У к овозини эшитмадингларми? - Жўра акага савол 
назари билан каради Фарходбек.

- Мен отдим...
Фарходбек ялт этиб Жўра акага каради. Ҳайрон 

бўлди.

- Шоғол келди, отдим. Отсам қочади, кейин яна пу- 
сиб келади., занғарлар.

- Иўқ... ўрмонда отишма бўлди. Анави олифта Рустам- 
ни отиб қўйибди?

- А? - Жўрака меърайди.
- Отибди?! Нега отади? - Жўра аканинг капалаги учди. 
Фарходбек елка қисди. Аёллар хам қўрқиб кетишди.
- Вой, бояқиш-э!!! - деди онаси. - Айтдим-а, ёмон 

кўп деб...
- Жиқиллашганини ўзим эшитдим. Бу уларни расмга 

олган экан. Фотоаппаратини тортволиб, расмини куйди- 
риб ташлади... Кейин «каре» этган ўқ овози келди. Гур- 
са-гурс қочди, булар... Орадан қанча вақт ўтди, билмай- 
ман. Чуқурдан чикиб кетаётсам, Рустам юрибди. Ҳамма 
ёғи қон, шу аҳволда ўрмонда қолди.

- Вой ўла қолай? - деб юборди Жўраканинг аёли 
Карима хода, - нега қолади?

- Юр десамам, келмади. Ҳайрон бўп колдим. Уйида- 
гиларига айтиб, ўрмонни қидириб кўрамизми?

- Шўрликкина! - деди онаси йиғламсираб.
- Шу ахволда ташлаб кетасанми, тентак!
- Келмаса, мен нима қилай?
Ҳаммалари қўзғалишди. Онаси отасидан хавотир ол- 

ганча уйга кетди. Жўра ака билан Фарходбек эса ўрмон- 
чиникига йўл олишди.

♦ ♦ ♦

Тун ёмон ўтса, кун ёришмайди. Туннинг давомига 
ўхшаб колади... Булутли салқин ҳаво, совуққина елвизак 
эсади, номаълумлик ютаман дейди...

Ўлмас ўрмончининг эшиги ғийқиллаб қийналиб 
очилди. Ичкарида аёл киши эзилиб йиғлар, ошхона 
йиғилмаган, Улмас ака ховлида рухи синиқ мол-холга 
қараётганди, қўлидаги хашаклари тўкилиб-тўкилиб кета-

ётганди. Бу тун хонадон эгалари урин хам солишмаган, 
шекилли...

Ўлмас ака улар билан қўл олишиб куришди ва узи 
сезмаган холда чуқур хўрсинди. Аёл кишининг йиғиси 
авжига минди.

- Рустам, кеча эрталаб чиқиб кетганича қайтмади... 
Шунга? - деди ўрмончи аёлининг нега йиғлаётганини 
изохдаб.

- Хабарим бор, - де ди Жўрака унга хамдардлик бил- 
диргандай. - Фарходбек ўғлингизни кўрибдимиш. Ур- 
мончи сергак тортди.

- Қаерда? Качон? Онаси, буёқка чиқ... - изиллаб 
йиғлаётган хотинини чакирди у. - Фарходбек ўғлингни 
кўрибди...

Шу захоти Санобар опа ичкаридан чопиб чикди.
- Ростдан-а? Сот эканми?
Фарходбек индамади. Жўрака бармоғини лабига бо- 

сиб, жим ишорасини қилди.
- Омон, омон... Сен чойга кара, - деди Ўлмас ака. 

Аёл суюниб кетди, яна йиглади.
- Нима бўпти? Сот бўлса нега келмади? - аёл кетгач, 

сўради ўрмончи. Фарходбек бор гапни айтиб берди.
- Отибдими, ит?! - бир важоат билан ўрнидан 

қўзғалди ўрмончи. - Соғ кўймайман уни! - у уйига 
ўкдай кирди-ю, кўшотар милтиғини кўтариб чикди. Қў- 
лида патнис тутган хотини эса айвонда қаққайганча ту- 
риб қолди.

- Биз хозир келамиз! - киска килиб деди Ўлмас ака. 
Аммо... уччов бир бўлишиб, ўрмонни роса излашди. 
Рустамдан ақалли бир нишон қолмаганди.

- Ростдан кўрибмидинг? - Фарходбекка каттиқ тики- 
либ сўради ўрмончи.

- Сени ғалати бир одати бор дейишарди. Кўзингга 
кўринмадими?

Фарҳодбек гарангсиб қолди. Ер чизди. Шунда кўзи 
чинчилокдай темир парчасига тушди. Чўкаллаб кулига 
олди.

- Манови гильзами?
Ўрмончи уни кўлига олиб синчиклаб кўрди. Ҳидлади...
- Бунақа гильзадан купи борми, ўрмонда. Аммо... 

порох, хиди келяпти. Демак, янги отилган! - у гильзани 
чўнтагига солиб деди.

- Кетдик. Шу гапларингни мелисага хам айтиб бера- 
сан.

Жўрака кўзлари кизарган бир ахволда далага кетди. 
Булар милицияга...

♦ ♦ *

Ҳафиза ая уйга келганида ташки дарвоза ланг очилиб 
ётарди. Буни кўриб кўнглига гулу оралади: «Тинчлик 
булсин-да, ишкилиб!». Бирок тинчлик эмасди. Эрталабга 
якин эрини бировлар чала улик холда ташлаб кетишган- 
ди. Ботирбек кўрибди, уларни. Қора костюм-шим кийган 
бегона кишилармиш!?

«Акахон, кўп ичиб кўйибдилар!», дейишганмиш. 
Аранг суяб айвонгача олиб киришибдмиш.

Буни эшитиб Ҳафиза ая йиглаб юборди:
- Отанг ичмасди, болам! Катталарнинг кузига лаб 

теккизиб куярди. Даданг кета туриб: «Бугун тепадан ке- 
лармиш. Аммо зиёфатига бормайман. Бадга урди булар- 
ни маишати...» деганди.

- Отанг бормаган, - синик товушда деди онаси. - 
Уни зўрлаб олиб кетишган. Куз ёшлари куз шамоли чим- 
чилаган юзларидан оқиб тушди.

Кун ёришганида Фарходбек кириб келди. Гарант, ка- 
рахт бир ахволда кайтди.

- Отам қайтибдими? - келган захоти шуни сўради. 
Ҳафиза ая дастрўмолини юзига босганча йиглаб юборди.

- Ичкарида худ-беҳуд бўлиб ётибди. Ахволи огир...

Фарходбек бир хатлаб ичкари уйга ўтди. Узала ту- 
шиб ётган отасини кўриб, ёнига чўккалади.

- Нима килиб қўйдингиз, дада? Борманг деган- 
дим-ку, борманг дегандим...

Отасини касалхонага ётқизишди. Аслида «Тез ёр- 
дам»ни касалхона бош шифокорининг ўзи жўнатганди. 
Унга тепадан буюришганмиш «Партия аъзоси, керакли 
одам» дейишганмиш.

- Ая, отамни уларга берманг! Жоон ая... - Фарходбек 
шундай деганча қолди.

- Бу буйруқ... - “Тез ёрдам’да келган аёл совуққина 
қилиб шундай деди.

- Қўй болам, ўчакишма улар билан! Керак бўлса, 
отангга касалхонада хам қарайверасан, - деди онаси.

Фарходбек мушти тугилганча ҳовли ўртасида 
қаққайиб туриб қолди.

Отасини олиб чиқиб кетишди. Дадаси бу ерда жи- 
гарранг бир бало қайт қилди. Касалхона шифокорлари 
бир-бирини четга тортиб, бурчак-бурчакда пичир-пи- 
чир қиладиган бўлиб қолишди. «Азизбек Аъзамбековични 
захарлашибди. Унга сурма беришибди...» каби миш-мишлар 
болалаб кетганига қарамай, беморга «овқатдан захар- 
ланиш...» деб ташхис қўйилди. Аммо бунга гувох кани? 
Қасрда. қачон ичиришган, у қанақа мехмондорчиликка 
борган ҳеч ким билмайди.

Фарходбек туну кун отасининг тепасида навбатчилик 
килди. У шифокорлар берган дориларни билдирмай 
шифохона атрофида дайдиб юрадиган итга бера бошла- 
ди. Икки-уч кунда ит сулайиб. чўзилиб колди. Дорилар 
ўрнига у онасидан булок суви келтиришини сўради. Унга 
кафтини босиб кувватлантирди. У кафтини сувга тут- 
ганида, шиша деворидаги пуфакчалар гувиллаб тепага 
кўтариларди. Шунда Фарходбек, худди кимё дарсида 
тажриба ўтказаётгандай «қизик» деб кўярди жилмайиб.

У отасига туну кун шу сувни ичирди. Бир сафар бе- 
морнинг гавдаси устидан кафтини юргизди. Хилтларни 
хайдади. Шундай пайтда у кафтлари жимир-жимир қи- 
лаётганини, унта минглаб игналар санчилаётганини ҳис 
киларди. У отасининг жигари, ошқозони устидан кафт 
босганда хам уларни яққол кўрарди. Қаери касал экани- 
ни ҳам биларди. Хаета аъзонинг зарарланган жойи қиза- 
риб кўринарди. Худди чирок каби ўчиб ёниб белги берар- 
ди... Орадан уч-турт кун ўтиб, Азизбек аканинг иситмаси 
тушди, қусиши тўхтади... Бир сафар Фарходбек отаси­
нинг пешанасига кафтини босди-ю, сесканиб кетди. Ота- 
си бил ан юз берган воқеалар кўз ўнгида жонланди.

Даврада башанг кийинганлар орасида отаси хам бор 
эди. Ёнидаги оқ-сариқдан келган одам уни койиди, ше- 
килли, отасининг мушти тугилди. Кейин Фотиҳ Наси- 
мович қадаҳ олиб гапирди. Анавиларнинг олдида элан- 
ди-ей...

Гап орасида Анатолий Иванович раисдан сўради:
- А правда что ваш прадед взглядом замки открывал?
У бекорга, бундай деб сўрамаётганди. Раис асли 

«душман» авлодидан чиққанига ишора қилмоқчи эди.
- Да, так говорят, я сам не видел! - деди раис сир- 

бой бермай.
- Надо же! - кулди у мастона кўзларини сузиб. - Од­

нако же вы опасный человек, Азизбек Аъзамбекович...
- Может-быть, - деди дадаси хам унинг кўзларига 

каттиқ тикилганча, - для воров и мошенников я очень 
опасный!

Шу пайт косаларда биринчи таом тортилди. Шунда 
Фарходбек косаларнинг биттаси бошқа рангда эканига 
эътибор қилди. Официант йигит Фотих Насимовичга, у 
эса Анатолий Ивановичга каради. У тасдиқ маъносида 
кўзини юмиб «им» қокди. Шўрва тортилди. Айнан бошка 
рангдаги коса отасига берилди.

- А вы угощайтес! Ух, какой вкусный шурпа, - деди 
Анатолий Иванович. Унинг кистови билан отаси бир-ик- 
ки котик шўрва ичди.

Фарходбек бунинг нима эканини биларди, гуё шунга 
кўзлари олайлаганча.

- Йўўўк’ - деб бакириб юборди ва қўркувдан ютоқиб 
нафас ола бошлади. Пешанаси-ю, ёнокларидан реза-реза 
тер окиб тушди...

Фарходбек чеккасидан оққан терни сочикка артди-да, 
бошини чангаллади. Шу куйи узок ўтирди. Хонага ши- 
фокор аёл қачон кириб келганини сезмай хам қолди.

- Тузукмилар? - сўради аёл қоп-қора қилиб бўялган 
қошларини чимириб.

- Тузук... - деди Фарходбек секин.
Шифокор беморнинг иситмасини ўлчаб, юрак ури- 

шини текширди. Ҳайрон бўлиб, бошини сараклатди.
- Қизик?! Жуда қизиқ... - деди чўзиб. Фарходбек 

унга караб хўмрайди.
- Нимаси кизик? - пўнғиллади Фарходбек. - Отам 

тузаляпти, бор ran шу? Шунга хайрон коляпсизми?
Шифокор аёл Фарходбекка қараб чимирилди. Ичида 

«чаённинг боласи чаён» деб кўйди.
- Бу нима деганингиз, йигитча? - деди аёл киноя 

билан. - Биз раис тузалсин деб ҳаракат килиб ётиб- 
миз-ку? - Фарходбек унга «куллук» килгандай кўлини 
кўксига кўйиб эгилди.

- Рахмат-э...
Аёл Фарҳодбекнинг майновозчилик килаётганига 

хам ёки чин дилдан «рахмат» айгаётганига хам тушунол- 
мади. Аммо йигитдан шубхалана бошлади. Бу бола бир 
нарсани билади’ «Масхарабоз», ичида вишиллади аёл.

- Тушунмайдиган ишингга бурун тикиб нима кила- 
сан, мишики! - аёл шундай дея хонадан отилиб чиқиб 
кетди. Фарходбек унинг ортидан карсиллаб кулди.

Кейин бугун отасига берилган бир ҳовуч дорини олиб, 
нон орасига тикди-да, узи Жучка деб лақаб қўйган ку- 
чукни излаб кетди.

- Жучка, баҳ-бах! - чақирди у. Бирок доим ўша та- 
рафда изғиб юрадиган ит кўринмади. Чакирса, дарров 
думини ликиллатиб келарди-я!

- Ҳой, Жучка, мана дориларинг! - хиринглади 
Фарходбек. - Баҳ-баҳ!

Ўша атрофда икки-учта бемор сайр қилиб юрарди. 
Улар орасидан бир йигит ажралиб чикди-ю:

- Жучканг арик бўйида тиришиб ётибди! - деди. 
Буни эшитиб Фарҳодбек анграйиб колди. Қўлидаги нон- 
ни гижимлаб, арча тагига ташлади-да, ортига қарамай 
кочди. «Отам, бугуноқ уйга кетади... Буни хеч кимга айт- 
маслик керак, хеч кимга!» уз-узига такрорларди у. Шунга 
анави аёл гашланаётган экан-да! У ростдан хам отасининг 
тирик ётганига ҳайрон бўлган. Аёл киши бўла туриб-а?!

Фарходбек отасининг палатасига етиб келганида ич- 
каридан ғўнғир-гўнғир овозлар келди. У тўхтади. Аста 
қулоқ тутди. Бу бояги аёлнинг овози эди.

Фарходбек кўркиб кетди. Шунгадир эшикни тарақла- 
тиб очиб юборди... У ерда ўтирган онасини кўриб анча 
бўшашди.

- Гапга кирмаяпти ўғлингиз? - унинг устидан шико- 
ят килди аёл. - Қайдайдир ўт дамлаб берадими-ей, каф- 
тини юргизадими-ей, - деди аёл киноя билан.

- Бу сехр, хомхаёл-ку, утопия! Бунга кандай ишониш 
мумкин? Тентаклик қилмасин, унга ўзингиз тушунти- 
ринг! - аёл эшик олдига келганда Фарходбекка қаттиқ 
тикилди, кейин индамай чиқиб кетди.

- Нега унака қиласан болам? Булар ахир духтир-ку! 
Эрингиз аллакачон оёқка турган бўларди, дейди...

- Тўғри айтади... - деди Фарходбек ва жим колди. - 
Маъқул... - қўшимча килди у ўйга толганча.

- Шу холатдан чикиб олайлик, ая, у ёғи бир ran 
бўлар... Фақат озгина чиданг. Яқинда отамга жавоб бери- 
шади, мана кўрасиз...

- Айтганинг келсин-э! - деди аяси суюниб.
- Бироқ..., - йиғламсираб гапирди аяси. Қишлокда 

ғалати ишлар бўляпти, Фаррух қолиб, Жўракани мелиса- 
га олиб кетишди. Қамаб кўйишибди...

- Рустам-чи... топилдими?

- Уми? У... уни отиб, ўрмонга кўмиб кетишган экан- 
ку! Сен уни кўрган охирги одаммишсан...

- Жўракани нимага камашади? У оёқ хам босма- 
ди-ку, ўрмонга...

- Милтиғи ўшатдан чиққанмиш... Отиб қочган 
дейишяпти. Билмай отиб кўйганмиш...

- Жинними булар? - Фарҳодбек тутақиб кетди. Қа- 
накасига уни милтиғи ўрмондан чиқади?

Ҳафиза ая елка кисди.
- Бунака ишларни мен тушунмасам... Бўйнига олиб- 

димиш. Карима холанг миж-миж йиғлаб ўтирибди...
- Иқрор бўпти, мен отувдим дермиш, кўзларидан 

милт-милт ёш окармиш...
- Қилмаган ишини нега бўйнига олади?
- Болам... отанг бу ахвол, шунга айтолмай ўтирув- 

дим. Сенгаям «повуска» келган.
- Нима?
- Гувох эмишсанми?
- Отамни ташлаб ҳеч каёқка кетмайман.
Онаси унинг бошини силади.
- Сендан сўраб ўтирармиди, ҳукумат? Иккита мели­

са юборади, обкетади...
- ...ўзинг борганинг яхши. Отангга мен карайман...
- Қаролмайсиз-да, ая! - куюниб гапирди Фарход- 

бек. - Бу ерда бошка тал бор, билдийз? Унда отамни об-

чиқиб кетаман. Тилхат ёзинг ая! Ёзинг... уйда қараймиз. 
“Беморнинг истаги шу!” деб ёзинг. Жавоб бермасликка 
ҳаққи йўқ...

Ҳафиза ая Фарходбекка ишонарди. Шунинг учун 
унинг айтганини қилди. Тилхат ёзди.

Фарходбек медбратлар билан дадасини замбилда 
олиб чикаётганини курган Фарида Ҳафизовна чимирилди.

- Сен бола отангни гўрга тиқасан! - деди. Фарходбек 
хўмрайди. Аммо ундан жуда аламини олгиси келди.

- Аммо сизга хам бир нохуш гапни айтиб куйсам, 
яқинда эрингиз ташлаб кетади, - деди ва хиринглаб кулди.

- Сурбет! Без...
- Юлдузлар шундай деяпти, - деди у осмонга қа- 

раб. - Ана каранг...
- Нима сен фолбинмисан?
- Мен фолбинмасман. Аммо бошкача одам эканим 

аниқ. Ҳали, мени эслайсиз, дўхтир опа! - деди илжайиб.
Ҳафиза ая угли дўхтирга бу кадар кўполлик қилаёт- 

ганига ҳайрон колди. Ўғлига қараб бошини сараклатди.
- Бу нима қилиқ, Фарходбек? Ҳозироқ кечирим 

сўра... Отангни даволаган дўхтирга шунақа муомала ки- 
ласанми?!

- Ўзи-чи, нега унақа дейди?! Дўхтирман, деб керил- 
масин? Барибир худомас...

Аяси лабини тишлади. Буларнинг ортидан хурпайиб 
караб колган аёлга:

- Эгачи, ёш ҳали у... Ўт-олов? Ўғил ўстириш бирам 
қийин-ей...

Фарходбек тумтайиб олди. Онаси бунча содда бул- 
маса... Анави илондай вишиллаб турибди-ю, онаси эла- 
нади. Кечагина «Азизбек Аъзамбекович» деб дадасининг 
олдида ликилларди... Энди-чи... Қўрқмай-нетмай қа- 
нақанги дори берган, ўзи? Дўхтир ҳам шунақа бўлади- 
ми? Қасам ичган яна бу! Қасамхўр...

Фарходбек дилидаги гумонларини акасига айтди. 
Онасини кўрқитгиси келмади. Зотан, аёл кишининг ичи- 
да ran ётармиди?!

Ботир акаси бу йил ўкишини сиртқига ўтказди. Бу 
хаммага маъқул келди. Колхозда ишласа. тажрибаси ор- 
тади, дейишди. Ундан кейин Наримон сувчининг кизи 
билан «иликлигини» кўпчилик биларди. Бу киз Хафи­
за аяга хам маъқул эди. Катта ўғли Ахмаджонни Тош- 
кентда ўқитди. Ўша ерда уйланди. неварали хам бўлди. 
Ammo ойда-йилда бир келади. Шунинг учун Ботирбекка 
шу кишлокдан келин қилсам деганди. Мана. Ҳанифаси- 
нинг хам бўйи чўзилиб колди. Совчи келса, «ўқийман» 
деб кўкка сапчийди. Янга курса, харна сал босилар. хава- 
си келар. деб ўйлаганди. аммо ишлар бунақа чаппа бўлиб 
кетишини ким билибди, дейсиз...

* ♦ ♦

Фарходбек милициядан келган чакириқ коғозини 
олиб йўлга гушди. Бора-боргунча бўлган ишларни ўй- 
лаб ке гди. Ўша кун и хам у гувохлик берганди. «Фар­
ру х отган» деганди. Булар бўлса Жўракани камабди. 
Тавба?

Терговчи котмадан келган. кўзи ичига ботган бир йи- 
гит экан. Бир кўришда иқи суймади, уни. «Сотқинлар- 
нинг башараси шунака бўлади!» деб хулоса килди. Нега 
бундай деб ўйлаганига ўзи хайрон бўлди. Тўғри-да, шу 
ишини халол килса. Жўрака камокда ўтирармиди9 Яна 
саволлариям галати. бачкана...

Сиз Рустамни кўрдим. дедингиз? Қачон ва қаерда 
кўрдингиз уни9

Тонгга якин Чукурдан чикиб кетаётгандим. кара- 
сам. Рустам юрибди...

Тунда ўрмонда ёлғиз юрганига хайрон бўлмадин- 
гизми9

- Браконьерлар тунда ов қилишарди-да! У дадаси би- 
лан текшириб юрарди... Шунга уйига кетяпти, шекилли, 
деб ўйладим...

- Кўриниши қанақа эди?
- Ғалати туюлди. Паришонхотир эди. Қарасам, қўли 

қон. Кўкрагига ўқ теккан экан. «Боғлаб қўяй» десам, «ке- 
ракмас» деди.

- “Мени Фарруҳ отди. Фотоаппаратимни олиб, расм- 
ларини куйдириб ташлади”, деди...

Йигит истеҳзоли жилмайди.
- Хўп, хўп?! - деди маъноли қилиб. - Кейин-чи?
- Уйга кетдим. Маслахат қилгани Жўраканикига 

бордим...
- Нега айнан Жўра чўпонникига бордингиз?
- Онам ўша ерда экан. Мендан хавотир олиб, Жўра- 

каникига борибди. Шунга уни олиб келгани борувдим. 
Уларга ҳам Рустамни кўрганимни айтдим... Мен аввал 
хам гувохлик берганман. Уни Фарруҳ отганини айтув- 
дим...

- Далил қани, бунга? Далилингиз борми?
Фарҳодбек каловланиб қолди. Кейин терговчига қу- 

лоғини ниқтаб кўрсатди:
- Мана, далил!
- Тушунмадим?
- Қулоғим далил бўлолмайдими? - илжайганча деди 

Фарходбек. - Фаррухнинг овозини ўз қулоғим билан 
эшитдим. У Рустамнинг фотоаппаратини тортволди, ўзи- 
ни отди. Яна неча марта такрорлай?

- Ёлғон? - секин, аммо катъий оҳангда деди тергов- 
чи. - Чунки сиз Рустамни кўролмасдингиз! Биринчидан, 
уни яқиндан отишган. Ўк кўкракка тегиб, у тил тортмай 
ўлган. Иккинчидан, жиноят изини йўқотиш ниятида уни 
шу захоти ўрмон ичига кўмиб кетишган...

Буни эшитиб Фарходбек ўрнидан туриб кетди.

- Қанақасига? Мен уни сизни кўргандай кўрдим-ку? 
Гаплашдим хам...

- Яна ёлғон гувохдик беряпсиз, Агзамов! Сиз уни 
кўролмасдингиз!

• • •
Фарходбек ўйланиб қолди. Терговчи галида давом этди:
- Жўраканинг милтиғи ўша атрофдан топилди. Сиз 

бўлса, Фаррух отди, дейсиз. Шу куни Назаров Тошкентга 
учиб кетган... Биз буни аникдадик!

- Балки чупон сизни излаб боргандир, ўрмонга? 
Шунда билмай Рустамни отиб кўйган!

- У Рустамни отмаган. Ўша куни у Рустамни кўрма- 
ган хам...

- Ўзи тан оляпти-ку! Фарходбекни излаб боргандим, 
билмай отдим, деяпти-ку!

-А?!
- Отдим деяпти! Сиз балки, овозларни ажрата ол- 

магандирсиз?! Ахир уларни кўзингиз бил ан кўрмаган- 
сиз-ку?!

Фарходбекнинг энсаси котди. Терговчининг ботиқ, 
хиссиз кўзларига тикилганча «неча пулга сотиб олишди 
экан, бу лўттибозни» деб ўйлади.

- Мен уларни кўрмадим. Аммо Рустамни кўрдим. 
«Фарруҳ отди» деб ўзи айтди?

- Янами... - тутакиб ўрнидан туриб кетди терговчи. 
- Яна алжияпсизми? Ўлган одам қандай қилиб, «Фаррух 
отди», дейди? Арвохини кўрдингизми, нима бало?!

- Балки шундайдир...
- Аммо бу далилга ўтмайди, ёш бола эмассиз-ку, 

Фарходбек. Қонун-қоидани билсангиз керак?
- Ҳаётда хамма нарсани қонун-қоида билан ўлчаб 

бўлмайди. Чекланишлар доим бўлган...
- Ҳих...
Терговчи бошини қашлаганча ўйланиб қолди. «Буни

жинни дейишганича бор экан... Шундай деб қоғоз тўғир- 
лаш керак тамом. Шунда унинг гапларини ҳеч ким жид- 
дий кабул килмайди».

- Бўпти, сиз бораверинг! - деди терговчи.
- Жўрака билан кўришсам бўлмайдими?
- Бўлмайди! - қатъий деди йигит. - Ўтирволиб яна 

ёлғон тўкийсизларми?
- Қанақа ёлғон... Ёлғонни сиз тўкибсиз, шекилли?! 

Рустамни отишганини Жўрака мендан эшитди, билсай- 
из! Гувохдарим бор. Қилмаган ишини бўйнига қўйган 
сизу, ёлғонни биз тўқирканмиз-да?! Сиз ўйлаганингизча- 
лик «лох» эмасман менам... Бўпти, кўришамиз, ҳали...

Терговчи тилини ютгандай жим, қовок уйганча, 
Фарходбекнинг рухсатномасига имзо чекиб берди. У 
ҳам қийналиб кетганди... Энди-да, бўлмаган ишни бўл- 
ди, дейиш осонмиди?! Шунга қийналди, виждони чарчаб 
кетди...

Фарходбек энди тушунди. Унга кўп нарса аён бўлди. 
Демак, у Рустамнинг арвохини кўрган. Шунинг учун у 
ўрмонга кириб кетган экан-да?! Мана ran қаерда?!

Фарходбек бир кўнгли Жўрака билан ўрмончининг 
уйига ўтмоқчи бўлди. Аммо отасини ўйлаб изига кайтди.

Мелисахона шахар марказида жойлашган эди. Бу 
ерда у анча ушланиб колди. «Автобус бўлармикин?» 
Фарходбек қўлини автобус йўлига тутди. Шунда кафти 
юзасига илик тўлқин урилди.

- Ана келяпти! деди у ўзига ўзи. Чиндан хам орадан 
ўн беш дакиқа ўтмай, автобус келиб тўхтади.

Кеч бўлиб колгани учун салонда одам сийрак эди. 
Фарходбек автобус бекатга етгунича далаларга тикилиб, 
ўйланиб кетди. «Қотилни айтган арвох, далилни хам то- 
пиб беради! - деб ўйлади у. - Кўрамиз хали? айбни бегу- 
нох одамга тўнкаш қанақа бўлишини?!»

Фарходбек автобусдан тушиб кўчасига бурилди. 

Шунда унинг ортидан гурс-гурс қилиб биров келаётган- 
дай туйилди.

Фарходбек ортига ўгирилганини билади, биров то- 
моғидан бўғганча уни деворга қапиштирди.

Бошдан оёқ кора кийинган бу йигитнинг ёнида гу- 
машталари кам бор эди. Илкис, бу Фаррух эканини та- 
ниб, ғазабдан кўзлари чақнаб кетди. Фаррух бармоклари 
билан Фарходбекнинг юзини чангаллади!

- Твою мать падараза! - сўкинди у аввалига. - Ка­
нака тухмат гапларни тарқатиб юрибсан, ит! Яна эшит- 
сам, биласанми нима киламан? - у Фарходбекнинг юзи­
ни қаттиқрок кис ди. - Биласанми, нима киламан?!

- Қўлингдан келганини кил! - унинг кўзларига тик 
караганча деди Фарходбек. - Бировдан қўрққанимни 
эшитувмидинг?!

Фаррухнинг шериклари муштига темир такиб, 
Фарходбекнинг корнига туширди. У оғрикдан энкайиб 
колди.

Осилсанг, кучинг етадиганига осил, тушундингми? 
Тапир... тушундим де...

- Тўнғиз... - Фарходбек кон тупурди.
- Тушунмаяпти, а бу? - Фаррух ёнидаги гумашта- 

ларига караб тиржайди. - Жўрака «и то умний» чикди. 
Дарров гапга тушунди. Сен шунчалик гўлмисан? Отанг- 
нинг ахволини кўрибам, хулоса чикармадингми?...

Фарходбек индамади. Фаррухнинг башарасига караб 
тупурди.

Иигит ёнидан оппоқ дастрўмолча олдида, пешана- 
сидаги тупукни эринмай артди. Аммо сиёхи ўзгармади, 
ёкимсиз тиржайганча, тиканли нигохини унга қадади:

- Ким билан ўйнашаётганингни билмабсан, бола! - 
деди. Бироз ўйланиб тургач:

- Синглинг... - деди маъноли килиб. - Роса етилиб- 
дими?!

- “Шест на девит” бўпти! - қушиб қўйди. Фарруҳ- 
нинг гумашталари унга қўшилиб қиҳ-қихдаб кулишди. 
Наҳс босган кўзлари ёнди.

Гапга кўнмасанг, биласанми, синглингни нима қила- 
миз... Ҳаммамиз галма-галдан?!

Фарҳодбекнинг миясига қон тепди. Муштини кат- 
тик қисганидан тирноқлари кафтига ботиб, қонатиб 
юборди.

- Қўлингни теккизиб кўрчи?! - деди Фарҳодбек ғазаб 
билан. - Дунёга келганингга пушаймон қилдираман...

- А? Нима дединг, эшитмадим?
- Эшитдинг... тўнка?
- Яна битта қайтар? Сени дунёйингни бежаб қўй- 

майин яна?! Урларинг уни!
Фарруҳнинг гумашталари Фаркодбекни ургани кўл 

кўтаришди. Аммо кўллари ҳавода муаллақ колди. Чунки 
қандайдир куч, уларни девор томонга шундай улоқтир- 
дики... Биринчи бўлиб Фарруҳнинг ўзи, ундан кейин гу­
машталари деворга бориб қарсиллаб урилишди. Окибатда 
улар орқага қарамай қочишга мажбур бўлишди.

Фарҳодбек улар ортидан тантана қилиб бакирди: 
“Хе шашвар, ҳолинг шу экан-ку, керилиб нима қилар- 
динг!” - деди тупуриб. Кейин энгил бошини қоқиб, ёқа- 
сини тўғирлади. Бир нарса ёдига тушгандай қўлларига 
ҳайратланиб қараб кўйди.

- Ток ургандай бўлдими?! Тавба?
Бу ҳолат ўзи учун ҳам янгилик эди. Фақат жахли 

чиққанида танаси чўғдай кизиб кетишини \ис килди.
- Сенлар ким билан ўйнашаётганингни билмаб- 

сан?! - уларнинг ортидан қичқирди Фарҳодбек. Аммо 
улар буни эшитишмади. Чунки қочоқлар бу пайтда газни 
босиб, Фарҳодбекнинг қишлоғидан анча олислаб кетиш- 
ганди...

ЧАМАНГУЛ

Фарходбек онасидан яшириниб, кийим алмаштир- 
моқчи эди, улгурмади. Ўғлини ёқавайрон, кўйлагига қон 
сачраган бир ахволда кўриб, аяси қўркиб кетди.

- Нима бўлди? Қийнашдими!? - Ҳафиза ая Фарход- 
бекнинг юзларини силади. - Купи синсин, илоё... 
Фарходбек онасининг соддалигидан кулди.

- Қизиқмисиз, ая, қийнашгани йўқ! Терговда қийна- 
майди... Фарруҳ бор-ку, шу куча бошида кутиб ўтирган 
экан. Менга тухмат қиляпсан, дейди...Рустамни Жўрака 
отган, деяпти, Жўрака изимдан қидириб бориб, Рустам­
ни билмай отиб қўйганмиш, каранг! Шунга... ёка бўғи- 
шиб кетдик.

Аяси индамади, ўйланиб колди.
- Ҳанифа, чой дамла, аканг келди! - деб бақирди ош- 

хона тарафга караб.
- Бу қизни нима килса бўлади-а? Чамангул келган. 

Боядан бери валаклашиб ўтирибди... Дадангга овқат 
олиб кир, деганимга бир соат бўлди!

- Дадам яхшими? - сўради Фарходбек хавотирланиб. 
Онаси унинг елкаларини силаб деди:

- Анча тузук, болам. Бугун бир оз тотинди.
Орага жимлик чўкди. Фарходбек кийимларини ал- 

маштириб чикди-да, хона ўртасидаги тўрт томонига бир 
хил духоба кўрпача ташланган хонтахта ёнига келиб 
ўтирди.

- Ўзимам ҳайрон бўлиб колдим. Терговчи “сиз уни 
кўролмасдингиз” дейди. Рустам ўша захоти ўлган экан. 
Уни ўрмон ичига кўмиб кетишибди. Мен уни кейин кўр- 
ганман... Ғалатими, ая?

- Астафируллох... - аяси ёкасини тишлади. Ўғлига 
хавотирли назар ташлади.

- Терговчи “Рустамнинг арвоҳини кўрибсан-да”, деб 
кесатди.

- Овозларни чалкаштириб юборгансиз, - дейди.
Онаси унга саволомуз қаради.
- Балки ростдан уни Жўрака отгандир... Сендан 

яширган...
- Билмайман, ўзимнинг хам бошим котиб қолди...
Ичкарига патнис кўтарган Ҳанифа кириб келди, ке- 

тидан Чамангул кирди. Чамангул Фарҳодбекнинг син- 
фдоши, Ҳанифага дугона...У китоб-дафтарларини қўл- 
тиғига қистириб олганди.

Синфдошлар қўл беришиб сўрашишди.
Дугоналар бир-бирига “им” қоқишиб кулишди.
- Отангга кара! - деди Ҳафиза ая кизини койигандай. 

Кейин Чамангул билан сўрашган бўлди.
- Фарходбек хам дарслардан колиб кетди. Урушма- 

яптими? - деб сўради Чамангулдан.
- Раҳбаримиз сўраётувди, дарсга қатнашсин, деди...
- Менга хам тайинловди. Боради-боради...
Хонада Фарҳодбек билан Чамангулнинг ўзи қолди.
- Чаман... Эшитгандирсан, Рустамни! - деди 

Фарходбек.
Чамангул бошини хам қилди.
- Азага борувдик... Ҳамма йиғлади!
- Ёмон бўлди? Яна анави олифта тилини бермайди... 

«Эшак!»
- Ким? Кимни айтяпсан?
- Фарруҳни-да, кимни бўларди?!
Чамангул унга савол назари билан қаради.
- Фарруҳ... бу ишда Фарруҳнинг қўли борми?
- Ҳи\, - кулди Фарходбек. - Шу олифта бошлай- 

ди-да, бунақа ишларни. Сен нима деб ўйловдинг?!
Ниҳоят, Чамангул ёнидан дафтар-китобларини чиқар- 

ди. Фарходбекка уй вазифаларини тушунтирди. Кейин

уйига кетди. Кетаётиб эртага албатта, мактабга бориши 
кераклигини тайинлади.

Чамангул Қосимбойнинг катта қизи. Қўнғироқ, тим 
қора сочларини майда қилиб ўриб юради. Чарос кўз, ки- 
приклари жингала - қошгача тегиб туради. Фарҳодбек 
уни «маҳмадона» деб жиғига тегади. Шу қиз доим бу- 
нинг ташвишини қилади. Билади, унинг отаси Фарход- 
бекни унча ҳушламайди. Аслида Фарходбекни эмас, 
Азизбек Аъзамбековични ёқтирмайди... ва балки тузум- 
дан энасаси қотар...

- Ваъзхонлик қилмай, ишлаш керак! - дейди у. - 
“Шўролар ҳукумати қоғозда ишлайди, оғзи билан юра­
ди”, дейди.

Аслида ўзини шундай тутгани билан ичида раиснинг жў- 
мардлигига тан беради. «Шамолга ўхшайди бу одам» дейди.

Ammo коммунистлар борасида фикри бўлакча. Ул ар­
ии «хомхаёллар» деб атайди. Аёли Гулжамол ая урушга- 
ни урушган: «Эҳтиёт бўлинг, тилингизга эрк берманг!», 
дейди. «Мана... ўки, - дейди у хотинига китобни шапати- 
лаб кўрсатиб. - Социалистах тузумни «утопия» деб ёзиб 
қўйибди. «Утопия» - хомхаёл деганими? Буни мен тўқи- 
мадим, китобдан олиб гапиряпман, хотин!» дейди.

Ҳар доим бой-камбагал бўлган. Илгариги замонлар- 
да «ким камбағал, дангаса камбағал» дейиларди. Ҳамма 
қачон тенг бўлган? Шунча яшаб, Қосимбой буни кўрга- 
ни йўқ. Ҳамма ўзимга бўлсин, дейди, уйига ташмалайди. 
“Итнинг олдига суяк ташланса қараб ўтирадими ёки бу 
хамманинг «мулки» дейдими? Ейди! Бу жуда оддий-ку! 
Булар телевизорга чикволиб коммунизм хақида эртак ай- 
тади. Шунга-да, телевизорда «Ахборот» бераётган бўлса, 
у «мана!» деб кетига бир уради-ю, чикиб кетади. Бола- 
лари қиқирлашади. Факат Чамангул лабини буради. Син- 
фида комсомол секретари: - «Дада нега унақа киласиз?» 
дейди танбеҳ бергандай.

- «Коммунизм» жаннатда бўлади, онаш! - дейди ота- 
си кулиб. - «Партиям - отам» деб оғзингни очиб қолма, 
тағин?!

Қосимбой миришкор, ишнинг кўзини биладиган 
одам. Жун фабрикасининг директори. Колхоздан кат- 
тагина ер хам олган. Уни бунга ёпиштириб боплайди. 
Ерниям ишчиларнинг ўзлари уддалашади. Ҳўл мева, 
картошка-пиёз, тушлик - йил ўн икки ой буларга текин. 
Бунинг ишчилари хам «министр»дай юради. Агар биров 
«қаерда ишлайсиз?» деб сўраса, булар «жун фабрика- 
сида!» деб керилиб жавоб қилишади. Бу ёкдагилар хам 
уларнинг маоши катта эканини билиб: «ўўу!» деб қўйи- 
шади хавас билан.

Қосимбой хар Йили «туристик йўлланма» билан Ев- 
ропага боради, буюртма олиб келади. Шунга-да, булар- 
нинг маоши катта. Асосийси, унинг қоғоз ишлари жойи- 
да, хеч ким «миқ» этолмайди. Ўзи-ку, тим кора «Зим»да 
юради, энди қўл остидаги ишчилари хам бирин-сирин 
мошин миняпти, иморат қиляпти. Қосимбой бундан 
фақат яйрайди.

- Бойдан бой чиқса, у хакиқий бой бўлади! - дей­
ди. - Бой кўп бўлса, камбағалга қайишади, камбағал кўп 
бўлса, ким-кимга қайишади?! - Қосимбойнинг шиори 
шунақа!

Унинг ота-боболари хам бой бўлган, дейишади. 
«Бизни томирда оқсуяклар қони окади!» дейди керилиб. 
Асосийси, ерни, қишлоғини яхши кўради.

Аммо бир кам дунё деганларидай, Қосимбой - ке- 
лишгангина эркак, топармон-тутармон бўлгандан кей- 
ин, қизлар хам унга сузилиб қарагандан кейин... (бири 
бўлмаса бирининг белидан қучади-да?!) Бир йили уни 
вилоят марказкўмига чақиртиришди. Суҳбат бўлди. Ди- 
ректорликдан олди. Бироқ... бир йилга қолмай фабрика 
«тўкилиб тушди». Ишчилар жанжал қилиб, Қосимбой-

ни «кайтариб олишди». Унинг тили аччик, ўшанда хам 
катталарга: «личний» хаётимга аралашмаларинг!» деб 
чиққан. Шунга-да, Чамангулнинг кўзларида бир мунг 
бор.

Дадаси хақидаги гап-сўзлар туфайли уни хам комсо­
мол секретарлигидан олиб ташлашди. Ушанда қиз шўр- 
лик роса йиғлади, отаси уни овутган бўлиб деди.

- Одамларга ёрдам қилишчун секратар бўлиш шарт- 
мас. Мана мендан ўрнак ол, онаш!

Чамангул индамади. Ер остидан дадасига хўмрайиб 
қараб кўйди.

- Сиздан ўрнак олсам, нимталаб ташламасмидин- 
гиз?! - деди у алам билан, кейин йиғлаганча ховлига 
чиқиб кетди. Қосимбой унинг ортидан бобиллаб қолди.

- Гапни бурма, бола! Гапни тушундинг... - қизининг 
айтганлари оғир ботиб энди аёлига ўшкирди:

- Мана, тарбиянгиз, хоним! Отанинг юзига сапчий- 
ди, булар. Бунингизга тушунтириб кўйинг, йўқса бир кун 
захар тилларини суғуриб оламан! Феълимни биласиз-а!

«Тўйғазганнинг корнига...» деган ran бор. Нимаси 
кам-а буларнинг, нимаси кам?! - Қосимбой шундай деб 
ёзғирганча чиқиб кетди.

Гулжамол ая болаларининг нимаси кам эканини би- 
ларди. Боши эгик эди, уларнинг. Ота мехри бўлингани 
етмагандай, хамкишлокларнинг висир-висир гаплари, 
ўртаниб карашлари, юракка наштардай ботмасмиди?! 
Албатта, у Чамангулни койийди. «У барибир отанг!» де- 
йди. Яна нима десин, яна нима килсин9! Бу бола кўзига 
ғилт-ғилт ёш олса, кандай урушсин?! Гулжамол ая хам 
ўз пайтида эри билан роса «олишди», бўлмади-да!

“Ажрашаман", деди, аммо, Қосимбой аёл кишига 
паст келадиганлардан эмасди.

Бу гапни эшитиб, хонумони куйди-ку...
- Агар ажрашсанг, - деди у важохат билан, - бирин-

чидан, болаларни олиб қўяман, иккинчидан, ўзингни 
сўйиб кетаман! Бу иш қўлимдан келишини биласан-а! - 
деди таъкидлаб. Шундан кейин Гулжамол ая бу гапни ог- 
зига олмай қўйди. Чунки эри бой эди, қўли узун эди...

Аммо бир кун келиб, унинг ҳурмача қилиқлари фар- 
зандлари ҳаётига хам оғу солишини билмабди... Бунга 
қандай чидайди?!

Аслида у хам зиёли, ўзига тўқ оиланинг фарзанди 
эди, университетни битирди, аммо бир йил хам ишла- 
мади. Қосимбой - у кезлари Қосимжон эди, факультет- 
нинг олди йигити бўлган. Шўх, қувноқ, йўқ нарсани 
йўндирадиган қора қош бўз йигитга қанча қизлар ошиқ 
эди. У эса Гулжамолни танлади. Ўн йил кўнгил кўнгил- 
га пайванд яшашди... Кейин пул буни бузди. Балки пул 
эмасдир, пулга шайдо аёллардир? Пулга ўч «тулкилар»- 
дир! Ўзиям шу эрининг қош-ковоғига қараб яшади. Қўл- 
ларига, бўйнига тилладан «кишан»лар такилиб, тўрт де­
вор ичига зиндонбанд қилинди... Аёллар Гулжамол аяни 
«димоғдоргина эканми?!» дейишади киноя билан. Албат- 
та-да, Қосимбойга бас келиш осонмиди?! Бу пешана ни- 
маларни кўрмади, дейсиз. Бойликни хам, унинг ортидан 
келадиган хўрлигу маломатни ҳам кўрди.

Топармон-тутармон эркакнинг заҳар тили-ю, омбур- 
дай қўллари бўлишини ўша аёллар билишармикин? Кай- 
си эр топганини миннат килмайди?! Бошқа аёллар билан 
шакаргуфторлик қилгувчи қайси эри хотинини силтала- 
майди?!

Қариндош аёллар билан ran ўйнаб, тогда зиёфат қи- 
лишарди. Бу битта ниятда борарди, ўша ёқка - шарша- 
рага бориб дод солиб йиғлагани! Майли, у кунлар ўтиб 
кетди. Қосимбой анча тийилди, босилди, урилди, аммо 
«принципи» ўзгармади. «Шалоқ» аёллар унинг кўнглида 
қандай дог из қолдиришган эканки, қизининг бўйи чў- 
зилгани сайин, бу кафасга тушган қушдай потирлайди, 

бесаранжом бўлади. Дарди-фикри уни узатиш. Энди ўн 
олтига кирди-я, шўрлик! Бу ўкийман дейди, отаси жиги- 
бийрон:

- Гули, сен ўкиб шахар обердинг-ку, отангга! - дей­
ди кесатиб. - Йигиштир карам шўрвангни! - деб баки- 
ради. Хотинига сўзи ўтганди, аммо кизига... Мана бугун 
шу индамас қиз отасининг қилгуликларини юзига солди! 
Қосимбой деганлари тутаб кетди, аммо хеч нима қилол- 
мади. Бу қиз айтганини қилади, шекилли.

♦ ♦ ♦

Қарангки, қариндошлик муносабатларидан ташқари 
хозир ота-она билан фарзандлар ўртасида ижтимоий му- 
носабатлар хам бор экан.

Чамангул комсомол, отаси эса партиясиз, шўро туз- 
умини унчалик хушламайди. Бошқа томондан, Чаман­
гул отасида «буржуйлар»га хос кўп иллатлар борлигини 
билади. Ёки нотўғрими? Отаси уни узатиб, бирон-бир 
бойвачча куёв билан битим тузиш пайида... аммо у хам 
одам-ку! Унинг қам ўзига яраша орзулари бор, ахир! У 
факат бўйига етган қиз эмас, инсон хам.

Отаси буни тушунмайди. Ўқигунча, пишир-куйдир- 
ни ўрган, дейди. Пишир-куйдир хам иш бўлибдими?! У 
масалан, мисол ишлагиси келади, кимёни яхши кўради. 
Онасига ўхшаб кимёгар бўлмоқчи. Бултур олимпиадада 
диплом олди. Отаси эса хиринглаб, яна кетига шапати- 
лади. Бу сафар Чамангул кулмади. Отасидан ростмана 
аразлади. Шунгами, бугун унга терс гапирди. Шу боис 
дадасига жахд қилиб мактабга ўзи кетди, шофёрни кут- 
мади. Аслида у доим шундай қиларди. Аммо комсомол 
секретарлигидан олиб ташлашганидан кейин мактабга 
машинада бораётганди. Зўр ўкийди, зўр кийиниб юради, 
хамма унга хавас қилсин! Барибир «буржуй»нинг қизи 
дейишганидан кейин.

«Фарҳодбек бугун келса керак? - деб ўйлади у. - 
Кеча ваъда берган. Аммо;.. дадаси тузукмикин? Бу бола- 
ям кўп кийналди...”

Дадаси қаттиққўл, ҳалол одам. Анави кинодаги 
«коммунист»га ўхшайди. Бошқаларнинг ўрнига хам ўзи 
ишлайди, ишламаганига қўймайди. Ёмон ҳам гапира- 
ди, ялинади, керак бўлса уради хам, деб эшитган. Шунга 
Фарҳодбек билан Чамангул бир-бировини яхши тушуниша- 
ди. Раисга отилган тош фарзандларини ҳам ялаб ўтади-да...

Хаёлга берилиб, Чамангул изма-из келаётган қора 
Волгани пайқамай қолди.

Машина мактабга яқин жойда тўхтади. Ундан боши- 
ни бинт билан бойлаб олган Фарруҳ тушди.

- Салом бердиик! - деди у Чамангулга безрайиб қа- 
раганча. Қўлида мухр босилган қандайдир қоғозни ўйна- 
тиб турарди.

- Маслаҳатли иш бор - гаплашиб олсак дегандим...
- Ҳуш! - деди Чамангул чимирилиб. - Эшитаман?! 

Фарруҳ ёқимсиз тиржайди, кўзлари ўйнаб деди:
- Ширин-ой... бу Парходингиз гапга кирмаяпти-ку! 

Муни кўринг... - пешанасига танғилган бинтга ишора 
қилди у.

Чамангулнинг жахди чикди.
- Биринчидан у менинг Парходим эмас. Иккинчидан, 

- Чамангул пешанасига имо қилди. - Уриб боплабди!
Фарруҳ ҳиринглаб кулди.
- Узи ғалатирок эканми, бу бола?! Жинниси тутиб 

қолди... Шунга... Хуллас, сен ақлли қизсан-ку, унга ту- 
шунтир, манавинга имзо чекиб берсин! Аммо шоғолли- 
гим тутса, ёмон бўлади, - шундай дея Фарруҳнинг туси 
ўзгарди, - Фарҳодбекни ўлигиниям тополмайсизлар. Ёки 
“технична”, йўк қиламиз...

Чамангул лабини бурди. Кўзларида қаҳр йилтираб 
кетди.

65



Нигина НИЁЗ

- Шангажми бу? Мелисага айтишимдан қўрқмайсиз- 
ми?

Фаррух бошмалдоғига туфлаб, даханига суртди.
- Билиб келдим. Бир «им» коксам, мелисаси, туф- 

лийимни артиб қўяди! Бу... - Фаррух қоғозни шиқирлат- 
ди. - Расмиятчилик учун керак...

- Ростданми? - энсаси қотиб лабини бурди Чаман- 
гул. - Мелисанинг бошқа иши йўқ экан-да! Мелисадан 
қўрқмасанг, олдимга пилдираб келармидинг? Қилғилик- 
ни килиб қўйиб... Жўрака-чи, у нима бўлади? Бола-чақа- 
си бор, ахир...

- Ўв... ўчир! - вишиллади Фарруҳ. - Билмаган нар- 
сангни гапирма, эшитдингми? Айтганни кил, тамом. Ма! 
- у қоғозни кизнинг кўлига тутқазиб кўйди-да, ялтокла- 
ниб деди:

-«Красавица», сени эртага, шу ерда кутаман...! Бай, 
бай! - Фаррух кафтини юмиб очиб хайрлашди. Кейин 
бармок учини тугиб ўпди-да, Чамангул томонга пуфла- 
ди. Унинг бачкана қилиғидан кизнинг энсаси котди. «Са- 
вил!» деди ичида уни койиб.

- Сурбет! Фарходбекка бу гапни айтиб бўладими?! У 
коғознимас, нак ўзини парча-парча килиб ташлайди-ку!

* ♦ ♦

Фарида Ҳафизовна шахар касалхонасининг бош 
шифокори этиб тайинланганига кўп бўлмади. Аслида 
бўш-баёв эркакларнинг аёллари мансаб шохсупасидан 
тез кўтарилишади. Фарида Ҳафизовна хам бундан муста- 
сно эмасди.

Чиройликкина, гап-сўзи шахдам-шахдам бу аёл тез 
назарга тушди. Айникса, унинг «тушунадиган аёл экани» 
баъзи-бировларга жуда қўл келди. Шу даражада маъкул 
келдики, улар пана-пасткамда учрашадиган, бир-бир- 
ларига совга берадиган, баъзида «сафарга» деб, «Олтин

қум»ми, Ялтагами ишқилиб, дунёнинг номдор сиҳат- 
гохларидан бирига жўнаб қоладиган бўлишди. Аммо... 
ойни этак билан ёпиб бўлмайди, деганларидай, улар 
атрофида ивирсик гаплар айланиб колди. Шунга Фа­
рида Ҳафизовнанинг оиласи нотинч... Унинг бўш-баёв, 
тил-жағи йўқ эри ҳам минғир-минғир қиладиган одат 
чиқарди. Эринг топармон-тутармон бўлиб, сўзини ўт- 
казса, бошқа-ю, аммо, олахуржунни аёлга юклаб, яна 
денг «минғир-минғир» қилса оғир ботаркан? «Мен эр- 
какман!», дейди мўлтиллаб, овози ҳам сурнайдай бўлиб 
чиқади. Эркак бўлсанг рўзғорни гуллатиб қўй, ана кейин 
кўкрагингга ур! Бир файласуф аёлнинг насиҳатомуз га- 
пларидан Фариданинг энсаси қотади. Агар эркак пул то- 
пмаса, аёл буни яшириб, «сиз ҳожамсиз, сиз тўрамсиз», 
деб уни папалаши керакмиш... Бунақада ўша эркак бат- 
тардан баттар бўлмайдими?! Эркак ёки оила бошлиғи де- 
ган мавқега мехнат билан тер тўкиб эришилади, рўзғор- 
ни, оилани эпламаган одамни кандай қилиб ҳурмат ки- 
ласан. Яна денг, топганингни еб ётса?! Шунгами, «сизни 
эрингиз ташлаб кетади» деганида Фарходбек кўзига ба- 
лодай кўринди. Аслида эри кетса, унинг чап қовоғи ҳам 
учмайди-ку-я, аммо мансабдан кўтарилиш учун «наму- 
нали» оила бекаси бўлиши шарт-да!

Эри хам шуни билгандай хар икки гапнинг бирида 
«ажрашаман» деб қўркитишни ўрганиб олди. Энди унга 
дўқ-пўписа ҳам қор қилмай кўйди. Шундагина Фарида 
Ҳафизовна «эрим битта-яримтасини топдимикин» деган 
шубхага борди. “Унга ҳам вахт ажратиш керак”, деган 
тўхтамга келди. Керак бўлса, у эрини бир кунда ийдириб 
олади... Аммо Фарходбек улар учун катта тўсиқ эканини 
у яхши англаётганди. Мишиқи! Унинг нимага ҳам акли 
етарди.

Фарида Ҳафизовна пардоз-андоз қилиб, шофёрини 
чақиртирди. Оқ Волгага минаркан:

- Обкомга! - деди буйруқ охангида.
Обком раиси Фотих Насимовичнинг столи устида 

бронзадан ясалган Лениннинг кичкина хайкалчаси, хона- 
нинг чап томонида политбюро аъзолари суратлари, тўрда 
эса бароқ қош Леонид Ильвич Брежневнинг сурати ту- 
рарди.

Хонага пардозни ўрнига қўйган, баланд шпилька 
пошнали этикда Фарида Ҳафизовна кириб келди. У ки- 
риши билан хона ёқимли атир исига тўлди.

- Вох-вох, гўзалсиз Фарида хоним, доимгидан ҳам 
гўзалсиз! Ўрнингизда бўлганимда, пешанамни тиришти- 
риб дўхтир бўлгунча, артистка бўлардим..деди. Кай- 
фияти яхши эмаслигига қарамай, аёлга бу хушомад ёқиб 
жилмайди.

- Ўтирсинлар! - деди Фотиҳ Насимович ўрнидан ту- 
риб аёлга илтифот кўрсатаркан.

- Туриш-турмуш, бола-чақа дегандай? Яхшими, ҳам- 
маси? Акамулло калайлар? - Фарида Ҳафизовна бурнини 
жийирди.

- Қандай бўларди? Офтобда тобланиб, хотини топга- 
нини еб ётибди! - деди.

Фотиҳ Насимович қах-ках отиб яйраб кулди.
- Қўймайсиз Фаридахоним, қўймайсиз! Сиз борсиз, 

унинг нима ғами бор... Ишдан гапиринг, беморингиз қа- 
лай?

- Ўзим ҳам шу масалада келувдим. Уни олиб чиқиб 
кетишди!

Фотиҳ Насимович жиддийлашди.
- Қачон?
- Уч кун бўлди.
- Индамадингизми?
- Тилхат ёзди, нима хам дейман. Қўрқяпман... - аёл 

кутил маган да хиқ-хиқ йиғлашга тушди.
- Э-э қўйсангиз-чи, бош шифокор хам йиғлайдими?

- Фотих Насимович ўрнидан туриб, уни юпатмоққа ту- 
тинди.

- Чарчадим, ахир аёлман мен хам, кейинги пайтда 
асабларим дош бермаяпти...

- Ҳозир сиз билан бир жойга овкатлангани борамиз. 
«Тандир» буюриб қўйганман! Бафуржа гаплашамиз, маъ- 
қулми?

Фотих Насимович тугмачани босиб, котибага буюрди.
- Махкам акангизни чакиринг, зарур иш бор. Бир 

жойга “ғиз” этиб ўтиб келамиз...
Фотих Насимович аёлга хавотирли қараб қўйди. «Де- 

ворнинг хам кулоги бор» дегандай, атрофга олазарак ка- 
раб, кўрсаткич бармоғини лабига босди, кейин бошини 
сараклатди.

Фарида Ҳафизовна иродаси бўшлик қилиб, кўз ёши 
қилганидан уялди.

- Кечирасиз... - деди синих товушда.
Икковлари машинада хам миқ этмай кетишди... Фа­

рида Ҳафизовна илк бор бу одам уни зиғирча хам сев- 
маслигини тушунди. У шунчаки аёлдан фойдаланган. 
Худо кўрсатмасин, бир фалокат бўлиб, манави ишнинг 
иси чикса, бу сувдан хурух чикади. Бунинг номи тилга 
хам один май ди. Агар... унгача гумашталари аёлни бир 
ёклик килишмаса...

Илгор колхозлардан бирида Фотих Насимовичнинг 
киши билмас мехмонхонаси-ю, ошхоналари бор. Бари 
махсулот шу ернинг ўзида етиштирилади, йўклари хо- 
риждан келтирилади. Фотих Насимович «нозик мехмон- 
лари»ни шу ерда кутади.

Фарида хам бу ерга бир неча бор келган. Ишбилар- 
мон, огзидан чикканини мухайё киладиган бу эркак бир 
карашда уни ийдирганди.

«Мана, эркак канака бўлиши керах?!» деб ўйлаганди 
у, Фотих Насимовични латтачайнар эрига солиштириб.

Мана энди бу эркакнинг қўрқинчли ишлари борлиги- 
ни хам билаяпти.

Аввал-бошда касаллик тарихини, ташхисни ўзгарти- 
риш каби «оддий» нарсаларни илтимос қилишди. Кейин 
эса...

Улар хонага киришганида икки кишилик стол башанг 
қилиб безатиб қўйилганди. Қани энди аёлнинг томоги- 
дан бир луқма ўтса?!

Фотих Насимович қадахларга ичимлик қуйди.
- Олинг, қани? - деди у. - Енгил тортасиз! Олинг, 

олинг...
Фарида Ҳафизовна бехафсалалик билан қадахни ку­

лига олди. Аммо яна йиглаб юборди.
- Эээ! - бошини сараклатди Фотих Насимович. - Ёш 

бола экансиз-ку, халиям. Бу нимасси?!
- Эрим... - йиглаб гапирди Фарида Ҳафизовна. - 

Эрим қўймаяпти...
- Ҳа, тугилган кун бўлди, денг. «Испирт» ўзимизда 

бўлса, денг!
- Ажрашаман деяпти! - унга мўлтираб қаради Фари­

да Ҳафизовна. Фотих Насимович «так» этказиб кадахни 
столга қўйди.

- Шу етишмай турувди, энди... Унга яна нима керак?
- Билмадим...
- Оббо!!! - асабийлашди Фотих Насимович.
- Хўп, энди ишдан гаплашайлик. Нима ran ўзи?
- Фарходбекни айтаман, у ниманидир биладиганга 

ўхшайди. Менга шундай кўполлик килдики...
- Босар-тусарини билмай колди, бу бола. Фарруҳга 

хам тухмат килиб юрибди. Ўша куни тунда у ўрмонда бўл- 
ган экан. Фаррухнинг овозини эшитган, отишмани эшит- 
ган. Яхшики, кўзи билан кўрмаган. Ўра ичига тушиб кет- 
ган экан. Рустам билан гаплашдим дермиш... Шунта... Шу 
болага халиганақа «испарапка» тўғирласангиз, девдим.

Фарида Ҳафизовна бош чайқади.
- Справка билан битадиган иш эмас бу. Биз раисга 

ўзингиз айтганингиздай дори бергандик. Бу бола хи- 
рапашшадай отасига ёпишволди... Дориларни итга бе- 
рибди!

- Итга?! - Фотиҳ Насимович санчқига илган гўштни 
қайта ликобга қўйди ва аёлга савол назари билан қаради.

- Ростдан жинними, дейман.
Аёл асабий елка учирди.
- Билмайман... энг ёмони ўша ит ўлган! Фарходбек 

буни билади...
- Дайди ит ўлса ўлибди-да, бу билан нимани исбот- 

лайди? Итнинг лошини йўкотинг-қўйинг! Исбот йўк, гу- 
вох йўк. Бирам вахимачисиз-ей, Пари... олинг, қани тан- 
дирдан! Фотиҳ Насимович кулди.

- Нима бўпти дебман-а! Итга аза очибмидингиз? - 
хазил килди у.

- Барибир... Фарходбек дадасини даволаяпти. Касал- 
хонага комада олиб келишганди, ўзи юриб чикиб кетди. 
Агар Азизбек Аъзамбекович ўзига келса, тамом. У одам 
ахмоқ эмас. Фарходбекни раисдан узоклаштириш керак. 
Буни устига гувохлар хам бор...

Фотих Насимович санчиқни шараклатиб ликобга 
ташлади. Қўлини иягига тираб ўйга толди.

- Қанақа гувоҳ?
- Фарходбек итга дори бериб юрганини ишчилар 

кўришган? Итнинг ўлигини хам шулар топган.
- Хўўп... - деди Фотих Насимович ўрнидан туриб, у 

ёкдан бу ёкка юраркан. - Ишчиларни ишдан бўшатинг, 
тез! Итни ўлигини ёқиб юбордингизми?

Фарида бош силкиди.
Хўш... Фарходбекни менга кўйиб беринг шу! Ин- 

найкейин анови «испарапка»ни тайёрлаб кўйинг... Ҳар 
эхтимолга қарши-да, энди. Қалай маъкулми?

Фотих Насимович жойига келиб ўтирди. Фариданинг 
қип-қизил лак суртилган нозик бармокларини силади.

- Шуни ўйлаб ҳеч нима емадингиз-а, Пари! Олинг, 
олинг...

Фарида яна хяк-хик йиғлашга тушди. Фотих Наси­
мович аёлнинг нозик бармокларини қаттиқ қисди.

- Худо хохдаса, охири баҳайр бўлади, - деди. Кейин 
қуйнини титкилаб, кичкина қип-қизил духоба кутича олди.

- Сизга аталган совғачамиз бор эди, - деди томоқ қи- 
риб. - Қаранг...

Аёл кўз ёшларини артиб, қутичани кулига олди. Се- 
кин очди-ю «ох» уриб юборди. Олмос жилосидан кўзла- 
ри тинди.

- Войй, бриллиант-ку! - юраги калқиб Фотих Наси- 
мовичга нозли бокди.

- Овора бўлиб нима килардингиз!
- Тақинг, тақинг... сиз бунданам кимматига арзийсиз! 
Фарида Ҳафизовна узукни такиб, кўз-кўз қилди.

«Вой!» деб хитоб килганча кўлини қучоқлади.
- Кузи бирам катта эканки!
Фотих Насимович аёлни бир оз истеҳзо билан куза- 

тиб турди-да, унга яқинлашди.
- Буёғига хам «ақлли киз» бўлсангиз, комплектини 

олиб бераман! - деди маъноли килиб.
Фарида буни ўзича тушунди. Будут қуёшни тўсгани 

каби юзидаги чароғонлик бир зумда сўнди.
- Керакмас! - деди у жиддий.
- Сизни тушундим, ахмоклик қилмайман...
Фарида узукни сумкачасига солиб кўйди.
- Такмайсизми?
Аёл бурнини жийирди.
- Эрим ғингшийди. Қаердан олдинг, деб қистовга 

олади. Жонимга тегиб кетди...
- Беморим берди, денг.

- Қўйинг, тинчлик керак...
Фотих Насимович аёлнинг белидан қучиб, ўзига 

тортди.
- Бошқа пайт бўлганида, уҳ! - деди эҳтирос билан. 

Аёл унга кинояли қаради-да, юлқиниб бағридан чикди.
- Кайфиятим йўқ. Шу ишлар тинчиб олеин...
- «Олтин кум»га, Болгарияга кетамиз, - деди Фотих 

Насимович.
Фарида лабини чўччайтирди.
- Сиз эркакларнинг ўйлаганингиз шу! Билмайман, 

бундан кейин нима бўлишини?!
- Эркак билан аёлнинг фарқи хам шунда-да, - деди 

Фотих Насимович файласуфлик қилиб. - Мен эса била- 
ман!

- Сиз хам билмайсиз, - деди киноя билан аёл. - Худо 
билади!

Икковлари пастга тушишди ва қора Волгага ўти- 
ришди.

♦ ♦ ♦

Фарҳодбек галати туш кўрди. Тушига оппоқ оҳорли 
чакмон кийган каеридир отасига ўхшаб кетадиган бир 
нуроний чол кирди. Ўша одам улуғ ёшда эмишу, аммо, 
оппок юзи, қоп-кора тийрак кўзлари одамни сехрлаб 
кўярмиш. Унинг уст-бошидан, қўйингки бутун вужуди- 
дан нур таралиб турармиш. Уни кўриб Фарҳодбекнинг 
юраги хапкирди, галати бўлиб кетди. У теграсида турган 
одам бу дунёнинг одами эмаслигини дарров англади.

- Косага сув солиб, кафтингизни тутинг! - деди у. - 
Шуни отангизга беринг, «банияти шифо» деб ичеин!

Аммо кутилмаганда унинг чехраси тундлашди. Атроф­
ии туман қоплаб, у бутунлай кўринмай колди.

- Анавилардан эхтиёт бўлинг! - чолнинг овози йўқ- 
лик аро акс садо берди.

Туман қуюклашиб, Фарходбек хеч нимани кўрол- 
май қолди. Шамол юз-кўзларини ялаб кетди, атрофдан 
шоғолларнинг ёқимсиз увиллагани эшитилди... Бойқуш 
ху-хулаб ёмон кулди. Қараса, Фарходбек ўрмонда юрган- 
миш, хув четда қора-кура шоғоллар бир нимани ғажиб 
ётганмиш. Бориб бундоқ қараса, у дадасимиш... Фарход- 
бек додлаб юборди.

- Дадаа! - ўз овозидан ўзи уйғониб кетди. Туриб 
ўтирди. Шунда жиққа терга ботганини хис қилди. Пе- 
шанасидаги реза-реза оккан терни кули билан сидириб 
ташлади. «Шунакаям жиннича туш бўладими? - ўйлади 
у, - касалга ўхшаб колибман-ми!» - деди у.

Ҳаво совуклигига карамай, душхонага кирди-ю, че- 
лакдаги совук сувни устидан «шар» этиб қуйиб юбор­
ди. Сув танасини бир чакди-ю, у сесканиб ўзига келди. 
Терисини кули билан ишқалаб қизитган бўлди... Ғалати 
туш кўрди, ёмон туш кўрди.

Одам нохуш туш кўрса, кечгача эзилиб юради. Аммо 
Фарходбек ундай эмас. Яна хам совук сув танасидаги ба- 
рики ғуборларни ювиб кетгандай бўлди.

Биринчи килган иши косага сув солиб кафтини тут- 
ди. Сувга жон кирган каби юзида пуфакчалар ўйнади. 
Бунта ўзи хам хайрон колди. Худди газли сувга ўхшаб, 
бехисоб пуфакчалар бижир-бижир тепага кўтарилар- 
ди. Уни пиёлага кўйди-да, дадасига олиб кирди. Бемор 
уни хўплаб ичди. Дадаси пиёладаги сувни ичиб бўлгач, 
Фарходбек унинг лабини сочиқ билан артиб қўйди.

- Дада буни кечгача ичинг, хўпми? - тайинлади у.
- Қанака сув бу? Газсувми, дейман! - деди тамшаниб.
- Газсув эмас, шифобахш сув! Ичатуриб, «банияти 

шифо» дейиш керак...
Отаси кулди.
- Буванг хам шунака эди. Овқат ейсалар хам, чой ич- 

салар хам «шифо бўлсин» дердилар.

Дадасининг анча тетикланиб қолганини кўриб 
Фарходбек суюнди, шунданми, дадилланди.

- Қани, ўзингизни бўш қўйиб ётинг-чи! - деди дўх- 
тирлардай. Кейин кўрпани очиб ташлаб, иккала кафтини 
дадасининг танаси устидан юргазди.

- Нима сездингиз! - қизиқсиниб сўради у. Отаси 
ҳали жавоб хам қилмаганди, хонага онаси кирди.

- Бўлмайсанми? Бу ерда нима қилиб ўтирибсан? 
Ўқишингга кеч қоласан, болам!

Кейин эрининг устидаги кўрпаси олиб ташланганига 
ажабланиб қаради.

- Нима қиляпсизлар?
- Э, - кулди отаси. - Ўғлинг мени «куф-суф» қиляпти... 
Онаси хайрон бўлиб Фарходбекка қаради.
- Нимани сездингиз-а? - саволини такрорлади 

Фарходбек.
Отаси ўйланиб тургач, жавоб қилди.
- Жимир-жимир қилдими - чумоли ўрмалаганга ўх- 

шаб...
Буни эшитиб йигит тиржайди.
- Ана, шунака! - деди у мактанган кўйи. - Ҳали от- 

дек килиб юбораман сизни...
Фарходбек хонадан чиққач, онаси зри томон ўгири- 

либ, «нима гап» дегандай имо қилди.
- Ҳа, энди кўнгли учун айтдим-да, лекин... Рост қў- 

лида бир балоси борми, дейман. Кафти иссиқ...
Онаси елка кисди.
- У ўқишини қилсин. Уни чалгитманг!
Фарходбек апил-тапил чой ичди-ю, папкасига бир 

бурда нон солиб, кўчага отилди.
Мактабга яқинлашиб қолганди. Узокдан Чамангулни 

кўриб, шошилди. Қиз қўлидаги бир парча қоғозни ўқиб 
турарди. Чамангулга анграйиб, рўпарасидан шошиб ке- 
лаётган йигитни кўрмай, бехосдан унга туртилиб кетди.

- Кўз борми? - деди халиги бола пўнғиллаб. У 
Фарҳодбекни елкаси билан туртди-да, йўлига кетди. 
Фарходбекка унинг ўйноқи кўзлари ёқмади.

- Узр... - деди секин унинг ортидан.
Чамангул қўлидаги қоғозни шу қадар берилиб ўқиёт- 

гандики, Фарходбекнинг якинлашиб колганини хам сез- 
мади.

Синфдоши унинг сочидан тортди-ю, «нима экан» де- 
гандай коғозга кўз ташлади. Шу захоти Чамангул уни ор­
тита яширди.

- Ўқима!
- Нима экан?
- Ҳеч нима! - Чамангул қоғозни буклаб папкасига 

солиб кўйди. Бу эса унинг китиқ-патига тегди. Қизнинг 
папкасини силталаб тортди.

- Ишқий мактуб шекилли... - бунга гаши келиб деди 
Фарҳодбек.

- Канака мактуб? Эсинг борми?
- Айтдим-кўйдим-да, бўлмаса яширмасдинг-ку!
Чамангул индамади, қовоғини солиб, мик этмай ту- 

раверди.
- Тинчликми? - сўради Фарҳодбек. - Ким хафа кил- 

ди?

- Нега индамайсан?
Шу пайт дарсга кўнғироқ чалинди. Унинг чинкирок 

овози кулоқларни батанг қилди. Аммо синф хонасига 
ошиккан болаларнинг шовкини ундан ҳам ўтиб тушди.

Болалар гувиллаб мактабга кириб кетишди-ю, атроф 
сув қўйгандай жимиб колди...

- Кейин... кейин айтаман, - деди Чамангул шошиб. - 
Дарсга кеч кол май лик...

Аммо Фарҳодбек мактаб ичига қадам кўйиши билан 
оғайнилари, ҳатто дадасининг дўсти бўлган муаллим- 

лар хам у билан кучоқлашиб кўришишди, раиснинг соғ- 
лиғини сўрашди. Фарходбек биларди, халқ отасини яхши 
кўрарди...

Аммо «кейин айтаман...» деган Чамангул дарс мо- 
байнида хам чурқ этиб оғиз очмади, дарсни хам тингла- 
мади... У қандайдир паришон эди, ичини бир дард кеми- 
раётгани аниқ.

Наилож, танаффус бўлишини кутарди. Танаффусда 
ran нимада эканини билиб олади.

Чиндан хам Фарходбек кизнинг папкаси устидан 
кафтини юргизди-ю, унга хаммаси аён бўлди. Унинг 
ичидаги мухр босилган қоғоз айнан Фарходбекка теги- 
шли эди. «Яна нима ran бўлди экан?», ўйлади Фарход­
бек, гавдаси оғирлашгандай, вазмин бориб партасига 
ўтирди. Дугоналари билан гаплашиб турган Чамангулни 
имлаб чақирди.

- Бу ерда менга тегишли қоғоз бор! -деди Фарходбек 
қизнинг папкасига ишора килиб. - Тўғрисини айт, мен- 
дан нимани яширяпсан?

Чамангул айб иш қилган боладай ерга каради.
- Барибир билиб оламан-ку! - деди Фарходбек киз­

нинг кўзларига каттик тикилганча. - Гапир...
- Эрталаб Фаррух келганди’ - деди қиз бироз тайсал- 

ланиб тургач.
- Шу коғозни бериб кетди. Қўл қўйиб берсин. 

шунда «тиха-тиха» ажрашамиз, хамма ўз йўлига кета- 
ди, деди...

Фарходбекнинг ковоғи уйилди. Қоғозни олиб, уни 
жиддий ўқий бошлади. Билганди, шундай иш бўлишини 
кўнгли сезганди. Бу коғозда у берган гувохлик ўзгарти- 
риб ёзилганди. Бунда Фаррухнинг номи умуман тилга 
олинмаган...

Қоғозни ўкиб бўлгач, Фарходбек жахддан корайиб 
кетди, чакка томирлари бўртиб чикди.

- Ит! - деди у ғазаб билан. Қоғозни бурда-бурда қи- 
либ йиртаркан. - Бунақа қоғозни нега олиб қоласан? 
Ғирг тухмат-ку, бу!

Олмайман, десам мажбур қилди. Қўрқитди!
- Қўрқитди?!
-Фарҳодбекни «технична» йўқ қиламиз, деди. Изи- 

ниям тополмайсан, деди...
- Ҳиҳ! - ёқимсиз кулди Фарходбек. - Қара-я! Эртага 

бориб бир жиғини эзмасамми?!
Чамангул унга ялт этиб қаради.

Қўйсанг-чи, ўчакишма у билан. У ёмон одам!..
Индамай кетайми9 У кўнглига келганини қилиб 

юраверсин экан-да?!
- Отасининг кимлигини биласан-ку!
- Каттакон бўлса, ўзига? Мениям дадам раис! Аммо 

дадамни оркасида ялтокланиб юрмаганман?! - Фарход­
бек муштини қаттиқ қисди. Чорасизликдан яна жиққа 
терга ботди.

- Кўради хали!
- Худодан кайтсин! - деди Чамангул.
Улар шу ерда хайрлашишди.

* ♦ ♦

Чамангул ўйга толиб, ортидан биров чақирганини 
эшигмади. Шунда кулоғининг тагида машина бибипласа 
бўлдими?! Қиз хуркиб ортига ўгирилди. Қараса, Фаррух 
кора Волгасига суянганча иршайиб турарди.

-Ҳой. асал, биз томонга бир карай демайсиз? - деди 
ўпкалангандай. Аслида у кесатдими ё чинданам ҳушомад 
килдими. билиб бўлмасди.

- Биззи иш нима бўлди? - сўради у.
Бало бўлди! - бобиллади Чамангул хам. «Отдан 

тушса хам, эгардан тушмайди, бу без» ўйлади киз. Кейин 
йигитга кинояли караганча:

- Фарҳодбек қоғозингизни бурда-бурда қилиб ташла- 
ди, - деди. Буни айтаётиб ўзи хам яйраб кетди.

-Янаям бўғиб қўймади мени...
Фарруҳ хи-хилаб хунук кулди.
- Эплолмабсиз-да, ойимкиз! Энди ўзидан кўрсин! 

Мен у тўнғизга «шанс» бердим! - бир зумда унинг туси 
ўзгарди. Кўзлари совуқ йилтираб кетди.

- Тиз чўктираман, хал и! Ит киламан! - шундай дея 
бошмалдоғига туфлаб, даханига суртди-да, жахл билан 
машинасига минди. Газни босдики, машина шиналари 
зўриқиб, чинқириб юборди. Қора Волга ўкдай учиб кет­
ди...

- Фу, исқирт? - унинг қилиғидан Чамангулнинг кўн- 
гли айнади.

“Разил! Бировнинг боласини гўрга тикиб, яна мана- 
виндай без бўлиб юраришини кўринг...” Чамангул бо- 
шини сараклатди. “Фарходбекка нима бўлади энди? Бу 
ярамас ниятидан қайтмайдиган! Фарходбек хам ёмон 
кайсар-да, битта гапда турволган. Бошига бир машмаша 
орттирмаса эди, бу бола?! Яна онасини куйдирадими?”. 
Чамангул шу ўйлар билан уйига етиб келганини сезмай 
колди. Уни кўриб, онаси уни имлаб чақирди.

- Меҳмонлар бор! - деди Гулжамол ая. - Дадангнинг 
ўртоғи хотини билан кепти. София холанг-чи?!

- Ҳа, анави танноз хотинми?
- Учир... - қўлини сермади Гулжамол ая. - Эсинг 

борми? Угиллари Абдугани билан келишган. Ўтиришиб- 
ди...

- Чой пойлаб? - хиринглаб кулганча деди Чамангул.
-Углига нима бор экан, бу ерда? - гашланиб деди 

қиз, - пишириб қўйибдими?
- Сени кўргани кепти...
- Мени?! Мени кўриб нима киларкан?
- Ёқтирса, уйланади!

- Оййии!!! - Чамангулнинг қошлари чимирилди. - 
Ўқимаган, оми эмассиз-ку! Ҳеч бўлмаса мактабни бити- 
риб олай, ўкишга кирай...

- Улар... ўкитамиз дейишяпти! Бу одам шундай бой- 
мишки, уйида хизматкорлари бормиш... София холангни 
қават-қават занжир, узукларини кара. Бу аёл уйда қўлини 
совук сувгаям урмайди. Шундай замонавий оила...

Чамангул онасига норизо караб куйди. Молпарастли- 
ги бор-да, онасининг... Шуларнинг таққан темир-терсаги- 
га кўзи ўйнаб ўтирибди.

- Бола ёмон эмасга ўхшаяпти. «Отвод» беришга доим 
улгурасан. Олдин бир кўр... Менга ўхшаб кишлокни тупроғи- 
ни яламагин, дейман-да, қизим. Ўқийсан, чиройли кийиниб, 
институтга ишга борасан... Мол-хол ичида сасиб юрмайсан!

- Но... - деди қиз бурнини жийириб, бир қўли билан 
юрагини ушларкан, - дадаси... роса ичади! Биззи дада- 
миз уни олдида «золотой» билсайиз!

- Бўпти, кўп гапирма, ундан кўраси, формангни 
ечиб, тузукроқ кўйлак кийиб чик. Кейин манави пат- 
нисдаги кахва билан пиширикдарни олиб кирасан. Бо- 
шингни эгиб “салом” бергин. Кипригинг ердан узилма- 
син, билдингми? Ҳунар кўрсатсанг ўзингга жабр...

- Хўп мўмингина, қобилгина бола бўламан! - деди у 
буни кулгига олиб.

- Тиллаларингни хам тақвол!
- Ҳаммасиними?
- Қанча тилланг бор ўзи?!
Чамангул индамади, ичкарида кийинаётиб деди:
- Ойи, Зита-Гитага ўхшаб кетяптими?! - деди у ок 

шим, қизил кофтасини кийиб, ўзини ойнага солар экан. 
Кейин онасидан сўради.

- Мен Зитаманми ёки Гитаманми?
Чамангул кийиниб чиқиб, модель қизларга ўхшаб қа- 

дам ташлади.

- Қалай?!
Онасининг қовоғи уйилди.
- Сенга нима дедим? Кўйлагингни кий!
- София хода уйида шортикда юради-ку! Ўзим кўр- 

ганман...
- Уни уйига келин бўлсанг, сен хам балки, «шорти» 

киярсан, лекин, бу... мени уйим, айтганимни кил!
Чамангул чўғдай товланиб турган атлас кўйлагини 

кийди, бошига дуррача боғлади.
- Бу бошқа ran! - онаси мамнун жилмайди. - Пат- 

нисни ол...
- Тўчна индийски кино бу! - истар-истамас у эгилиб 

патнисни олди. Болалигига бориб, у бу ишларни ўйин 
бил ди.

Ичкарига кириб, София опа билан қучоқлашиб 
кўришди. Эркакларга салом берди. Аёл унга сук билан 
бошдан оёк каради. Чамангул дадасининг ёнида ўтирган 
йигитга ер остидан караб, эшитилар-эшитилмас:

- Яхшимисиз! - деб кўйди. Котмагина, оппоқ чўзин- 
чок юзли йигит унга каттиқ тикилиб турарди. “Мен та- 
нийдиган сурбетлар рўйхати яна биттага кўпайди!”, ўзи- 
ча ўйлади қиз. Бу рўйхатда Фарходбек хам бор эди, ал- 
батта. Қачон карама, у Чамангулнинг бурнини чимдир, 
юзини чимчилаб оларди ёки сочидан тортиб кочарди... 
Бошига кафтини қўйиб, ичида шипшиб, қандайдир дуо- 
ларни ўкирди.

Чамангул жиғибийрон бўларди.
- Нима қилаяпсан? - деганча унинг кўлини бошидан 

олиб ташларди.
- Нима килардим, куф-суф киляпман... - куларди 

Фарходбек.
- Бундай қилиш гунох, дуоларингни кайтариб ол! - 

дерди Чамангул астойдил жахди чиқиб.
- Қанақа дуо, абра-кадабра, фикус-микус! - деяпман.

Буни эшитиб, Чамангул кип-қизариб кетарди. Дарсликни 
икки қўллаб ушлаганча Фарходбекни қувлаб қоларди.

- Жинни, оси паст! Абро-кадабрамиш...
Аммо ўша куни шанбалик эди. Қизлар боғдаги да- 

рахтларни оқлашди, йигитлар дарахт тагини чопиб юм- 
шатишди.

Ҳамма тушликка кетди. Боғда Фарходбек билан Ча­
мангул иккиси ёлғиз қолди. Фарходбек яна зеки қилиғи- 
ни бошлади. Бир қизнинг сочидан тортди, бир бурнини 
чимдиди... Шунда Чамангул уни қаттиқ силтаб юборди. 
Фарходбекнинг жахли чиқиб кетди. У қизга яқин кел- 
ди-ю, билагидан қаттиқ қисди.

- Биласан-а, сени ёмон кўраман! - деди у ўқрайиб. - 
Ҳеч қачон севмаганман! - Фарҳодбек Чамангулнинг бе- 
лидан қучиб, ўзига тортди ва қизнинг кўзларига қаттик 
тикилди.

- Ёмон кўраман сени, эшитдингми!
Чамангул кўрқиб кетди.
Фарходбекнинг бағридан юлқиниб чикди-ю, қочди.
- Тентак! - деди киз йигламсираб, - тентаксан! - деди у.
Шу куни Чамангул хонасига камалиб олиб, тонгга- 

ча йиглаб чикди. Фарходбек атайлаб шундай деганди... 
У шунака, куюшконга сигмайдиган бола, хамма ишнинг 
тескарисини қилиб юради. Важохат билан бўрондай ёпи- 
рилиб келади. Фарходбек унга шу сўзлардан бошқа хеч 
нарса демаган, айтмайди хам. У айтмаган бўлса-да, буни 
бутун мактаб биларди... Отаси ётиб колгач, Фарходбек 
ўзгарди, ўзига ўхшамай колди. Қувноқ, ҳазилкаш бола- 
дан, бир кунда жиддий, ўйчан йигитга айланди. Балки 
бир кун келиб, у яна ўзлигига кайтар, аммо хаёт уни ўз 
гирдобига тортиб кетди, писта пўчоғидай ўйнатди. Ча­
мангул унга ачинарди, хаёлида фақат у эди.

Шуларни ўйлаб, қиз совчиларга мутлақо эътибор 
қилмаётганди. Фақат:

- Бу ўзимни кизим-ку! - дея София опа Чамангул- 
нинг бошини силагандагина ўзига келди. - Жуда чирой- 
ли қиз бўпти, кўз тегмасин!

Абдуғани ҳам қиздан сузик кўзларини узмасди. Шун- 
дагина Чамангул бу воқеалар хазил эмаслигини тушуниб 
қолди. Ўзи учун қандайдир нохуш ходиса юз бераётга- 
нини англади. Юраги гуп-гуп уриб кетди. Қандайдир ички 
овоз, «чиқиб кет, бу хонадан чиқиб кет» деётганга ўхшарди. 
Бу ерда узокрок колгани сайин, юраги томоғига тиқил- 
гундай урарди. Ахийри Чамангул шартта ўрнидан турди.

- Мен хозир... - деганча чиқиб кетди. Кетидан онаси 
чикди.

- Бу нимасси! Одобсизлик қилма!
- Ойи... ғалати бўп кетяпман... - Чамангулнинг кўз- 

лари ёшланди, у кафти билан оғзини тўсиб, хонасига ки- 
риб кетди. Гулжамол ая хайрон бўлганча қолди. Меҳмон- 
хонага кириб узр сўради:

- Қиз бола-да, уялади! - деди - Одатда қиз бола сов- 
чиларнинг олдида ўтирмайди.

- Майли, майли, иболи-хаёли бўлгани яхши. Кўзи 
чақчайган кизлардан ўзи асрасин! - деди йигитнинг да- 
даси Абдусаттор ака.

Овкат сузилди, мехмонлар кетишди хам Чамангул 
хонасидан чиқмади. Онаси олдига кирмокчи эди, Қосим- 
бой у ни тўхтатди.

- Индама! Уйлаб олеин...
У нимани ҳам ўйларди. Унга адолатсизлик килишга- 

ниними? Ундан бир оғиз сўрамай. такдирини хал кили- 
шаётганиними? Бу ёкда битирув имтихонлари, уларнинг 
бўлса, дарди-фикри уни узатиш. Уқимишли одамларнинг 
иши бу.

Чамангул кўз ёшларини артиб, кўрпани бошигача 
буркаб олди. Унга куёвнинг кўзи ёкмади. Бехаё... кўри- 
ниб турибди-ку! Нахот. отаси буни сезмаган.

Эрталаб синиқиб, қовоқлари шишиб уйғонди. Уй- 
дагиларга араз қилиб, нонушта қилмай, мактабга жўнаб 
қолди.

Аммо бу ерга келиб хам кўнгли ёришмади. Ҳамма 
имтихон, институтга кириш дардида, у бўлса куёвни ўй- 
лаши керак? Етмаганига Фарходбек яна йўқ. Нима қил- 
са бўлади, бу болани! Ўзи отаси касал бўлганидан бери 
ёлчитиб дарсга қатнамади. Уйдагилари хам Фарходбекни 
ўйламас экан-да, акалари хам бор-ку... Йўқ, отасига бу қа- 
раяпти... Фарходбекнинг ҳам ўзига яраша феъли бор, лекин 
тўғри сўз, мард бола... Чамангул шунисига беш кетади.

Қиз танаффусда Ҳанифанинг синфига хам кириб 
чикди. У хам дарсга келмаган... Чамангул бирдан хаво- 
тирга тушиб колди. Юраги гуп-гуп уриб кетди. Бир нар- 
са бўлган-ов. Йўқса, нега иккаласи хам дарсга келмаган?

Чамангул энди чидолмади. Китоб-дафтарини йигиб, 
кўчага чикди. Қараса, кўчада бир йигит гул кўтариб ту- 
рибди, хайкалга ўхшаб қотиб қолган. Мактаб битмай, бу 
даргохга куёвлар серқатнов...

Куёв нақ оққуш мисол Волга ёнида турарди. «Қайси 
кизга келибди, бу бойвачча?» Чамангул бурнини жий- 
риб куёвнинг ёнидан ўтиб кетди, кейин кетаётган жойи- 
да такка тўхтади... «Вой, тавба, кечаги болами бу? Кеча 
уларникига келган сурбет-чи? Ўзиям Чамангулдан кўз 
узмади. Катталардан хам уялмади?» отаси шуни куёв 
қилармишми? Айтишади-ку, қайнота билан куёвнинг ту- 
проғини бир жойдан олади, деб”.

Чамангул унга ер остидан қаради, ичида қиқирлаб 
кулди-да, ура қочиб колди. Яхшиямки, у Чамангулни та- 
нимади. Мактаб формасида танимади, шекилли. Халит- 
дан хотира кетган?! Кеча кўзини лўқ қилиб ўтиришига 
Караганда эслаб колиши керак эди. Чамангул ерга қараб 
ўтирганига уни меров қиз деб ўйлаган. Ҳих, ўзини бил- 
син?! Чамангул Қосимбойнинг қизи, ахир...

«Яхши бўлди!”, енгил тортиб ўйлади киз. Яна кулди. 
«Ажаб бўпти!» ўзига ўзи деди у.

Фарходбекларникига яқинлашгани сайин юраги қат- 
тиқроқ ура бошлади.

Ҳовлига кириб, Ҳанифани чақирди.
Унинг ўрнига онаси Ҳафиза ая чикди.
- Вой, қизим-ей, ичкарига киравермайсанми? - у қиз 

билан кўришди.
- Катта ўғлим, Ахмаджон келган, шунга хеч қайсиси 

дарсга бормади, - деди аёл қизни уйга бошларкан. Буни 
эшитиб Чамангул бўшашди...

- Фарҳодбекни биласан-ку! - деди аёл уни ўтиришга 
таклиф қиларкан. Орада «Ҳанифалаб» қизини чакирди.

- Отасига қоровул. Жамол амакинг келганди. Кол- 
хозда бўлаётган ишларни айтиб, Раис бовангни хов- 
лиқтирди. Бованг ўзи касал бўлса... машинага ўтиришиб 
кетди, хаммаси. Карим бригад уруғликка олиб қўйилган 
чигитни зовутга берворибди... Шунга жиғибийрон, касал 
одамниям ётгани қўймайди, булар... - аёл шундай деб 
жавраганча чикиб кетди.

Ҳанифа дугонаси билан қучоклашиб кўришди.
Нечук? - деди Ҳанифа чиройли кўзларини пирпи- 

ратиб. - Қайси шамоллар учирди?
- Шамол эмас, бўрон бўп қолди, - жиддий деди Ча­

мангул. - Кеча дадамнинг ўртоғи хотини минам совчи 
бўп келган.

- Войй?! - ҳаяжонланиб кетди Ҳанифа хам.
- Иигит хам келган, сўлжайиб...
- Чиройли эканми? Нима бўлди?
Қизлар шаракдаб кулиб юборишди. Чамангул жид- 

дийлашди.
- Дадам менга бир оғиз айтмай, ўртокларини бошлаб 

кептилар, кара9 Олди имтихон бўлса... Аразладим...
Ҳанифа дугонасига овкат олиб кирди.

- Овқат томокдан ўтармиди, хозир. У дафтарларини 
олди. Аммо ҳеч нима ёзолмади. Кўзларига ёш қуйилди.

- Менам одамман-ку! - деди у йиғламсираб.
- Қўй, Чаман йиғлама! Совчилар киз бор уйга кела- 

веради-да... Бу хали тўй бўлади дегани эмас-ку!
- Қараб тур, шу қилишганига Тошкентга қочиб кета- 

ман...
Ҳанифа қўрқиб кетди.
- Жиннимисан? Нега қочасан?
- Мени билишмас экан. Бугун мактабдан чиқаётсам, 

куёвтўра гул кўтариб турибди. Мени формада танима- 
ди... Энди кечгача туради ўшатда, ҳайкал бўп, - Чаман- 
гул ёшли кўзлари билан кулди.

- Бу Фарходбек кўринмайди. Марғилонга кетганми, 
ё? - хазил қилди Чамангул.

- Марғилонда нима қилади, Кумуш шу ерда бўлган-
дан кейин... , .

Чамангул ялт этиб дугонасига қаради. Ҳанифа акаси- 
нинг шу қизда кўнгли борлигини биларди.

- Э, қўйсанг-чи, аканг мени ёмон кўради-ку!
Ҳанифа дугонасига маъноли қараб қўйди.
- Жуда ишондим-да гапингга...
- Ростдан! Боғда кўлимни қайириб, «сени ёмон кўра- 

ман» деса, эс-хонам чиқиб кетган...
Ҳанифа яна кулди. Чамангул қип-қизариб кетди.
- Демак, ўшанда севги изхор килган экан-да!
- Шунакаям севги изхор қиладими, одам? Қўлимни 

қайириб... Бугунги куёв бошқа ran. Гули сўлип қолади- 
ган бўлди-да... - ачингандай деди у.

- Мен барибир ўқийман. Жуда тўй кўргилиги кела- 
ётган бўлса, ана акамни уйлантиришсин. Келин хам 
тайёр...

- Вой акангнинг яхши кўргани борми?
- Бордир-да, Тошкентдан бери келмай қўйди-ку! Да- 

дам хам «уйланиб олганмисан, қисталоқ» деб сўкади. 
Охирги сафар байрамга хам келмади. «Думим бор...» деб 
бахона килди...

- Ўша «дум» Тошкентнинг нозанин маликаси бўлма- 
син, яна?!

- Акамдан ҳар нарсани кутса бўлади. От изини той 
босади, дейишади-ку!

Шу пайт ташкари эшик очилиб, Жамол ака билан 
раис кўринди. У раисни қўлтиқлаб олганди. Беморни 
аста уйга олиб киришди. Чамангул раисни бетоб бўлга- 
нидан бери энди кўриши эди. Анча мазаси йўқ, шекилли. 
Бу ахволни кўриб. Чамангул яна хомуш тортиб колди. 
Касали жиддийга ўхшайди.

“Фаррух дағдаға қилиб кетганини айтиш керакдир, 
балки..." ўйлади киз.

Ҳанифа дадасидан хабар олиб кайтди.
- Фарходбек чўпонникига кетибди! - деди у.
- Жўракани айтяпсанми? Уникида нима килади?
- Акам ноҳақликка чидолмаяпти. Онам «Худо жазо- 

сини беради» десалар хам кўнмаяпти.
Шунақа терс, бу Фарходбек. нимани исбот килади 

энди? Ундан кўраси ўқишини ўйласин, армияни ўйла- 
син...

- У ўйламайди. Шунака...
Чамангул уйга отланди.
- Ҳеч уйга боргим йўқ, - деди киз бехафсала. - ўз 

уйим ўзимга бегона бўлиб колди. Борсам, юрагим хувил- 
лайди...

Ҳанифа индамади. Нима хам дерди. Дугонасига 
ачинди.

- Кўнглингга якин олма-да, сен....
Ҳа. майли. аканг келса. уни излаётганимни айтар- 

сан? - деди киз. Ханифа жилмайди.
- Куёвдан қочиб кетганингизни айтасизми?

- Ҳанифа! - унга танбех берди қиз. - Акангга айт- 
санг, кўрасан!

Ҳанифа «айтмайман» дегандай, кўрсаткич бармоғи- 
ни лабига босди.

- Бизни шиорни биласан-ку! Мактабимизнинг тури- 
га, кўрга хасса қилиб ёзиб кўйилган: «Ўқиш, ўқиш ва яна 
ўқиш!»

Қизлар кулишди.

* * *
Фарҳодбек уйга келганида мекмон бор экан. Отаси 

муовини Жамол ака билан гаплашиб ўтирарди. Отасини 
тетик-тетик гапираётганини эшитиб хурсанд бўлди. Ки- 
риб мехмон билан сўрашди.

- Катта йигит бўп қопти-ку буям! - деди Жамол ака 
йигитнинг бўй-бастига, энди сабза урган мўйлабига ҳа- 
вас билан қараркан.

- Эрта-индин “уйлайман”, десангизам “йўк” демайди 
булар, сизни ётишингизни қаранг. Э, э... Колхоздаям су- 
лаймон ўлиб, девлар қутилди. Ҳаммаёқ «торт-торт» бўп 
ётибди. Фақат сиздан қўрқаркан, бу қисталоклар. Анави 
«жинқарча» ҳаммага хўжайин бўп олган. Бирон кўрсат- 
ма берганмидингиз, унга? «Раис айтган» деб хамманинг 
оғзига уряпти... Уруғликка об қўйилган чигитни зовутга 
топширворибди.

- А?! - отасининг туси ўзагрди. Кўзлари қахрли ял- 
тиради. Буни кўриб, Фарходбек сергак тортди. Мехмонга 
қараб, «отамга бундай гапларни гапирманг» дегандай бо- 
шини сараклатди.

- Сиз айтганмишсиз...
- Шунга ишондингизми, Жамолжон? Бахорда уруғ- 

лик қахат бўлишини биласиз-ку, иним! Шуям гапми, 
энди!

Жамол ака айбдорона бош эгди. Бу пайтда Фарход- 

бек курка гушти босилган, буғи чиқиб турган паловни 
ўртага қўяётганди. Отасига косада шўрва узатди.

- Тепадан озиқ-овкат “программаси”ни бажарсин, 
деганмиш-ку...

- Э, э! - пешанасига бир урди раис. - Бугун “про­
грамма” дейди, эртага “пахта” дейди. Пахта муҳим-ку, 
Жамолжон!

- Ҳай, майли куйинг бу гапларни, ошдан олинг! 
Аммо уруғликни кайтиб олмасак, эртага обкомда расво 
қилади! - асабийлашганидан Азизбек ака жиққа терга 
ботди.

Фарҳодбек яна Жамол акага караб бошини сара- 
клатди. Жамол ака қишлоқ одами, содда. Кутилмаганда 
Фарҳодбекка караб, «сен бола нега бошингни сараклата- 
сан» деса бўладими?!

-Отангга айтмасам, кимга айтаман дардимни? Худди 
атайлаб қилгандай қўшни колхоз иккита тракторни обкет- 
ди. Бултур таъмирлатиб, бахорга шай килиб қўйгандик...

Раис шўрва ичаётган жойида, кошикни косага жин- 
гиллатиб урди.

- Нимага обкетади! - бўғилиб деди раис. - Ўзини- 
ки-чи?!

- Фотих. Насимович, “Азизбек, керак бўлса, игнанинг 
тешигидан ҳам ўтиб кетади, амаллайди”, деганмиш...

- Оббо..., - раис қўлини сочиққа артди.
- Буни обкет, болам! - деди косага имо килиб.
- Ичмайсизми?
- Э, шилдир шўрваям жонга тегди. Бунакада қачон 

оёққа тураман?
- Жамолжон, зовутга ўтайлик бўлмаса? Машинада 

келганмисиз?
Улар ўринларидан туришди. Фарҳодбек хеч нима 

қилолмади. Отасини қўлтиклаб, унга камроҳ бўлишдан 
бошка иложиси колмаганди. Онаси хам остонада турган- 

ча, муовинга норизо қараб қўйди... Ичкаридан раиснинг 
катта ўғли Аҳмаджон чикди.

- Дада, қаёққа кетяпсиз? - деди у хам отасини уруш- 
гандай қилиб.

- Иш бор... - деди раис. Аммо унга қайрилиб қарама- 
ди. Гўё қараса, ўғли уни тўхтатиб қоладигандай...

- Кўрдингми ахволни? - деди онаси ёзғириб. - Ҳар 
куни шу! Уйимиз колхоз идораси бўп қолган. Отанг би­
рам қайсарки, гапга кирса қани?!

Улар машинага ўтириб кетишди. Бу ишларни хал 
қилгунча раис анча асабийлашди. Завод директори билан 
«сан-манга» борди. Карим бригадга «аризангни ёз» деб 
бақирди. Унга бақрайиб қараб турган колхозчиларга хам 
бақирди.

- Мен ўлмаганман, ҳали! - деди.
Улар Жамол ака билан уйга қайтишди. Фарходбек 

Жўраканинг уйига кетди.

♦ * ♦

Февраль кириб, чилла чиққанига анча бўлди, аммо 
совуқ изиллатяпти. Шундай бўлса-да, бахор нафаси сези- 
либ қолган. Бундай пайтда қорнинг юзи котиб, тагидан 
эриб, пасаяверади. Тангадай очилган жойдан чучмўма- 
лар унади. Шамол эсиб, титраб-титраб кетади. Гиёх хам 
худди совукдан қалтираётганга ўхшайди.

Далада сув бўйларида бинафшалар қийғос очилиб, 
атридан киши сархуш тортади.

Ҳозир шундай давр эди, кишу баҳор кўришган пайт. 
Фасллар бири-бирига ўрин бергиси келмай талашаётган- 
га ўхшайди, бир қуёш чарақлаб, баҳор шамоллари эсиб 
қолади, бир карасангиз паға-паға қор ёғиб беради.

Фарходбек далаларга зеҳн солиб кетди. Илгарила- 
ри акалари билан Жўраканинг уйига борар бўлса, неча 
муштлашиб, бир-бирини қувлаб кетишарди. Жўрттага 

қорга йиқилишиб, ўмбалоқ ошишарди. Энди-чи, Фарход- 
бек ёлғиз ўзи, ғамгин ўй суриб кетяпти. Бу ёлғизоёқ йўл 
ўша нохуш ходисаларни ёдига солди. Тилсиз табиат оп- 
поқ сукутга чўмган. Бош эгиб жим турган мўйсафидга 
ўхшайди... Балки хаётда шу тоғларга ўхшаш керакдир... 
Воқеаларни жим кузатиб, унинг қандай якун топишини 
кутиш керакдир... Бувиси унга шуни ўргатган, вазмин 
бўлишни. Аммо, у чидолмайди, ичидаги бир куч қўй- 
майди. Саволлар ёғилаверади. Нимага Жўрака жиноятни 
бўйнига олди? Уни мажбур қилишганмикин? Қийнаш- 
гандир... Онаси: «Ақлинг етмаган ишларга аралашма, ёш 
умрингни жувормаг килма!» деганига қарамай, буёққа 
келишга қарор қилди. Акс холда чидолмасди, ўзини хам 
хурмат қилмасди. У барибир бу ишнинг тагига етади!

Терговнинг чўзилганини кўринг, кузда очилган иш, 
қиш тугаяпти, ёпилмади. Бу ерда бир ғаламислик борли- 
гига шу хам исбот эмасми?!

Отаси билан овора бўлиб қолди. Жўракадан ха­
бар ололмади. Иш чаппасига айланиб кетди. Шунга хеч 
курса, Карима ая билан гаплашай, хол сўрай деганди. 
Шу хаёллар билан кетаётганди, олдидан Қора Волга ғи- 
зиллаб ўтди. Машина тўғри бориб Жўра аканинг эшиги 
олдида тўхтасами?! Фарходбек хайрон бўлганча ўзини 
панага олди. Аслида Қора Волгалар фақат вилоят марка- 
зида юрарди, бу йўлдан трактордан бошқаси ўтганмиди? 
Баъзи-баъзида Фаррухга ўхшаганлар шикорга чикса, шу- 
наканги машиналар кўриниб қоларди.

Шу пайт ғалати ходиса рўй берди. Қора Волгадан 
тушган одам, юкхонадан иккита копни амаллаб туширди. 
«Янгов, янгов»лаб чакирганча копларни «эшик» атал- 
миш жойдан ичкарига киритди. Қисик кўз, ингичка мўй- 
лов кўйган бу одам Фарходбекка таниш туйилди. Ҳа, ха, 
уни дарров эслади. Бу Фотих Насимовичнинг шофёри 
Махкам ака эди. Уни колхоз правленияси олдида кўп уч- 

ратган. Бир-икки шифохонада хам кўрди. Шифокордан 
кўра, артистларга ўхшайдиган бош врач аёлни машина- 
сида олиб кетгани келган... Нечук буларникига коп та- 
шийди у. Қўли кўксида. Унинг кетидан Карима хода чик- 
ди. Нак етти букилиб уни кузатди. Бунга Фарходбекнинг 
ғаши келди. Эрини камокка тиқкан шулар бўлса-да, бу 
аёл улар олдида таъзим қилса? Шуям адолатданми? Қи- 
шлокнинг аёллари содда бўлади-да. бундан хали ғурур- 
ланиб юради, эшигимга кора Волга келди, деб. Фарход- 
бек шу аёлнинг ўрнида бўлганида, тош билан уриб, 
Волганинг пачоғини чиқарган бўларди. Анави копдаги 
нарсаларни буларнинг устидан сочарди. Аммо шундаям 
аламдан чикмаган бўларди.

Қора Волга бурилиб кетгач, Фарходбек «пистирма»- 
дан чикиб, Жўра аканинг ховлисига кирди. Ҳеч бўлмаса, 
девор хам олинмаган ховли ўртасида турганча:

- Ким бор! - деб чакирди у. Бояги иккита катта коп, 
пастаккина, тўртта устуну устига тўл ёпилган ошхонага 
тираб кўйилибди. Карима ая ўчокка ўт ёқкан, жаз-жуз 
қилиб гўшт-пиёзни ковурарди.

- Ким у, кираверинг! - ўчок бошидан овоз берди у. 
Фарходбек хам шу томонга йўналди, аёлга салом берди.

- Ҳа. сенмидинг! - деди аёл беписанд.
- Кел, Фарходбек, уйга кир... ичкарида болалар 

чувур-чувур даре таиерлашяпти...
- Тинчликми ая, уйингизнинг олдида Волга кўрдим? 

- бу холдан ғашланганини яширолмай сўради Фарход­
бек. Аёл: «Сени нима ишинг бор?» дегандай унга ола қа- 
ради.

- Бундан баттар тинчлик бўладими, Фарходбек? Фо- 
тих аканинг шўпири-ку, келган. Қопда ун билан гуруч 
ташлаб кетди. Уч-тўрт сўм пулданам ёрдам киляпти, 
кора козон кайнаяпти, - деди. Аёл козонга қип-кизил то­
мат солиб, яна жазиллатиб ковурди, устидан тўғралган 

сабзини ташлади. Бироз қовургач, 4ишар” этиб қозонга 
сув қуйди. Фарходбек аёлга «шуларнинг нарсасини олиб 
нима қилардингиз?» дегандай норизо қараб қўйди. Аёл 
буни тушунди. «Бола-да, хали, - деб ўйлади аёл. - Нон- 
ни «нанна» деб юрибди. Бунга ниманиям тушунтирсин». 
Аёл «иложим қанча», дегандай елка учирди. Фарходбек- 
ни уйга бошлаб кирди. Жўраканинг тўртта боласи бор 
эди. Икки ўғил, икки қиз, каттаси Одилжон кўринмасди, 
қолганлари танчага бикиниб, талашиб-тортишиб даре 
қилишарди. Аёл танчанинг бўш томонига кўрпача солди.

- Китоб-дафтарингни йиғиштир, пастда қил, дарсин- 
гни! - бир-бири билан ручка талашаётган болаларини ая 
тинчлантирди.

- Тушимга хам кирмаган ишлар бўп кетди, болам. 
Жўракангни уйдан кўлига кишан солиб обкетди. Бўри- 
ниям «отсамми-отмасамми» деб ўйлайдиган чўпон одам, 
болани отганига ким ишонади? Амаллаб бўйнига қўй- 
ди... Милтиғи ўшатдан чикканмиш, «опечаткаси» бор- 
миш. «Милтик ўлгур, уйда эди-ку, дейман, қандай килиб 
ўрмондан чиқади бу?!»

- Шунака болам, кўлимдан нимаям келарди, ўқима- 
ган, оми хотин бўлсам. Бу ёкда даданг касал, арз минам 
борсам..., - аёл ўйга толди. Кейин жимликни бузиб сўра- 
ди. - Раис бова тузукми. ўзи?

Яхшилар, - деди Фарходбек хафсаласиз. Кейин 
гапни яна ўша мавзуга бурди. - Нега бўйниларига олди- 
лар? - жахли чиқиб деди Фарходбек. - Эндиям кечмас. 
Судда "мен килмадим, терговчи мажбурлади”, десинлар! 
Мени Жўраканинг олдига қўйса кани?! Қўймайди, сиз 
уктиринг...

Аёл умидсиз бош эгди. Ўйланди. кейин деди.
- Бурноғи хафтада Жўракангнинг олдига борувдим. 

Бир хол, бир ахвол бўп колибди, кўрсанг ганимайсан. 
Йиғлаб, «тепага арз киламан», дедим. Жўраканг унама- 

ди. «Жим ўтир!» деб сўкиб берди. “Уч-тўрт йилда чиқа- 
ман”, дейди. Катталар аралашганмиш. Ундай демади-ю, 
лекин қоши билан тепага имо қилиб қўйди. «Иссиқ уйда, 
иссиқ овқатингни ичиб ўтиравер!» деди, кўзига милт- 
милт ёш келиб кетди. Ўзига қолса, уйга қайтишни хохда- 
майдими, болам! «Ортиқча ran гапирма, чурқ этсанг, 
«мен кетаман» деди. Ғалати бўп кетдим. Қўкрдим, - Ка­
рима ая яна йиғлади. Дарс тайёрлаётган болалари унга 
қараб-қараб қуйишди. Кичик кизи келиб аясининг бўй- 
нидан қучоклади.

- Шуларга овуниб ўтирибман-да! - аёл қизининг 
кичкина қўлчаларидан ўпди.

- Комила кизим, картошкани қозонга солиб кел! - иш 
буюрди аёл катта қизига.

- Бу ҳам етмагандай, шу ran чиққандан бери иккита 
хотиннинг ичига киролмайман. Ўтган куни Санобар хо- 
лангни кўрувдим. Мен минам кўришмай, терс бурилиб 
кетсами? Ҳамманинг олдида ер ёрилмади, ерга кирма- 
дим. Ундан олдин Рустамнинг тоғаси хўп қиёмат қилди, 
уйимда. «Тухмат бу!» десамам, унамайди... Ана сенга 
одамлар! Ўзи ичим ёниб ётгани етмагандай, буларнинг 
туполони ортикча.

- Ўзидаям айб борми, ахир! - аёл кўз ёшларини рў- 
моли учига артиб давом этди. - Ёш болани ким ўрмон- 
га ёлғиз юборади. Яна дадаси “браконьерларнинг сура- 
тини ол”, деганмиш. Анавиларнинг ким эканини бугун 
биляптими?! Мана Одилжоним, ўн учга кирди, кош қо- 
райгач, кўчага чиқармайман... Ўрмонга-ку, оёқ босмаган. 
Факат қўй йўқолса, ўртоклари билан кидиргани боради. 
Энди обком деганларининг «пахта» кўйишини кўр: қо- 
пда ун, қопда гуруч... Шулар менга татийди, дейсанми?! 
Болаларни кўр, бўйни эгилиб қолди, шуларни деб маж- 
бур «жим» ўтирибман. Жўраканг чиқиб олсин, ҳақиқат 
қиламан, ҳали...

- Сенам жим ўтир, болам. Ёш бошингга бир балони 
орттирма. Бу ёкда отанг касал... Энди шулар тинч бул- 
син, ўзинг тинч бўл!

- Сиз ҳам онамнинг гапини гапиряпсизми? Худога 
шукр, адолатли мамлакатда яшаяпмиз. Қайта қуриш кўп- 
чиликнинг кўзини очиб қўйди. Бунақалар энди кўп тур- 
майди! - деди Фарҳодбек кизишиб. Аёл кулди. «Ҳали 
болалиги бор...» деди ичида меҳр билан. «Соддалиги ях- 
ши-ю, оғзи куйиб қолмаса эди, шўрликнинг».

Карима ая шўрва олиб кирди. Фарҳодбек аёлнинг 
раъйини қайтаргиси келмай, овқатга қолди ва унинг бо- 
лалари билан хазил-хузул қилиб, яйраб овқатланишди.

Иигитни кузатиб чиқкан аёл:
- Ҳеч ёққа қарамай, тўғри уйингга бор! - деб тайин- 

лади.
Фарҳодбек йўлга чиққанида қуёш бота бошлаганди. 

Қизил шафақ бунда ялтир-юлтир қилаётган қорни ҳам 
шу тусга бўяганди. Бундай эртакнамо манзара кишини 
моддий ҳаётдан узиб, рухият оламига етаклайди. Гўзал, 
ажиб дунё... у кўзга кўринмайди, аммо бахор каби гуллар 
атридай уни ҳис қилса бўлади. Шунда одамнинг яшагиси 
келиб кетади. Негаки, ҳаёт туганмас, у абадий. Ҳаёт аба- 
дий эканини билган одам умидсизликка тушмайди.

Эриб яхмалакка айланган қорни қарсиллатиб босиб 
кетаётган Фарҳодбек ортида пайдо бўлган бир шарпага 
эътибор қилди. У Фарходбек билан изма-из келаётган- 
ди... Йигит ортига ўгирилса, кочади, юрса-юради... Тўх- 
таса, тек қотади. Қизиқ, оёқ товуши сезилмайдими?! Йи- 
гитнинг кўнглига бир иштибоҳ оралади. Бўри бўлса-чи?! 
Фарҳодбек юриб кетаётиб, шартта ортига ўгирилди. Қа- 
раса, одам шарпаси, ўзини яйдоқ далага қўккайиб ўсган 
бир бута панасига олди. Гавдасидан кичкина болага ўх- 
шайдими?! Фарходбек бута томонга тикилиб қаради, 
кейин шу томонга юриб кела бошлади.

- Кимсан, ҳой чик! Мен сени кўряпман...
Буталар шитирлаб кетди. У ердан оппоқ кийимда 

уша Рустам чиқиб келса бўладими?! Уни кўриб ҳеч ни- 
мадан қўрқмайдиган Фарходбекнинг хам тили айланмай 
қолди.

- Р... Р... Рустам!!! - хайратини яширолмади. - Сен... 
Бу... бу ерда нима қиляпсан?

Рустамиинг чехраси ўзгармаган. Қуёш шафағида, 
рангпар кўринарди. Кўзларида бир ҳорғинлик бор эди.

- Сизларни соғиняпман, - қисиниб деди у ва орти- 
га хавотир билан қараб кўйди. - Ўрмон атрофида ёлғиз 
тентираб юрибман. Бу жудаям зерикарли, кунлаб, ойлаб 
шундай юрсанг... Зерикиб ўляпман. Бу... буям қийноққа 
ўхшайди. Шунга сени кўриб, гаплашай, дедим. Чунки 
фақат сенгина мени кўра оласан...

Фарходбек унга тикилганча қотиб турарди. Нима 
дейишни, нима қилишни билмасди. У «қулт» этиб ютин- 
ди. Шу арвох нега бунга ёпишиб қолди? Нукул таъқиб 
қилади, кутилмаганда олдидан чиқади. Унга нима керак 
ўзи?

Рустамни жаноза ўқиб, ювиб-тараб, қишлоқ қабри- 
стонига кўмишди. Бу бўлса, яна безовта юрибди. Яна 
ўша қотиллик содир этилган жойда... Ҳақиқат юзага чиқ- 
магунича бу шунақа саросар кезаверадими?! Кўриниши 
ғалатими унинг, умуман, ўликлар билан гаплашиш ҳам 
ғалати.

- Уйинггача бирга борсам майлими?
Фарҳодбек индамади. Кейин:
- Боравер... - деди рўйхушлик бермай.
Бошқа томондан Рустам жумбоқли қилиб, маъжозий 

тилда сўзларди, уни тушуниш қийин эди.
- Гувохлигим судда ўтмади. Менга ишонишмади. f 

Қайтага кулгига қолдим. Жўракани қамаб қўйишди...
- Биламан, - деди Рустам. Кейин хаёлчан қўшимча



Телепат ёҳуд у дунёдан қайтган йигит

қилди. - Бойўғли тунда овга чиқади. Тунда кулиши хам 
хунук.

Фарходбек унга қараб анграйди. «Бойўғлининг бун- 
га нима алоқаси бор экан?» хайрон бўлди. Аммо Рустам- 
нинг кузларида аксланган қўрқувни кўриб унга ачинди. 
«Мархумлик хам бир касалликка ухшаркан-да! Айникса, 
рух чин дунёсига кета олмай, манавиндай кимсасиз жой- 
да дарбадар юрса...»

- Кетолмаяпман, - унинг фикрини ўқигандай деди 
Рустам. - Мени нимадир ушлаб турибди. Қаттиқ уш- 
лаб турибди. Онамга айт, кўп йиғламасинлар... - зор- 
ланди у.

- Кейин... тўртбурчак қути ичида тўртбурчак буюм 
бор. Сен уни топишинг керак... Балки шунда бу лаънати 
ўрмондан кутуларман...

Орага жимлик чўкди. Рустам бирдан сергак тортди.
- Ана, ана..., - деди у кўзлари олайиб. - Бойкуш 

ҳухулаб куляпти. Устимиздан куляпти...
- Мен бунга чидолмайман, чидолмайман... - Рустам 

бошини чангаллаган кўйи ортига тисарилди. Фарходбек 
унга ўгирилиб каради, хайрон бўлди. Бола эса яна ўрмон 
томонга сузиб кетди...

- Эхтиёт бўл! - уни огохлантирди бола. - Бойқуш- 
лардан эхтиёт бўлиш керак. Фарходбек..., - унинг охирги 
жумлалари узокдан эшитилди.

Фарходбек шу ерда чўккалаб ўтирди. Юраги гуп-гуп 
ураётганига қарамай, билган сураларини айтиб, Қуръон 
тиловат қилди.

Нихоят, у катта йўлга чиқиб олди. Аммо йўл бўм- 
бўш эди, на бир йўловчи, на бир машина кўринарди.

Кўп ўтмай узокдан фараларини ёқиб, атрофии ёрит- 
ганча келаётган бир машина кўринди. Машина худди 
Фарходбекнинг оёғи тагига келиб тўхтаса бўладими?!

Ундан бир нотаниш йигит тушиб келди-да, сўради:

- Тошкентдан келувдик, кеч қолиб кетдик. Меҳмон- 
хона излаб юрибмиз...

Фарход бек хайрон бўлди. Келувчилар олдиндан жой 
буюртириб қўйишади ёки қишлоқ кишилари мехмонлар- 
ни уйига олиб кетади. Қишлоққа ташриф буюрган ҳеч 
ким шу пайтгача кўчада колмаган.

- Мехмонхонами? - ўйланди Фарходбек. Кейин рай­
он марказига кандай боришни тушунтира бошлади.

- Келинг йигит. вақтингиз бўлса, машинага ўтириб, 
йўлни кўрсатиб юборинг...

Нотаниш йигит Фарходбекни орка ўриндикка гаклиф 
қилди, ўзи унинг ёнидан жой олди.

Фарходбек ўтириши билан машина ичидаги одам 
унинг томоғига пичоқ тиради:

- Ғинг десанг, ўласан!
Шундагина Фарходбек машинадаги одамлар юзига 

никоб такиб олганига эътибор килди. Ҳозиргина ундан 
жилмайиб йўл сўраган йигитнинг хам туси ўзгарди.

У шошганича ёнидан дастрўмолча олди. Унга шиша 
идишдан аллақандай суюқлик қуйиб, Фарходбекнинг 
юзига босди...

ҒОР ИЧИДА ЎН КУН

Бу ёкдарда кор эриб, ер юзи очилгани билан тоғ-тош- 
да кор сероб эди. Тоғлар корга бурканиб, ухлаб ётарди, 
хали.

Машина тоғ ён бағрига келиб тўхтади.
Кун ёришиб қолганди. Улар қишлокдан канчалик 

олислаб кетишганини тасаввур қилаверинг энди. Уч 
барзанги бехуш ётган Фарходбекни машинадан олиб ту- 
шишди. Унинг кўл-оғи ўликникидай шалпайиб ётарди.

- Дозани кўп бердингми, ит! Бола ўлмаслиги керак, 
дейишмаганмиди?! Бир нарса бўлса, бошинг билан жа- 
воб берасан! Мен билан ўйнашма бола...

- Шуям дозами, хиҳ! Ўзига кеп қолса, нима бўлиши- 
ни тасаввур қиляпсанми? Фаррух айтди, тутолмайсан- 
лар, деди. Уч йигитни бир қарашда деворга қапиштириб 
қўйибди-ку!

- Ола, опқоч-а! - ҳи-хилаб кулиб юборди ниқоб 
таққан. - Шу юрак билан «овга» чикдингми?

- Нигохи билан деворга урганмиш. Шунақа зўр бўл- 
са, ҳозир манавиндай шалпайиб ётармиди?! Калланг, 
ишлайдими сен “дуп”нинг!

- Бўпти-бўпти галма-галдан судраб чикамиз, тепага!
Қорда тогда юриш осон эмасди. Айн икса, кор таги 

юмшаб, эрий бошлагач, бу ёкда қор кўчкиси тахдид со- 
ларди.

- Ниқобни ечсак бўлармикин? Ёмон сикилиб кет- 
дим, - деди шофёр зорланиб.

- Бирпас чида энди, кўпи кетиб, ози колди. Доллар 
олганингдан кейин, бундан баттарига хам чидайсан, 
ука... Қани олдик...

Уч барзанги корда сирганиб, тийгониб, йигитни бир 
судраб, бир опичлаб, тоғнинг учига чиқишди. Нақ то- 
шли, бургутлар уя курадиган баланд кояга... Улар балан- 
длагани сайин юриш хам кийинлашгандан қийинлашди. 
Чунки қор тагидаги тошчалар силжиб, оёк баттар тойиб 
кетаверарди.

Улар амал-тақал қилиб картада кўрсатилган горни 
топишди. Тепада, оппок кор босган тог ёнбагрида гор 
огзи қоп-қорайиб кўринарди.

- Ана, ана ўша гор! - хитоб килди Фарходбекни 
опичлаб олган йигит. Шу тоб у мувозанатини йўқотди-ю, 
Фарҳодбек иккиси гуп этиб корга кулади ва корда узун 
из қолдирганча пастга юмалаб кетди.

- Ит! - ғазаб билан бакирди ниқоб таққанлардан 
бири. Уларни кор дарасидан тепага олиб чиқишнинг ўзи 
бўлмади.

Улар ғор оғзига яқин келишди.
Ниқоб таққан йўлбошчи ғор ичини фонар билан 

ёритди. Шунда ғор пештоқида осилиб турган бир гала 
кўршапалаклар «гурра» ўзини ташқарига урди. Ниқоб 
таққан бошини эгиб, ўзини пана қилишга аранг улгурди.

- Тфу, падараза’ - сўкинди у.
Ичкарига киришди. Ичкарида қуёш кўрмаган тошлар 

пўпанак босиб ётарди... Ғордан зах хиди анкирди. Яна, 
яна бу ерда асрлар оша бизгача етиб келган минг йиллик 
бир ис кезинарди. Ахир бу тоғлар дунё аввалида бунёд 
бўлган, ўшандан бери шу туриши.

Ҳалигилар қўлларини ишкаб, ўзларича исинган бў- 
лишди. Улардан бири ерга, аниқроғи тош устига қўй те- 
рисини тўшаб. Фарходбекни ётқизди. Ғор оғзига қоп ту- 
тишди.

- Вў, «нормалний» уй бўлди! - деди у ва Фарходбек­
ни нг қулоғига:

Яхши тушлар кўринг, бек бола! - дея масхаромуз 
шивирлаб кўйди.

- Кетдик. кочдик’
Улар ғордан чиқканларида қуёш тиккага келиб кол- 

ганди. Қуёш нурида кор ажабтовур йилтирар, баъзида 
каттагина қор уюми кўчиб, лопиллаб пастга кулар ёки 
уюрмага айланиб, аллабир вахима билан гувиллаб, бўрон 
кўтариб пастга тушарди.

Эсон-омон пастга тушиб олсак хам гўрга! - деди 
йўлбошчи никобини ечиб чўнтагига тикаркан...

♦ ♦ ♦

Фарходбек аввалига нималар бўлаётганини тушу- 
нолмади. Кўнглида факат кувонч, факат хотиржамлик

100

бор эди. У кенг самоватда, оппоқ булутлар орасида учиб 
юрарди. Учгани сайин рохат туярди.

Бу олам ўзи билган оламдан минг, миллион марта 
катта эди. Коинот қадар кенг дунёда у ўзини хам шундай 
катта хис этарди. Қизиқ, ложувард осмонда, парку булут­
лар орасида парвоз килиш бу қадар ёқимли бўлишини у 
бил маган экан.

Илкис, у атрофида учиб юрган нур хилқатларга эъти- 
бор килди.

Улар на фаришта ва на қушларга ўхшарди. Фарход- 
бек уларни Ерда мавжуд хеч нарсага киёслай олмади. Бу- 
нинг иложи хам йўк эди. Бу олий мавжудотлар ўзга дунё, 
ўзга макон вакиллари эди. Нурдай харир шаффоф тана, 
шунга монанд нурли қанотлар кўзни қамаштирарди. Уз- 
лари қанчалар гўзал ва нафис бўлсалар, ана шундай жон- 
га бахш бир оханг, куй каби овоз чикарардилар.

Кенг самоватда улар ўзларидан из қолдириб учишар- 
ди. Пардай енгил бу хилкатларни шамол бемалол учириб 
кета оларди, аммо улар бир жойда собит турар, истаган 
ерларига бемалол парвоз килишарди.

Нурли хилқатлардан бири Фарходбекка якин келди 
ва унинг учун йўлбошчига айланди. У йигитни чексиз 
коинот бўйлаб саёхат қилдирди.

Улар сўзларсиз, оғиз жуфтламай «сўзлашишди». 
Чунки Фарходбекнинг ўзи хам шамолга ўхшаб қолган 
эди. Маълумотлар хам шамол каби унинг бағридан ўтиб 
кетаётганди. Бу холат хам хузурбахш эди.

Фаришта қиёфали аёл ложувард осмондай кўм- 
кўк, нурли кўзларини унга кадади ва жилмайди. Унинг 
ана шу жилвакор табассуми бутун Коинотга татиди. 
Бағридан шамоллар ўтаётган Фарходбек эриб, само- 
ватга сингиб кетгандай бўлди. Қанийди, Фарходбек 
хам заррин нурга айланиб, шу самоватда қололсайди... 
Афсуски, бунинг иложи йўклигини у биларди, яна у 

зиммасига юклатилган илохий вазифаси борлигини 
хам биларди.

- Сен фақат эзгуликка хизмат қилишинг керак! - 
деди у. Атрофии яна ёқимли оханг тутди. Фарходбек 
учди... Аммо бу куй кутилмаганда қандайдир гувиллаш 
билан коришиб кетди. Гувиллаш кучайиб, у шамолнинг 
чинқириғига айланди.

Шамол увиллаб бурой турди. Бу уюрма Фарҳодбекни 
хам ўз домига тортиб кетди. У йигитни хас-чупдай чир- 
пиратиб ўйнатди-ю, охир-оқибатда муздек тош устига 
олиб келиб урди...

ШАМОЛЛАР ЎҒЛИ

Фарходбек ўзига келганида аллақачон тун кириб ул- 
гурганди. Гор ичи қоп-қоронғи, хеч нимани кўриб бўл- 
масди. Ташқарида ғувиллаб, чийиллаб шамол эсарди.

Фарходбек аввалига қаерда ётганини тушунолмади. 
Илкис тим-тирс, зулмат ютган жойда эканини англаб, 
юраги ғалати увишди. «Ўлибман, гурда ётибман, ше- 
килли!» деб ўйлади у. Ахир самоларда парвоз қилгани 
бунинг исботи эмасми?! Аммо энди пароканда бўлган 
акди ўзига қайтиб, тагидаги пўстин тўшамага, ташқари- 
да гувраётган шамолга эътибор килди.

Лаҳад ичида пўстин нима килади?! Ташқарида ша­
мол увиллар, ғор оғзига ёпилган калин қопни лопилла- 
тиб очиб ёпарди... Шундан бўлак тириклик аломати йўқ 
эди, бу ерда...

У туриб ўтирди, боши айланиб кўнгли бехузур бўл- 
ди. Бошини чангаллаб, сўнгги вокеаларни эслашга ти- 
ришди. Ғор оғзигача аранг судралиб борди-да, қоп-ё- 
пкични очиб, ташқарига мўралади. Қаради-ю қотиб 
қолди...

Тун оппоқ эди. Ҳу, пастда қорли водий ястаниб ётар- 
ди. Юлдузлар чароғон, хар биттаси нак олмадай келарди. 
Ой-юлдузлар нурида қор қимматбаҳо тош каби ялтирар, 
жилоланиб, кузни камаштирарди. Шундандир, йигит 
афсонавий оламга тушиб колгандай хис қилди ўзини. 
Фақат боши айланиб, кўнгли айнаётганини айтмаса... Шу 
холатгина бу ерда бир ғаламислик борлигига ишора қи- 
ларди.

Кейин Жўра аканикига борганини, Карима хола би- 
лан гаплашганини, хатто йўлда марҳум Рустамни учрат- 
ганигача эслади.

Катта йўлга чиқиб олганди. Олдига машина келиб 
тўхтагани, бир йигит ниманидир сўрагани ёдига тушди. 
Ҳа, йўл сўради. «Йўлни кўрсатиб юборинг» деб, уни ма- 
шинага ўтказишди. У ёғини эслай олмайди. Демак... унга 
нимадир килишган. Ҳушидан кетказиб, манави гадой 
топмас ерга келтириб ташлашган. У кимга халал берди 
экан?! Кап-катта одамлар шу муштдай боладан кўркиб 
ўтирса...

Қанча бехуш ётганини хам билмайди. Совукдан 
суяклари кақшаб кетяпти.

Ғор ичи анча салкин, ахир ташкарида қиш, қали. 
Март ойи ҳам тоғу тошда кишдай ўтади. Фарҳодбек ку- 
нишиб ўтирди, оёкдарини кучоклади. Шундагина ғор 
бурчагида унга тикилиб караб турган чолга кўзи тушиб, 
сесканиб кетди. Яхшилаб қаради. Йўқ, уни илғаш кийин 
эди, шарпага ўхшарди. Боз устига ғор ичи коронғи эди. 
Ярим тунда, ғор ичида чол нима килиб юрибди? Ок сал- 
ла ўраганига карамай. унинг кўзлари ғалати йилтирарди, 
эчкиникидай бир тутам соколи-чи?! Фарходбек қайрон 
бўлди. Рўёмикин... Анавиларнинг кароматидир буям. 
Балки унга гиёхванд дори беришгандир... Шунга мана 
кўзига хар балолар кўриняпти. У ўртокларидан эшитган, 
буни. Томирга “опий" урса, шунака бўларкан?! Фарход- 

бек кўзини юмиб-очди, аммо шарпа йўқолмади. Ҳалиги 
одам кулди. Овозиям эчкиникига ўхшаб чикди.

- Туш кўрмаяпсан, Фарходбек болам! - деди у. Шар­
па унинг исмини айтганидан йигит янада хайратланди.

- Юр, мен билан! - мулойимлик билан чакирди шар­
па. - Ичкари иссиқроқ. Бу ерда тошдай музлаб қоласан...

Фарҳодбек инон-ихтиёрсиз унга эргашди. Негадир 
онги ўзига буйсунмаётганди. Манави салла ураган одам 
эса... кишида нохуш тассурот қолдирарди. Ундан қандай- 
дир отхонанинг хиди келарди. Бундан Фарходбекнинг 
кўнгли баттар гум бўларди. Шундай эса-да, нега унга эр- 
гашиб кетаётганини узи билмасди.

Фарходбек илк марта назар солганида гор ичи ки- 
чик бир хонакохга ўхшаб туйилганди. Йўқ, бу лахм анча 
чуқур ва катта эди.

Лахм ичи коп-қоронғи, тим-тирс. Фарходбек тош- 
деворни пайпаслаб, гох қоқилиб, гох мункиб кетиб ҳали- 
ги одамнинг кетидан борарди.

- Эрталабгача чидасанг бўлди! - деди у йилтираган 
кўзларини йигитга қадаб. - Пастга тушиб олсанг, кетаве- 
расан!

Фарходбек беихтиёр унга эргашаётган бўлса-да, 
аммо ичидаги нимадир бунга монелик қиларди: «Қоч, 
ортингга коч!» дерди ўша куч. Бироқ қочишнинг иложи 
йўқ эди энди.

- Сиз кимсиз? - сўради Фарходбек.
- Орифхожи бувангга хизмат қилган жинман! - деди 

у бош эгиб қўлини кўксига қўяркан. - Келишингни кута- 
ётгандик!

Фарходбек унга ғашланиб қараб қўйди. Бобоси 
эшитсами, шу гапни, гўрида тикка туради. Орифхожи 
бобосининг таърифини дадасидан, рахматли Аъзамбек 
бувасидан эшитган. Бир назари билан сувларни тескари 
оқизган авлиё буваси жинларга хизмат қилган эканми?!

Бобоси ораста, саришта одам бўлган. Унча-бунча довю- 
рак у билан юзма-юз бўлолмаган. Қўрқишган. Шундай 
пок, тақво йўлида юрган бобоси манавиларни хизматига 
солган эканми?! Фарҳодбек шуларни уйлади, аммо ин- 
дамади. Болалигига борди. Бундай пайтда у нима қилиш 
кераклигини хам билмасди. Яна денг, боши карахт, мает 
одамдай гандираклаб кетаётганди. Аслида у чинданам 
мает эди. Анавилар хидлатган қора дори таъсири хали 
хам тарқамаганди. Балки шунинг учундир, манави жин 
у ни ортидан осонгина эргаштириб кетаётганди. Аммо 
негадир, адолат кучларининг бариси манави тоғлар каби 
сукут сакдарди. Негалигини хеч ким билмасди. Балки бу 
хам бир конуниятдир...

- Юр, тезрок юрақол! - даъват киларди бояги шарпа. 
Ҳа, энди бил ди. Ундан таппи хиди келаётганди... 
Қоп-қоронғи лахм оғзида нур кўринди.
- Ана, ана яқин қолди! - жин суюниб ирғишлади, - 

кеп колибмиз!
Сал юриб, икковлон кўз камашар даражада ёп-ёруғ, 

сарой каби безатилган кенг сахнга кириб боришди. Тил- 
лақош таққан аёллар хиромон айлаб раке тушар, эрка- 
клар шахват тўла кўзларини улардан узмас, басма-бас 
бода сипқоришарди. Аёлларнинг хиринг-хиринг кули­
ши-ю, эркакларнинг кулок чидамаидиган хунук хушо- 
мадлари тинмас, Фарходбекни жонига ташна киларди.

«Жундор, қора башара одамлар уни икки қўлтиғидан 
тутиб, “тахт”да ўтирган каламуш башара одамнинг қар- 
шисига тиз чўктирдилар.

Шу сонияда Фарходбекнинг хуши ўзига кайтди. Ва 
уни бу ерга бошлаб келган одамга ғазабланиб караб кўй- 
ди.

- Қадамларига хасанот! - деди жинларнинг шохи. - 
Измимизга юрсанг, марра сеники!

Фарходбек индамади.

- Яхши, - сўзида давом этди у. - Акдли йигитга ўх- 
шаяпсан! Ахмоқ бўлганингда аллақачон ran қайтариб, 
асабга теккан бўлардинг. Демак... таклифимни ўйлаб 
кўряпсан?

- Мен ўйламаяпман, - деди Фарходбек саркашлик 
билан. - Ҳеч қачон сенларнинг измингга юрмайман. 
Буни сен хам биласан!

- Буни курамиз хали, - ишонч билан деди жинлар- 
нинг шохи. - Бизнинг шундай усулларимиз борки...

- Уни олиб кетинглар! - жин малайларига им кокди 
ва каламушсифат тумшуғини очиб кулди. Фарходни бу 
ердан судраб олиб чикиб кетишди...

Бояги аёллар уни кўриб, яна хиринглашга тушишди.
- Уни бизга беринг! - деди раккоса аёллардан бири 

улама киприкларини пир-пиратиб. - Бирпасда эсини ки- 
ритиб қўямиз.

Фарходбек жиддий йиит. Бунака аёлларни жини суй- 
масди.

- Бунча, калтирамасанг, йигит. Қўркма, еб қўймай- 
миз! - деди аёл қақиллаб куларкан.

- Ас ал йигит эканми? - алвастининг ёнида бошка- 
си пайдо бўлди. У Фарходбекнинг юзини силади, кейин 
унинг бўйнидан куч ди, лабларини чўччайтирди. Аёлдан 
бундай харакатни кутмаган Фарходбек гангиб колди, 
кўнгли айнади. У аёлнинг қўлларини бир силтаб бўй- 
нидан узди-ю, итариб юборди. Шунда аёлнинг кўзлари 
совук йилтираб кетди. Кейин яна какиллаб хунук кулди. 
Бошқа аёлларга караб “им" кокди.

- Тилла жом да бода келтиринг!
Икки аёл унинг оғзидан арок куйишди, Фарходбек­

нинг кўнгли айнади. Хона чирпирак бўлиб айлана бо- 
шлади. Бунда чалинаётган куй, аёлларнинг бемадор хи- 
ринг-хиринг кулишлари узокдан эшитилди. Бу овозлар 
тиш оғриғи каби асабларини какшатди. Миясига ковок 

ари ин қургандай ғувиллади. Ғувиллаш зўраяверди... 
Оғрикдан, азобдан у инграб юборди ва хушидан кетди.

Фарходбек қушига келганида яна ўша улама киприк 
таққан аёлларни кўрди. Қай биридир йигитнинг боши- 
ни тиззасига қўйиб олганди. Унинг оғзидан яна нимадир 
қуйишди. Бу заҳармиди, ароқмиди, билмади. Фақат бир 
нарсани хис қилди. Ҳалиги нарса унинг ичларини ўпи- 
риб юборди. Қорни-ю, қулоқларида биқир-биқир қайна- 
ди. Оғриқ азобидан Фарходбек яна хушидан кетди.

Шу тахлит қанча ётганини ўзи билмайди. Кўп ўтмай 
эси ғира-шира ўзига қайта бошлади. Фарходбек сархуш 
бўлса-да, фикри тиниқ эди. Ичидаги нимадир исён қил- 
ди. Ортик бундай давом этиши мумкин эмаслигини у ту­
шу ниб турарди. У ичмаслиги керак...

- Ундан хам ўткирроғини келтиринг! - аёлнинг ово- 
зи узоқдан элас-элас эшитилди.

Фарходбек бор иродасини тўплаб, май солинган 
тилларанг жомга қаттик тикилди. Шундай тикилдики, 
унинг ичидаги май вақир-вуқур қайнай бошлади. Жом 
тутган қиз чинқирганча уни ташлаб юборди. Шу бахона 
атроф қий-чув, тўполон бўлиб кетди. Пайтдан фойдала- 
ниб Фарходбек хам лахм оғзига қараб қочди. Оёклари- 
ни аранг судраб, гоҳ йиқилиб, гох эмаклаб кочаверди... 
Аммо лаҳм оғзига етай деганида нимадир гулдиради, 
қарсиллади, тепадан шувиллаб кум тўкилди, гурсиллаб 
ҳарсанг тошлар қулади-ю, чиқиш ери беркилиб қолди. 
Уни тутиб олиб, яна жинлар шоҳининг олдига судраб ке­
лишди.

- Уни киздирилган дарралар билан уринг! Ўтга 
ташланг, аммо бўйсундиринг! - митти кўзларини ўйна- 
тиб, чийиллаб бақирди у.

Фарходбекни катта харсангтошга занжирбанд этиш- 
ди.

- Уларга бўйсунма, улар сени қанчалар азоблашма-

син, улар измига юрма! - деди ғойибий овоз. Бусиз хам у 
шундай килиш кераклигини биларди. У бу вокеалар хаё- 
лида рўй бераётганини хам, чиндан юз бераётганини хам 
ажрата олмаётганди.

Кўп ўтмай, думли, итқулоқ нимарсалар чўғдай ки- 
зиган дарра билан уни савалай бошлашди. Ҳар дарра 
тушганида йигитнинг танаси пора-пора бўлиб кетарди. 
Охири танаси бўткага айланди, гўё. У энди оғриқни хам 
хис килмай қўйди. Чунки суякларигача майда-майда бў- 
либ кетганди. Аммо у чидади, охир-окибат калтак зарби- 
дан танаси илвираб кетган Фарходбек жим бўлиб колди. 
Шайтон малайлари хам кайгадир ғойиб бўлишди...

Хушига келганида у кун тигида, тогда, харсанг то- 
шлар орасида қисилиб ётарди. Қорлар эриб битганди.

Иигит тошлар орасидан аранг сирғалиб чикди. Ҳатто 
бир-иккита харсанг тош гумбурлаб пастга кулади. У май- 
да тошларни ҳам шарқиллатиб ортидан эргаштириб кетди.

Шундагина Фарходбек чорёги жарлик, тог учида 
турганини англади. Қоя тикка бўлгани учун у на оркага, 
на олдинга кадам боса оларди...

Шу пайт каердандир йўлбарснинг дахшатли ўкириги 
эшитилди.

Ёллари офтоб нурида ялтираётган, бошининг ўзи ма- 
нави харсанг тошдай келадиган йўлбарс атрофга тахдид 
солганча ларзон-ларзон юриб келарди...

Фарходбек йўлбарсни бу кадар яқиндан кўрмаган- 
ди. Бирам оғир бўларканки, бу хайвон. Йўлбарс бир са- 
крашда уни бўйбаравар йикитди.

Унинг ўткир, оппок тишлари куёшда ялтиради. Йи- 
гит бор кучи билан уни бўғишга, жағини йириб огри- 
тишга уринди. У шундай килсам йўлбарс кочади, деб 
ўйлади. Олишган кўйи иккиси хам тошдан тошга урилиб 
пастга кулади. Бир Фарҳодбекнинг кўли баланд келар, 
бир йўлбарс ханжардай тишларини унинг танасига бо- 

тирар, ўкраб уни тилка-пора қилмоқчидай яна ва яна ху- 
жумга ўтарди. Олиша-олиша Фар\одбекнинг тишланган, 
тирналган танаси жулдур кийим каби илвираб қолди. 
У қоядан пастга кулади. Аммо у ўлмаганди. Абгар бир 
аҳволда кўзини очганида ўзини яна ўша жинлар макони- 
да кўрди.

Каламушбашара жинлар шо\и юм-юмалоқ кўзлари- 
ни унга қадаганча жим турарди.

Бояги думли, итқулоқ нимарсалар Фарҳодбекнинг 
устидан шар этиб бир челак муздай сув қуйишди. Сув 
совукдигидан у нафас ололмай қолди... Ғазаб билан ана- 
ви жинга каради.

- Хўш... - салмоқланиб деди жинлар шо\и. - Бу ҳам 
таъсир килмади, сенга! Аммо яна бир усулим бор...

Фарқодбек унга истеҳзоли қаради, «хих.» деб лабини 
бурди.

- Бекорга вақт кетказишнинг нима кераги бор?!
Каламушбашара узунчоқ тумшуғини очиб, чийиллаб 

кулди.
- Тўғри айтасан, - деди у кутилмаганда. - Яхшиси... 

жонга жон олиб, келган жойимизда тўхтай қолайлик.
- Биласанми, биз назаримиз тушган одамлардан 

нима сўраймиз? Жонга жон, қонга қон талаб қиламиз...
Фарҳодбек ҳайрон бўлди. У бу хакда эшитмаган 

экан. Унга буни ҳеч ким айтмаганди. Буям бир ғирром- 
ликдир?!

Каламушсифат жин унга синовчан тикилиб турди-да:
- Ҳаа! - деди чўзиб. - Бебош болалар ота-онасига 

доим ғалва орттириб юради. Энди ўзингдан кўр! - унинг 
юмалоқ кўзлари ёвуз йилтиради, малайларига қараб бу- 
юрди.

- Отасининг рухини келтиринглар!
Буни эшитиб Фарҳодбек ўрнидан туриб кетди.
- Отамни... бунга унинг нима алоқаси бор? - уларга

жавдираб қаради йигит. - У буни кўтаролмайди... У 
касал!

Жин индамади. Кейин дағдаға қилиб деди:
- Ўзинг шуни истамадингми?!
- Қанча гапинг бўлса, ўзимга гапир!!! - ғазабдан 

қип-қизариб кетган Фарходбек шундай деб вишиллади.
- Ҳмм, унда шартимизга кун!
- Шартга хам кўнмайман, отамни ҳам тинч қўясан- 

лар!
Жин қикирлаб кулди.
- Ростданми? Бирам қўрқиб кетдимки? - у жун 

босган кукрагига туфлади.
- Туф, туф!
Улар кута бошлашди. Фарходбек не қиларини бил- 

масди, жонга жон олиш нима эканини таҳминан тасаввур 
қилаётганди. Нахотки, у тирик қолиши учун отасининг 
жонини олишса?!

У хаёлан бобосини чорлади.
- Бобожон, бобо! Қаердасиз жинлар жон талаб қи- 

ляпти. Отамни ўлдиришмоқчи! Бобо...
- Бунинг овозини ўчиринглар! - деди жин дарға- 

заб. - Уни учсин, эшиттиларингми?!
Фарходбекни шу ердаги тошга бойлаб, чўғ дарра би- 

лан яна савал ай кетишди. Та нас ига тушган чўғ занжир, 
ҳар сафар ўзидан алвон из қолдирарди. Бир пайт шай- 
тон малайлари катгагина, аммо кексайиб қолган шекил- 
ли, оёқларини аранг судраб босаётган бир итни етаклаб 
келишди. Буни кўриб оғрикдан инграб ётган Фарходбек 
анча тинчланди. «Ҳартугул, отасини тинч кўйишибди-ку».

Фарходбекни куриб, ит негадир ангиллаб юборди. 
Қондан кўркди, шекилли. Бетокат гингшиб йигитнинг 
оёқларига суйкалди. Фарходбек ҳайрон бўлди. Аммо ит- 
нинг кўзларига каради-ю, қотиб қолди. Бу, бу... отасининг 
кўзлари эди. Ит унга ачинганча ноилож гингшир эди.

- Дада, ота... Сизни нима қилиб кўйишди, дада?!
Чўғ дарра кирқ томирини куйдираётганига қара- 

май, чидаётган Фарходбек, бунда, отасини кўриб йиғлаб 
юборди.

Унинг рухини ит қиёфасида олиб келишганди.
Жин унга мастона назар ташлади.
- Энди манави сурбет “розиман”, демагунча, итни 

саваланглар!
Шайтон малайлари Фарҳоднинг кўз ўнггида бояги чўғ 

дарра билан итни савалай кетишди. Ҳар дарра тушганида 
итнинг кўзларидан ёш тирқирар, у синиққина инграб қўяр- 
ди. Итни анча саваладилар. Калтак зарбидан танаси ти- 
лим-тилим бўлиб кетган ит охири бемадор йиқилиб қолди. 
Нам кўзлари юмилди. Фарходбек унга қарай олмасди...

- Тўхтанглар, тўхтатинглар! - чидай олмай бақириб 
юборди у Шунда итнинг юмуқ кўзлари ногахонда очи- 
либ кетди. Фарходбекка мулойим бокди.

- Мен чидайман, ўғлим. Буларнинг измига юриб, 
охиратингни куйдирма! - деди отаси. Итнинг ночор 
боққан кўзларини кўриб, Фарходбек ўртаниб кетди.

У тиз чўкди. Кўзларида ёш, хаёлан яна бобосини 
чорлади:

- Улар... улар отамни ўлдиришяпти! Улар отамни... 
- у гапиролмай қолди. Ноиложликдан йиғлаб юборди. 
Бунга жавобан гойибдан овоз келди:

- Чидашинг керак, барига чида!!!
Айнан шу сўзлар сабр косасига тушган сўнгги томчи 

бўлди. У бор ғазабини ўзи бойланган занжирларга сочди... 
Қарангки, шу тобда мўъжиза юз берди. Занжирлар сарёгдай 
эриб, узилиб тушди. У кафтини шайтон малайларига кара- 
тиб сермади ва яраланган шердай наъра тортиб юборди.

- Йўқолларинг! Даф бўл хамманг!!! - овозининг 
залворига тепадан қарсиллаб тошлар тушди, шувиллаб 
қум тўкилди...

Фарҳодбек ҳушига келганида худди ўша хонақохга 
ўхшаган ғорда ётарди. Шамолда ғор оғзига ёпилган қоп 
лопилларди...

ЧАМАНГУЛНИНГ КЎРСАТМАСИ

Гулжамол ая яхши ниятлар билан қизига атаб сару- 
пога матолар олиб қўйганди. Бугун опа-сингилларини 
чақириб, қизига атаб йиққанларини бир қур кўздан ке- 
чирмоқчи эди. Шунга жавондан тугунларни олиб, сархил 
матоларни олдига ёйиб ўтирганди, хонага Қосимбой ки- 
риб келди. Негадир авзойи бузук эди. «Анавиниси билан 
урушгандир-да... ўйлади аёл. - Қизини узатай деб туриб- 
ди, бу одам қуюлмади!».

- Қизингиз учрашувга чикмабди! - деди у хотинига 
ўкрайиб қараб. - Бунча қайсар бўлмаса бу киз. Унга на- 
сиҳат қилсанг, ўласанми? Икки оғиз гапириб қўйиш шун- 
чалик қийинми, хоним?! - Қосимбой унга еб юборгудай 
қаради. - Ё мен эркак одам гапирайми?!

Гулжамол ая индамай, лабини бурди.
- Гапга кирадиган қиз бўлса экан?! Мен нима қилай, 

ахир, ўкийман деяпти...
- Шуми сабаб? Улар ўқитамиз деяпти-ку, яна нима 

десин!? Уйда “домработниса” бор, бизга хизмат килиши- 
нинг кераги йўқ, дейишди. Хўш? - хотинига савол наза- 
ри билан каради, Қосимбой.

Гулжамол ая ёйган матоларини тахлашға тушди. Би- 
рини олиб, қўли билан силаган кўйи деди:

- Қизийиз... йигитни ёқтирмади, шекилли. Кўзи 
ёмонмиш...

- Ох-хо! - жахли чикди Косимбойнинг. - Шу 
жинкарчанинг нимага ақли етарди?!

Аёл эрига таънали бокди.
ii2(^er

- Ўзим хам кўрдим, - деди у аччик истехзо билан. - 
Без бўлиб қизийиздан кўз узмай ўтирди-ку! Катталар бор 
демади, уялмади!

Буни эшитиб Қосимбой қах-каҳ отиб кулиб юборди.
- Бу ёшда йигитлар қизларга қарамаса, ана унда айб- 

ситиш керак, касал-пасал эмасмикин, деб. Авжи кучга 
тўлган пайти, қарайди-да, вей!

- Қарашда хам қараш бор-да, дадаси. Кўзи беҳаё, 
чақчайган. Нима энди бой экан, деб битта сурбетга ой- 
дай қизимизни бериб юбораверамизми?! Эртага кизим- 
нинг устига «юриб» кетса-чи?! Менга ўхшаб бир умр 
заҳар ютиб ўтадими?!

- Янами?! Яна бошлаяпсанми, дийдиёйингни! Қачон 
қараса, шу ran. Ўчирасанми-йўқми? - жахлдан олайиб 
деди Қосимбой. Гулжамол ая ерга боқди, йиғидан титра- 
ётган лабларини тишлади.

- Икки қулоғингга куйиб ол: қизинг шу уйдан ё ке- 
лин бўп чиқади, ё ўлиги чиқади! - Қосимбой шундай 
деб бақирганча важоҳат билан эшикни қарсиллатиб ёпиб 
чиқиб кетди. У кетгач, Гулжамол ая ўкраб йиғлаб юбор­
ди, хозиргина тахлаётган матоларни юзига босиб, ўк- 
сиб-ўксиб йиғлади.

Сиртига сув юктирмайди, бу одам. Айбини гапирса, 
баланд келиб, бақиришга тушади. Бунга зуғум қилган- 
ди, энди фарзандларини қийнаяпти. Уғлини ҳам қўймай- 
ди. Пулни сассиғига ётолмайди-ю, кечагинда иссиқхона 
қилдириб, помидор эктирди. Газ йўқ, иссиқхонани кўмир 
ёкиб иситишяпти. Қаҳрамонжон бурнидан тортса йиқил- 
гудай бўлиб, уст-боши қоракуя, овқат емай хам ухлаб ко­
ля пти.

Эрига одам олсангиз бўлмайдими, деса, «буям пул 
топишни ўргансин» деб бобиллаб берди. Қаҳрамонни 
ўқишга хам юбормаяпти. Тунов куни айтганини қилма- 
ган экан, кап-катта болани камар билан урибди. Мана

энди Чамангулга ёпишяпти. Ўша йигитга тегмаса, ўлиги 
чиқади. дедими?! Нима ўша банкирдан қарзи бор экан- 
ми? Ёки... эрининг анави аёлдан бир қиз, бир ўғли бор- 
лигини билади. Уларни роса папалармиш... Одамлардан 
эшитгани бу Шахардан «дом» олиб берганмиш, тагида 
машинамиш. Қарзи бўлса бордир...

Аёл бир йиғлаб, бир овуниб саруполарни тахлади. 
Шу тобда телефон жиринглаб колди. Гўшакни кўтар- 
ди-ю. таниш овозни эшитиб туси ўзгарди. Бу Абдусаттор 
аканинг хотини Софияхон эди. Бўрини гапирсанг, қулоғи 
кўринади, деганларидай. мана буям «лаббай» деб туриб- 
ди-да. У билан тил учида сўрашган бўлди. У аёл хам 
буни сийлаб ўтирмади, чақиб-чақиб олди.

- Қизийиз, учрашувга келмаганидан хабариз бор- 
ми? - норози охангда деди у. - Ғани учрашувга соат ўнда 
борган, мактаб эшигида кутиб тураверибди, кизийиз 
бошқа эшикдан кочиб кетибди. Кейин билсак, буни бо­
нд қача сабаби боракан?

- Қанақа сабаб? - хайрон бўлди Гулжамол ая. - Энди... 
қиз бола уялади-да! Мактабда гап-сўз бўлмасин деган...

Ааа’ - тагдор қилиб деди бўлғуси куда. - Фарход 
деган болани химоя килиб, мелисага арз ёзишга уялмаб- 
ди-ку! Фотих Насимовичнинг ўғли - Фаррухнинг усти- 
дан ёзиб берибди-ку?

-А?
- Биз хам хайрон бўп колдик. Унинг Фарход деган 

синфдоши бормиди9!
Гулжамол аянинг юраги «шув» этиб кетди.
- Раиснинг ўғлини айтяпсизми? - сўради у хавотир 

билан.
- Худди ўшани! У билан кизингизнинг ўртасида 

нима бор? Нега у болани химоя қилади? Бизни Фотих 
Насимович билан борди-кел,цимиз борлигини биларми- 
дингиз?

- Қизингизга айтинг, аризасини қайтариб олеин! 
Кейин... Фарход билан нима «олди-берди»си борлигини 
суриштиринг! - амирона деди аёл.

- Қизиқмисиз, киз бола нарсада канақа «олди-бер- 
ди» бўлиши мумкин? Чамангул ақлли қиз, ўқишга бора­
ди, уйга келади. Одамларнинг гапини ran, деб гапирманг. 
Қуда бўлай деб турибмиз-а, айланай?! Бу нимасси?

- Сиз хам онда-сонда қизийздан хабардор бўп ту- 
ринг-да! Катталарнинг ишига аралашмасин! Майли, опа 
қолганини кейин гаплашамиз! - аёл шундай дея алока- 
ни узиб қўйди. Гулжамол ая шу жойда ўтирганча ўтириб 
қолди. Опа-сингилларини бугунга чақиртирганди, уларга 
телефон қилиб, «келманглар, мазам йўқроқ» деб баҳона 
қилди. Ўзи пешанасини рўмол билан танғиб, ётиб олди. 
Наҳотки, қизи ўша йигит билан «гаплашиб» юрса? «Ҳа» 
деса Ҳанифаникига чопади, даре қиламан, дейди. Бу бўл- 
са, болам ўкишга кетди, қизим даре қиляпти, деб хотир- 
жам юраверибди. Қорнингдан тушсаям, дардини, нима 
ўй ўйлаётганини билмас экансан. Ярамас қиз, қачон ме- 
лисага бориб, қачон ариза ёзди экан? Ота-онага бир оғиз 
айтмай-я?!

Отаси эшитса, сўйиб ташлайди. Шундоғам авзойи 
бузуқ. Бу ran қулоғига етсами, қирғин килади! Фотих На- 
симовични жини суймайди, аммо манави гаплар-чи?

Аслида раиснинг ўғиллари ёмон йигитлар эмас, қизи 
ёмон! Ҳанифа бахона, шекилли... Келсин, кани, расво- 
сини чикаради. Шу-да, ёнини олсанг, кети кўтарилади, 
хозирги ёшларнинг! Қовок-тумшуқ қилса, куёв ёқмабди, 
дебди. Мана сири очилди!

Раиснинг Фарҳодбек деган ўғли йўқолиб қолганига 
бир хафталар бўп колди. Ўша куни Ҳанифа акаси билан 
буларникига келганди. Остонада туриб анча гаплашиш- 
ди. Кейин Чаман тез кийиниб чикди-ю, уларга қўши- 
либ кетди. Бу «хой, қаёққа» деганча бақириб қолаверди.

Аризани ўшанда ёзгандир?! Ҳа, шу воқеадан кейин қизи 
хам ўзгарди-қолди! Кечқурун сузилиб овқатини кавлаб 
ўтиради, кейин хонасига гумм бўлади. Эрталаб яна шу 
ахвол, хонасидан кўзлари қизариб чиқади. Демак... кизи 
ўша болани яхши кўрса-я! Қўрқмай ариза ёзганини қа- 
ранг! Бу Фаррух деганлари ғирт каллакесар, қиморбоз 
бола-ку! Қанча қизни қақшатган, дейишади.

Чамангул мактабдан қайтганида Гулжамол ая боши- 
ни бойлаб олганча, кечки овкатга уннаётганди. Шунга- 
ми, Чамангул куттирмади. Мактаб формасини алмашти- 
риб, дарров пастга тушди, чой қўйиб, тушлик қилди. Ун- 
гача онаси индамади, жаз-биз қилиб, қозонини кавлади. 
Кейин бошқа масалликларни ҳам солиб, козоннинг ту- 
воғини ёпди, қизининг ёнига келиб ўтирди.

- Ая, мазангиз йўқми? - сўради у онасига ачиниб. - 
Ўзим килардим. овкатни...

- Сен дарсингни кил! - деди онаси киноя билан. Ча­
мангул бошини эгди.

- Кейинги пайтда жа «ётволиб» дарс қиляпсан-ку! 
Ўзинг жуда ақллисан-ку, сен биз билан хисобла-шарми- 
динг?!

- Ота-онанинг обрўси бир тийин! Бугун София хо- 
ланг телефон килди. Учрашувга чиқмабсан-ку, қизгина 
ўлгур! - гапида давом этди у.

Чамангул кўзларини олиб кочди.
- Бордим... - бўшашибгина деди у. - Аммо у... уни 

кўрмадим-да!..
- Ростини гапир. Бизга билдирмай, нима ишлар қи- 

либ юрибсан?! Даданг билса, ўлдиради сени!
- Нима килибмаан! - норизолик билан деди қиз.
- Билмайсан-а, нима қилганингни? - қизининг кўзла- 

рига қаттик тикилганча деди онаси. - Фаррухнинг усти- 
дан ёзиб берибсан-ку!

- Фарходбек билан ўрталарингда нима бор? Нега уни 
химоя қиласан?

- Гапир! Оғзингга сўк солволганмисан?
- Ўртамизда хеч нима йўқ, - деди Чамангул. - Фақат 

адолатсизлик қилишса, мен чидолмайман. Фарҳодбек- 
нинг синглиси билан калин дугона эканимизни била- 
сиз-ку, ая?!

Чамангул бошини эгган куй и бўлган ишларни гапи- 
риб берди.

- Фарходбек йўколишидан бир кун олдин Фаррух 
менга бир қоғоз олиб келди. Бу Фарходбек берган гу- 
вохдик эди. Фаррух уни ўз фойдасига ўзгартириб, адво- 
катига кайтадан ёздирибди. «Пархо шунга имзо чексин», 
деди, «Имзо қўймаса, ўзидан кўрсин!» деди. Фарходбек- 
ни биласиз-ку, ая, отасидан ўтадиган ўжар. Ўша коғозни 
парча-парча килиб йиртиб ташлади. Фаррухга бор гапни 
айтувдим, у бир важоҳатда кетди. Эртасига Фарходбек 
йўколиб колди. Жўраканикига боргану қайтмаган. Мана 
бугун бешинчи кун... Отаси яна комага тушиб қолди. Ха­
физа аяни кеча касалхонага олиб кетишибди...

- Ёмон бўпти, - ўйланиб деди Гулжамол ая, аммо 
юмшамади.

- Бир нарсага ҳайронман, - деди аёл. - Фаррух нега 
ўша коғозни сенга беради? Раиснинг ўғли билан ўзи га- 
плашсин? Нима сен унинг козисимисан?

- Иккаласи чикишолмайди. Шунга... “Пархони кўн- 
дир", деди. Аммо менам уни кўндиролмадим...

- Хўп, бўлар иш бўпти. Нимага Фаррухнинг устидан 
ёздинг? - кизини урушиб деди аёл. - Отасининг кимлиги- 
ни биласанми? Мана энди гап-сўз кўпайди. София холанг 
мени чақиб-чақиб олди. «Фарход билан қизийзни ўртасида 
нима ran бор?» деб сўради. Ер ёрилмади, ерга кирмадим!

- Сени оқ ювиб, ок тараб, шу гапни эшитдим қи-

зим, - аёлнинг кўзлари ёшланди. Чамангул онасини 
қучоклаб олди.

- Худо хохдаса, сизларга ran теккизмайман. Аммо... 
Фаррухнинг устидан ёзмасам бўлмасди. Жуда қуюшқон- 
дан чикиб кетди, бу бола...

- София холанг, аризасини қайтиб олеин, деди. Фо- 
тих Насимович билан борди-келдиси бормиш...

Чамангул онасига ялт этиб қаради. Ҳалитдан шарт 
кўйяптими, у аёл?!

- Ая. бунинг иложи йўқ. Агар қайтариб олсам, ўзим- 
ни қамайди...

- Нега қамар экан. айбеиз бўлсанг?
- Ариза бераётганимда мелиса шунақа деб огохдан- 

тирди...
Буни эшитиб Гулжамол аянинг юраги «зирқ» этди. 

Назаровнинг хам ўзига яраша душманлари бор-да! Муни 
қўли билан тушовлашмоқчи! Қуён юраклар!!! Ёш бир 
кизни орқасига яшириниб...

- Нега биз билан маслахатлашмадинг. Шартта ариза 
ёздинг! Ота-онанг ўлганми, сенинг?!

Чамангул яна бошини хам килди.
- Ханифа роса йиғлади. Чидолмадим...
- Ўзбошимча! Узингга зиён етса нима бўлади? Отанг 

келсинчи..?!
Шу куни кечкурун Қосимбой уйга келмади. Гулжа­

мол ая эса тонггача мижжа қокмай чикди. Юраги орка- 
сига тортиб кетаверди. Эртасига қўрққанидан қизини 
ўқишга юбормади. Бир чеккаси анави отасидай ўжар 
Фарходдан хам ранжиди. Шундок имзо чекиб берса, 
нима киларкан? Мана энди кимга жабр, ўзига жабр. Ота- 
си бехуш, она балнисада, хамма тўзиган. Бу ишга қизи- 
нинг хам аралашиб қолгани ёмон бўпги...

Чамангулни яхши хам ўкишга юбормагани. тушга 
якин Қосимбой келди. Рангги кум ўчган, кўзи олайган.

- Қизингни чакир! - деди вишиллаб.
Гулжамол ая қизини чақирди. Чамангул қўрка-писа 

дадасига салом берди. Аммо отаси алик олиш ўрнига қи- 
зининг юзига шапалоқ тортиб юборса бўладими?!

Қутилмаган зарбадан Чамангул қалқиб кетди ва икки 
кўли билан юзини чангаллади. Кўзларига ёш куйилди...

ФОТИҲ НАСИМОВИЧНИНГ ТУШИ...

Фотих Насимович кечқурун уйга қайтганида соат ўн 
бирлар бўлиб колганди. «Фарруҳ келгандир...» деб ўй- 
лаганди, аммо келмаганини кўриб, яна зиқ бўлди. Мана 
уч кунд^ирки, дараги йўк. Орада бир-икки шунака қилиғи 
тутиб коларди. Бир сафар ўзи келса, бошка сафар шо­
фери Маркам ака топиб келарди. Фотих Насимович «мен 
офисалний одамман», деб ўғли борадиган жойларга бор- 
масди, ори келарди. Яна хам аниқроғи, тепадагиларнинг 
қулоғига етишидан чўчирди.

Хотини мана учинчи кун, туни билан ухламай чика- 
ди. Юзларига ажин тушиб, ковоклари салкиб кетибди. 
“Ёшлигида “гаҳ деса кўлга қўнадиган», майингина аёл 
эди. Ёши ўтиб, бунинг хам тили чикиб колди. Унча-бун- 
чага асаби чидамаяпти. Келиши билан бошлайди жан- 
жални, бу даханаки жанг ярим тунгача давом этади.

Фарида билан Ялтага борганини билиб колибди. 
«Бир гурух делегация симпозиумга кетганмиз!» десаям 
унамади.

«Шармандангни чикараман, Цэкага ёзаман», деди. 
У маънавий бузук одаммиш. Бунинг касри ўғлига урган- 
миш...

Охири «кани товушингни чикариб кўрчи, сени нима 
киларкинман!» деб дағдаға қилиб қутулди. Ўйлаб ка- 
раса, умри шу нокобил ўғилнинг килғиликларини хас- 
пўшлаш билан ўтибди. Охири нима бўлди, одам ўлдирди

бу ярамас! «Ҳали ёш, билмай қолган» деб ўзини овутди. 
Шўрлик чўпон бунинг айбини бўйнига олди. Бу итбола- 
га неча марта уқтирди, ўзбошимчалик қилма, деб. Ана 
аҳвол энди. Буни ҳам оёғидан тортиб кетмаса эди!

Фотих Насимович шундан хавотирда.
У ухладими, хаёл сурдими, билолмади. Фаррух чемо- 

данларга нарсасини солиб чиқиб кетаётганмиш... У ўғ- 
лига: «хеч қаёққа бормайсан», деб дағдаға қилибди. Қў- 
лидаги чемоданга ёпишибди. Бир махал чемодан очилиб 
кетиб, унинг ичидан қон юқи кўйлак билан фотоаппарат 
тушганмиш. У Фаррухнинг бошига бир урибди.

- Жиннимисан! Буларни халигача саклаб ўтирибсан- 
ми! Ҳозироқ йўқот! - дебди. У ёқаман, деб гугурт излар- 
миш, тополмас эмиш. Биров кўриб қолмаса эди, деб юра- 
ги така-пука бўлармиш. Аксига олиб шунинг устига раис 
кеп колибди. Фотих Насимович кийимларни чемодан 
ичига яширмоқчи бўлармиш. Ammo қон юки кийимлар 
хадеганда сочилиб кетаверармиш...

Раис унга ўкрайиб қаради, сўкинди. Кейин бўғзидан 
олиб деворга қисиб қўйди.

- Қўйвор! - деди у. - Ким билан ўйнашаётганингни 
биляпсанми? - деди унга дўқ уриб. Раис истеҳзоли кул- 
ди. Яна ўша қараши, кўзини чакчайтириб. Нигохи билан 
уни ер қилиб деди:

- Ҳаммаси тамом бўлди!
Кейин индамай кетди. Йўкликка сингиб кетди...
У чўчиб уйғонганида тонг ёришиб колганди. Дило­

ром эса бошини танғиб олган, пешанасини чангаллаб, 
столга тиралиб ўтирарди... «Ҳаяи эрта шекилли...» ўйла- 
ди Фотих Насимович ва бошқа ёнбошига ўгирилиб ётди. 
Қанча ётди билмайди. Аммо кўзига уйқу келса қани?! 
Кўнгли бир нимани сезаётганди. Шунақа, одам узокдан 
туриб бўлсаям, ўзи хақида нима ишлар бўлаётганини би- 
либ туради, дилдан сезади. Ҳеч бир сабабсиз оғир босиб 

юраверади. Ҳақиқат аён бул гач, «шунга зиқ бўлган экан- 
ман-да» деб хулоса қилади. Нима бўлган такдирда хам 
одам шу холат тезроқ ўтиб кетишини истайди... У ёғи 
билан иши йўқ.

Ишхонага келди-ю, қабулхонада ўтирган майор Воти­
ровки кўриб, диққат бўлди. Боши билан «киринг» ишо- 
расини қилди. Уни ўтиришга таклиф этди. Ботиров хали 
муддаога ўтиб хам улгурмаганди, телефон жиринглади. 
«Ким экан бу бесабр?» ўйлади у ўзича. Ҳали иш куни 
бошланмай туриб, эрталабдан қўнғироқ. У истамайгина 
гўшакни кўтарди. Ammo Фариданинг йиғлаётган овозини 
эшитиб шошиб қолди.

- Тинчликми? - деди у довдираб.
Аввалига аёлнинг тутилиб, дудукланиб айтган гапла- 

ридан ҳеч нима тушунмади.
- Ҳой, тушунтириброқ гапиринг, инсон! - деди аса- 

бий.
- У... у... ўзини осиб қўйди! - деди аёл ва яна изил- 

лаб йиғлаб юборди. Унинг йиғлаётган овози гўшакдан 
буёққа ҳам эшитилиб турарди. Политбюро аъзолари су- 
ратини томоша қилиб ўтирган майор ялт этиб унга қара- 
ди.

- Ким? Кимни айтяпсиз? - сўради Фотих Насимович.
- Эрим ўзини осибди! - аёл яна йиғлади.
-А?!
- Хат ёзиб қолдирибди !
Фотих Насимович тамом бўлди. Гўшак тутган бар- 

моқлари билинар-билинмас қалтирай бошлади. Майор- 
нинг олдида «ўзи омонми?» деб сўрай олмади.

Яхшиямки, кайним келиб қолибди! Шу захоти 
арконни узиб юборган...

- Узи... яхшими? - юрак ютиб сўради Фотих. Наси­
мович.

Жавоб қилиш ўрнига аёл яна йиғлади.

- Нимадир бўптими? - сўради майор ўнғайсизланиб.
- Э, падарига лаънат ҳаммасининг! Шунақа аҳ- 

моқлар \ам бор-да, орамизда! - деди у асабий. Кейин яна 
гўшакка гапира бошлади.

- Фарида хоним... Гапимни эшитинг олдин! Узин- 
гизни босиб олинг! Асосийси омон экан-ку, нега йиғлай- 
сиз? Ҳозир керакли муолажаларни қилинг, ўзига келсин, 
кейин бафуржа гаплашиб оламиз.

- Бу х.али хаммаси эмас! - деди аёл ҳиқ-ҳиқ йиғлаб.
- Уйимизга имзосиз хат келган. Унда Ялтадаги «сар- 
гузашт»ларимизни ёзиб юборишибди! - буни эшитиб, 
Фотиҳ Насимович, майорга хавотир билан қараб қўй- 
ди.

- Олдимда Ботиров бор. Муҳим иш билан келган!
- аёлни огохдантирмоқчи бўлди у. Аммо Фарида ўзини 
идора этадиган ахволда эмасди.

- Ўқисангиз чидолмайсиз...
- Фарида... гапимни эшитинг аввал. Тинчлансан- 

гиз-чи! Имзосиз хат хужжатга ўтмайди, ҳали. Бу тухмат! 
Шундайми, Акмалжон! - Фотиҳ Насимович майорга юз- 
ланди. У боши билан унинг гапини тасдиқлади.

- Ана, Акмалжон ҳам тасдиқлаяпти. Э, ахдатга 
ташлаб юборинг, бунака ифлос нарсани!

Майор сергак тортди.
- Зинҳор ташламасинлар! - деди у жиддий. - Ахир 

бу далил-ку! Дактилоскопия қилиш керак. Имзони тек- 
шириб, уни ким ёзганини аникдаса бўлади. Ахир ким 
шантаж қилаётганини билиш керак-ку!

Фотих Насимович бу гапни Фаридага айтишдан ол­
дин бироз тараддудланиб қолди.

- Тўғри айтасиз. Я индан хам бунақаларнинг таноби- 
ни тортиб кўйиш керак. Қўрқсанг баттар килади!

- Фарида Ҳафизовна, - майорнинг олдида унга 
расмий мурожаат қилди Назаров. - Уни йўқотманг. Me-

лисага топширинг. Ўша шантажчини топамиз. Йиғла- 
манг, э! Эрингиз тузалиб кетади...

Аммо аёл овунмади, шекилли, Фотиҳ Насимович, 
диққат бўлиб, «оббо!» деб юборди.

- Майли, синглим, гўшакни қўйяпман. Эрингизга 
қаранг. Ҳозир унга кераксиз. Ҳадеб ишни ўйлайвермай, 
эрга хам эътибор қилиш керак-да! Тузалиб кетсин! - 
шундай дея Фотих Насимович гўшакни қўйди ва енгил 
тин олди. Кейин чўнтагидан дастрўмолчасини олиб пе- 
шанасини, бўйнини артаётиб, бошини сараклатди.

- Буларнинг машмашаси тугамади-ей... - аммо нима 
фалокат юз берганини айтиб ўтирмади.

- Хўш? - деди у майорга юзланиб. - Бизни ишкалчи 
яна нима хунар кўрсатди? - сир бой бермай деди у.

Майор папкасини очиб, ичидан бир қоғоз олди-да, 
Назаровыинг олдига қўйди.

- Устидан шикоят тушган. Раиснинг кенжа ўғли Аъ- 
замов Фарход йўқолган. Унинг синфдоши Калонхонова 
ариза ёзиб кетди. Аъзамов йўқолишидан бир кун олдин 
ўғлингиз унга пўписа қилган экан. Бу ўша аризадан кў- 
чирма...

Фотих Насимович ичидан келган титроқни босишга 
уринди. Кўз ойнагини тақиб, тунд қиёфада уни ўқишга 
тутинди. Унда хаммаси очиқ-ойдин ёзилганди. Чамангул 
Фаррухнинг: «Бу коғоз расмиятчилик учун керак, иста- 
сам. мелисаси туфлийимни артиб қўяди!» деганигача ёз- 
ганди. Фотих Насимович аризани ўқиди-ю, ғазаб билан 
столга мушт туширди. Унинг залворидан стол устидаги 
Лениннинг хайкалчаси зириллаб кетди.

- Кўппак! Ит эмган’ - сўкинди у.
Буни нима килсам бўлади, а, Акмалжон’ Жуда ўзидан 

кетди-ку, бу бола! Мени бутун вилоятга шарманда қилди!
Назаров “ух" тортди, ўрнидан туриб, уёкдан бу ёққа 

юрди.

- Истеъдоди тирнокча, кибр-ҳавоси тоғча! - деди у 
диққат бўлиб. - Қўлидан балони иши келмайди-ю, мели­
са туфлисини артармишми?! Хайвон...

- Онаси ёмон бунинг! - деди у айбни кимга тункаш- 
ни билмай. - Бир нарса бўлса, дарров ёнига тушади... 
Дна оқибат!

Фотих Насимович жойига келиб ўтирди. Бир муддат 
столни чертиб турди-да, майорга юзланди.

- Аммо... бир нарсага тушунмадим. Бунинг Аъзамов- 
нинг йўколишига нима алоқаси бор? Огзаки пўписа қил- 
ган бўлса қилгандир, лекин... Буни хали исботлаш керак.

- Қўлимизда далиллар бор, Фотих Насимович! - бо- 
сиклик билан деди майор. - Аъзамов чиққан машина 
рақамини аникладик...

- Хўш... - деди Назаров унга норизо қарар экан.
- Яна бир нохуш хабар бор, - майор айтсамми-айт- 

масамми, дегандай унга савол назари билан қаради.
- Гапиринг! Бугун ўзи шунақа кун экан. Эрталабдан 

хунук хабар эшитяпман.
- Мархум Парпиевнинг фотоаппарата топилди!
Буни эшитиб шу сониягача қилт этмай ўтирган Фо­

тах Насимович бўшашиб тушди. Бошини чангиллаб 
кол ди.

- Ким у Парпиев? Ҳамманинг фамилиясини ёддан 
билмайман!

Майор «жуда яхши билсангиз керак» дегандай унга 
таънали караб кўйди.

- Ўрмончининг ўғли Рустамнинг фотоаппарата? - 
деди вазминлик билан. - Ҳозир бармок изларини оляп- 
миз...

Фотах Насимович ўйланиб колди:
- Яхши бўпти, - деди у синик товушда. - Шу пайтга- 

ча қайси гўрда ётган экан, бу матох! - Фотах Насимович 
бугун кўрган тушини эслади. Бежизга эмас экан-да!

Майор Ботиров унга ғолибона қараб қўйди. Фотиҳ 
Насимович оғир ўйга толди. Бу Ботиров деганлари ун- 
дан нима истайди? Нега бу гапларни унга айтяпти? Бир 
нарса таъма қилмаяптимикин? Балки у билан келишса 
бўл ар?!

Уғлини деб энди, генералнинг кетини артиб қўяди, 
ноқобил фарзанд ота-она учун жазо, деганларича бор 
экан-да. Шуни деб эртага мансабидан туширсалар хам 
хайрон бўлмаслик керак. Манави йигит билан кели- 
шишга бир уриниб кўрсамикин? Ётиб колгунча, отиб 
қол дейишган-ку!

- Акмалжон, ran бндай ука! - деди у катъий. - Сиз 
бу аризани йўкотинг. Экспертиза хулосасини хам бир 
маслахат килармиз. Бу яхшилигингиз биздаям қолиб кет- 
майди, ука. Фаррухни ўн кунга сизларга берай! Резина 
копингизга солиб, бир эсини киритиб қўйинглар! Мели­
са кимлигини билиб олади, шунда. Бу отасининг даврида 
даврон суряпти. Эртага курсидан тушсам, нима бўлади?! 
Итдай ўлиб кетадими? - бошини сараклатди у.

Ботировнинг энсаси қотди. У бунинг учун келмаганди. 
Назаровнинг курсиси лиқиллаб қолгани аллақачон хдммага 
аён бўлганди. Ботировнинг келиши шундан бир дарак эди.

- Мен бу қоғозни йўқотолмайман! - деди у газаби- 
ни яширмай. - Кейин экспертиза хулосаси хам ўйинчоқ 
эмас, шартта ўзгартириб қўйсангиз!

- Сиз йўқотмасангиз, мана мен йўкотаман! - деди 
Фотих Насимович хам жаҳл билан. - Генералингиз буй- 
рук бериши шартми?

- Генерал Фарруҳни қамокка олишга санкция бер- 
ган! - шундай дея майор эшикка йўналди ва:

- Омон бўлинг! - деди истехзо билан. - Ўғлингизга 
айтинг, кочиб юришдан фойда йўк!

Назаров ўтирган жойида чап кўкрагини укалади. Ол- 
дидаги тугмачани босиб, котибага буюрди.

- Нафиса... дори билан сув олиб киринг!
У дорини энди ичганди хам телефон жиринглади. 

Назаров котибага «телефонии кутаринг-чи», дегандай 
имо қилди. Котиба «алё!» деди-ю, хавотир билан рахбар- 
га қаради. Гўшакни қўли билан ёпиб пичирлади.

- Президиумдан! Обидовнинг ўзлари!
Фотиҳ Насимович шу захоти гушакни олди ва жангга 

шай аскардай ўрнидан турди.
- Ассалому алайкум Анвар Собитович! - деди.
- Салом! - совуққина сўрашди бошлиқ. Гапни «Нима 

ишлар қилиб юрибсиз?» дан бошлаб, «бир ўғлига кучи 
етмаган одам, вилоятни кандай бошқаради?» деган кат- 
тиқ-қурум гаплар билан тугатди.

- Сиз ҳақингиздаги «ивирсиқ гаплар Тошкентгача 
етиб келди-я!» деди норози оҳангда.

- Эртага шошилинч мажлис чақиряпмиз. Етиб ке- 
линг! - гапни қисқа қилди у.

- Мажлисда... кандай масала кўрилади! - билмаган- 
дай сўради Назаров.

- Мавсум бошланяпти. Бу ёғи баҳор, - деди Обидов 
саволга гаши келиб. - Биринчи йил ишламаяпсиз-ку! 
Умуман... нима масала кўрилишини келганда биласиз! 
- деди. Гап охангидан кандай масала кўрилиши кундай 
равшан бўлиб қолди...

ШАМОЛЛАР ЎҒЛИ

Фарход туриб ўтирди. Аввалига бутун танасини куз- 
дан кечириб чикди. Аммо бояги калтакардан акалли тир- 
нокдай из колмаганди. Шу тобда отасининг кўзлари би­
лан караган итни эслади-ю, ўрнидан туриб кетди. Ахир у 
тошлар остида колиб кетди-ку!

Фарход ўрнидан туриб гор деворларини пайпаслаш-

га тушди. Бироқ қанча изламасин, ўша лаҳм оғзини топа 
олмади...

- Синовлардан ёмон ўтмадинг, чироғим! - деди биров 
ортидан. - Омонат дунёда омонат нарсаларни излама...

Фарход ғор деворини пайпаслаётган жойида таққа 
тўхтади. Ортига ўгирилиб, овоз келган томонга қаради. 
У ерда қўлига тасбех тутган бир нуроний чол турарди. 
Унинг қаеридир Фарходбекка таниш туйилди. Аммо ба- 
рибир унга ишонолмади. Жинларнинг яна бир нагма- 
сидир, деб ўйлади. Ичидан зил кетди. Шу пайтда ундан 
нима керак, бу одамга? У ҳозир отасидан бошқа ҳеч ни- 
мани ўйлай олмайди. Усиз отасининг холи нима кечди 
экан? У ростдан хам ўлган бўлса-чи? Шуни ўйлаб юраги 
хапқирди. Ҳозироқ кетгиси келди...

Аммо чол уни ўтиришга ундади.
- Кечмишни ўзгартириб бўлмайди. Сен борсанг хам, 

бормасанг хам ўша нарса содир бўлади. Шу боис икки 
огиз ўгит берай дегандим... - деди.

Фарход унга савол назари билан каради. “Шу пайтда 
нимани ўқитар экан, бу чол”, деб ўйлади.

- Улар жон талаб қилишди. Отам ўладими? - ўзини 
ташвишлантирган саволни берди у.

- Билмайман. Буни фақат Яратган билади. Мард бўл, 
ўғлим. Мардлик такдир зарбаларини писанд этмайди. 
Бахтда бахтсизлик, бахтсизликда бахт мужассам. Аммо 
бу икки холат хам ўткинчи эканини унутма!

- Дунё асли бўшликдан иборат, қолган бари нарсалар 
фақат тасаввурда мавжуддир. Кўзларинг алдамчи экани­
ни тушунгандирсан. Кўрганларинг, хис килганинг бир 
рўё эди. Аммо ана шу рўё, фикр бизни бошқармадими?!

- Уларнинг жон талаб қилгани хам ёлгонмиди?
- Синов эди. Иродангни синадилар, холос. Ҳаётда 

шундай вазиятлар бўладики, биз ўзлигимиздан кечиш- 
га мажбур бўламиз. Ўзимиз билган ва кўниккан кои- 

далар бизга бегона бўлиб қолади. Шундай холатларда 
одам фақат иродасига таянади. Ўзини енгган одам иро- 
далидир. Бир донишманд дунёни англаш учун кўзларини 
атайлабдан кўр қилган экан. У мисдан ясалган ялтироқ 
қалқонни қуёшга тутиб қараган ва кўзларини кўр кил- 
ган. У калб кўзини очиш учун кузларини қурбонлик қил- 
ган. У дунёни кўзи билан эмас, қалби билан англаш учун 
шундай йўл тутган. Доно аввал ўзини англайди, ўзини 
ўрганади. Кейин дуёни англайди. Дунёни билган одам 
хаётда янглишмайди.

- Сенга жуда катта куч берилди. Энди уни акл билан 
ишлатиш керак. Нотуғри қўлланган малҳам огуга айлан- 
гани каби бу мўъжизакор куч хам, агар уни нотўғри кўл- 
ласанг, одамларга халокат келтиради.

- Сен одамлар учун нажоткорга айлан! Бояги итнинг 
кўзларини эслаб қолдингми?! Уни унутма! Сендан нажот 
истаб келган ҳар бир одам отанг ёки онанг кабидир. Сен 
улар учун шамга айлан! Борлиғингни ёқиб, уларнинг зи- 
мистон калбларини ёрит! Унутма сен таслим бўлмасли- 
гинг керак. Қудратингни фақат яхшилик учун сарфла!

Бу дунёнинг конуниятини курки, ёмонлар сени бу 
ерга келтириб ташладилар. Бу билан улар сенга яхши­
лик келтирдилар. Энди фикр қил: Ерда, бу оламда ҳар 
бир ишнинг интихоси эзгулик! Ёмонларнинг ёмонли- 
ги ўз бошини ейди. Олам эса шу тахдит улардан халос 
бўлади. Бу хам эзгулик эмасми, асли! Шуни ёдингда тут 
ва янглишма! Бошингга бир иш тушса, сен шу торга кел! 
Истасанг ўзинг кел, истасанг хаёлан кел! Мен маслахат- 
ларимни сендан аямайман. Яна бир нарсани унутма: сен 
ўзингга дахлдор эмассан! Улус катори яшай олмайсан. Шу- 
нинг учун такдирдан куп нарса кутма! Сен шамоллар ўғ- 
лисан... Булутлар сени қайга етакласа, шу ёққа учасан...

Унинг охирги сўзлари олисдан эшитилди ва акс-садо 
берди.

Фарходбек чол айтганларининг бирини тушунса, би- 
рини тушунмади. Ўзида кандайдир илохий куч борлиги- 
га хам ишонмади. Буларнинг хаммаси дорининг таъсири- 
да, хаёлимда рўй берди, деб ўйлади.

У энди бу ерда ортиқ кололмасди.
Фарход ғор оғзига келди-да, бу ерга илинган копни 

юлиб ерга ташлади.
Илик шамол эсиб, у эриган қор ва гиёхлар иссини 

келтирди. Ёқимли ифорлардан Фарходбекнинг гашлан- 
ган юраги пича ёзилди. Мана корлар қам эриб, тог ён- 
багри энди ниш урган кўм-кўк майсалар билан қопла- 
нибди. Қор фақат тоғ тепасида колибди.

Фарход орадан қанча вакт ўтганини бил мае ди. 
Ота-онаси, яқинлари кай ахволга тушди экан? Унинг ўл- 
ганини хам, тирик эканини хам билолмай жони халак- 
дир?! У тезрок кайтиши керак. Бу олам бўшлиқ бўлади- 
ми. воқеалар хаёлида юз берадими, унга фарки йўқ... Уй- 
ига имкон кадар тезрок кайтишни истайди.

Фарход гордан чикди. Бир лой кечиб, бир эриган 
қорларни босиб, пастга туша бошлади. Кўз ўнггида қа- 
дрдон қишлоғи, уйи намоён бўлди. Қалбан ўша ёкка тал- 
пин ди... Бир сония атрофини туман қоплади. Худди бу- 
лутлар ичида сузиб юргандай хис қилди ўзини...

Бир пайт қўй-қўзининг маърашидан ўзига келди. Не 
кўз билан кўрсинки, у ўзининг кўчасида. муюлишда гурар, 
чор-атрофидан маъраганча қўй-кўзилар ўтиб борарди.

Дабдурустдан у нима ходиса рўй берганини англай 
олмади. Ён-атрофига, ўзига ажабланиб қараб кўйди. Ку- 
тилмаган ходисадан қўркиб бир ютиниб олди-да. бўша- 
шибгина уйлари томон йўл олди.

Дарвоза ёпиқ, ичкарида жим-житлик. Ҳартугул’ 
Фарходбек енгил тин олди. Чунки боя тогда хам уйини 
эслаганида, кўзига эшик олдида бел бойлаб турган одам- 
лар кўринаверди. “Тинчлик экан", деб ўйлади у. Ҳовлига 

кирди-ю, тугун кўтариб чиқаётган Ҳанифага дуч келди. 
Уни кўриб синглисининг қўлидаги тугуни тушиб кетди. 
У «акалаб» хўнграб юборди ва Фарходбекнинг бўйнига 
осилиб олди.

- Тирикмисиз, бормисиз... акажон!
Унинг йигисини эшитиб, ичкаридан Ботир акаси, 

кеннойиси, амма, тоғалари чиқишди. Ҳамма у билан 
йиғлаб кўришди. Аввалига «нега уларнинг ҳаммаси биз- 
никида?» деб хайрон бўлди. Кейин бир нохушликни се- 
зиб, юраги шувиллаб кетди. Одамлар орасидан биринчи 
бўлиб аясини излади, аммо у кўринмади.

Қарангки, Ботирбек акаси хам у билан йиғлаб кўришди.
- Қаерларда юрибсан, ярамас! - деди у кулгига олиб. 

- Ҳавотирдан ўлдирдинг-ку, ҳаммани!
- Дадам яхшимилар? Аям қанилар? - сўради Фарҳодбек 

атрофга олазарак қараб. Ҳаммалари жим бўлиб қолишди.
У жавобни хам кутмай чопганча отаси ётган уйга ки- 

риб кетди. Отаси хона ўртасига ётқизиб қўйилган, атро- 
фига кўрпачалар тўшалганди. Дадасининг кўзлари юмуқ 
ғар-ғар нафас олиб ётарди. Атрофида ўтирганлар саловат 
айтишарди.

Фарходбек шу турганча котиб қолди. Ичидан бир 
нима узилиб тушди. Илкис кандай фожеа юз берганини 
ан глади.

Томоғига тошдек нарса қадалиб ютинишга қийнал- 
ди. Кўзлари ёшланиб кетди. «Ўлмаган одамга нега сало­
ват айтасизлар! Ҳозирок бас қилинглар!» деб хайқиргиси 
келди. Аммо...

- Ана, ака, Фарҳодбегингиз ҳам келди! - деди катта 
аммаси йиғлаб.

- Ке, болам, отанг билан рози-ризолик тилаш. У сени 
эшитади! - деди.

Фарходбек кўз ёшларини қўли билан сидираркан, 
отасининг бош томонига ўтди.

- Дада, дада! - чақирди у йиғламсираб. - Мен 
Фарҳодман! Мен келдим, дада! - у дадасининг пешана- 
сига кафтини босди.

- Мендан рози бўлинг, дадажон!
Шу пайт дадасининг кўзлари очилиб кетди. Ҳаммага 

бир-бир қараб чикди. Фарходбекка бир муддат тикилиб 
турди-да, «ух» дегандай чуқур хўрсинди. Жилмайди. Шу 
алпозда отасининг жони узилди...

- Ўғлингизга илҳақ бўлиб ётган экансиз-да, ака- 
жон! - овоз чиқариб йиғлади аммаси.

- Аслзода жигарим! - деди кимдир. - Қайтмас йўлга 
кетдингизми-ей...

- Раис бова... Суянган тоғамиздан айрилиб колдик...
Погон қишлоғининг сардори, улуснинг суянгани, хи- 

моячиси 53 ёшида вафот этди. Бу хамқишлоклар учун 
чинакам фожеа бўлди...

Шунинг учун тонготар раиснинг уйига одам ёгилди.
Жаноза пешинга тайинланди. Катталар яқин-йироқ- 

дан одамлар етиб келишини ўйлаб, шундай маслахат қи- 
лишганди.

Тонггача хат-ҳужжат, бари расмиятчиликлар қилиб 
бўлинди. Катта кўча-ю, ичкари кўчаларга одамлар сиғ- 
май кетди. Фарғонанинг ҳар бурчагидан одамлар дарёдай 
оқиб кела бошлади...

♦ ♦ *

Жанозага шахсан Обидовнинг ўзи келди. Аммо... 
раиснинг кенжа ўғли Фарҳодбек кўринмасди. Жанозага 
Фотих Насимович хам келмаганди. Раис билан доим ора- 
си тескари бўлгани учунми ёки бўлган ишлардан уялиб- 
ми, ишқилиб у жанозада кўринмади. Балки ўзича дард 
чекиб ётгандир у хам. Ахир баланддан «йикилишнинг» 
ўзи бўладими?!

Аслида Фарходбек тонг сахардан бел бойлаб турган-

ди. Аммо чидолмади. Йигласа-да, юрагида ёнган олов 
пасаймади. Бариси, ғордаги кўрган-кечирганлари хам 
бемаъниликдай туйилди, унга. Анави чол «кечмишни 
ўзгартиролмайсан!» деганига қарамай, бу холатга сабр 
қилолмади. Буига сабр қилиб хам бўлмасди. Оқибатда 
Фарҳодбек ўзидан чикди.

У ўзи-ўзига ўхшамай, кўчаларда тентираб юрди, қа- 
ёкка кетаётганини ўзи билмасди.

Кўп ўтмай, у ўзини Фотих Насимовичнинг дарвозаси 
олдида кўрди. Дарвозани қўли билан баданглатиб урди, 
қўнғироқни чалишга сабри чидамади. Аммо ичкарида 
одам ўлгандай хеч ким садо бермади.

- Очларинг, хой маразлар! Оч эшикни! - бақирди у. 
Жимжитлик. Эшик очишни хеч ким ўйламаётганди хам.

Фарходбек узокдан чопиб келиб, дарвозани бузиб 
кирмоқчи бўлди. Кутилмаганда дарвоза ғийқ этиб ўз-ў- 
зидан очилиб кетди. Йигит ичкарига кирди. Эшикни уй 
эгалари очишди, деб ўйлаганди. Аммо ховлида хеч ким 
йўқлигини кўриб, хайрон бўлди... Аммо буни ўйлайди- 
ган ахволда эмасди, хозир.

Булар шунака тоифадаги одам, ифлос ишларини 
киши билмас килади, шу расвогарчиликни улар қилгани- 
ни хеч ким билмайди. Қонун олдида-ку, жавоб бермади, 
конундан қочиб юрибди. Бирок худо бор-ку! Худонинг 
олдида жавоб беради, хали. Аммо бунакалар худога ишо- 
нармикин? Ишонса, пана-пасткамда киши билмас ғала- 
мислик килиб юрармиди?!

У хеч ким ичкарига таклиф килмаганидан орланмади 
қам. Ҳеч бир хижолат чекмай ичкари уйга бостириб кирди.

Қараса, Фотих Насимович аёли билан нонушта ки­
либ ўтирган экан. Олдида шишачада дорилар хам турар- 
ди. Унинг важохатини кўриб аёл кичқириб юборди.

- Томоғингдан овкат ўтяптими? - деди вишиллаб 
Фарходбек. - Сендайларни ер кандай кўтараркин?!

Назаров ўзини йўқотмади. Бошка пайт бўлганида 
бу мишиқи билан пачакилашиб ўтирмасди, аммо отаси 
ўлгани учуй у ни аяди. Ҳали бола бу, аччиқ устида кел- 
ган-да, деб ўйлади.

- Фарход, ўғлим, кел, ўтир аввал! - деди Фотих На- 
симович сохта мехрибончилик қилиб. - Бандалик экан! 
Отанг ўзига қарамади, кеча-кундуз ишлади... Айтардим, 
соғликка қаранг, дердим...

Унинг тилёғламалик қилаётганини билиб, Фарходбек 
баттар тутақиб кетди. У «бас қилинг» дегандай столга 
тараклатиб мушт туширди. Мушт зарбидан дастурхонда- 
ги чиннилар шақирлаб кетди.

- Ўзингни босвол йигит! - столини четга суриб ўр- 
нидан турди Назаров. - Отанг ўлган бўлса, менда нима 
айб? Куни битган, ўлган. Бунга менинг нима дахдим 
бор...

Фарход унинг ёкасига ёпишди.
- Худо бор! Нима қилганингни ўзинг биласан! - деди 

у пишқириб.
- Худо урмаса, рози эмасман! - шундай дея у Фотих 

Насимовичнинг ёқасини қўйиб юборди.
Қуюндай бостириб келиб, шамолдай чиқиб кетди. 

Эр-хотин бир-бирига бақрайиб қараб қолди.
- Тирмизак! - ёқасини тўғирлаб деди Фотих Насимо- 

вич. - На каттани билади, бу ёшлар, на кичикни! Отаси 
ўлса, айб мендами?! Замонга қараб иш қилиш керак эди. 
Рахбар одам тепадагиларга эгилишни хам билиши керак. 
Бу Азизбек одам бўлмади. «Фармон мухокама килиш 
учун эмас, бажариш учун чиқарилади», дердим, унамас- 
ди. Биров «али» деса, «бали» деб турсанг, кимга ёқасан...

- Эгилишни билган сизми? Узингиз нима бўлдин- 
гиз? Сизниям олиб ташлади-ку! - таънали оҳангда 
деди хотини.

- Яна асабимга тегяпсанми? Тилимни кичитма, 

мени! Эрка ўғлингни деб бўлди! Эшак! Қандай ҳунар 
кўрсатганини биласан-ку!

- Сизнингча мен аҳмоқ хотинман. Ҳеч нимага аклим 
етмайди-а, менинг? Анави мегажинни, деб бўлди! - буни 
алохида таъкидлаб деди аёл. - Сизни “маънавий бузуқ” 
деб ишдан олди!

- Ўчирасанми-йўқми! - Фотиҳ Насимович қизариб 
кетди. Эшикни жахд билан тараклатиб ёпиб чиқиб кетди. 
Дилором ая пиқ-пиқ йиғлаганча, дастурхонни йиғишга 
тушди...

«Бу одам эмас ўзи, - деб ўйлади у. - Лоақал жанозага 
бормади!»

♦ * *

Тобут кўтарилиб, одамлар денгизи қабристонга қараб 
оқди. Қабристонгача тобут қўлма-қўл ўтиб борди. Тири- 
ги азиз бўлганнинг, ўлиги ҳам азиз бўлар экан-да!

Қабр бошида Обидов нутқ сўзлади.
- У чинакам халқ фидойиси эди! - деди. - Бундайлар 

юз йилда бир туғилади...
Одам кўп бўлса-да, Фарходбекка уйлар, кўчалар ху- 

виллаб қолгандай туйилди. Уй хам майлига, бутун қи- 
шлоқ хувиллаб қолди.

Жанозадан қайтгач, Қосимбой Фарходбек билан ҳам 
қўл олишиб кўришди. Аммо Ҳанифага қарашиб юрган 
Чамангулни чақириб олди.

- Чаман, Чамангул! Қани олдимга туш-чи?!
Чамангул бир отасига, бир йиғидан кўзлари қизариб 

кетган Ҳанифага қаради. Дугонасининг бўйнидан қу- 
чоклаб хайрлашди.

Қосимбой чиқиб кетаётиб, Фарходга бошдан-оёқ 
разм солди. Аммо индамади. «Ёмон болага ўхшамайди, - 
деб ўйлади ичида. - Чаманнинг ўзида айб!» 

Фарходбек Чамангул тарафга қарамади, хам. Чунки 
ўз ўйлари билан банд эди. Отасининг жанозаси куни ис­
сяк уйида қаймоқ еб ўтирган Фотиҳ Насимович кўз ўн- 
ггидан кетмасди. Зотан, атрофда, турганлар хам Назаров- 
ни гапиришаётганди.

- Одамгарчилик қолмабди, унда! Жанозага келма- 
ди-я! - деди Фарходбекнинг ёнида турган амакиси. Иш- 
дан олинганига юзи чидамагандир. Мархум билан хам 
доим тескари эди, - деди Жамол ака.

- Бунака пайтда бир умр юз кўрмас бўлганлар хам 
ярашишади. Одамнинг ўзида қолган ran.

- Назаровни билмагандай гапирасизлар. Азалдан 
маълум эди кимлиги! - Жамол ака шундай дея мавзуга 
хотима ясади.

Ҳамма жим қолди. Фақат ичкари уйдан аёлларнинг 
хазин йиғиси эшитилиб турарди.

♦ * ♦

Онасининг йўклиги жуда билинди. Бу хунук хабар- 
ни унга қандай етказишни хеч ким билмасди. Боз устига 
юраги чатоқ бўлса...

Фарходбек хам бу ишлар билан овора бўлиб, онаси- 
ни кўргани боролмади. Кеннойиси бориб келди, Ҳанифа 
борди. Фарходбекнинг дарагини айтишди-ю, аммо мана- 
ви мусибатни сир тутишди.

Онаси албатта, Фарходбекнинг келмаганига хайрон 
бўлган. Унга «отаси билан овора, раис оғирлашиб қол- 
ди!» дейишибди. Шунга Ботир акаси эрталаб уни им- 
лаб чақирди. Ҳанифа билан онамни кўргани бориб кел, 
деди. Фарходбекнинг нигохидаги савол жавобсиз колди. 
Отасининг вафотини айтиш керакдир... Бу ахир нохак- 
лик-ку! Онаси билса, ўкинади, армон қилади. Султони- 
ни сўнгги йўлга кузатолмагани онаси учун бир умрлик 
дардга айланмайдими?!

Таниш-нотаниш одамлар мархумнинг ҳақига дуо қи- 
либ, фотиха ўқиди, унинг энг яқин кишиси эса олисда бўл- 
ди! Олисда... Буни билса, онасининг жонидан ўтмайдими?!

Улар палатага киришганида онаси ухлаётган экан, 
чўчиб уйғониб кетди. Фарходбекни кўрди-ю, йиғлаб 
юборди. Ҳолсизликдан овози хам чиқмади.

Фарходбек онаси билан кўришди. Сарғимтир юз- 
ларидан силади. Онаси уни қучоқлаб олди-ю, анчагача 
бағридан узгиси келмади.

- Қасд қилганлар паст бўлсин, илоё! - деди йиглам- 
сираб. - Ким экан, у нокаслар! Биров машинага босиб 
олиб кетди, деди. Мен хам, даданг ҳам адо бўлдик, - она­
си ёшли кўзлари билан Ҳанифага каради.

- Отанг яхшими, ўзи. Ғалати тушлар кўриб юрибман...
Ҳанифа бошини сараклатди. Кўзларидан ёш оқиб 

тушди. Буни кўриб онаси безовталанди.
- Мендан яширманглар, болам, - деди Ҳафиза ая 

йиғламсираб. - Даданг билан ўттиз йил бир ёстиққа бош 
кўйдик. Кўнгил сезади, барибир... - у бир оз жим колди, i 
кейин сўзида давом этди.

- Кеча тонгга якин даданг тушимга кирди. Уйғоқ- 
манми, ухлоқманми, билмайман. Худди шу эшик олдида 
турибдилар, келиб кароватимга омонатгина ўтирдилар. 
«Вой, дадаси юриб кетдингизми?», дейман суюниб.

- Қара, соппа-согман! - дедилар жилмайиб. - Энди 
хафа булмайсан-да, онаси, - дедилар айб қилган боладай 
бош эгиб. - Кетадиганман...

- Вой, ўзи энди оёкка турдингиз-ку, қаёқка кета- 
сиз? - дедим хайрон бўлиб. - Мен бу ахволда ётган 
бўлсам...

- Чакиргандан кейин бормаса бўлмас экан-да, хотин! 1 
Нимаям дердим, болаларга кўз-қулоқ бўл. Йўкдигимни 
билдирма! - дедилар. Кейин эшик олдига етгач, мен то- 
монга ўгирилиб жилмайдилар.

- Яхши-ёмон гапирган бўлсам, мендан рози бул! - 
дедилару хираланиб йўқ бўлиб қолдилар. Худди хавода 
эриб кетгандай...

Эрталаб кўнглим ҳувиллаб уйғондим. Бир йиғи кел- 
ди, болам... «Оҳ!» дедим ўзимга, кўрган тушимни ўйлаб.
- Дадаси узилди-ёв...»

Эрталаб хамшира кирди. Йўлакда биров билан га- 
плашди.

- Раисни эшитдингизми? - деди у. «Юрагим зирқ 
этди. Ҳамшира «жим» дегандай бармоғини лабига бос- 
ди. Уколини килиб, индамай чиқиб кетди.

Бу пайтда Ҳанифа сув келтириб чой қўйди.
- Мени олиб кет, болам, - онаси Фарходбекка караб 

ялинди. - Отанг у ёкда жон талашиб ётибди, мен бу ёкда 
тинч ўтираманми, ўғлим. Хавотирдан баттар бўламан-ку!

- Агар олиб кетмасанг, ўзим кетаман! - деди у араз- 
лагандай.

- Кўчага чикиб машина тўхтатаман. Шу қийинми?
Фарходбек ўйланиб қолди. Аввал бошда янглишиш- 

ди, буни онага айтмай. Ахир отаси оддий одам бўлса 
экан, ўлганини биров билмаса?! Оркаваротдан эшитса 
хам ёмон-ку! Онаси куйиб кетмайдими?!

- Ҳанифа! - синглисини чақирди у. - Онамнинг нар- 
саларини йиг. Мен хужжатларни тўғирлаб, машина олиб 
келаман!

- Ака! - таънали охангда деди синглиси. - Ахир...
- Айтганимни кил!
Фарходбек тилхат ёзиб, бош врач га кўл қўйдиргани 

олт кирди. Аммо Фарида Ҳафизовна жойида йўқ экан.
- Ортидан чопинг, улгурасиз. Эрини кузатаётганди!

- дейишди хамширалар. Айтишларича, унинг эри шу ка- 
салхонада даволанибди.

Чиндан хам бош врач қўлида катта сумка кўтарган 
бир эркак билан касалхона дарвозаси тамон кетаётга-

нини кўрди. Уларнинг ёнига Тез ёрдам машинаси келиб 
тухтади. Бош шифокор эрини шу машинага чиқишга ун- 
дади. Аммо эркак уни силтаб ташлади.

- Сени кўришни хам истамайман! - деди у Бундан 
кейин кўзимга кўринма!

- Болалар-чи, хеч бўлмаса уларни ўйланг...
- Шуларни сен гапиряпсанми?! Нега сен ўйлама- 

динг! - унинг кўзларига ғазаб билан тикилганча деди 
эркак. - Ахир сен онасан-ку! Онамиш?! - истехзо билан 
кушимча қилди у. - Мендан буни талаб килишга ҳаққинг 
йўқ. Қоч йўлимдан! - у аёлни итариб юборди ва дарвоза 
томон мағрур кета бошлади...

Фарходбек хдм нима воқеа юз берганини тушунди. Аёл 
ўкраб йиғлаб юбормаслик учун қўли билан оғзини махкам 
қисди. Кўзларидан дув-дув ёш окди. Аммо Фарходбекни 
кўриб такка тухтаб колди. Кўз ёшларини тез-тез сидириб 
ташлади-да, унга ажабланиб каради. Доим бошига бир кул- 
фат тушганида оёк остидан чиқади бу. Шумкадам. Эри кўр- 
сатган томошага буям гувох бўлди. Бир пайтлар «Эрингиз 
ташлаб кетади!» деб ачитганди, мана исботини хам кўрди.

- Энди хурсандмисан? - деди аёл захархандалик би- 
лан. - Фолинг тўғри чиқди...

- Буни айтиш учун, - Фарходбек қўли билан дарвоза 
томонга ишора қилди. - Фолбин бўлиш шарт эмас! Бу- 
нинг учун ўша «суянган тоғингиздан» ўпкаланг! - деди 
Фарходбек хам аччиқ истехзо билан. - Эшитдингизми, 
«тоғингиз» хам кулабди-ку!

Тилхатни кўраётиб, аёл унга ўқрайиб қаради.
- Узингдан ўзинг нималар деб валдираяпсан, ~ ^е- 

адаб! Яна хам отаси ўлган, деб индамаяпман! “Ер ют- 
кур...” - Фарида Ҳафизовна буни пичирлаб айтди.

- Афсуски, - деди Фарходбек киноя билан. - Ер ким- 
ни ютиши кераклигини ўзи билади. Энди буни сиз хал 
килмайсиз...

Фарида Ҳафизовна унга еб юборгудай қаради.
- Онангни олиб кетавер! - деди совуққина қилиб. 

Кейин тез-тез юриб ичкарига кириб кетди.
Улар машинада кетаётиб, Фотиҳ Насимовичнинг дар- 

возаси тагида турган Тез ёрдамни кўришди.
- Қаранг, ака, Тез ёрдам-ку? Фарҳодбек хам шу то- 

монга хавотир билан қараб турганди. Улар машина дар- 
воза олдидан анча утиб кетса-да, шу томондан куз узиш- 
мади. Шу пайт ичкаридан Фотих Насимович чикди. Ши- 
фокор аёл билан шошиб ичкарига кириб кетишди. Буни 
кўриб, Фарходбекнинг юраги ғашланди. «Нима бўлди 
экан-а?» ўйлади у. Аммо дамба-дам кўчалари томон жав- 
дираб қараётган онаси фикрини бўлди. Бир чеккаси Ха­
нифа ҳам отаси ўлганини билса, онаси кай ахволга туши- 
шини ўйлаб юрак ховучлаб ўтирарди.

- Ая... - ran бошлади Фарход бек секин. - Дарвозамиз 
олдида турганларни кўрсангиз, кўркманг!

Аяси дабдурустдан ўғли нимага ишора қилганини ту­
шуй мад и.

- Бу нима деганинг! - ўғлига ҳайрон бўлиб каради у. 
Кейин нима гаплигини тушунди-ю, рўмоли учини кўзла- 
рига босди, кўллари титраб кетди.

- Отанг «ўтдими?» - деди хазин товушда. - Узим 
хам билгандим... - унинг овози жуда секин эшитилди. У 
буни шу кадар умидсизлик билан айтдики, бу билан «бу 
менинг хам ўлганим», дегандай бўлди, хаммалари тек 
колишди...

ЎРМОНДАН ТОПИЛГАН ЖАСАД

Санобар ая эрига милициядан келган шапалокдек 
қоғозни тутқазганида, Ўлмас ўрмончининг юраги зирқ 
этди. Дарди энди ариганди... Чойхонада биров шу хакда 
ran очса, шартта ўрнидан туриб кетарди. Хотини га- 

пирса, бобиллаб берарди. Бу қоғоз эса ўғлини бағридан 
юлиб кетган ўша мусибатни яна ёдига солди. Терговлар, 
текширувлар тугади. Жўра ака окланди. «Буларга яна 
нима керак?! - деб ўйлади у. - Нега чақирди экан?» Унга 
савол назари билан тикилиб турган хотинига «Э!» деди 
кўл силтаб.

- Мўлтирама, менга! Нима бўларди... Шу Фаррухни 
сўраса керак-да! Қочиб юрибдимиш...

- Қочмай, ўлсин илоё, барибир тутиб олади-ку, ҳуку- 
мат? Шундок қўярмиди! - норизо охангда деди аёл.

Ўлмас ўрмончи ичкаридан оҳорли деб тўйга кияди- 
ган кўйлаги билан шляпасини кийиб чикди.

- Ҳавотир олма, хотин. Тез келаман! - деди у. Ўрмон- 
чи Ботировнинг хонасига кириб, стол устида турган фо- 
тоаппаратни кўрди-ю, хаммасига тушунди.

- Узр, безовта қилдик! - деди у ва шахдам юриб ке- 
либ убилан кўришди.

- Бу... - стол устидаги фотоаппаратга имо қилди май­
ор. - Ўғлингизникими? Бошқа эмасми?

Ўлмас ака фотоаппаратни қўлига олиб, уёк-буёгини 
айлантириб кўрди, лаблари титраб кетди. Аммо ўзини 
тутди. «Ҳа» дегандай бош силкиб тасдиклади.

- Қаердан топдинглар?
Аммо майор дарров жавоб қилмади.
- Ҳозирча айтолмаймиз. Тергов кетяпти! - деди у. Бу 

бизда туриб туради. Тергов тугагач, олиб кетасиз, - деди 
Ботиров кейин қандайдир қоғозларга имзо чектирди.

- Расмиятчилик учун! - деди у хижолатпаз жил май- 
иб, Ўлмас ака унга савол назари билан каради.

- Анави ярамас топилмадими?
- Топилмади! - деди майор хўрсиниб. - Биз хам хай- 

рон бўп қолдик. Ахир тирик одам бугланиб кетмайди-ку! 
- шундай дея икки ёнига шапатилади у.

- Сир... онаси ётиб колган. Кўргани хам келмади...

Ўлмас ака «нимасини айтасиз» дегандай қўл 
силтади.

- Шу аблахни деб, боламни жони увол кетди! - 
йиғламсираб гапирди ўрмончи. - Худо бор, Акмалжон! - 
ўзини овутгандай деди у. - Бу иш бундоғ қолмайди...

Ўрмончи мархум ўғлининг фотоаппаратига бир қара- 
ди-ю, Ботиров билан хайрлашди.

Хонадан чикди. Аммо ичидан бир дард айқириб кел- 
ди. Эркак одам кўча-кўйда йиғлаб юрса, ғалати бўлар- 
кан. Одамлардан уялиб панага ўтди. Шу аҳволда уйга 
боргиси келмади. Хотиним эзилмасин, деди. Негадир... 
ўрмон йўлига бурилди.

Аслида анчадан бери ўрмонга келмай қўйганди. 
Ярам янгиланади, деб юраги дов бермасди.

Ҳар куни «ишга» деб ошикиб келадиган жойи эди. 
Энди эса хаммаси ўзгариб кетди. У ўт-ўланлари, ерга ту- 
шиб ётган майда шохларни ғарч-ғурч босиб ўрмон кезди.

Дарахтзор ичига киргач, қулай жой топиб ўтирди. 
Шу жойда ўрмончи ўғли хакидаги миш-миш гапларни 
эслади. Айтишларича, ўғлининг арвохи ўрмон атрофи- 
да кезиб юрармиш. Баъзида кимларнидир чўчитармиш, 
кимларгадир йўл кўрсатармиш... Бирок у бирон марта 
бўлсин, уни учратмади.

Ўрмончи ўрнидан турди, атрофга олазарак каради. 
Аммо кўзига шубхали хеч нима кўринмади. У ўғли ўл- 
дирилган, деб тахмин килинган жойни топиб борди. Шу 
ерда чўккалаб ўтириб, қуръон тиловат кил ди.

- Мени кечир, болам! - деди у йиғлаб. - Нега ўша 
тунда ўзим келмадим? Нега? Пешанада ёзилган бўлса, 
бандаси шунака ғафлатда қолармикин?! Ҳа, гафлатда 
кол ди...

Ўрмончи кўз ёшларини артиб қўзғалди. Шу пайт 
оркада “каре” этиб шох синганини ва кушлар безовта 
сайраганини эшитди. Назарида кимдир-биров «дада» 

деб чақиргандай бўлди. У шахд билан ортига ўгирилди. 
Шарпа ўзини дарахт панасига олгандай туйилди. Урмон- 
чи сергак тортди:

- Рустам! - у паст томондаги дарахтларга тикилиб 
қаради. Юраги туп-туп уриб кетди.

- Болам... сенмисан?
Аммо жавоб бўлмади. Назарида биров хиринглаб 

кулгандай бўлди. Йўк, кулган одам эмас экан. Қуш-ку бу!
Мана ўғлининг хам ўлганига олти ой бўлибди. Шу 

вақггача наҳот рухи ором топмаган бўлса?! Ҳалигача 
безовта ўрмон кезади. Нега? У нимадан безовта?

- Рустам? - яна чақирди у. Жимжитлик. Сукунатни 
қушларнинг чағ-чағи-ю, хайвонларнинг ўкириги бузди.

Кун тушдан оғиб, ўрмон анча қоронғилашиб қолди.
Ўрмончи илгари сира қўрқмасди. Аммо энди мана 

негадир безовталаниб қолди, кетгиси келди. У марҳум 
ўғли билан юзма-юз бўлишдан чўчиётганини тушун- 
ди. Ҳамма нарса ўз ўрнида бўлгани яхши. Марҳумлар 
бако оламида, тириклар фано дунёсида, хамманинг ўз 
жойи бор, ахир. Бошқача бўлса, ақл зўриқади, руҳ дош 
бермайди. Ўғли бўлса-да, у энди марҳум, бошқа оламга 
тегишли... Нима қилсин, ҳақиқат шу, кўнмай илож йўқ. 
Шу вактгача безовта юришининг сабаби бордир... Нима- 
дир қилиш керак?! Муллалардан сўраб кўради. У шундай 
ўйлар билан гурс-гурс ортига юрди. Ғира-ширада, ҳув 
нарида, уккими, қузғунми, бир нимани титкилаб, тортқи- 
лаб еётганини кўрди. Ҳайвоннинг кўзлари ёнди.

Ўлмас ака бунақа нарсалардан қўрқмасди. Ҳаётида ба­
рита гувох бўлган. У бўри ғажиб кетган болаларнинг жа- 
садини хам кўрган... Ўрмончи ердан таёқ олиб, силкиди:

-Кишт-э, кишт!
Қузғун дегани без бўлади, бепарво ўлжасини ям- 

лашда давом этди. Ўрмончи уларга яқин бориб, таёғини 
сермади.

- Кишт!
Қизғунлар «қий-а, қий-а» қилиб, хунук сайради. Без- 

овта потирлаб, қанот қоқди-ю, беш-олтита қузғун дарахт 
шохига бориб қунди. Улар ўлжасини ташлаб кетишни 
истамаётганди.

Ўрмончи қузғунлар ёпирилган жойни таёғи билан 
титкилади. Дарахт барги-ю, ўт-ўланларни таёқ билан 
суриб очди. Шу пайт бир жағи очилиб қолган майитни 
кўриб сесканиб кетди. Қўланса ҳид келиб, у бурнини 
қисиб олди. Майитнинг бир кўзи чўқилган, қурт-қу- 
мурсқа вижиллаб ётарди. Унинг эгнидаги кора куртка 
йиртилган, жинси шими билан пойабзали лой бўлиб 
ётарди...

- Қайси шўрпешона экан бу? - ўйлади ўрмончи. - 
Кап-катта одам шоғолга ем бўптими? Ёки биров ўлди- 
риб,JZpMOHra ташлаб кетганмикин?!

Улмас ака шошиб ўрмондан чикди-ю, яқин-ўртадаги 
милиция махкамасига мурожаат килди.

Кўп ўтмай ўрмон йўлини милиция машинаси-ю, Тез 
ёрдам босди. Бир зумда осуда ўрмон ари уясидай ғувил- 
лаб колди.

Фонар кўтарган милиционерлар ўрмонга шўнғиш- 
ди ва дам ўтмай у ердан майитни замбилга солиб олиб 
чиқишди...

Тап-тап, қилиб машина эшиклари ёпилди. Мили­
ция машинаси кўк чироғини ёқиб. ҳайқирганча учиб 
кетди.

Ўрмон... у яна сукутга чўмди. Яна бир сирни бағри- 
га яширганча тек колди. Аксинча, “дунё билан менинг 
ишим йўқ” дегандай, дарахтлар шамолда шовуллади, бе- 
парво, беғам, шалдираб қўшиқ айтди...

БУ ҲАМ БИР КЎРГУЛИКДА...

Тез ёрдам келганида Фотих Насимович телефонда га- 
плашаётганди.

- Кейин... ўзим телефон киламан, - деди у секин. - 
Тез ёрдам келди...

Шифокор беморни кўриб бош чайқади.
Қўни-қўшнида, хамшира йўқми? Қон босими жуда 

баланд! Шу ахволга келгунча қараб ўтирдингизми? - Фо­
тих Насимовичга чакчайиб деди шифокор. Бемор аёл- 
нинг кўзларидан ёш окиб тушди.

Бунака критик холатда кон босимини тез-тез ўлчаб 
туриш керак... Парвариш керак...

- Эртага синглисини чакиртираман...
Шифокор беморнинг билагига укол килди.
- Ўғлимиз йўколган... эшитгандирсиз, - унга синов- 

чан тикилганча деди Фотих Насимович. - Шунга сики- 
ляпти. Қандай овутишни билмаяпман...

Аслида у якинда уйга келган, хотинининг бу ахволда 
ётганини кўриб, «Тез ёрдам» чақиртирганди.

Шу кунларда Фарида Ҳафизовна хам унга ёпишиб 
олган. Эри кетиб колиб, бу аёл хам аламзада бўлиб қол- 
ди Ҳар икки гапнинг бирида уни айблайди, дам ўтмай те­
лефон қилади. Мана хозиргина олдидан келди, секунд ўт- 
май телефон килиб ўтирибди-да... Эътибор килмай деса, 
«сиз учун эрмак бўлган эканман»дан бошлайди, кейин 
дўқ-пўписага ўтади, бу жанжал «шармандангни чиқара- 
ман...» деган тахдидлар билан якунланади. Шу Фарида- 
нинг бунчалик «лўли»лигини билмаган экан. «Қўй», дей- 
ди, ўзини оғир олади. Ҳозир шунинг лўлилигини кўтара- 
диган ахволдами?! Хотинининг кон босими тушмаяпти, 
Фаррух мана, бир ой бўлди, йўк... Обком секрегарлиги- 
дан олиб ташлади, техникумга директор килиб кўйди.

Биров илгаригидай «ака, ака» қилади, бошқаси, юзини терс 
буради, қўл бериб кўришишга хам ярамайди. Нима қилсин 
энди, «дод» солсинми, ўзини оссинми, буларнинг дасти- 
дан. Охирги сафар аламини кимдан олишни билмай, хоти- 
нига «бола эмас, ит туққан экансан», деб юборди... Шу, 
шу, хотини касал... Тил югурги бошга... Тинчгина ўтир- 
ганди, «техникум»ни беришган бўлсаям, режалари катта 
эди. Энди жониҳалак бунисини овутади, ҳакиллаб бориб 
унисига парвона бўлади, «ўла, ахмок» дейдиган одам йўқ.

Ҳа, нима хам дерди, хотини яхши, барибир. Анави 
гапни айтгунига қадар, «адаси, адаси» килиб кўнгли- 
га караётганди. «Дорингизни ичинг, овқатингизни енг» 
деб турганди. Анави «лўли»нинг дарди-фикри қаёкка- 
дир кетиш. Болаларини хам ўйламайди, лоақал. Илгари- 
лари ёмон бўлсаям, болаларини ўша эри олиб ўтирарди. 
Энди-чи, кимга ташлаб кетмоқчи, бу, хайрон. «Ўн кун- 
га бўлса ҳам кетайлик», дейди. Дилоромни бу ахволда 
ташлаб, қандай кетади?! «Ёмон кунларини унутиши ке- 
ракмиш...». Маъшуқа хотин бўлмас экан-да! Дилором бо- 
шка ran. Ола қараса хам, дорисини ичганмикин, деб ўй- 
лайди, унга ичи ачийди. Бу... худо асрасин, ундан! Ярат- 
ганнинг ўзи бас келмаса, бандаси бас келолмайди.

Фотих Насимович шуларни кўнглидан ўтказаркан, 
хотини ётган диван ёнига стул суриб ўтирди.

Онаси... яхши бўп қолдингми? - сўради у меҳр би- 
лан. Хотинининг бошини силади. Аёли унга жавоб бе- 
риш ўрнига қуруқшаб қолган лабларини ялади, юзини 
терс бурди, кўзларидан дув-дув ёш окди.

Янами, вей’ Топилади, ўша дайди ўғлинг! Бу би- 
ринчи марта эмас-ку’ Юргандир-да, ўртоклари билан... 
Темболи мелиса қидиряпти. Бу занғар ахмоқ эмас, била- 
ди нима қилишни?

- Дилор,.. Паруҳ Тошкентга кетганмикин? Зоқид 
амакингникига...а?

Аёл ялт этиб эрига қаради, кўз ёшларини артди. Фо­
тах Насимович унга чой куйиб узатди.

- Ўша ердадир? Телепони бормиди?!
- Дафтарни кўринг-чи?! - умидланиб деди аёл. - 

Аммо овози заиф чиқди.
Фотиҳ Насимович зипиллаб бориб, телефон китобча- 

сини топди. У ердан «3» харфини очиб қаради.
- Мана, боракан, хотин? - Шундай дея у «ғир-ғир» 

қилиб, ракам тера бошлади.
- Гапиришасанми ёки узим...
Хотини «узингиз гаплашаверинг», дегандай имо килди.
- Факат... амакимнинг кулоқлари оғирроқ, қаттиқроқ 

гапириш керак ёки ўғиллари Зикриллани чакиринг, - 
деди аёл синик товушда.

Фотах Насимович, қўлини нуқиб, «жим бўл» ишо- 
расини килди. Ким биландир куюқ сўрашди, қаттиқ-кат- 
тик гапирганидан маълум, бу амакиси бўлса керак?! Эри 
«мен Фотихман, куёвингиз» деб уч-турт марта такрорла- 
ди, сўрашиб булгач:

- Фаррух сизларникида эмасми? - деб сур ад и. У ёқ- 
дан:

- Ҳаммалари тўйга кетишган, уйда хеч ким йўқ! - 
деган жавоб бул ди.

- Тўйга кетишибди! - хотинига караб деди Фотах 
Насимович. - Ана, ўғлингни ўша ерда демадимми? Кал- 
ламизга келмаганини кара?

- Болалар яхшими? Ўзи соғми? - сўради Фотах На­
симович.

- Ҳаммаси соғ-саломат! Жиянимга айт, хавотир ол- 
масин! - улар хайрлашишди. Чунки кулоғи оғир одам би- 
лан телефонда гаплашиш азоб эди.

- “Хавотир олмасин!” дедилар!
Дилором ая туриб ўтирди. Чойнакдан чой куйиб 

ичди.

- Шукр, узингта шукр! - деди у. Рангпар юзларига 
қон югуриб, чиройи очилди.

- Аччиққина мастава бор, деётгандингиз, ярим коса- 
гина олиб келинг! - деди у. - Эртагаёк Тошкентга жўнай- 
миз...

- А, дадаси, эрта-мандан йулга чиқамиз-а?! - ги- 
на-кудуратларни унутиб деди аёл.

- Ахмоккина-я! - деди у, ошхона томонга караб гапи- 
раркан. Шундоқ телефон килса, бўлади-ку!

Аммо Фотиҳ Насимович негадир безовта эди.
- Ҳа, энди, мелиса қидираётганини билган, шунга 

телпон қилмаган...
Шундай деди-ю, уз фикридан узи хавотирга тушиб 

қолди. Уларнинг телефонини яширинча эшитаётган бу- 
лишса-чи?! Фаррухни сўраб бе кор килди-да! Улардан 
олдин Тошкентга мелиса етиб борса-чи?! Аммо буни хо- 
тинига билдирмади, кайфиятини бузгиси келмади. Узи 
энди юзига ранг кирди. Мана, неча кундан бери туз тот- 
маган одам, овкат сўради.

У ярим коса мастава сузиб, устига котик учида ка- 
тик, кўкат солиб хонага олиб кирди. Хотини бир йиглаб, 
бир кулиб маставани ичиб олди. Ғаров-гаров терлади.

- Эртагача яхши бўп қоламан! Анча енгилман, дада­
си, - уни овутгандай деди у.

- Мен Маҳкам акага айтай! Биринчи рейс билан уча- 
миз!

- Яхши, - аёли секин кўзғалди.
- Нарсаларни тайёрлай бўлмаса?!
- Ўзим! - Фотиҳ Насимович хотинини ўрнига ётқи- 

зиб қўйди.
- Сиз билмайсиз, - деди у лабини буриб.
- Нега билмас эканман, салкам эллик йилдан бери 

бирга яшайман. - Анави, гилам нусха сумкангни ола- 
сан-да...

Дилором ая жилмайди. Эр-хотин ўртасига совук- 
чилик тушсаям, йиллар, қадрдон ўтган йиллар барибир 
бирлаштириб туради. Бир-бирининг одати, кўникмалари 
ёд бўлиб кетади, кўзларидан биласан нима демоқчи эка- 
нини...

Шу топда яна телефон жиринглади.
- Балки ўғлингдир! - деди Фотиҳ Насимович хавотир 

билан.
Дилором ая ўрнидан турди, телефонда гаплашаётган 

эрининг ёнига келди. Аммо... эри «алло» деди-ю, рангги 
бўзарди. Хотинига «нари тур» дегандай қўлини сермади. 
Пешанаси тиришди.

- Ҳали ухламадингизми? - гўшакдан Фарида Ҳафи- 
зовнанинг овози эшитилди. Дилором ая ran нимадалиги- 
ни тушунди, маъюсланиб нари кетди ва нарсаларини ўзи 
йиға бошлади...

- Соат неча бўлганини биласизми? - зарда килди На­
заров. - Нима энди, ухлолмаётган бўлсангиз, алла айтиб 
беришим керакми? Йиғиштиринг майнавозчиликни!

- Мен сизга хеч канака ваъда бермаганман! Умидли 
хам килмаганман! - гўшакка караб ўшкирди Фотих На­
симович. Аммо Фарида Ҳафизовна унга бўш келадиган- 
лардан эмасди.

- Ҳали шунаками?! - алам билан деди аёл. - “Анави 
сўтак билан ажраш, уй олиб бераман, болаларингга хам 
карайман”, деган ким эди? Мени индамай кетади, деб 
ўйлаяпсизми?! Бекорларни айтибсиз! - вишиллади у. - 
Анави препарат кимда синаб кўрилгани, синовга рухсат 
бериб, чеккан имзоларингиз - ҳаммасини асраб кўйган- 
ман.

Буни эшитиб Фотих Насимович жикка терта ботди. 
Олдидаги мехмон сочикка юзларини, бўйнини артди.

- Йўкотинг дегандим-ку, у хужжатларни, йўқотма- 
ганмидингиз?!

- Нега йўкотар эканман, ахир у қўлингизга соли- 
надиган кишан-ку! - аёл яйраб кулди. - Эркакларнинг 
эҳтироси шунақа ўткинчи бўлади. Бирон кун яраб қолар, 
деб асраб кўйгандим. Ахир сизни ушлаб турадиган бо- 
шка қуролим йўк-ку!

- Моччағар! - Назаров столга мушт туширди. - Минг 
лаънат хаммасига!

Аёл қаҳ-ках отиб кулди. «Аламзада аёлдан қўрқин- 
чли махлук йўк дунёда, - деб ўйлади Назаров. - Ҳозир 
паст тушмаса, эртага ўзини панжара ортида кўради. Де­
мак, керак бўлса, бу аёлга эртак хам айтиб беради, олди- 
да рақсга хам тушади...»

Аммо улгуролмади Фарида Ҳафизовна «шақ» этиб 
гўшакни кўйиб кўйди. Фотих Насимович унга кайта-кай- 
та кўнғироқ килди. Бирок Фарида Ҳафизовна телефонии 
кўтармади. У ичкари уйдан бўшашиб, абгор ахволда чиқ- 
ди. Хотини сергак тортди.

- Ҳа, тинчликми, ким экан?
- У... анави хужжатларни йўкотмаган экан. Ҳозир 

келмасанг, эртага милицияга топшираман, деб дағдаға 
қиляпти.

Дилором ая ran ким ҳақида кетаётганини дарров ту- 
шунди. Назаровнинг баъзи ишларидан хабари бор эди. 
Шундан ўзини қўлга олди.

- Унда бора қолинг! Ўғлингизга куйгандим, энди 
сизга кяманми? - деди хотини.

Фотиҳ Насимович “шилқ” этиб стулга ўтириб колди. 
Бир қўли билан пешанасини чангаллади.

- Менга бу ҳам бормиди! - деди секин.
- Хато қилганман, тўғри, - деди у синиқ товушда. - 

Аммо хаммаси хам факат менга боғлиқ эмасди. Тепага 
чиққанинг сари одамларнинг нағмасини кўраверар экан- 
сан, хотин. Қайтага заводда инженер бўлиб юрганимда, 
бу машмашалар йўқ эди...

Дилором ая индамади. Ўшанда хам зри бир мастер 
қизга илакишиб қолиб гап-сўз бўлганди, кейин комсо­
мола ўтиб кетди. Комсомолдан обкомга!

- Нега ўтирибсиз, чақираётган бўлса, боринг! - Эри- 
ни тезлатди у. Фотих Насимович тиззасига шапатилади.

- Падарига лаънат, энди Фаррух топилганида... бу 
муаммо чиқяпти!

- Гап бундоқ, - деди Назаров жиддий. - Сени само- 
лётга кузатиб, кейин ўтаман. Унгача, махкама хам ишла- 
майди-ку!

- Мендан хавотир кил манг, дадаси. Аэропортдан Зи- 
крилла кутиб олади. Телпон килиб қўярсиз, - деди аёли.

Фотих Насимович унга хайратланиб қаради. Наҳот- 
ки, у эрини маъшуқасининг қўлига индамай топши- 
риб кетса?! Демак, ўғлидан сиқилиб, жанжал қилаётган 
экан-да! Йўқ, йўқ, уям эзилади. Факат у оқила, аёл бўл- 
гани учун вазиятни тушуняпти. Агар унинг ўрнида ана- 
ви мочағар бўлганида «Илоё, турмада чириб кет!» деган 
бўларди. Ҳа, у шу фариштадай аёл и ни нг хам кадри га ет- 
мади, бир умр кон какшатди. Фотих Насимович илк мар­
та ўзини айбдор хис килди. Ас л и да доим “буни кийиб 
олган кўйлагини кўр, қилган пардозини кўр! Зиғирча фа- 
росат йўқ» деб ғижинарди. Хотинини зиёфатларга олиб 
боришдан уяларди. Аммо олгани олтин экан. Артганинг 
сари ялтираиди.

Фақат... сен сиқилма! - хотинини юпатди Фотих 
Насимович. - Аслида... кўнглимнинг тўрида фақат ўзинг 
бўлгансан!

Дилором ая ялт этиб эрига қаради.
Биламан! - деди у жилмайиб. Буни эшитиб Назаров 

янада хайрон қолди.
- Қаёкдан биласан?
- Мастлигингизда доим шундай деб йиғлар эдингиз! 

- Ди лором ая кулди. Фотих Насимович оғир «ух» тортди.

Эртасига эрталаб у хотинини аэропортга кузатиб 
қўйди. Рейсни ёзиб олиб, уйдан Тошкентга қўнғирок 
килди. Ҳартугул уни кутиб оладиган бўлишди.

Фотиҳ Насимович нарсаларини олиб, энди эшикни 
кулфлаётган эди, телефон жиринглади. У эшикни қайта 
очди-ю, шошиб гушакни кўтарди.

- Эшитаман!
- Майор Ботировман! Эсингиздами, олдингизга бор- 

ган эдим!
- Ҳа, ҳа, - деди Фотиҳ Насимович чуқур-чуқур на- 

фас оларкан. Ҳаяжонланганидан қўллари қалтираб кет- 
ди. «Нахотки, анави элбурутдан хужжатларни олиб бо- 
риб берган бўлса?!»

- Фотих Насимович, махкамага тезда етиб келинг! 
Кўрсатма беришингиз керак! - деди у. Аммо нима гапли- 
гини телефонда айтгиси келмади. Келса, секин тушунти- 
ради...

Фотиҳ Насимовичнинг юраги нақ миясида урди. 
Дори ичди. Кейин Фарида Ҳафизовнага телефон қилди. 
Телефон узок дут-дутлади, аммо гўшакни хеч ким кўтар- 
мади. «Уйдамикин ёки Ботировнинг олдида уни кутиб 
ўтирганмикин? Бошқа қиладиган иши йўқ экан-да, бу 
аёлнинг?!»

Назаров милиция махкамасига етиб келди-ю, нигохи 
билан Фарида Ҳафизовнани излади. Негадир у шу ерда 
бўлса керак, деб ўйлаётганди. Майорга айтадиган га- 
пларини олдиндан ўйлаб олганди. Бу препарат тинчлан- 
тирувчи дорилар рўйхатида борлигини айтмокчи эди... 
Ҳа, Фарида Ҳафизовнанинг ўзи шундай демаганмиди?! 
Шу ни ўйлаб яна кўнгли ғашланди.

Фақат Фаррухнинг топилгани кўнглининг бир чекка- 
сини ёритиб турарди.

Шу вақтгача канча читал ишларни хал килди, кал- 
тис вазиятлардан чиқди. Бу ёғига буни хам амаллайди. У 

захар эмас, расман тасдикданган дори бўлса?! Энди у аёл 
алам устида бир жахл килди-да, эй!

- Мумкинми? - эшикни икки марта қоқди-ю, ичкари- 
га кирди. Юриши ўша-ўша. У майор билан шахдам юриб 
бориб, қўл олишиб кўришди. «Ҳали хам ўзгармабди, 
- ўйлади Ботиров. - Туриши, қарашлари ўша Назаров. 
Ўтирганда ҳам обком хонасида ўтиргандай қалондимоғ. 
Гўёки Ботиров унинг югурдаги...»

Ботиров у билан сўрашди.
- Фаррухнинг дараги бўлмадими? - Фотих Насимовичдан 

сўради майор. Майор бундай саволни кутмагани учун авва- 
лига каловланиб қолди. Нима дейишни билмай, елка қисди.

- Дараги йўқ... - у майорга хакикатни айтгиси келма- 
ди. Ботировнинг қовоғи уйилди. Кўрсаткич бармоғи би­
лан столни чертиб, бироз ўйланиб колди.

- Фотих Насимович, уни анчадан бери излаяпмиз. 
Бирок бундан хеч қандай натижа чиқмади. Якинда гу- 
рухдаги йигитлар ўрмондан бир майитни топиб келиш- 
ди. Бизда “у Фаррух Назаров бўлиши мумкин”, деган 
тахмин бор! - Ботиров энг оғир хабарни айтиб бўлгач, 
чуқур хўрсинди, кейин яна сўзида давом этди.

- Балки у эмасдир?! Аммо майитнинг ёши, ташки 
белгилари Назаровни эслатяпти... Шунга сизни майит 
шахсини аниклаш учун чақиртирдик...

Фотих Насимович кутилмаган хабардан гангиб колди. 
«Балки Фаррух амакисиникида эмасдир?!» деган фикр хо- 
нумонини куйдирди, ўйлагани, ниятлари шу бир сонияда 
пароканда бўлди. Шундай эса-да, у ўзини кўлга олди. Йўк, 
Фаррух амакисиникида, аммо буни Ботировга айтмайди. 
Майитни бир кўриб, «у менинг ўғлим эмас» деса бўлга- 
ни! «Эй Худо, илохим Фаррух бўлмасин-да!» ўйлади у.

- Қўркмайсизми? - Ботиров ўрнидан турди. - Дорин- 
гиз бўлса, ичиб олинг.

Назаров унга савол назари билан каради.

- Афсуски, - деди Ботиров қўлларини ёйиб. - Бу 
жуда нохуш иш. Чунки... майитни шоғол ғажиган!

Фотих Насимович Ботировга ялт этиб қаради, юраги 
бир кўнгилсизликни сезгандай ғижимлади. У чап кўкра- 
гини қўли билан силади, тили тагига дори ташлади.

Улар анча юришди ва «Тиббий экспертиза хонаси» 
деб ёзилган эшик олдида тўхташди.

- Юзини кўрсатмаймиз, пойабзалидан танирсиз...
«Балки Фаррух амакисиникига бормагандир?!» деган 

фикр яна Назаровни қиймалади. Гавдасини қанчалар адл 
тутишга уринмасин, барибир чўкди.

Ботировнинг орқасидан хонага кирди-ю, оёғидан ма- 
дор кочди.

Майитнинг қоп-қора узун сочлари оқ чойшаб таги- 
дан куриниб турарди.

-Уғлингизнинг танасида бирон белгиси бормиди?!
- Ҳа, - деди Назаров ўйлаб ўтирмай. - Чап билагида 

татиуровкаси бор, денгизчилар лангари тасвирини игна 
билан чиздирган эди. Буни кўриб, роса койиганман, “қа- 
мокда ўтирганлар чиздиради, бунақа суратларни”, деб. 
Ботиров майитнинг чап томонига ўтди ва хеч тап торт- 
май мурданинг чап билагини очиб кўрсатди. Назаров 
майитга яқин келди. Билакдаги суратни кўриб, чап кў- 
крагини махкам қисди-ю, кўзларини чирт юмиб олди.

- Болам... - деди пичирлаб. - Ахир... бу мени бо- 
лам-ку’ - алаҳсирагандай деди у. - Қандай қилиб? Ахир 
у кетганди-ку... Амакисиникида эди...

Назаров чайкалганча эшик томон йўналди. Аммо 
эшикни тополмай, деразани пайпаслади.

- Фарруқ! Болам... Онангга нима дейман, буни кан- 
дай айтаман...

Шу тобда кўз олдига лоп этиб Фарход бе к келди. 
Унинг алам билан «Худо урмаса, рози эмасман!» дегани- 
ни эслади...

- Уни Фарходбек ўлдирди! - деди у дабдурустдан. - 
Бу ўшанинг иши... У бола эмас, касофат...

Ботиров индамади. Ахир у аламдан шундай де- 
япти-ку! Аммо барибир қўшимча қилди:

Назаровни хеч ким ўлдирмаган! Танасида зўравон- 
лик излари йўқ. Ўлимидан сал олдин у гиёхванд дори ка­
бул қилган. Ҳушсиз ётганида уни бўри ёриб кетган...

Бўри... Бўримиш’ Ўйлаб гапиряпсизми, майор?! 
Кап-катта одамни бўри ёриб кетадими?!

Ишни қўл учида кўриб, ёпсангиз-қутулсангиз! 
Ҳамманг шунақасанлар! - майорга ўдағайлади у.

- Яхшилаб текшириб, ўзимга «даложит» қиласанлар! 
Ботиров жим қолди. Фотиҳ Насимовичнинг гаплари-

га ғашланаётган бўлса-да, индамади. Энди ўғлидан айри- 
либ, аччик-алам устида гапиряпти, деб ўйлади. Боз усти- 
га буйрук беришга ўрганиб қолган. Ахир у хотинига хдм 
«ўртоқ хотин» деб мурожаат қиладиганлар хилидан-ку!

Сиз энсангизни қотирманг, майор. Ишдан кетган 
бўлсамам, вақтида ёрдам қилиб, «ўтказиб» қўйган одам- 
лари м бор! Шуларни ишга соламан. Энди хеч кимдан 
қўрқадиган жойим йўк Бу ишнинг тагига етмай қўймай- 
ман! Мен энди тепадагиларнинг олдида жилпанглайди- 
ган Назаров эмасман. Мен қафасдан қутилган шерман!

Ботиров уни эшиккача кузатиб қўйди. «Шермиш..., 
ичида ғижиниб ўйлади у. - Кексайиб, гилдираб қолган 

шер де!» Бўри қариса, итга кулги бўларкан’ Қанчалар но- 
тавон эканини сезмаяпти, шекилли. Нима эксанг, шуни 
ўрасан, деб бежизга айтишмаган.

Майор одамгарчилик юзасидан уни навбатчи маши- 
нада уйига ташлаб қўйди. Икки кундан кейин майит эга- 
ларига берилишини тайинлади.

Уни олиб кетишингиз учун қужжатларни тахт қи- 
либ кўяман! - деди у. Назаров эшикни очиб уйга кирди. 
Хон саройидай безатилган катта-катта хоналар бўм-бўш.

хувиллаб ётарди. Шу уйлар хам горайиб кетгандай туй­
илди, унта. Ҳа, қабр осийни қисгани каби қиса бошлади. 
Унга хаво етишмай, ютоқиб нафас олди. Боз устига теле­
фон басма-бас жиринглади. Йўқ, у боласи ўлган аёлдай 
чинқирди, гўё. Шу гобда у телефонии уриб синдиргиси 
келди. Аммо... бу Дилором бўлиши мумкин, деган ўйда 
гўшакни кўтарди.

Алло? - деди хиссиз товушда. У ёкда аёл йиглади:
- Дадаси, Фаррух амакимникига бормабди! У йўқ?!
- Биламан, - синиқ товушда деди у.
- Ҳаммаларингиз Фарғонага учинглар...
-А?!
- Дилор... онаси, - йиғламсираб деди эркак. - Энди 

Фаррух йўқ!!!
Одамлар Фаррухнинг хам жанозасига оқиб келишди.
- Ёш кетди! - дейишди унга ачиниб. - Балки худо 

умр берганида, инсофга келармиди, ёмон йўлдан қайтар- 
миди?! Афсуски, у қандай бўлса, шундайлигича кетди.

Раис вафотидан бир хафта ўтиб, кизил духоба ўрал- 
ган Фаррухнинг тобути кўтарилди...

МЕЗОН

Фарход кечагина Назаровнинг бошига болалар ёғи- 
лишини истаётганди. Юракдаги захар-зардоб кўзини 
кўр, қулоғини кар қилиб қўйганди. Шу ахволда у нима- 
лар деганини фахмлай олармиди?!

Фаррухнинг мурдаси ўрмондан топилганини эши- 
тиб. ўша кунги машмашани, Фотих Насимовичнинг уй- 
ига борганини эслади. У пишқириб Назаровнинг ёқасига 
ёпишди: «Худо урмаса, рози эмасман!» деди. Кап-катта ки- 
шини сенлаб ташлади. Мана энди оқибат. Яна боши шиш- 
ган, яна юраги сикилган. Кўнглига кил хам сиғмаяпти.

Тунов куни Ҳанифа билан Чамангул келган экан. Пи- 
чир-пичир тинмади.

- Бор, ташқарида гаплаш? - деб уларни хам \ай- 
даб солди. Чамангул хафа бўлгандир?! Қачондан бери 
Фарходнинг огзини пойлайди, гох маъюс, гох жилмайиб 
қараб қуяди. Фарход эса ўз қобиғига ўралиб олган. Ғорда 
нималарни кўрганини хам ҳеч кимга айтмади. Гунг-соқов 
бўлиб олди. Етмаганига мана, Фаррух хам ўлиб берди. Ўр- 
монда шоғол ғажиб кетибди. Шунчалик ҳам ахмақона ўлим 
бўладими?! Мана Худо урди уларни. Аммо Фарход бун- 
дан енгил тортмади. Аксинча, баттар эзилди. Ўз-ўзини еб 
ётибди. Фаррух хам худонинг бандаси эди, ахир. Фарход 
буни тан оладими-йўқми, барибир шундай бўлиб қолади. 
Ота-она ноқобил фарзандини хам яхши кўради...

Кечагина ғазабдан ўзига сиғмай кетган Фарход бугун 
айбдорлик хиссини туйди. Ёмон ният ижобат бўлганини 
энди кўриши. Ахир бунинг тўлови ҳам бўлиши керак. 
Унинг кай кўриниш ва даражада бўлишини хеч ким бил- 
майди.

Аввал отасининг нохақликдан эзилганларини кўриб, 
бу дунёда адолат йўк экан, ҳаётда фақат ўғри муттаҳам- 
ларнинг омади чопар экан, деб ўйларди. Йўқ, ундай бў- 
либ чиқмади. Дунё асли адолат мезонига қурилган экан. 
Фақат буни англаш учун вахт керак эди...

Қўлдан берганга куш тўймас, ётиб еганга тог чи- 
дамас, деганларидай, отасидан колган пул хам, Ахмад 
акаси ташлаб кетгани ҳам урвоқ бўлмади. Шунинг учун 
Фарход хали уникида, хали буникида иморат ишларига 
қарашиб, лой кориб, ғишт куйиб уч-тўрт сўм пул топа 
бошлади.

Онасига «рўзғорга» деб пул берган эди, Ҳафиза ая- 
нинг кўзлари ёшланди.

- Пул топганинг яхши-ку-я, болам, барибир бир ху- 
нар ўрган! - деди. Фарход ерга каради.

- Фақат ҳозир эмас! - деди-ю, чиқиб кетди.
Энди мана Қахлор деган ҳамқишлоқ йигит билан 

Нишонбой аканикида ғишт қуйишяпти. У киши Қосим- 
бой билан қўшни, уям бой. Аммо зиқна бойлардан. Бир 
тийини ерга тушса, тили билан ялаб олади, дейишарди, 
одамлар у ҳақида. Аввалбош уникида ишлашни хохда- 
маганди. Бунинг иккита сабаби бор эди. Биринчидан, Ча- 
мангул кўриб қолиши мумкин. Иккинчидан, бу одамдан 
хақини олишнинг ўзи бўлмайди.

Шундай бўлса-да, Қахдор кўймади, чикди.
Ўша нохуш воқеа биринчи иш бошлаган кунда юз 

берди. У шалварини химариб, лой тепаётган пайтда Ча- 
мангул кириб келди. Фарҳодни лой ичида кўриб анграй- 
иб қолди.

- Нима одам кўрмаганмисан? Анқаймай ишингни 
қил! -тўнғиллади Фарҳодбек.

- Хормасинлар! - ўзига келиб деди Чамангул. - Ҳай- 
рон қолдим, лой қоряпсанми?

- Нима бўпти, лой қорсам...
Қахдор қизга еб юборгудай, иржайиб қараётганини 

кўриб ғаши келди.
- Бор ишингга! - Чамангулни жеркди йигит. Қаххор 

бошмалдоғини кериб, «зўр қиз эканми?» дегандай «им» 
қокди. Фарход «оғзингни юм, пашша киради» дегандай 
унинг даханига лой суртиб, оғзини ёпди.

- Бор гаплаш... - уни туртди Қаххор. - Буни чирой- 
лилигини кўр, бай-бай...

Фарход жахл билан уни итариб юборганди, шўрлик 
чалқанчасига шалоп этиб лойга йикилди.

Чамангул қайтаётганида у устидаги лойни сидириб, 
ювингани кетди.

- Жим-житсиз, синфдош? - ўпкалангандай деди Ча­
мангул.

- Дунё тинч, мен ҳам тинч!
157

Чамангул лабини бурди. “Тушуниб турибди, нима де- 
моқчилигини, атайин қиляпти”, ўйлади у.

- Эрта-индин Тошкентга кетяпман. Уқишга кираман!
- деди қиз мақтангандай. Фарҳодбек кетмон билан лойни 
пишитишда давом этди.

- Яхши бориб ке! Кўрганларга салом айт.
Чамангул унга бир муддат тикилиб турди.
- Менга айтадиган бошқа гапинг йўқми? - у ҳафа 

бўлгандай эди.
- Ҳув, боғда айтиб бўлганман! Яна нима дей?
- Шунақами? - Чамангул жимиб қолди. Кейин ту- 

тақиб деди: - Нега бунақа қилаётганингни билмайди, деб 
ўйлайсанми? Ўшангами? Ҳанифа айтдими?

Фарҳод қизга хайрон бўлиб қаради.
- Ҳанифа хеч нарса дегани йуқ. Тинчликми, Чаман?
- Менга совчи келганини айтмадими?
- А?! - буни эшитиб Фарход ғалати бўлиб кетди. 

Кейин тиржайиб деди:
- Ростданми? Яхши-ку! - майнавозчилик қилди у.
- Ким экан у шўрпешона? - шундай дейищи билан 

Чамангул унинг елкасига бир урди.
- Жинни? Нега калака қиласан? Мана сенга! - Ча­

мангул уни яна урди.
- Эсим қурсин, тилим - душманим! Аслида ким экан 

у бахтли йигит, демоқчи эдим...
- Сен!!! - Чамангул шундай деди-ю чирт бурилиб 

чиқиб кетди.
Фарҳоднинг сувга тушган мушукдай шалвираб кол- 

ганини кўриб, Қаххор хахолаб кулиб юборди.
- Боплади-ку, маладес! Биру нол! - деди.
- Э, йигиштир! Давай ишла! - деди Фарход. Қаҳҳор 

канчалик ялтокланмасин, йигит очилмади.
Мум тишлагандай, жим ишлайверди...
Эртасига ишга келаётиб, Фарход яна Чамангулни уч-



Телепат ёҳуд у дунёдан қайтган йигит 

ратди. Балки Чамангул уни атай кутиб тургандир, ким 
билади...

- Фарход нега бунақа қилаётганингни тушунмаяп- 
ман. Мен совчиларни рад этдим. Энди ўқишга кетаяп- 
ман. Сен негадир ўзингни олиб қочиб юрибсан?

- Отангдан қўрқмайсанми? - сўради Фарход. - Бизни 
бирга курса, жахди чиқади...

Чамангул қўл силтади.
- Ҳозир мен билан гаплашмаяптилар. Совчиларни 

рад этганим ёқмади. Уйга келмай, онамни қийнаяпти- 
лар, - Чамангулнинг кўзлари ёшланди, бириси оқиб, 
ёноғига тушди-ю, қиз нозик бармокдари билан уни тез 
сидириб ташлади.

- Мен билан ўчакишса, шунақа қилади. Онамни қий- 
найверадилар. Онам мен тараф... Ўқишга кир, деяпти- 
лар...

- Тошкент бир қадам экан-ку, келиб турарсан? - деди 
Фарход ичи узилиб, қизнинг кўзларига ички армон, алам 
билан боқаркан. Иккиси айрилаётганидан у хам қайғуда 
эди. Чамангул буни тушунди. Қиз кетгач, Фарход анчага- 
ча кўчада туриб қолди. Ҳа, Фарход бу қизнинг остонаси- 
га хам қадам босолмайди, уни орзу хам қилолмайди. Ўр- 
таларида катта жарлик бор. Буни Чамангул хам тушунса 
қанийди?! Тушумайди. Ахир Фарход ноилож-ку! Бир-ик- 
ки йил ичида Чамангулни узатишади. Фарходнинг боши- 
да отаси йўқ, энди қачон уйланади, билмайди. Шунинг 
учун Чамангулга ваъда бериб, кўнглини пуч ёнғоққа 
тўлдиролмайди. Ammo нафақат, Чаман, юраги хам буни 
тушунишни истамаяпти... Ҳа, бир кун келиб у ҳам бой- 
иб кетади, лекин бунга йиллар керак, унгача Чамангул 
икки-учта фарзанднинг онасига айланади. Кейин бўлса, 
«шу тентакни қандай севган эканман» деб ўйлаб юради... 
Шунақа... Фарход буларнинг барини олдиндан сезади, 
Чаман эса билмайди. Лекин севган кишингни рад этиш



Нигина НИЁЗ

қийин бўларкан. Ҳатто у тошни кемириб, сувни симириб 
чиққан бўлса хам...

* ♦ ♦ .

Орадан бир йил ўтди. Чамангул Тошкент тиббиёт ин- 
ститутига ўқишга кирди. У энди дугонаси Ҳанифа билан 
кўришгани уларнинг уйига бормасди. Мактабга келарди. 
Ҳаммасига ўша воқеа сабаб бўлди.

Утган йили отаси жахл қилиб, уйга келмаётган пайт 
эди. У шаходатномасини олгани мактабга борди. Кутил- 
маганда София холанинг ўғли Абдуғанини учратиб қол- 
ди. Мактабда иши борми, деса, у институтни ҳам аллақа- 
чон битириб кетганди. Абдусаттор акадай бойваччанинг 
ўғли икки дунёда хам мактабда ишламайди. Чамангул 
йигит уни атайлаб излаб келганини кейин тушунди. Қиз 
унга салом бериб, тез ўтиб кетмоқчи эди, у қизнинг би- 
лагидан тутиб қолди.

- Ўша томи кетган Фарҳоддан қаерим кам? - деди 
у қизнинг билагини маҳкам қисаркан. - Гапир, қаерим 
кам?

Кутил маган харакатдан Чамангул қўрқиб кетди. 
Нима дейишини билмай, зорланди:

- Оғриди! Қўйиб юборинг!
Абдуғани қизнинг кўзларига қахр билан тикилди.
- Саволимга жавоб бер!
Қиз хам унга нафратланиб каради-да:
- Сизга хисоб беришга мажбур эмасман! - деди.
- Ўх-хў, тилинг бурро-ку! Комсомолда ишлаган киз- 

лар шунақа бўлади, деб айтишганди. Аммо аччиқ тилла- 
рингни калта қилиб қўйиш қўлимиздан келади! «Йўқ», 
дедингиз кетдингиз экан-да! Менга «отвод» берган қиз 
топилмаган, хали! Мен «йўқ» десам кетасан, тушун- 
дингми? Икки кулоғингга қуйиб ол, сен барибир меники 

бўласан?! - йигит қизни ўзига тортиб, маҳкам бағрига 
босди-ю, итариб юборди...

I -Шанақа!!!
Чамангул қотиб қолди. Йигит ўзидан мамнун маши­

на калитини қўлида айлантириб ўйнатганича кетди.
- Тўй қилиб, ҳурматингни жойига қўйиб олмоқчи 

эдим, энди ўзингдан кўр! - ўз-ўзига гапирди йигит.
Чамангулнинг томоғига нимадир қадалди, аммо 

йиғламади.
- Аблаҳ! - деди у титраб. Отасининг амалига ишо- 

ниб қутуряпти...
Аммо уйга яқинлашгач, Чамангул ўзини тутиб турол- 

мади.
- Ая, аяжон! - остонадан йиғлаб кирди у, аммо ота- 

сини кўриб тўхтаб қолди. Кўз ёшларини артиб, унга 
хўмрайиб қаради. Шу куни отаси уйга кайтган эди.

- Чаман? - онаси унга пешвоз чикди. - Нима бўлди, 
вой шўрим?

- У... анави мактабга келди. Менга дағдаға қилиб кет­
ди! - хиқ-ҳиқ йиғлаганча деди қиз.

- Ким экан, у даюс, Қосимбойнинг қизига дағдаға 
қиладиган? - отаси ҳам оғир қўзғалди.

- Абдусаттор аканинг ўғли! - қиз шундай дея отаси- 
га бир қараб қўйди. Кейин нима қилиқ қилганини айтиб 
берди.

- Ҳеч кайси қиз унга йўк демаган экан! «Сен бари- 
бир меники бўласан», деб кетди!

- Вой ит! - отасининг мушти тугилди. - Ким билан 
ўйнашаётганини билмабди!

Отаси телефон гўшагига ёпишди. У дўсти билан 
анча ғижиллашди.

- Ўғлингга айт, қадамини билиб боссин! Жа, ўзидан 
кетмасин, жўра, - қаттиқ-қаттиқ гапирди Қосимбой. - 
Сал қолса куёв килмоқчийдим, фикримдан қайтмаган-

дим. Аммо энди Чаман тегаман деса хам, мени рози қи-
лолмаисизлар...

Эртасига эрталаб хужжат ишлари билан чиқиб кета- 
ётган Чамангулни отаси тўхтатди:

- Мен Абдусаттор амакинг билан гаплашдим. «Уғ- 
лим ўша атрофда изғиганини билсам, оёғини уриб син- 
дираман» деди. Аммо сенам эсингни йиғиб ол, бола! 
Фарходни миянгдан чиқариб ташла. Агар ўша билан уч- 
рашганингни билсам, каллангни оламан! - деди.

Чамангул отасига норизо қараб қўйди. Яна бир кай- 
сарлиги тутди.

Йигитларга қарамайман, оила хам қурмайман! - 
деди.

- Бекорларни айтибсан! - унинг ортидан бобиллади 
отаси.

Уни хеч ким тушунмайди. Фарход хам тушунмайди. 
У эса Фарходдан бошқа нарсани ўйлай олмайди. У хам 
Чамангулни хафа килади. Гаплашмайди, ўзини олиб қо- 
чади. Хатто ўтган йили Нишонбой аканинг уйида ишла- 
ётганида «хамма гапни айтиб бўлганман!» деб уни куй- 
дирди. Ҳа, шу бола ўзгарди, сабабини билмайди. Ҳанифа 
акам уйда хам шунақа, хеч гапирмайди, дейди. Кечкурун 
тахта каравотда кафтларини ёзиб. юлдузларга тикилиб 
ўтирармиш... Бекоргамасдир?! Нишонбой аканинг Бахо- 
дир деган ўғлини нак ажал оғзидан тортиб олганмиш. 
Тошкенгдан келди-ю, шу гапни эшитди. Бечорани ка- 
салхонадан кайтариб беришган экан. Отасига: «Ўлгим 
келмаяпти, дада! Нима килсангиз хам мени олиб колинг, 
олиб қолинг» деб йиғлаганмиш. Ёш йигитнинг кўз ёшига 
чидолмай Фарход уни даволабди. Комада хир-хираб ёт- 
ган одамни даволабди. Мана Баходир акани кеча кўчада 
кўрди, соппа-соғ!

Фарход Чамангулни хам кийнаб юборди. Узокдан 
кўриб колса, тикилиб караб тураверади. Якин келди, де-

гунча терс бурилиб кетади! Агар имкони бўлганида Ча- 
мангулдан воз кечиб қўя қоларди, аммо юрагига бую- 
ролмайди. Унинг ёмон одатларини эслашга уринади, 
аммо барибир севаверади, худди онасига ўхшаб, ота- 
си хафталаб уйга келмайди. Ёш хотини билан яшайди. 
Онаси қийналади. Хонасига кирганида кўпинча онаси- 
нинг йиғлаб ўтирганини кўради, эзилади. Акасининг 
ҳам жахди чиқади. Пекин онаси барибир отасини ке- 
чираверади...

Фарход келишган, гавдали йигит. Бирок Абдуга- 
нидай қош-кўзлари чиройли эмас. Шунга қарамай, 
қишлоқда уни туш кўрадиган кизлар беш-унта топи- 
лади. Унинг нигоҳлари бошқача, оҳанграбоси борга 
ўхшайди. Бир карашда истаган кишисини ўзига ром 
қилиб қўяди. У-чи, унинг хам танлагани бормикин? У 
ҳеч қачон буни очиқ айтмаган. Билволгани ўша ибора: 
«Сени ёмон кўраман!»

Шунинг учун Чамангул Ҳанифани кўргани Фарҳод- 
ларникига бормайдиган бўлди. Дугонасини кўргани мак- 
табга келади. Фарход армияга кетаётганини, Нишонбой 
ака Фарходга иш хаққини бермаганини ҳам Ҳанифа ай- 
тиб берди. У курумсоқ: «Машинамни ўғирлаб кетишди, 
жиян! Ҳали пулидан кутулмагандим», - дебди. Орадан 
бир хафта ўтмай Волгасидан айрилди. Пулини бермага- 
ни етмагандай «ўғирликни ўзинг уюштиргансан?!» деб 
Фарходга тухмат қилибди.

Чамангул Ҳанифа билан узок гаплашади. Баъзида 
бу ерга Фарход хам келади. Факат келганини билдир- 
майди. Уларни дарахт ёки буталар оркасидан кузата- 
ди. Аммо Фарходнинг бу қилиғини хеч ким билмайди. 
Ҳатто онаси хам. Шундай кунларнинг бирида Абдугани 
яна келди. Уни кўриб Ҳанифа Чамангул билан хайрла- 
шиб қўя қолди.

- Хўш? - деди Чамангул унга норизо қараркан.

- Ваъдам кучида турибди! - деди у хам безрайиб.
- Ваъдами,пўписами?
- Бунинг нима фарқи бор? Мен бошкалардай ял- 

тоқланиб ўтирмайман, шартта хал қиламан, қўяман.
- Яна-чи? - кесатди Чамангул.
- Янами? - ўйланиб қолди йигит. - Бўлғуси эрингиз 

обкомга ишга ўтяпти. Шуни айтиб, хурсанд қилай деган- 
дим.

- Вой-ей яйраб кетдим-ей... - қўлларини икки ёнга 
ёзиб деди Чамангул. Кейин жиддийлашди. - Кап-катта 
одамсиз, ортимдан илашиб юрманг. Ўйлаганингиз бўл- 
майди, барибир! - шундай дея қиз йўлига кета бошлади. 
Аммо Абдуғани унинг йўлини тўсиб чикди. Кутилмаган- 
да кизни бағрига тортиб, юзидан ўпди. Чамангул ўйлаб 
ўтирмай унинг башарасига бир тарсаки туширди.

- Уятсиз! - Чамангул йиғлаганча чопиб кетди.
Абдуғани Фарҳоднинг дарахт панасида туриб, уни 

кузатаётганидан бехабар, мамнунликдан кўзлари сузи- 
либ машина эшигини очди.

Осмондан тушдими, ердан чикдими, қаршисида пай- 
до бўлиб қолган Фарходбек машина эшигини қаттиқ уш- 
лаб олди ва қахрли кўзларини унга ботирди.

- Агар Чаманга яна қўл теккизганингни кўрсам... ўл- 
дираман!

Абдуғани эшикни қўйиб, четга ўтди. Қўлларини бе- 
лига тиради.

- Улдирасан? Ростданми? Бирам қўрқиб кетдимки! 
Нима, Чамангул хотинингми?

- У синглимнинг дугонаси, менга хам сингил...
- Менга эса яқинда хотин бўлади!
Абдуғани шундай дейиши билан Фарходбек унинг 

лунжига бир туширди. Буни кутмаган Абдуғани чалқан- 
часига йиқилди, уст-боши чангга беланди. У ўрнидан ту­
риб хезланиб келаётганди, қандайдир кўринмас куч уни

яна ерга қапиштириб қўйди. Кутилмаган ҳолатдан Аб- 
дуғанининг кўзлари олайиб кетди. Фарходбек уни ўрни- 
дан турғазиб ёқасига ёпишди.

- Гапимни тушундингми?! - ғазаб билан деди у.
- Қўйвор! - Абдуғани йигитнинг кўлига ёпишди. - 

Бу қизда нима ишинг бор, гапир! Лична мен унга совчи 
қўйганман!

Фарход қўлини қўйиб юборса-да. унга қаттиқ кара­
ли.

- Сен совчини Тамарангга юбор, хўпми?! - буни 
эшитиб Абдуғани Фарходга ялт этиб қаради.

- Болангга оталик қил! Бир қизнинг умрини хазон 
қилма!

- Жинними бу? - кўрсаткич бармоғини чеккасига ти- 
ради у. - Қанақа бола? Қанақа Тамара...

- Қанакалигини ўзинг яхши биласан! Буни ҳаммадан 
яширсанг хам, мендан яширолмайсан!

Абдуғани каловланиб қолди.
- Алжима сен бола! - деди. Аммо овози ғалати, си- 

ник чикди.
- Тамарани булғаганинг ёлғонми? Энди «оппок» бў- 

либ, Чаманга уйланмокчимисан? Ёлғон бўлса айт?! Кўз- 
ларимга караб гапир!

- Мен эркакман! - нихоят қилмишини тан олди у. - 
Тамара билан ишинг бўлмасин!

- Эркак бўлсанг, эркакча иш кил! Чаманни тинч 
қўй... - шундай деди-ю, Фарход «гап тамом» дегандай 
йўлига кета бошлади, аммо, Абдуғани нимани кўнглидан 
ўтказганини сезиб, ортига ўгирилди.

- Армияга кетсам хам, битта кўзим Чамангулда бўла- 
ди! - деди.

Абдуғани кийимини кокиб, машинасига ўтирди-ю, 
бутун кўчани чангга ботириб хайдаб кетди.

Фарход унинг ортидан ғазаб билан караб қолди.

«Эшак одам бўлмайди, деб тўғри айтиш экан», деб ўйла- 
ди у.

Билади, Фарходбек такдир измини ўзгартира олмай- 
ди. У бундан ожиз. Аммо келгусида нималар бўлишини 
билмаса қанийди?!

Дунёда бир адолат мезони бор. У буни Фаррух билан 
бўлган воқеа сабаб тушуниб олди.

Ҳа, кези келса одамзот «бу дунёда адолат йўқ, 
ҳақикат осмонда» деб ёзғиради. Аммо аслида, бу ду- 
нёнинг адолатидан қўрқмоқ керак. Дунёнинг касоси 
даҳшатли бўлишини у ўз кўзлари билан кўрмадими?! 
Нахот, энди Чамангул отасининг қилмишлари учун жа- 
воб берса?!

♦ ♦ ♦

Фотих Насимович вилоятдан техникумларнинг би- 
рида директор бўлиб ишлай бошлади. Аммо анча чўкиб 
қолди. Дилором ая хам ўзини тутиб олди. Яхшики, таъ- 
тил пайтида қизи ёнида бўлди. Неваралари бағрини тўл- 
дирди.

Бўлиб ўтган вокеалардан кейин Фарида Ҳафизовна- 
ни касалхона бош шифокорлигидан олиб ташлашди. У 
фарзандларини олиб, Тошкентга кетди. Миш-мишларга 
Караганда, у эри билан ажрашибди.

Ҳафиза ая мактабдаги ишини давом эттирди. Ўғли 
Ботирбек ер олиб, дехкончилик кила бошлади. Фарход- 
бек мажбурий харбий хизматга чакирилди.

У хизматга жўнаб кетишига бир хафта қолганида 
Тошкентдан Чамангул келди.

Мана энди улар чиндан хам айрилишади. Энди ҳеч 
нима илгаригидай бўлмайди. Чамангул хам мана ўзгар- 
ди. Соч турмаги-ю, кўйлак бичими ўзгариб, унга шахар- 
лик қизларнинг нухси уриб қолганди. Фарходбек хам со­
чини қирдириб олдирган, кўзлари маъюс ва ўйчан боқар- 

ди. Сочи олингани учун юзи очилиб, кора коши, янада 
кўзга ташланарди. У ўз ҳолидан иймангандай дамба-дам 
бошини силаб кўярди.

- Мен энди нима қиламан? - кўзлари жавдираб деди 
Чамангул.

- Нима килардинг, эрга тегасан-да! - шараклаб кул- 
ганча деди Фарходбек.

- Ҳазил қиладиган пайтми, ҳозир! Мен жиддий гапи- 
раяпман.

- Бу ҳазил эмас. Сени ёмон кўраман, деб неча марта 
айтишим керак?!

- Фарход!!! - бас кил дегандай таънали охангда деди 
Чамангул. - Ахир... мен? - у ёгини айтолмади.

Фарҳодбек унга якинлашди. Қизнинг юзларига каф- 
тини босиб, унинг чарос кўзларига каттик тикилди.

- Тўғрисини айтсам, ўламан! - деди у ўкинч билан. 
- Нима қилай ахир, эрким ўзимда эмас. Мен шамоллар 
ўғлиман, биласан-ку! - Фарходбек кизнинг пешанасидан 
ўпди.

- Плохим, бахтли бўл!
Қиз йиғлаб юборди ва Фарҳоднинг бағрига сингиб 

кетди.
- Мен «шамоллар ўғли»сиз бахтли бўлолмайман. 

Фарход бир нарса де?! Гапир...
Фарходбек қизни бағридан бўшатди. Унга ўкинч, ар- 

мон билан каради.
- Мени кутма!
- Мен барибир кутавераман, барибир, эшитаяпсан- 

ми?
- Мен сени ёмон кўраман, Чаман. Мени кийнаганинг 

учун ёмон кўраман...
Улар айрилишди.

ОППОҚ АТИРГУЛЛАР

Ипак уйга хориб қайтди. Аммо эшиги тагида ётган 
оппоқ атиргулларни кўриб, қоқилиб тушай деди. Гул- 
ни олди-ю хайрон бўлганча атрофга аланглади. Ҳеч зоғ 
йўқ. Эшикни очиб балконга чопди. Синиқ кўзи елимлаб 
қўйилган деразадан пастга қаради. У ерда бир тўда бола 
кўчани бошига кўтарганча тўп тепарди. Гул келтириши 
мумкин бўлган бирон кимса кўзга ташланмади. “Қи- 
зиқ...”, деди у елка қисиб. Барибир юраги ёқимли қалқиб 
қўйди. Атиргулларни гулдонга солиб, хонага йўналди. 
Дахдизнинг поллари ғижирлади, “инграб” ғашига тегди. 
Бир хонали арзон-гаров ижара уйнинг аҳволи шу-да!. 
Уйнинг деворлари қўшнилар сув оқизавериб, “йиғлаган- 
дан” баттар бўлиб кетганди. Оппок атиргуллар ана шу 
хилвираган уйга бир нур, қувонч олиб киргандай бўлди. 
Шу сабабми, Ипак гулларни узок томоша қилиб ўтирди. 
Уша сирли кахрамонни ўзича тасаввур қилиб кўрди. Ким 
экан-а, у? Ким бўлса ҳам Ипакнинг кўнглини тўғри то- 
пибди. У оқ атиргулларни яхши кўради...

Бу йил мана йигирма саккизга тўлади. У тенгилар 
икки-учта болали бўлиб кетишди. У эса хдмон ёлгиз. Са- 
баби тушуниксиз. Мовий кўз, ўрта бўй, ҳушрўйгина... 
Лекин, балки онасиз улғайгани учун шундайдир?!

Онаси ўлганида у 10 яшар жамалак соч қизалоқ эди. 
У ўшанда жуда қўрқиб кетганди. Кичкина юракчаси ду- 
курлаб тез-тез урган. У юзига рўмолча тортиб қўйилган 
онасига ҳадик ва хайронлик билан караб турарди. Қан- 
дайдир ёмон, мудҳиш воқеа юз берганини тушунган, 
билган эди. Кейин одамлар денгизи онасининг тобути- 
ни лопиллатиб қабристонга олиб кетишди. У йиғлаган- 
ча одамлар ортидан қараб қолди. Кейин кўниколмади. 
Назарида онаси касалхонага кетгану кечга томон кириб 

келадигандай. Уни хар куни кутди. Болаларидан баттар 
довдираб қолган отасидан хеч нарса сўролмади. У кутди, 
кутаверди, аммо онаси қайтмади... Бола булса-да, унинг 
ичини нимадир кемирарди. Фақат қочиб кетгиси келар- 
ди. Ушанда у бир ой овқат емаган. Томга чиқиб кетар- 
ди. Қишлокдаги лойсувоқ томлар бахор келиб ўт-ўланга 
кўмилар, лолақизғалдокдар чаман бўлиб очилиб ётарди. 
Ипак томда ўт-ўланлар устида ётганча осмонда оқиб 
юрган оппоқ, парку булутларни томоша қиларди. Улар 
гоҳ қуш, гоҳ шер қиёфасига кириб қизчага им қоқарди. 
Бир-икки ўжарлик қилганида холаси “ана, ойинг ос- 
мондан қараб турибди!”, деб уни “инсофга” чақирарди. 
Шунга-да, у онамни кўриб колармикинман, деган умид- 
да томга кочарди. Осмонга тикиларди-ей...Қарангки, 
тасаввури жонланиб, у ҳам булут-қушга айланарди-да, 
осмон тоқига учиб кетарди ва албатта, бошига келинлар- 
нинг оппоқ тўр рўмолини ташлаган онасини кўрарди... 
Аммо пастдагилар уни чақириб, бари хаёлларини тўзи- 
тиб юборишарди.

- Ипак, ҳув Ипак... Ҳозироқ пастга туш! Овқатингни 
емайсанми, болажон? - уни чақирарди, бувиси.

- Емайман!
Жавобни эшитиб дастурхон атрофида ўтирганлар- 

нинг боши эгиларди. Шу кичкина вужуд ҳам ўзи тушу- 
ниб-тушунмай исён қилаётганди. Шу йўл билан кизалок 
дунёга у бевафо эканини билдириб кўймоқчи эди. Дунё 
буни билармиди?! Билса хам онасини қайтариб берарми- 
ди?!

Г '3 томдан тушар, аммо барибир овкат емасди. Ипак 
ниманинг хисобига, қаердан қувват олиб, яшаб юрганига 
ҳамма хайрон қоларди...

Ўшандаёқ дунёга қарши тура олган вужуд бир оддий 
шифокорга бас келолмайдими!?

У жамоага янги келган шифокор билан сира чиқиша 

олмаяпти. Уни деб, ахир, тажрибали болалар шифокори 
Тўқсоновага ариза ёздиришди-ку! Тўғри, у пенсия ёши- 
да эди, шунга карамай, у канча-канча боланинг хаётини 
сақлаб қолганди... Афсуски, орадан кўп ўтмай Тўқсоно- 
ва вафот этди. У болаларни жуда яхши кўрарди. Иши- 
дан, жажжи болажонлардан айрилганига чидай олмади. 
У туғма шифокор эди! Агар манави олифта Фарида Ха­
физовна хам бармоқларидаги тилла узукларни томоша 
қилиш ўрнига, беморлар ҳақида қайғурганида эди, Адха- 
мов аллақачон кўзини очган, она учун тўхтаб қолган вақт 
ўз измига тушиб кетган бўларди. Энди вахт Ипак учун 
хам тўхтаб қолганди...Энди кутиш керак эди. Афсуски, 
манави оппоқ атиргуллар ҳам унинг нохуш хаёлларини 
қувиб юборолмасди.

Муборак исмли аёлнинг боласи оғир, кўзини оч- 
май ётганди. Она шўрлик кунми-тунми, билмаётганди. 
Йиғламасди, атрофдагиларни хис қилмасди ҳам. Оилада 
кенжатой, ёлғиз ўғил шу бола экан. У эса, анави олифта, 
ўлим билан олишиб ётган болага эндокаротомицин ёзиб- 
ди. Ёзмаган, оғзаки буюрган. Гулчеқра “дорини дафтарга 
қайд қилмабсиз”, дебди. Диёрова бўлса, кейин расмий- 
лаштириб қўяман, дебди. Шунинг учун Ипак иккиланиб 
қолди. ‘‘Бунда бир ran бор?”, деб ўйлади у

- Бу уколни мен қилолмайман! - деди у шифокорга 
тик караб. - Бола буни кўтаролмайди!

Фарида Ҳафизовнанинг лаблари кимтилди. Ипакка 
бироз кибрланиб қаради.

- Мен тушунолмай колдим: сизми шифокор ёки мен- 
ми? - ингичка кошларини учириб деди у.

- Бултур шу уколни деб бир бола комага тушиб кол- 
ган, аранг ўзига келтирганмиз...

- Тўксонованинг давридами? Энди у аёл кекса эди- 
да, янги усулларни билмаган. Гапни кўпайтирмай, айт- 
ганни қилинг! Ҳаммаси бирам акллики, булар...

- Кириб ўзим текшираман! - унинг ортидан бакириб 
қолди шифокор.

Чиндан хам Ипак палатага кириши билан ортидан 
Фарида Ҳафизовна келди. Ипак шишадаги “захри қо- 
тил”ни шприцга тортди-ю, аммо игнани санчмай, дорини 
киши билмас пахтага оқизиб юборди. Буни беморнинг 
онасидан бўлак хеч ким сезмади. У кўзларини катта-кат- 
та очганча хайрат билан ҳамширага қаради. Ипак аёлга 
маъноли тикилганча, “шундай қилиш керак”, дегандай 
“им” қокди.

Палатадан чиққанида унинг оёк-қўллари қалтирарди. 
Кўнглида бир хадик, гумон бор эди. Тўғри килдими-йўк- 
ми?

Эрталаб киз вазадаги оқ атиргулларга бир қараб қўй- 
ди-ю, чиқиб кетди. Яна кўнгли алғов-далғов бўла бо- 
шлади. У касалхонага тезроқ етиб боришни истарди. 
Адхамов нима бўлдийкин? Шу пайт ортидан бир шарпа 
илакишгандай туюлди. Ипак ортига ўгирилиб мовий, ос- 
мондай тиниқ кўзлари ила кимнидир излади. Тополмади. 
Хайрон, яна йўлига кетди. Кейинги пайтда шунга ўхшаш 
галати бир холатни хис қиляпти. Биров ортидан эргаша- 
ётгандай туюлади. Ўгирилиб қараши билан у ўзини па- 
нага олади. Ёки у ишхонадаги гиди-биди-ю, дод-додлар 
туфайли ақлдан озяпти ёки уни чиндан хам кимдир куза- 
тяпти. Ҳа, бу бўлимда болалар нобуд бўлади. Шу ондаги 
оналар фарёдини тасаввур қила оласизми9! Иўқ... охирги 
пайтда Ипак хам бунга ч идол мая пти. Шу туфайли эрта­
лаб қахвага оз-моз коньяк қўшиб ичади. Шундагина хо- 
вури бир оз босилгандай бўлади. Кечкурун яна... Чунки 
ухлай олмайди. Болалар ингроги-ю оналар ўкириги қу- 
лоғида акс- садо беради. Унинг кикиккина жуссаси бунга 
дош беролмайди.

Бу ярамас одат кандай оқибатларга олиб келишини у 
жуда яхши билади. .Пекин барибир қутулолмаяпти...

У зинадан ютоқиб тепага кўтарилди ва будим бо- 
шлиғи хонаси ёнида тушиб қолган ташриф қоғозчаси- 
га кўзи тушди. У буни туйга таклифнома бўлса керак, 
деб ўйлади ва тилла халли ёзувга кўз ташлади: “ Нари­
манов Эркин Аббосович, фармацевт”. Ундан кейин шу 
одамнинг манзили ва телефон рақамлари кўрсатилган 
эди. Пастда Адхамовга тавсия қилинган эндокаротоми- 
циннинг иловаси бор эди. Буни кўриб киз қотиб қолди. 
Юрагига ғулғула тушди. “ Гап бу ёкда экан-да!”, ўйлади 
у коғзчани чўнтагига яширар экан.

Бу аёл уларга яқинда ишга келди. Айтишларича, 
вилоятдаги шаҳар касалхонасида бош шифокор бўлиб 
ишлаган экан. Нега уни болалар бўлимига ўтказишган, 
ҳамма хайрон. Яна денг, бўлим бошлиғи лавозимига! 
Бу аёлнинг ўтмиши хам сир... Эри йўқ, учта боласи бор 
экан, дейишди. Аммо роса бой турар эмиш. Буни хар 
куни алмашадиган энгил-боши-ю, тилла такичоклари- 
дан хам билса бўларди. Яна денг, у кибор билан тим кора 
“Мерс” хайдаб келади.

Ипак Адхамовнинг палатаси ёнида Фарида Ҳафизов- 
нага нак урилиб кетай деди. У ҳамширага кинояли назар 
ташлади ва кутилмаганда:

- Тўғри айтган эканманми? - деди ичкарига имо қи- 
либ. Кейин қизни нигохи билан ер қилганча бошқа пала- 
тага кириб кетди.

Чиндан хам кичкинтой онасининг бағрида ўйнаб 
ётарди. Буни кўриб Ипакнинг юраги хапқирди. Бу гиги- 
енага тўғри келмаса-да, боланинг иккала юзидан чўлпил- 
латиб ўпиб олди. Кичкинтой эса ок халатлиларни кўриб, 
ғингшиб йиглай бошлади. Ипак боланинг чириллашига 
қарамай, уколларини килди. Боланинг онаси эса Ипак­
нинг кўзига балодай кўриниб қолган ўша қимматбахо 
дори қутисини олиб, хамширага берди.

- Бу-чи...?! - унга савол назари билан қаради аёл.

- Кейин...- қутини қўли билан яширди Ипак ва пала- 
тадан отилиб чиқиб кетди.

Муолажа хонасида қўл юваётган эди, дугонаси Гул- 
чеҳра кириб келди.

Икки ҳамшира бир-бири билан сирдош. Ёши хам 
тенг, муаммоси ҳам ўхшаш, яъни Гулчехра ҳам турмушга 
чиқмаган. Шунинг учун икки дугона бир-бирини яхши 
тушунади.

- Эндокаротомицинни мени касалимга ҳам ёзибди. 
Тавба, ҳаммага ёзяптими? Бу уколни килмайман, десам, 
онаси тўполон қип ташлади. Эри буни фалон пулга сотиб 
олган эмиш...Нима қилишимни билмаяпман. Шуни қи- 
либ балога қолмасам эди...

- Анави касалинг нима бўлди? Азизамиди, исми? - 
сўради дугонаси. - Боксдан чиқаришдими?

Болалар бўлимига Азиза исмли қизалоқ хам ётқизил- 
ганди. Унга зотилжам деб ташҳис қўйилган, аммо кейин 
кутилмаганда унга қизамиқ тошиб кетди. Ими-жими- 
да унга “дорига аллергия”, деб хужжатлаштирилди-ю. 
боксга ётқизилди. Гап шундаки, қизамиқнинг белгилари 
бошланиш даврида зотилжамга ўхшайди. Шов-шув қил- 
маслик учун шифокорлар уни боксга ётқизиб даволай 
бошлашди. Аммо қизалок жуда нимжон эди. Кундан кун- 
га унинг яшаб кетишига умид камайиб борарди. Бунинг 
устига қизча юрак нуқсони билан туғилган экан ..

Ипак шу қизчани яхши кўрар. доим ундан хабар 
оларди. Гулчеҳра шу қизни сўраётганди.

- Ётибди хали... Ахволи яхши эмас. Опа уйдагила- 
рига умид кам депти... - Ипак кетишга чоғланди. Кейин 
бир нима ёдига тушгандай ортига ўгирилди.

Айтганча, Азизанинг тоғаси келиб турибдими? 
қувлик билан сўради Ипак. Чиндан ҳам бемор қизнинг 
Анвар исмли тоғаси бўлиб, у кунда-кун ора шу ерда пай- 
до бўлиб колаётганди. Жияни учун келяпти, деб ўйлай-

сизми, аксинча. У Гулчеҳрани ёқтириб қолгавди ва ҳар 
сафар қизнинг навбатчилигини пойлаб келарди. Қиз эса 
буни хушламасди. Шу боне ҳам бугун Ипакнинг ўрнига 
навбатчиликка қолаётганди.

- Бекор қилаяпсан! - деди Ипак жилмайиб. - Яхши 
йигитга ўхшаяпти, топармон-тутармон...

- Яхши йигитларнинг хотини кетиб қолмайди, бил- 
санг. Ажрашганми, демак, бир балоси бор! Мен барибир 
ўзимга ўхшаган уйланмаган йигитга тегаман!

- Кут, кутавер, уйланмаган йигитни! 28 яшар қизга 
уйланаман, деб ўлиб тургандир...

Гулчехра лабини бурди.
- Мендакасини топиб бўпти! - писанда қилди у.
- Ахдингдан қайтсанг, айтарсан. Навбатчиликка узим 

қоламан.
- Ахдимдан кайтганимни курганмидинг! Келиш- 

дик-ку, энди! - деди Ипакнинг ортидан дугонаси. - На­
вбатчиликка қоламан дедимми, коламан! Шефиня билан 
бирга сузилишиб ўтирамиз. Унга ёқмоқчи бўлсанг, тил- 
лаларини макта, олам гулистон!

Ипак дугонасига маъноли қараб қўйди.
- Мен унга ёқмокчи эмасман!
- Йуг-э! Анави “палатний” Ботир ака бору, шу хам 

опанинг олдига кириб жилпанглагани-жилпанглаган. 
“Пахта қўйиб” ётибди...

Ипак чўнтагидаги бояги ташриф қоғозини олиб, унга 
кўрсатди. Ундаги ёзувларни ўкиб:

- Вой писмиғ-ей! - деб юборди Гулчеҳра хам. - Улар 
билан келишиб олганмикин?

- Бу ёгини худо билади... - деди Ипак елка қисиб.
Ипак хоргин уйга кайтди. Аммо эшиги тагида турган 

бир даста оппоқ атиргулларни кўриб, яна эси оғиб кола- 
ёзди. У кун бўйи бу вокеани эсламабди ҳам, дугоналари- 
га айтмабди хам.

Қиз атрофга аланглади. Хайрон бўлганча гулни ер- 
дан олди-ю, ичкари кирди. Эшиги ғийқиллаб зорланиб 
очилди...

Иўқ, ҳеч нима ўзгармаган, пастда болакайлар тўп 
тепаяпти, гул такдим этиши мумкин бўлган бирон зот 
кўринмасди. Ҳа, гулдаста олиш ҳамширалар учун ода- 
тий хол. Бирон бемори олиб келгандир...Беришга уялиб, 
эшик тагига ташлаб кетгандир...

Аммо барибир “у ким бўлиши мумкин?”, деган фикр 
хаёлида айланаверди. Овқат еётганида хам, телевизор 
кўраётганида ҳам шуни ўйлади. “Бўпти-да энди...”, дер- 
ди-ю, хаёли яна гулга кетарди. Унақанги ўзига ишонмай- 
диган танишнинг унга нима кераги бор?!

Нихоят, китоб ўқиб ётганча у ухлаб қолди. Аммо 
ярим тунда телефон чинқириғидан уйғониб кетди. Гў- 
шакнинг у томонида дугонаси Гулчехра йиғлар, гапирол- 
масди...

- Адхамов, Адхамов... - деди у пик-пик йиғла-ганча.
- Адҳамовга нима бўлди? - уйқули овозда сўради 

Ипак.
Опа, тез етиб келсин, деяпти. Прокуратурадан одам 

келармиш?!
- Нима?!
Ипак гўшакни кўлида тутганча стулга ўтириб қолди, 

юраги гуп-гуп уриб кетди. Ҳардамхаёллик билан плаш- 
чини кийди-ю, икки-учта зинани битга қилиб босганча 
кўчага отилди.

Тун бўлишига қарамай, хамма оёкқа турганди. Дах- 
лизда у Адхамовнинг кариндошларига дуч келди. Улар 
орасидан боланинг онаси юлқиниб чикди-ю, Ипакнинг 
сочларига ёпишди.

- Сен айбдорсан, сен... - деди у изиллаб йиғлаган- 
ча. - Сен дўхтир ёзган уколни килмадинг! Боланг ўлсин 
илоё, боланг ўлсиин...

Ипак йигламокдан бери бўлиб тузиб кетган сочлари- 
ни тўғирлади-да, муолажа хонасига кириб кетди. У ерда 
йиғидан кўзлари қизариб кетган Гулчеҳра майитнинг 
жағини боғлашга уринарди.

- Нима бўлди? - дахшатдан кўзлари каттариб сўради 
Ипак. - Яхши эди-ку?!

- Эээ! - қўл силтади ҳамшира. Ипак энгашганча 
марҳум болани кўздан кечира бошлади. Унинг чап томо- 
ни кукариб қолганига эътибор қилди. У бошини кўтариб, 
дугонасига савол назари билан қаради:

- Бу нимаси?
- Сен кетгач, роса тўполон бўлди. Адҳамовнинг 

онаси бўлим мудирининг олдига кириб, шикоят қилиб- 
ди. “Анави кўккўз ҳамширангиз буюрган уколингиз- 
ни килмаяпти”, дебди. Кейин болани муолажа хонасига 
олиб кириб кетишди. Онани киритишмади. Бола шундай 
биғилладики... Онаси эшикни тепгундай бўлди, очишма- 
ди. Кейин шалвираган болани онага тутқазишди. Нима 
бўлганини мен хам тушунолмай қолдим. Дод-дод бўп 
кетди. У...у ўлган экан. Боланинг онаси қутурган итдай 
ҳаммага ташланяпти. Отаси опага “ҳаммангни қамата- 
ман!”, деб чиқиб кетибди.

- Ҳозир милиция келармиш... унгача ўлик қотмаси- 
дан жағини бойлаб қўяй дегандим...

- Менга бер-чи! - Ипак боланинг иягини бойлаш 
учун энгашди, рўмолни энгагидан ўтказиб, бойламоқ- 
чи бўлиб турганида, мархумнинг оғзидан кон отилди-ю, 
ҳамширанинг уст-бошини қип-қизил қонга белади. Ипак 
сесканиб, ортига тисарилди. Милиция ходимлари муо­
лажа хонасига кириб келганида хамширанинг уст-боши 
қон, бир ахволда турарди...

Уларни кўриши билан Ипак баттар довдираб колди. 
Кейин “мен ҳозир...” деганча хонадан отилиб чиқиб кет­
ди. Орқадан милиционернинг ўдағайлагани эшитилди.

- Нега ўликка тегдингиз? - деди у ғазабланиб, гўё 
бу хамширалар тил бириктириб, жиноят изини ёпмокчи 
бўлгандай. - Биз уни экспертиза қилишимиз керак!

- Иягини бойладик, холос. Тўсатдан қон отилиб кет- 
ди! - дугонасини окламокчи бўлиб деди Гулчехра.

Ипак ювиниш хонасига бориб юзларини, қўлларини 
совунлаб ювди. Кейин ойнага қаради-ю, ахволига ачи- 
ниб, изиллаб йиглаб юборди...

АРМИЯДА

Фарходбек аскар формасини кийиб, ташқарига 
йўналди. Шапка ўрнига қўқондўпписини кўндирди, 
Иўқса, хамма козоқмисан, кирғизмисан", деб сўрай- 
вериб, хит қилиб юборади. Ҳатто татармисан, деб хам 
сўрашди.

- Бугун кимнинг гали эди? - ортидан бахайбат рус 
йигити Павелнинг дўриллаган овози эшитилди.

- Анавининг! - хи-хилаб кулганча Фарходни кўрсат- 
ди Ринат исмли аскар. - Келганидан бери у бирон марта 
пайпок ювмади, нима унинг шохи борми?!

- Шундайми?! - маъноли қилиб деди Павел. У 
“дед”ларнинг пайпоғини йиғиб, тоғорага солди-да:

- Агзамов!!! - деб чақирди тахдидли овозда. - Мана- 
виларни ювиб қўй, тез! Шундай ювгинки, атир хиди кел- 
син!

Казармадаги аскарлар хи-хилаб кулишди.
Фарходбек аста ортига ўгирилди. Павелга яқин кел- 

ди-да, кўзларига тик қаради:
- Керак бўлса, пайпоғингни ўзинг юв! Мен сенга ма- 

лай эмасман’ - деди.
Ҳамма жим бўлиб колди. Кимга-кимга, нак казарма- 

нинг “зўри”га тик караб гапиргани хаммага нашъа қил-

ди. Ахир йигитлар бу айиқдай боладан командирдан бат- 
тар қўрқишади-ку!

Павел қизариб кетди ва хамманинг олдида изза бўл- 
маслик учун пайпоқ солинган тоғорани Фарходбекнинг 
қўлига куч билан тутқазиб қўйди.

- Қани ювмай кўр-чи?!
Фарҳодбек тоғорани ерга қўйиб бир тепди.
- Нима қилардинг ювмасам? - унинг кўзларига ғазаб 

билан тикилганча деди у.
- Мана бундай қиламан! - Павел тоғорадаги димоғ- 

ни ёргудай сассиқ пайпоқларни олиб, Фарҳоднинг юзига 
босди. Босди-ю, кутилмаганда худди ток ургани каби ба- 
дани дириллаб кетди ва у деворга бориб шундай урилди- 
ки, бир муддат кўз олди қоронғилашиб, ўтириб қолди... 
Шу пайтгача қўрққанидан ўзини тийиб турган солдатлар 
гурра кулиб юборишди.

Павел қутуриб ўрнидан турди. Енгилган кураш- 
га тўймас, деганларидай вишиллаб келиб Фарходбек­
нинг ёқасига ёпишди. Йигит унинг бақувват қўлларини 
махкам ушлаб олди-да:

- Менга кучинг етмайди, барибир! - деди катъий. - 
Бундан кейин мендан узоқроқ юр! - шундай дея у Па- 
велни бир силтаб юборди. Кутилмаган харакатдан “дед” 
кети билан полга ўтириб қолди. Ҳамма жим. Бу сафар 
улар Павелнинг устидан кулгани қўрқишди. Чунки у нак 
қутурган буқанинг ўзгинаси бўлиб қолганди. Биров бир 
нарса деса, унга қўшиб, казармани хам кўтариб ташла- 
гундай пишқириб турарди.

- Ёмон-ку, бу ўзбек! Уни қара-я?! - бошини сараклат- 
ди Жамил. Ичида суюнди. Ўзи бу Павел деганлари жуда 
ҳаддидан ошаётганди. Юввош, янги келган аскарларни 
шундай хўрлардики... унга хам бас келадиган ота ^ил- 
лар бор экан-ку, мана. Фарходбекни биринчи бор кўр- 
ганида, уни шунақа чапдаст деб сира ўйламаганди. Бу 

йигит негадир осмонга тикилганча хаёл сургани-сурган 
эди.~

Узини “экстрасенс”, деб эълон қилган белоруссиялик 
йигит Петро югуриб келиб, старшинанинг туришига ёр- 
дамлашиб юборди.

- Буларни ўзинг ювиб қўй, Петруха! - деди у бели- 
ни ушлаганча. Кейин бошини ушлаб кўрди. Қўлига қон 
юқиб, Фарҳодбекка қараб муштини дўлайтирди:

- Фу, педараза! Дабдалангни чақармасамми, сени!
- Ўшанда хам худди шундай бўлади! - унинг сўзи- 

ни чўрт кесди Фарҳодбек ва ёш солдатларга қараб кўз 
қисиб кўйди. Уларнинг баъзилари оғзини ёпиб, пикир- 
лаб кулди. Павел уларга хам еб юборгудай караб қўй- 
ди.

- Отставить! - тиши орасидан вишиллаб деди у - 
Қани ҳамманг ишингга бор-чи!

Унинг ёнидан ўтиб кетаётган Фарходбекнинг қулоғи- 
га пичи^лаб деди:

- Ув, педараза, бу ишни бундай қолдирмайман, 
эшитдингми?

- Қўлингдан келганини кил! - пинак бузмай деди 
Фарҳодбек.

Лаганбардор Петруха эса Павелни кароватига ўтқа- 
зиб кўйиб, ўзича даволай бошлади. Кафтини унинг бо- 
шига қўйиб, бир нарсалар деб дуо ўқиди.

- Вей, олдин бошни бойламайсанми, анқов!
- Ҳозир қон ўз-ўзидан тўхтаб колади. Бойлаб хам ул- 

гурмайсиз...
Петруха канчалик терлаб ишламасин, кон барибир 

тўхтамади. Павел унинг бошига бир урди.
- Махарабоз!
Павел “дед’лар билан бирга тиббий бўлинмага йўл 

олди.
- Нега индамадинг! Эсини киритиб кўймайсанми, у

'r^S'^;179,'F^er

қораялоқнинг! - жиғилларди Михаил. - Шарманда қил- 
ди-ку, бизни!

Павел дўстига олайиб қаради.
- Мени Паша эканимни биласан-а! - деди у жахд би- 

лан. - Онадан туғилганига пушаймон қилдирмасам, эр- 
как эмасман. Сузим сўз, эслаб кўясан, хали!

У ичкари кириб, бошини бойлатиб чикди.
- Яна муштлашдиларингми? - деди шифокор. - Жў- 

жахўрозлар!
- Йиқилиб тушдим! - деди Паша жарохатига йод 

суртаётган хамширага илжайиб караркан.
- Биламан, сенларнинг канаканги “йиқилишингни”...
Паша индамади. Ўшшайиб ўтирган оғайниларига қа- 

раб кўз кисиб кўйди. Ташкарига чикишгач, Руслан уни 
тергади.

- Нега Фарходни айтмадинг? Нега йиқилдим, дединг!?
- Менда бир режа бор. Агар Фарходга бир кор-хол 

бўлса, мендан кўришмасин, дедим. Шунийчун сенларам 
“писта” килиб юрларинг...

Улар йўлдан почтага кириб, бўлинмага тегишли 
хатларни олишди. Казармага киришлари билан улар- 
ни аскарлар қушларга дон сепилгандай талаб кетишди. 
Ҳамма ўзига тегишли хатни олиб, хилват жой кидириб 
қолди. Биров илжайиб, биров анграйиб, Петрога ўхша- 
ганлар йиғлаб, хат ўкишга тушиб кетишди.

Фарходбекка доим иккита мактуб келарди. Бири- 
си уйдан, иккинчиси Чамандан. У Чамангулдан келган 
хатни ўкиб ҳам ўтирмасди. Печга ташлар ёки йиртиб, 
майда-майда қилиб, чиқинди идишга итқитарди.

У уйдан келган хатни ўкиётганди, Жамил келиб ёни- 
га ўтирди.

- Ҳар сафар кузатаман: хатнинг биттасини ўқийсан, 
иккинчисини печга тдшлайсан. Яхши кўрган қизингдан 
келганми, у хат?,

- Бу ҳакда сўрамаганинг яхши, - пўнғиллади 
Фарҳодбек.

- У сенга хиёнат килганми?
- У унақа қиз эмас. Шунча тушунтирсам хам тушун- 

маяпти.
- Бошқасини севасанми?
- Э, муаммолар кўп. Отаси бой одам. Уни менга бер- 

майди.
- Шуми, муаммо? Унда қизни олиб қоч!
- Эх, Жамил! - унинг елкасига уриб қўйди Фарход- 

бек. - Гап бунда хам эмас, асли. Бундан хам жиддий му­
аммолар бор. Сен буни тушунмайсан. У хам шу. Уни бах- 
тсиз қилгим келмайди.

- Манави ерда ёзилгани бўлади, - пешанасини сиди- 
риб кўрсатди Фарходбек.

- Ола, опкоч-а! Сен шунака демагин, оғайни! Қаний- 
ди, мени Гульзирам хам хат ёзса?!

- Ташвиш чекма, ёзади!
- Э! - қўл силтади Жамил. - Петруха хаммаси та- 

мом, деди. У бошка йигит билан учрашиб юрганмиш...
Фарходбек Петрухага караб кулиб юборди.
- Бип-бинойидай фолбин экан-ку, бу бола! Ай да Пе­

труха...
- У экстрасенс!
- Нима “сенс” дединг?
-Экстра!!!
- Ароқнинг номланишига ўхшарканми? - лабини 

бурди Фарходбек. -Мен ҳеч қанақанги “сенс” эмасману, 
лекин Гульзиранг бу ёққа келаётгани аниқ!

- Калака қилаяпсанми? - деди Жамил жахли чикиб. 
- Гульзира-я, шу ёкка келармишми?

- Мана кўрасан! - хотиржамлик билан деди Фарход­
бек. - Ахир унинг кариндошлари бор-ку, бу ёкда. Билар- 
мидинг?

Жамил елка қисди.
- Сўрамаган эканман...
- Кимидир бетоб унинг, шунга келаяпти?
- Ие, сенам фолбинмисан, аскар?
- Ўчир... Қанақа фолбин, шунчаки баъзи нарсаларни 

биламан.
Ташқарида аскар йигитлар гурса-гурс қадам ташлаб 

ўтишди.
- Ротаа, сафлан!!! - ташқаридан командирнинг овози 

эшитилди. -Ҳамма сочиқларни олиб, ҳаммомга шагўўм 
марш! - аскарлар харбий қўшиқни айтиб, ерни зирилла- 
тиб қадам ташлаб ўтишди.

Фарход бе к негадир жим бўлиб колди.
- Фалокат... - деди у секин. - Фалокат...
Фарходбек ташқарига учиб чикди.
- Уртоқ командир...тўхтатинг уларни! Буйрукни бе- 

кор қилинг! Ўртоқ командир...
Командир ортига ўгирилди. Фарходбекка хайрон бу- 

либ қаради. Иигит унга чест берди.
- Нима дейсан? - қўполлик билан сўради у.
- Уларни тўхтатинг, ҳаммомнинг томи босиб қолиши 

мумкин? Бино таъмирталаб, авария холатида!
- Оббо! - асабий қўл силтади бошлиқ. - Яна битта 

Петро етишмай турувди, бизга! Анави сафар “боепри- 
пас”дан ёнғин чиқади, деб хаммани лакиллатди. Атай 
қиласанларми? Отставить! Жиддийроқ иш билан шуғул- 
лан, солдат!

Аскарларнинг қўшиғи узоқдан эшитилди. Фарход- 
бекнинг кўз ўнгида эса лопиллаб хаммомнинг томи бо­
сиб колгани-ю, чанг тўзон билан бирга ёнғиннинг ос- 
монга ўрлагани намоён бўлди. Энг ёмони улар орасида 
командирнинг ўспирин ўғли хам бор эди...

- У ўлади! - деб юборди Фарходбек. Аммо командир 
буни эшитмади.

ТАФТИШ...

Тафтиш ишлари аллақачон бошланганди. Адхамов- 
нинг касаллик тарихи-ю, хамшираларнинг муолажа даф- 
тари титкиланавериб хилвираб кетди...

Ҳамшира-ю шифокорлар кунда-шунда изгиб юрган 
кузи кисиқ, кора костюм-шим кийган терговчига гашла- 
ниб карашарди.

Фарида Ҳафизовна хам бунақаларни жини суймайди. 
Шунинг учуй унинг ёнидан ўтиб кетаётиб:

- Бу ер касалхона, чет кишилар узок колиши мумкин 
эмас! - дея писан да килди.

У Ипакдан нега Тўксонова анави препаратдан воз 
кечганини суриштирди. Аммо гапи чала қолди. Дахлиз- 
дан Ипакнинг дугонаси Гулчеҳранинг:

- Ким боор, ёрдам беринглар! - деб чинкиргани эши- 
тилди.

Ипак хам, Фарида Ҳафизовна хам чопганча йўлакка 
чикишди.

- Бемор, янги келган... шайтонлаб колди! - ўша пала- 
тага кули билан ишора килди у

- Дексаметазон! Тез дексаметазон килинг!
Боланинг онаси дахдизда йиғлар, бўлим бошлиги, 

палата шифокори бемор болани ўзига келтиришга ури- 
нишарди. Яхшики, тилини кошик билан ушлаб колиш- 
ди. Беморнинг ўзи эса ҳамон талвасада тўлғаниб ётарди. 
Ярим соат беморнинг хаёти учун курашишди. Дори таъ- 
сир килиб, бола хушига келди ва атрофини ўраб олган 
шифокорларни кўриб йиглаб юборди.

Бола билан бирга ўлиб-тирилган шифокорлар би- 
рин-сирин палатани тарк этишди.

“Жин урсин бунака ишни!", ўйлади Фарида Ҳафи- 

зовна. Унинг онаси ҳамшира бўлиб ишлаган. Дадаси “қи- 
зимни дўхтир қиламан”, деганида бунга тиш-тирноғи би- 
лан каршилик килганди.

• - Аёлларнинг иши эмас бу! -деганди.
- Оқ халатлар кийиб, касалларга укол қилиш эрка- 

кларнинг иши экан-да, бўлмаса! - дерди отаси кесатиб. 
Онаси билган экан. Кўз ўнгингда кимнингдир хаёти сўн- 
са, унинг охирги лаҳзаларига гувоҳ бўлаверсанг, ўзинг 
хам унга қўшилиб ўлар экансан. Юракдаги бўшлиқ 
одамни кийнаб ташлайди. Аммо Фарида Ҳафизовна 
буни билдирмасликка уринади. Ичида куйса хам сиртига 
чиқармайди.

- Ипак, хонамга киринг! - хиссиз товушда деди у.
Иккисининг хам чехрасида хали-хозиргина бўлиб ўт- 

ган воқеа захри сезилиб турарди. Бўлим бошлиғи чакка- 
сини уқалар, Ипакнинг мовий кўзларига бир махзунлик 
чукканди...

- Эртага прокуратурам чақиришяпти, гапимиз бир 
жойдан чиксин!

Ипак унга ялт этиб каради. У палата шифокори би- 
лан бирга “хужжатлар”ни аллакачон тўғирлаб қўйишган- 
дир, деб ўйлаганди. Чунки ўша куни дахдизда дод-вой 
бўлиб ётганида, бу иккаласи хонага қамалиб олиб, роса 
бир нарсаларни ёзиб ётишганди.

- Нима бўлган такдирда хам мен сизга бу укол ни қи- 
лишни буюрмаганман!

Эндиги сафар Ипак бошлигига хайрат ва ички бир 
исён билан каради. “Очикдан-очиқ юзингда кўзинг бор- 
ми, демай, мунофиқлик қилишга уялмайдими?!”, деган 
фикр кўнглини тилиб ўтди.

- Унда ким буюрган бу уколни?
Фарида Ҳафизовна бир муддат нима дейишни бил- 

май, сукутга тол ди. Кейин ачитиб деди:
- Сиз ҳаммангиз ўзбошимчасиз-ку! Айтган уколни



Телепат ёҳуд у дунёдан қайтган йигит 

қилмайсиз, ўзингизча дозани камайтирасиз... Ҳамма ўзи- 
ча дўхтир...

Ипак титраб кетди.
- Лекин мен ҳақ бўлиб чикдим-ку! Нима энди дўппи 

тор келганда бизми, айбдор?
- Мен айбдорсиз, демадим, шекилли? Айбни сизга 

юкламоқчи эмасман.
- Юклолмайсиз ҳам! - Ипак кетишга шайланди.
- Тилингиз бурроки... - аёлнинг энсаси котди. - Бу 

уколни ҳавасга буюрдимми?! Бу ерда бир ran борга ўх- 
шаяпти. Тагига етаман-ку, хали...

Қиз ортига ўгирилиб, опага ғашланиб қаради:
- Тўқсонованинг даврида ишимиз бирон марта бўл- 

син, прокуратурам тушмаганди! - деди.
- Гапингиз рост бўлса, Ботир акангизни чақириб 

юборинг! - деди у Ипакнинг гапларига парво қилмай. 
Яшаш учун кураш ҳеч қачон мантиққа бўйсунмаган. Бу 
мишиқи ҳамшира буни қаёкданам билсин! Буникидай 
болалари бормиди, унинг.

Эртасига ҳаммалари район милиция бўлинмасида 
учрашишди. Биринчи бўлиб Фарида Ҳафизовна сўроқ 
қилинди. Назаровлар билан бирга катта ишларни қилган 
аёл булардан чўчирмиди?! У эгнига қора сирма кўйлак 
кийиб, елкасига кора ёпинчик ташлаган, буларга монанд, 
ок марварид тақишни унутмаганди. Милиция ходимлари 
бу ерга шифокор эмас, гўё актриса келгандай унга ўгири- 
либ қарашди. Башанг кийинган, лобар аёлни кўрганида 
эркаклар ичидан “зил" кетишини у яхши биларди. Бу ҳам 
аслида бир руҳий зарба, хийла эди. Ипак содда эмасми, 
унинг зиёфатга кетаётгандай қуюқ пардоз қилиб олгани- 
ни кўриб анграйиб қолди ва “бир бемаънилиги бор-да, бу 
аёлнинг” деб кўйди. Аммо опанинг “манёври” иш берма- 
ди, шекилли, прокурорнинг хонасида асабий отилиб чиқ- 
ди ва Ипакка караб деди:

- Гапингизни ўйлаб гапиринг! - у илтимос қилмади, 
балки буюрди.

Ичкарига Ипак кирди. Илгарилари бунақа жойлар- 
га сира келмаган. Бари ғалати эди, унинг учун. Хонала- 
ри совуқ, одамлари хам хиссиздай туйилди, унга. Аммо 
улар орасидаги узун бўйли, қўнғиз мўйлов йигит унга 
таниш эди. Ҳа, бу ўша эди, синфдоши Йўлдош. Катта 
кишиларнинг нуқси уриб қолибди-ку! Уйланган, битта 
боласи бор, деб эшитганди. Келиб-келиб, шунча йилдан 
кейин Тошкентда, яна манавиндай номи хунук жойда уч- 
рашишса-я!

Ипак мийиғида кулиб қўйди. Уни қишда, совукда хо- 
вузга итариб юборганини эслади. У Ипакка ҳамманинг 
кўз ўнгида хат берган, ўғил болалар қийқиришиб ҳуштак 
чалиб юборишганди. Шунинг аламига Ипак уни музла- 
ган ховузга итариб юборганди. Бола экан-да, совукдан 
томири тортишиб, чўкиб кетса нима бўлади, деб ўйла- 
мабди хам.

Кўзи қисиқ терговчи уни ўтиришга таклиф этди.
- Беморга эндокаротомицин қилиш буюрил-ганми- 

ди? Нега бу муолажа дафтарига кайд қилинмаган?
Ипак нима дейишни билмай ўйланиб қолди.
- Баъзида шундай хам бўлади. Дўхтир уколни буюра- 

ди-ю, ёзишни унутади...
- Экспертиза хулосасини сизга хам ўкиб бераман: 

“Мархум Б. Адхамов икки томонлама зотилжам касалли- 
ги билан шифохонага тушган. Унга антибиотик дорилар 
қилинган, кейин эндокаротомицин буюрилган...

- Мен бу уколни қилмаганмаи.
- Жим туринг, рухсат берсам, кейин гапирасиз, ҳо- 

зир хулосани эшитинг! Қон тахлили болага ўша дори 
килинганини тасдиклади. Доридан бола талвасага ту- 
шиб колган! - терговчи Ипакка гўё у айбдордай ўқрай- 
иб қараб деди. - Етмаганига уни йикитиб юборибсиз-

лар-ку! Йирик қон томири ёрилиб кетган. Ўлим шу- 
нинг оқибатида юз берган. Онага улик болани тутқа- 
зишган...

Ипакнинг юраги орқасига тортиб кетди.
- Йўғ-э, нахотки...
- Шунақа синглим. Ўша ерда бўлган хдммангиз ай- 

дорсиз! Хўш, ўша куни муолажа хонасида кимлар бул- 
ган?

- Мен уйга кетгандим. Хонада кимлар бўлганини 
билмайман. Адҳамовга бу уколни қилишдан бош торт- 
ганман.

- Уша куни ким навбатчи эди?
- Навбатчими, Имомова бўлиши керак...
- Елғон! Уша куни навбатчи сиз эдингиз!
Терговчи унинг кўзларига қаттиқ тикилди. Ипак айб- 

дорона бош эгди.
- Мамадаминовамисиз, ахир?! Ўша куни сиз навбат­

чи бўлгансиз, мана рўйхат...
Ипак шошиб қолди, нима дейишни билмай ғўлди- 

ради.
- Ҳалиги... тўғри рўйхат бўйича мен эдим, лекин 

дугонам билан алмашгандик. Ишонмасангиз, ўзидан 
сўранг, бирок муолажа хонасида у хам бўлмаган.

- Наргиза талабами? - сўроқ қилишда давом этди 
терговчи.

Ипак милиционерлардан бири унга қаттиқ тикилиб 
турганини сезиб ўнғайсизланди. Бу ўша синфдоши 
Иўлдош эди. У хам кизни таниб колган, шекилли. Йи­
гит унга қараб жилмайди ва улар томонга қараб кела 
бошлади.

- Ипакмисан? - кўзларини катта-катта очиб сўради у.
- Йўлдош!?
Синфдошлар қўл беришиб кўришишди.
- Боядан бери қарайман, ўшами-ўшамасми, деб?

- Ўртоқ капитан, бунча қийнаманг, уни!
Терговчи унинг гапига парво қилмади, аксинча, тан- 

беҳ берди.
- Лейтенант, терговга халакит бераяпсиз!
- Бўпти, кетдим, мана!
- Наргиза талабами? - саволини такрорлади тер­

говчи.
- Ҳа, тўртинчи курсда ўқийди. Аммо мен аввал-бо- 

шдан огохлантиргандим, шу уколни қилманглар деган- 
дим. Бирок боланинг онаси бўлим мудирига мени устим- 
дан шикоят қилган. Кейин ўша уколни ўзлари қилишган. 
Мана оқибати! Ўша уколни қилсак хам айбдормиз, кил- 
масак хам!

- Сизлар оппок экансизлар-да?! - кесатди терговчи. - 
Болани йикитиб юборишгани-чи, унинг хамма ёғи кўка- 
риб ётибди-ку! Нега буни гапирмайсиз?

- Опангиз тал аба қизни айблаяпти... Жа илонни ёги- 
ни ялаган кўринади, бу хотин. Биринчидан, у хали сту­
дент, иккинчидан қиз бола. Нари борса, суд унга уч йил 
шартли жазо белгилайди ёки бадал тўлаб қутулади. Опа- 
нинг айби тасдиқланса, ўн йилга кетди, деяверинг. Етма- 
ганига лицензиясидан айрилади.

Ипак бошини эгди. Нима дейишни билмай, 
тўтикушдай яна ўша гапни такрорлади.

- Мен ўша кун и у ига кетгандим дедим-ку! - аммо шу 
тобда ran нимада эканига тушуниб қолди. Демак, уколни 
Диёрованинг ўзи қилган.

- Синглим, бизни тўғри тушунинг! Бўлимингизда 
жиноят содир бўлган, бола ўлган! Айбдорларни яшир- 
сангиз, сиз хам уларга шерик бўласиз!

- Буни... боланинг онаси билиши керак, -тутилиб-ту- 
тилиб деди Ипак. - Ахир у ўша ерда бўлган-ку!

- Ҳамма ran шунда-да! Боланинг шоҳ томирини то- 
полмай, беморни қийнашган. Онаси бунга чидолмаган.

Шу боне уни хонадан чиқариб юборишган. Хонада па­
лата шифокори, ўша талаба қиз ва Диёровангиз бўлган. 
Уколни шу учаласидан бири қилган. Бундан ташқари 
беморнинг касаллик тарихига унинг бош чанок босими 
бўлган, деб қайд этилибди. Бу ёзув касаллик тарихига 
кейин кўшиб кўйилган. Биз буни аникладик.

Ипак индамади. Ҳа. баъзида шифокорлар шундай ки- 
лишади. Чунки шифокорни айблаш осон.

- Бу Худонинг иродаси. Одамнинг ўлимига у нима- 
нидир сабаб қилиб қўяди...

- Худонинг иродаси бўлмаса-чи?!

- Индамайсиз! Шунакасизлар-да!
- Тиббиётда тушунарсиз ходисалар кўп учрайди. Ка- 

сали енгил бола кутилмаганда нобуд бўлиши, оғир ёт- 
ган гўдак бип-бинойи тузалиб кетиши мумкин. Шунда 
биз хеч нимани тушунолмай қоламиз. Манави стол, соат, 
машина - буларнинг касалини билиш хам, тузатиш хам 
осон. Чунки буларни одам яратган. Аммо инсонни биз 
яратмаганмиз. Ҳатто одамнинг кон таркиби хам хали 
тўлик ўрганилмаган. Ҳужайра-ю, ички аъзолар хақида 
нима хам дейман. Лекин ўша болага бу уколни килиш 
мумкин эмаслигини ич-ичимдан сезгандим. Афсуски, 
шифокорлар ички сезгига ишонишмайди.

- Ҳали хам ўша одатинг қолмабди-да! - узоқдан ran 
котди, уларни тинглаб ўтирган Иўлдош. - Эсингдами, 
Сайёранинг касал бўлишини олдиндан сезгандинг! Дала- 
дан чикаётганида оёғи ариққа тушиб кетишини гушингда 
кўргандинг. Кейин ростдан хам шунақа бўлган. Ушанда 
уч ой юролмаган, эслайсанми?

Кўзи қисиқ терговчининг сал чиройи очилди.
- Ух, чёрт, хали шунака кобилиятим хам бор, денг! 

Унда... уколни ким килганини аник биласиз! - у ўз дар- 
дида яна хужумга ўтди.

- Биласиз! - таъкидлади у. - Айтиш-айтмаслик ви- 
ждонингизга хдвола.

- Унга босим ўтказманг, ўртоқ капитан! Кўрмаган 
нарсасини у қандай тасдиқлайди. Кўнглим сезганди, де- 
йдими?! Судга ҳам ўтмайди, бунақа гувохлик. Сиз яхши- 
си, анави уччовини яхшилаб силкитинг...

- Нима сиз Мамадаминованинг адвокатимисиз? Сиз- 
нинг терговларингизга мен аралашмайман-ку!

- Мен сизнинг синфдошингизни тергов қилма-ган- 
ман-да! Буни устига сиз гуё Мамадаминова айбдордай 
тергов қилаяпсиз!

- У айбдор! Чунки жиноятчиларни хаспўшлаяпти...
- Хўп бўпти! - деди норизо оҳангда капитан. - Ма­

мадаминова, кетишингиз мумкин!
Йўлдош уни йўлаккача кузатиб чикди. У қизнинг мо- 

вий кўзлари-ю, калта кесиб, чиройли турмакланган соч- 
ларига ҳавасланиб қараркан деди:

- Чиройли қиз бўп кетибсан!
Ипак унга қараб жилмайди.
- Ҳушомад қилма, худди кеннойимга айтиб бера- 

ман, - деди қиз қувлик билан унинг никоҳ узугига ишо- 
ра кил аркан.

- Э, буми... Бу, - кафтини ёзиб узукка имо қилди йи­
гит. - Хира қизларни чалғитиш учун! Аслида кеннойинг 
кетиб колган...Кетганига бир йил бўлаяпти, қизимни ҳам 
кўрсатмаяпти. Шунақа гаплар...

Ипак ҳайрон бўлди. Охирги сафар уйга борганида 
бунақа ran йўқ эди, йўқса акаси айтган бўларди.

- Ёмон бўпти! - унга хамдардлик билдирди Ипак. - 
Мен эшитмаган эканман, кечир...

- Қайтиб келади, ҳали, - синфдошини юпатди қиз. - 
Бола билан қаёққа ҳам борарди...

- Ким билсин? - елкасини учириб деди Йўлдош. - Бу 
аёлларни тушуниш қийин экан. Қизимни ўзи кўрсатмай-

ди-да, ҳаммага боласидан ҳам хабар олмайди, деб мени 
ёмонлайди!

- Демак, ҳали умидвор, сени кутаяпти. Бу алам- 
дан

- Аммо у билан уч дақиқа ҳам хотиржам гаплашол- 
майман. Дарров игнасини санчади!

Бир оз сукутдан сунг у қўшиб қўйди.
- Иўқ, у билан бир том остида яшаш қийин!
- Энди, уни кам тушун! Сен бу ёқда, у Наманганда... 

Уларни хам олиб келиш керак.
- Шунга сабр керакми?! - қўлларини ёзиб деди 

у. - Ўзинг-чи, Ипак ўзингдан гапир? Турмушга чикма- 
дингми?

- Иўқ... - Ипак ер чизди, уялди. Бир пайтлар Йўлдош 
унга совчи қўиганди.

- Ўшанда янглишгансан. Менга тегишинг керак эди!
- Э, бор-э! - Ипак кулиб юборди. Кейин кетишга изн 

сўради. - Мени кутишяпти...
Улар хайрлашишди.
Ипак касалхонага кириб келганида, бу ерда жанжал 

бўлаётганди. Талаба қиз Наргизанинг ота-онаси келиб, 
Диёрованинг хонасида нак қирғин қилаётганди.

- Ким сенга оқ халат бериб, бу столга ўтказиб қўй- 
ди! Падарига минг лаънат ўшаларнинг! Сатанглигингни 
кара, бўёқ тегмаган жойинг қолмабди-ку! Сен ўзи дўх- 
тирмисан ё артисмисан? Сен яхшиси, артислик қил хўп- 
ми, жуда қойиллатар экансан! Қилғиликни қилиб қўйиб, 
буни ёш болага тўнкагани уялмадингми?! - бакираётган 
Наргизанинг отаси эди.

- Ўйлаб қилдингми, шу ишни! Ахир бу қиз бо- 
ла-ку, “ўтириб чиққан" деган тамга босилсинми, пешана- 
сига! Ўз қизингга шунақа килармидинг! Эркак бўлга- 
нингда-ку, дабдалангни чиқарардим-а... Ҳе онангни...

- Уколни сен қилганингни “доказат” қиб бераман!

Уколдан кейин бола шайтонлаб қолиб, йиқилиб кетиб- 
ди-ку! Бировнинг боласи-я, эссиз-а?!

- Бунга ҳам боққан бал о бордир! - деди қизнинг она- 
си. Эр-хотин иккови жахлдан қип-қизариб, бўлим бо- 
шлиғининг хонасидан чиқишди. Қизнинг отаси яна жиғ- 
биғ қилиб, бир нарсалар деб бақирди. Бироқ Ипак уларга 
эътибор қилмади. Қиз ичкарига мўралади. Негадир у опа 
йиғлаётган бўлса керак, деб ўйлаганди. Аммо у жахлдан 
гезарганча ким биландир телефонда гаплашарди. Диёро- 
ва Ипакни кўриши билан уни қўли билан имлаб чақирди, 
ўтиришга таклиф қилди. Аммо унинг суҳбати ҳали туга- 
маганди.

- Нахотки, эндокаротомицин ишлаб чиқаришдан 
олиб ташланганини билмаган бўлсангиз, Эркин Аббосо- 
вич! Ким ишонади, шу гапингизга! Ишимиз прокурату­
рам тушиб қолди. Бир бола ўлди, бошқаси комада ётиб- 
ди...- Диёрованинг кўзлари ёшланди.

- Менда нима хусуматингиз бор эди?! - йиғлам-си- 
раб гапирди у. - Учта боламнинг уволи тутсин, илоё! 
Агар бир нарса бўлса, сизни ҳам оёғингиздан тортиб ке- 
таман, эшитиб олинг! Жим ўтирмайман! - аёл шундай 
дея қарс этиб гўшакни жойига кўйди. Кейин ўз-ўзига га- 
пиргандай деди:

- Расволар!
- Кўрдингизми, буларнинг килган ишини. Аслида 

ҳамма балони шу фармацевтлар бошлайди, ўзи. Дори 
ясаш ўйин бўп қолган! - Ипакка қараб гапирди у

- Хўш, - деди у нихоят, максадга ўтиб. - Терговчига 
нима дедингиз?

- Мен уйда эдим, билмайман, дедим. Тўғриси ҳам 
шу-да! - деди Ипак. Шу тобда негадир у Диёровага ачин- 
ди. Чиндан хам у аёл, у она. Учта боласи бор, ахир... агар 
у камалиб кетса, болалари нима бўлади?!

Эртасига Ипак ишга барвактроқ келди. Аммо оёғи 

тортмай аранг келди. Келса, атроф сув қуйгандай жим- 
жит. Шунданми, юрагига ғул-ғула тушди. Муолажа хо- 
насига кирди-ю, ўртадаги курсида яна бир гудакнинг 
жасади чўзилиб ётганини кўриб, юраги орқасига тортиб 
кетди. Бу боксда ётган ўша қизалоқ эди. Унинг тепасида 
дугонаси Гулчеҳра йиғлаб ўтирарди.

- Охири бўлмабди-да! - синиқ товушда деди Ипак. 
Қизалоқ жуда нимжон эди. Бунинг устига у юрак нуқ- 
сони билан туғилганди. Бу хам етмагандай у қизамиқ 
касаллигига чалинган. Аслида қизни “икки ёқлама зо- 
тилжам” деган ташхис билан уларнинг бўлимига олиб 
келишганди. Чиндан хам қизамиқнинг дастлабки бел- 
гилари зотилжамга ўхшаб кетади. Улар қизни янглишиб 
олиб келишганди. Аммо раҳбарлар билиб колса, инфек- 
цион касаллик туфайли текшир-текшир бошланиб кети- 
ши мумкин эди. Роса жанжал бўларди. Шу боис Диёрова 
уни бокс га олиб, ўзи даволамокчи бул ганди. Окибати бу 
бўлди. Ахир қизамикдан унинг ўлиб қолишини ким би- 
либди, дейсиз. Узи прокуратура текшираётган бир пайт- 
да бу ўлганнинг устига тепгандай бўлди. Боланинг яқин- 
лари тушунса тушунди, тушунмаса, яна жанжал бошла- 
нади.

- Онаси... унга нима деймиз, энди?! Қандай айта- 
миз?

Ипак бинт олиб, ширт этиб йиртди-ю, марху-ма- 
нинг энгагини боглашга киришди. Аммо шу пайт худ- 
ди тунов кунгидай, мархуманинг оғзидан қон отилиб 
кетса бўладими?! Ипакнинг ёноклари, халати қип-қи- 
зил конга бўялди. Ипакнинг ўзи хам кутилмаган ходи- 
садан жуда қўрқиб кетди ва жон холатда қаттик қичқи- 
риб юборди...

ТУНГИ НАВБАТЧИЛИК

Фарходбекнинг сўзларига ҳеч ким қулоқ солмади. 
Ammo айтгани бўлди, ҳаммомнинг томи босиб қолди. 
Энг ёмони у ерда взвод командирининг ўғли ҳам бўлган. 
Оғир устун боланинг устига тушиб, бошини мажаклаб 
юборган. Солдатлар хам тан жароҳати олиб, госпиталга 
ётқизилди. Командирнинг ўғли эса шу ҳалокат туфайли 
нобуд бўлди.

Фарходбекнинг взводи вайронани йиғиштиришга са- 
фарбар этилди. Капитан баланд бўйли, елкадор солдатни 
дарров таниди. Ўша куни у «аскарларни тўхтатинг», деб 
роса ялинганди. Афсуски...

Капитан ундан кўз узмади. Шу пайт старшина, бело- 
руссиялик Павел деган йигит уни атайлаб туртиб юбор- 
ганини ва Фарҳодбек шундоқ қум-тош устига йиқилга- 
нини кўрди. Павел ўзига анча бино қўйганди. Гавдаси нақ 
девни эслатарди. Унга аскарлик формасини атайлаб буюр- 
тиришган. Аммо гавдали бўлгани билан калласи ишламас- 
ди, ҳасадгўй эди. Нияти кимдандир ўч олиш, кимнидир 
эсини киритиб қўйиш бўларди. Командирлар бу болани 
отнинг қашкасидай таниб қолишган. Аммо Фарходбек...

Фарходбек индамай ўрнидан туриб, кийимларини 
қокди.

- Яна шундай қилсанг, аяб ўтирмайман! - дёди у Па­
вел га қаттиқ тикилганча.

-Сен-а? Кулгимни қистатма! - деди Павел хир-хираб 
кулиб.

- Отставит! - капитан уларга танбех берди. Негадир 
ўзи сезмаган холда Фарҳодбекни мулзам килгиси келди.

- Аскар старшинага нега ran қайтараяпсан? Устав- 
ни билмайсанми? Қўполлик килганинг учун старшина- 
дан кечирим сўра! - деди. Фарходбек каловланиб колди, 

бир капитанга, бир старшинага қаради. Ичида бир олов 
гувраб кетди. Бироқ айб унинг узида-ку, дейёлмади. Бу- 
нинг ўрнига «мени кечиринг ўртоқ старшина» деди. Бу 
сўзлар томоғини ачитдики...

- Ишингизни давом эттиринг! - қуруққина қилиб 
деди капитан. Ноҳақликни кўриб, кўрмасликка олгани- 
нинг аслида бошқа сабаби бор эди. Фарҳодбек ҳақида 
кечагина генерал хузурида гаплашишганди. Негадир 
баъзи командирлар ундан чўчиб қолишган. Бир марта бу 
Фарҳодбек деганлари Власовга:

- Сизнинг иккита болангиз бор! Иккиси ҳам икки 
хил аёлдан! - дебди. Капитан командирнинг олдида ўсал 
бўлиб қолибди. Яхшики бошлиқ:

- Нотўғри айтдинг аскар, Власовнинг битта қизи 
бор! - деб жонига оро кирибди.

Аслида Власов шу қишлокдаги бир бева аёл билан 
дон олишиб юришини, бу аёл яқинда унга ўғил туғиб 
берганини ҳамма биларди.

Шундан бери Власов Фарҳодбекни ёмон кўради. 
«Бу қораялоқ, атайин қилди» дейди, шунга командирлар 
Фарҳодбекдан қутулиш, уни ўзларидан нари қилиш пай- 
ига тушиб қолишди.

- Келганига қанча бўлди? - сўради генерал.
- Уч ой!
- Уч ой?! - энсаси қотди генералнинг. - Ҳали ми- 

шики экан-ку! Оз-моз чиниқсин, харбий билимини 
оширсин... Бу мишиқи қанақасига разведкага ўтади? 
Ёки... бунинг бошқа сабаби борми?

- Йўқ, ўртоқ генерал! У раиснинг ўғли экан, яхши 
тарбия кўрган.

- Унда муаммо нимада?
- Шу қобилияти туфайли аскарлар ўртасида низо 

чиқаяпти, - капитан аввалги сафар казармада содир бўл- 
ган тўполонни гапириб берди.

Вокеа кечкурун содир бўлганди. Кимдир этигини то- 
залади, кимдир ювган ёкасини тикди, яна бир аскар уйи- 
га хат езди.

Петро эса столни ўртага қўйиб, хат-жилдларини тахлаб 
чикди. Усти бир хил, ичи хар хил. Бирига Жулия Роберт- 
снинг сурати, бошкаларига геометрик шакллар солинган- 
ди. Ш ош ил ин ч да Петро севган қизи Анядан келган хат- 
ни хам билмай, шу хат-жилдлар ичига кўшиб юборибди.

Петруханинг ўзи кўзига кора латта бойлаб. конверт- 
ларни очиб, бирма-бир кўрсата бошлади. Бирок хамма- 
сини адаштириб юбориб, аскарларга тоза кулги бўлди. 
Квадратни айлана деди, айланани куб деди, хуллас дов- 
дираб, ҳамманинг ичагини узди. Кейин Фарходбекни 
чакирди. У қўл силтаб:

- Қўйинглар-э! - деди. - Бу нима майнавозчилик! - 
Фарходбек терс бурилиб кета бошлади. Шу пайт унга еб 
юборгудай тикилиб турган Павелни кўрди-ю, фикридан 
кайтди. Манави айикка бир ўзини кўрсатиб кўйгиси кел- 
ди. Унга маъноли тикилганча Петруханинг жойини эгал- 
лади. Петро хурсанд, жилпанглаб бориб, унинг кўзини 
бойлади.

- Яхшилаб бойладингми? - сўради Фарходбек. Пе- 
труха бу ёқдагиларга «зўр» дегандай бошмалдогини ке- 
риб кўрсатди.

- Унда бошладик! - Фарходбек жиддийлашди. Хат- 
жилдлар узра бир бор кафтини юргазди-да, бирини олиб 
деди:

- Манави Жулия Робертснинг сурати! «Сохибжамол» 
киносида чиққан киз! - Петро хатжилд ичидан Жулия- 
нинг суратини олиб, аскарларга кўрсатди, улар қийқири- 
шиб чапак чалишди.

- Бу квадрат! Манавиниси дойра! Буниси Анянинг 
хати! - Фарходбек хеч бир тутилмай, бари хатжилд ичи- 
даги шаклларни тўғри айтди.

- Хатниям ўкиб берайми? - ҳазиллашди Фарходбек 
ва хатни очмай, кўзи бойлоқ холда уни “ўқишга” туш ди: 
«Петро сени соғинаман, деб ўйламагандим. Аммо гала- 
ти-галати, телба-тескари гапларингни хам соғинаяпман» 
-шу ерга келганда ас карл ар ҳуштак чалиб юборишди.

- “Анави Колька кетимдан соядек эргашиб юрибди, 
- хатни “ўқиш”да давом этди Фарходбек. - У Петродан 
воз кеч, дейди. Бир чорасини кўрмасанг, мен дан куруқ 
коласан... Петро бир иложини кил. Сен бунака нарсалар- 
га устасан-ку!” - аскарлар яна ер депсиниб, думалаб ку- 
лишди.

- Ўчир..., - кутилмаганда Петронинг жахди чиқиб 
кетди. - Нега бировнинг хатини ўқийсан?! Ўзингникини 
очмай хам печга ташлайсан-ку!

Фарходбек кўзидаги рўмолни ечиб, Петрога ажабла- 
ниб каради. У хатда айнан шу сўзлар ёзилганини билмас- 
ди.

- Жиннимисан! Кўзим бойлоқ бўлса, қандай ўқий- 
ман? Бу хазил-ку, оғайни...

- Ҳали хазилми, бу? Мени хаммага майна қил- 
динг-ку! - Петро хатни жахл билан тортиб олди ва стол- 
ни бир тепиб қулатди-да, жойига кетди. Худди шу пайт 
казармага капитан кириб келса бўладими?! Уни кўриб 
Павел сапчиб ўрнидан турди ва аскарларга «сафлан!» 
деб буйруқ берди. Аскарлар лоакал ўртада ағанаб ётган 
столни турғазиб ҳам улгуришмади.

- Бу нима ахвол? Ким қилди буни? Яқинингиздан 
келган хатни шунақа киласизларми?

- Старшина, бу кимнинг иши? - уни сиқувга олди ка­
питан. Павел ўйлаб ўтирмай:

- Фарҳодбекнинг! - деб жвоб берди. Капитан ялт 
этиб Фарҳодбекка қаради.

- Буни кейин хал қиламиз. Ҳозир ҳамма харобани 
тозалашга боради. Ҳаммомни томи босиб қолибди! -

шундай дея у ер остидан Фарходбекка қараб кўйди. 
Ахир уни том босиб қолишидан шу аскар огох этган- 
ди-да.

Хуллас, капитан генсралга ўша воқеани гапириб бер- 
ди. Генерал ўйланиб қолди.

- Казармада қанақа низо чиққан, тушунмадим? - 
қайта сўради генерал.

-Шу... оддий аскар Агзамов кўзи бойлоқ ҳолда би- 
ровнинг хатини ўкиган!..

-Кўзи бойлоқ холда, дейсизми? Ўйлаб гапиряпсизми, 
капитан? Шуни ran деб менга айтяпсизми?! - генерал- 
нинг кўзлари олайиб кетди.

- Иигиштиринг майнавозчиликни! Агзамовга имкон 
беринглар, хакикий солдат бўлсин! Агар шунчалик қо- 
билиятли бўлса, разведкани кейин ўйлаб кўрамиз! Энди 
бўшсиз капитан, ишингизга бораверинг. Аскар хакида 
шахсан менга “доложить" қиласиз! Қобилиятли болага 
ўхшаяпти. Агар бошидан бир тола сочи тўкилса, сизни 
жавобгар қиламан, тушундингизми?!

Власов индамади. Генералнинг феълини билади-ку. 
Мана қаёкдаги бир мишикини қаноти остига олиб ўти- 
рибди. Шу сабаб капитан уни жазолай олмади. Аксинча, 
унга “Харобани тозалашда жонбозлик кўрсатгани учун” 
бир кунга шахарга чиқишга “уволнение" берилди. У би­
лан бирга анави озарбайжонлик йигит Жамилга хам рух- 
сат тегди. Икки аскар қанот чиқариб учиб кетишди.

Шарқий Сибирдаги кичик шахарларнинг ўзига яра- 
ша жозибаси бор. Ҳа, бу ердаги алланима Фарходбекка 
Ўзбекистонни эслатади. Одамлари кора соч, кора кўз, 
содда ва тўпори. Балки шу томони ўхшар...

- Гулзира дорига рецепт берган. Шу дорини топиб 
беринг, деганди, - Жамил коғозни очиб дўстига кўр- 
сатди.

- Сени Гульзира билан танишгирмоқчиман. Мен би-

лан бирга борасан. - Фарходбекнинг елкасига уриб деди 
йигит. - Кавказча кабоб пиширамиз!

Фарходбекнинг кўзлари гилайланди.
- Қўйсанг-чи, Жамиль, чақирилмаган мехмон бў- 

либ, Гульзиранинг кўзига балодай кўринаманми? Эээ... 
Озиб-ёзиб бир рухсат текканида, ўртангизда кора ботир 
бўлиб нима қиламан. Мен бир оз айланиб, кейин казар- 
мага қайтаман.

- Бормасанг бўлмайди-да, “телепат дўстим бор”, деб 
мактаниб қўйганман. Ёлғончи қилма, мени...

- Жамиль! - Фарходбекнинг жахди чиқиб кетди. - 
Қанақа телепат! Қўйсанг-чи! Унда кизинг билан Петро- 
ни таништир... - икки дуст ҳахолаб мириқиб кулишди, 
кейин дорихонага кириб кетишди. У ерда бир соч-соқо- 
ли ўсиқ, шапка кийган кария дорихонадаги қизга бир 
нималар деб ялинарди. Шундай ялинардики, беихтиёр 
Фарходбек уларнинг гапларига қулоқ тутди.

- Қизим тенгги экансан, тушун болам, неварам ка- 
сал. У расво касалга йўликкан. Шу дорини ичмаса, 
кечқурун истмаси кўтарилиб, кийналади.

- Ота тушунтирдим-ку, сизга, бу дори рецептсиз со- 
тилмайди. Ҳаққим йўқ, ахир!

- Э, болам-а, хотира чатоқ, уйда қолибди, шу коғози 
ўлгур. Кексайгач, калланг хам кетар экан. Қайтгунимча 
кеч бўлиб қолади-да.

Фарходбек пештахтага яқинлашди. Боядан бери ота- 
га тихирлик килиб, дори сотмаётган қизнинг кўзларига 
қаттик тикилди. Кейин мулойимлик билан деди:

- Ота рецептни эртагаёқ келтириб беради. Ахир ту- 
шунтирди-ку, ахволни! Рахмингиз келсин, сотинг шу до- 
рингизни.

Қиз негадир Фарходбекка каршилик қилолмади. Ак- 
синча, отага лозим бўлган дорини излаб топди-да, пеш- 
тахта устига қўйди.

- 24 сўм 50 тийин! - бидирлади қиз. Жамиль кулиб, 
“зўрсан, оғайни" дегандай Фарходбекнинг елкасига тур- 
тиб қўйди. Қариянинг эса пешанаси тиришди.

-Ие, қимматлашдими, бу дори? Ахир бунча пул ол- 
магандим... - чол нима қилишни билмай, бўм-бўш кисса- 
сини кавлашга тушди.

- Шунча қисталанг қилгунча, олдин пулингизни са- 
намайсизми, ота! - деди кулиб қиз. Аммо айни чоғда бу 
кулгили эмасди. Қария йиғламокдан бери бўлиб турарди. 
Шу боне Фарҳодбек чўнтагини кавлаб, битта кизил ўн 
сўмликни чикарди.

- Етадими, амаки? - кария Фарходбекнинг пул тут- 
ган кўлларини кайтарди. -Қўйсангчи, болам, ўзинг мусо- 
фир экансан, ўзингга керак бўлади.

Фарходбек қўлини қариянинг кафтига ташлади-ю, 
икки қўллаб кисиб олди.

- Қўяверинг! Неварангиз касал экан-ку, мен табиб- 
ман. Уни бир кўриб қўяман. Кейин узилишиб кетамиз...

Ота пул ни олиб, кўз ёшларини артди.
- У жуда касал! - деди йиғламсираб. - Кечқурун 

алангаи-оташ бўлиб ёнади. Бирор ёрдам кўлимдан келса, 
қани?! Уни бу ахвол кўриб, ичим куяди, билдинг!

- Ноумид бўлманг, ота. Бораману кўриб кўяман. Уй- 
ингиз узок эмасми?

- Автобусда ярим соатлик йўл.
- Бўлақолинг, дориларингизни олинг...
Жамил Фарходбекни туртди.
- Эсинг жойидами, ғирт бегона одамникида нима қи- 

ласан?! Гулзира бизни кутаяпти, дедим-ку.
- Кўнглим бир нарсани сезмаса, гапирмайман. Ту- 

шун, дўстим, бормасам, қийналаман. Бу шунака нарса, 
бошига тушган билади.

Бўпти. - норизо кайфиятда деди Жамил. - Сени 
соат беш яримда шу ерда кутаман.

Фарходбек; отахонни етаклаб ташкарига йўналди. 
Кейин ортига ўгирилиб, Жамилга ran қотди.

- Ammo кавказча кабобдан менга хам олиб қўй!
Ҳамма ўз йўлига кетди. Кўп ўтмай, Фарходбеклар қа- 

риянинг ёғоч кулбасига етиб келишди. Улар келганида ит 
хуриди, катакдаги товукдар қақағлади.

- Товуқ боқасизми?
- Бу ҳам Надька учун. Ҳар куни янги тухумни или- 

тиб бераман.
- Яхши...
Улар Ваня амаки билан қиз ётган хонага кириш- 

ди. Оппоқ ўринда оппоқ юзли, қора қош, нозик бир қиз 
ётарди. Киприклари найзадай, кўзлари юмуқ. Уни кўриб 
Фарҳодбекнинг юраклари хапқирди. Унга ачинганидан 
эмас. Бу қиз унга “бировларни” эслатиб юборганди...

- Ухлаяпти...- пичирлади отахон.
- Бува, ухламаяпман. Ёнингиздаги одам ким?
- Бу Фарҳодбек, у табиб экан. Дорихонада учратиб 

қолдим. Неварангизни бир кўриб қўяман, деди...
- Бува! - таънали оҳангда деди қиз ва Фарходбекка 

шубҳаланиб қаради. - Ахир у солдат-ку, бува, қанақа та­
биб?

- У яхши бола экан, Надька, дорингга пул берди...
Бу пайтда Фарходбек қиз ичаётган дориларни кўздан 

кечирарди. Улар орасида бангидевонани кўриб тутакиб 
кетди.

- Ярамас дори-ку бу! Бу заҳар! - тушунтирди у қиз- 
га. - Буни отиб юбориш керак.

з унга кинояли назар ташлади.
- Нима, сиз дўхтирмисиз?
- Қишлоқда фельдшер бўлганман, - ёлғон гапирди 

Фарходбек.
Қиз яна лабини бурди.
- Қачон ўқиб улгура колдингиз? - кесатди бемор.

- Бу гиёҳни бир табиб берган, сизга ўхшаган. Баъ- 
зида дорилар ҳам оғриқни қолдирмайди, ўшанда шу ёр- 
дам беради. Мен... оғриққа чидолмаяпман. Бунинг усти- 
га тунда ваража тутади. Томиримда қон виқирлаб қай- 
наётганга ўхшайди. Биров тагимдан олов ёқади-ю, мен 
қозонда вошиллаб қайнаб кетаман, шунда ўз-ўзимга 
дўзахдаман шекилли, дейман. Энди мени дўзаҳ билан 
кўрқитиб бўпсиз!Мана сизга ўша дўзаҳ!

Қизнинг кўз ёшлари ёстиққа окиб тушди. У куруқ- 
шаб порс-порс ёрилган лабларини ялади.

Фарҳодбек унга бир зум тикилиб қолди. Ҳа, унинг 
қаеридир Чамангулга ўхшайди. Жингалак сочлари, 
қора кўзлари, маъсумалиги... Шу тобда Чамангулни 
қанчалар соғинганини хис қилди. Томоғига данакдай 
нимадир қадалди. Аслида у қиздан келган хатларни шу- 
нинг учун ўкимаётганди.Бу соғинчга чидаб бўлмас- 
лигини биларди. Алами бор эди, унинг. Ўртадаги ма- 
софадан, қизнинг ундан йирокда эканидан. Ҳа, у Ча- 
манга ишонади, лекин ёнидаги Абдуғанига ўхшаш 
аблахларга ишонмайди. Шуни ўйласа, аламидан ўлиб 
қолай дейди...

Фарходбек қизга ачинди. Унга худди бегона киз эмас, 
балки Чамангули бетоб ётгандай туйилиб кетди...

Хонага чол кирди. Бирок Фарҳодбек унга қўллари- 
ни кўтариб силкиб, «чикиб кетинг!» ишорасини қилди. 
Овоз чикариб гапирмади. Чунки диққати бўлинишини 
истамаётганди.

Ўзи хам бундай холатга илк марта дуч келиши, тун­
га карамай, нима қилиш кераклигини биларди. г тар- 
нинг бари миясига ғойибдан куйиларди.

Фарходбек пастга пўстин тўшаб, чордона қуриб 
ўтирди. Қўлларини ёнга, тепага, кўндалагига ёйиб, бу 
билан гўё, кўринмас деворларни суриб, маконни «кен- 
гтайтирди». Кейин диккатни тўплаш учун бошини қуйи

солиб, қўлларини тиззаси устига қўйиб ўтирди. Муроқа- 
ба ҳолатига чўмди.Энди хона деворлари йўқолган, улар 
гўё улкан шаффоф шар ичида, бепоён, ям- яшил ўтлоқ 
ўртасида ўтирардилар.

Фарходбек кафтларини бир неча бор бемор танаси 
узра юргазди. Айниқса, қўлини қизнинг жигари устидан 
юргазган пайт, кафтига минглаб муз игначалар санчил- 
ди. Ана шу игначалар чилпарчин бўлгунича Фарходбек 
қизнинг жигарига кафтини босиб тураверди. Шу аъзо- 
дан енгил илиқлик келгач, у қўлини олди ва беморнинг 
бош томонига ўтди. Шундагина кўрпани туртиб турган 
беморнинг қорнига эътибор қилди. Унинг корни шишган 
эди. У жигар ҳам, ўпка ҳам сув йиққанини билди. Қизда 
жигар циррози касаллигининг сўнгги босқичлари кечаёт- 
ганди. Кейин юраги атрофига сув йиғилади, юрак катта- 
лашади, ундан кейин эса...

- Мен барибир тузалмайман, солдат, уринма! - деди 
қиз синиқ товушда - Васият хам килиб қўйганман. Фақат 
оғриқ... оғриқка чидолмаяпман, шуни енгиллат, аскар! 
Жуда қийналиб кетдим...

Не тонгки бу - Чамангулнинг овози эди. Буни эшиг- 
ган Фарходбекнинг юраги шув этиб кетди...У хам касал 
бўлсачи ?! Касал бўлсачи?! Нега бунақа бўляпти, нега? 
Уч ой тинч юрди ва бирдан...

У касални кўриб бўлгач, дахлизга чикди. Бу пайтда 
ота бинойидай дастурхон тузаб қўйганди.

- Картошка билан тухумни қовурдим! Аскарликда 
бўтқа еявериб жонинга тегиб кетгандир... Чучвара бор 
эди, шуни пиширдим. Қаймоқ қўшиб еб ол, болам! - 
деди у мехри ийиб.

- Надьканинг ота-онаси хорижда, куёвим бошқа оила 
қурди, қизим бошқасига тегди. Надькани Марусия икки- 
миз катта қилганмиз. Жойи жаннатда бўлсин, икки йил 
олдин Надьканинг бувиси оламдан ўтди. Жажжигинам...

жуда қийналди. Бувисининг йўқлигига ҳалигача кўни- 
колмаяпти. Мен бир оми чол бўлсам..., - Ваня амаки ош- 
хонадаги шкаф тортмасини очиб, у ердан бир талай хат 
олди. Улар ичидан икки-учтасини ажратиб, Фарҳодбек- 
нинг олдига ташлади.

- Бу... буни Надька ёзган, ҳаммага васият ёзиб қўй- 
ибди! -чол йиғлаб юборди. -У ўляпти... мен бунга жим 
караб туролмайман!

♦ ♦ ♦

Кеч кирди, аскарлар ухлагани ётишди. Ёш, кони қай- 
наган вужудга уйқу келса қани?! Ивир-шивир бошланди. 
Фарходбек Чамангулга ўхшайдиган бемор қизни ўйлаб, 
беихтиёр каттик хўрсиниб юборди. Кимдир унга такли- 
дан масҳараомуз “уф” тортди, бирови пиқирлаб кўрпа 
ичига кулди. Старшина шарт бошини кўтарди-ю, укки 
қушдай атрофга олазарак қаради.

- Жим бўл ҳамманг! - бақирди у. Фарходбек аскар­
лар унга “им” қоқиб, сирли кочиримлар қилаётганини 
пайқамади ҳам. Ўзи билан ўзи олишиб ётганди. Тўғри, 
у Чамангулга хеч канака ваъда бермаган. Аммо бари- 
бир... юрагида нохуш нимарсалар имир-ғимир қиларди. 
Айбдордай эди у. Ҳа-да, Чамангулнинг хатларини ёкди- 
ми, ёкди. Жавоб ёзмадими, ёзмади. Уни такдир измига 
ташлаб кўйди. У кетгач, нима бўлганини, қизнинг ҳоли 
не кечганини у билмайди. Ҳа, у қийналган, жуда қийнал- 
ган, яшагандир, лекин одамга ўхшаб эмас!

Фарходбек бир кун кўринмай колса, чопиб уйлари- 
га, Ҳанифанинг олдига келарди. Бу ёққа келолмаса, нима 
қилди экан, қиз шўрлик. Бу тошбағир бўлса...Йўқ, у то- 
шбағир эмас, у ожиз! У нотавон! Изтироб чекмайин, деб 
ўзини асрайдиган одамни яна нима деб аташ мумкин?! 
Туйғуларини юрагининг тубига, эзиб-эзиб тиққанди. 
Мана, бош кўтарди-ку, барибир.

Фарходбек олов устида ётгандай куйиб, гох у ёнга, 
гох, бу ёнга ағдарилди. Шу кўйи анча қийналиб ётди. Ва 
нихоят, бир сония мудради. Назарида туши билан хаёл- 
лари аралашиб кетди. Қай бири туш, қай бири хаёл ажра- 
голмай қолди ўзи хам.

Катта кўлмиш, кўл бўйида бир қиз оёкларини сувга 
солиб ўтирганмиш. Бошида рўмол, эгнида пальто, оёқла- 
ри эса сув ичидамиш. Фарходбекнинг жони халак, шу то- 
монга чопибди. Қараса, бу ўша бемор кизмиш...

- Ахир шундоғам касалсиз-ку, ёзмидики, оёгингиз- 
ни сувга солсангиз? - деб жеркиб берибди уни. Қизни 
опичлаб олиб чопармиш. “Оёғи музламасин-да, ишки- 
либ’1 - дермиш ичида. Хайрият, уни ўша ёғоч уйидаги 
тўшагига ётқизибди. Қўрқиб оёқларига қарабди. Қараса, 
қизнинг оёқлари қонаб ётганмиш. Фарходбек қизнинг 
юзларини эгаллаган сочларини олиб ташлабди-ю, тўшак- 
да Надя эмас, Чамангул ётганини кўрибди. Унинг хамма- 
ёғи қон эмиш. Фарходбек сесканиб, ортига тисланибди.

- Чаман?! Сенга нима бўлди? - бақириб юборибди у.
Чамангул жилмайибди, аммо кўзлари жиқка ёш 

эмиш.
- Нега хатларимга жавоб ёзмадингиз, нега жим бў- 

либ кетдингиз? - дермиш.
- Мен..., мен... энди ёзаман’ - шошиб дебди у. Ча­

мангул йиғлабди, унинг кўлларини ўпибди.
- Кеч бўлди, боринг! Анавига йўлиқиб юрманг... - 

дебди у. Фарходбекнинг юраги ғаш, хонадан чиқибди. 
Қараса, ўша атрофда Абдуғани юрганмиш. Фарходбек 
уни кўриб томоғидан бўғиб, деворга қисиб олибди.

- Мени хотинимда нима ишинг борийди? - дебди 
Абдуғани хириллаб.

- У сенинг хотининг эмас, шундай деган тилларин- 
гни суғуриб олмасамми?

Абдуғани унга караб безларча иршайибди.

- Сен билмайсан, у аллақачон менга хотин бўлган!
Кейин яна қўшиб қуйибди:
- Ўзи хохл ад и...
Фарходбекнинг ичида нимадир “тирс” узилди. Ичи 

сидирилиб тушди, гўё. Тош ютгандай бўлди. Ўша тош 
кўкрак қафасига қисилиб, нафас ололмай қолди.

- Аблах, мараз!
- Буни ҳаёт дейдилар, мишиқи! - Абдуғани шундай 

дейиши билан Фарходбек унга бир мушт туширди...
Шу пайт казармада, ёнгинасида нимадир “гуре” этиб 

полга қулади. Кароватлар ғийқиллаб сурилиб, қарс-қурс 
бир-бирига урилди. Бу шовқиндан бошқа аскарлар қато- 
ри Фарходбек ҳам уйғониб кетди. Бу пайтда нима бўла- 
ётганига тушунмаган аскарлар:

- Тревога, тревога! - деб бакиришарди. Шошқич 
кийиниб, сафга хам тизилишди.

Старшина ўрнидан туриб чироқни ёкди. Уйқули кўз- 
ларини ишкалади.

- Нима ran? - деди ҳайрон бўлиб. У ўзини ўнглаб 
ҳам улгурмай, казармага капитан кириб келди.

- Ярим тунда нима шовкин? - Власов бир сафла- 
ниб турган аскарларга, бир майкачан ахволда “чест” бе- 
раётган старшинага каради. Кейин хаммаси аён бўлди. 
Боя Фарходбек тушимда муштлашаман деб, ёнида ётган 
Жамилни уриб юборганди. У шўрлик кароватдан ага- 
наб тушган, мушт зарбидан беш-олтита кароват силжиб, 
бир-бирига урилиб кетганди...

Фарходбекнинг кути ўчди. Айб иш қилганини ту- 
шунди. У инграб ётган Жамилни суяб тургазди.

- Кечир, огайни, мени уйкуда билмай...
- Нима сен ойдинхаёлмисан, тунда изгийдиган?! - 

Власовнинг жахди чикди.
- Эртага сени ё гос питал га жўнатаман ё губбага 

тиқаман!

Ҳамма жим бўлиб қолди.
- Отбооой! - буюрди капитан. Аскарлар кайтадан 

ечиниб ётишди.
- Уйқуни расво қилди! - тўнғиллади кимдир.
- Бунга бир бало бўлган!
- Ажина чалгандир?!
- Жим бўл ҳамманг, ухланглар! Уч соатдан кейин 

тонг отади.
Фарҳодбек шеригига ачиниб қаради.
- Жамил каттиқ тегмадими? - пичирлаб сўради у. 

Йигит “хих “ деди-ю, вой-войлаб қолди. Дўрдайган лаби- 
ни кули билан силади.

- Шунчалик хам урасанми, муштинг тошданми, 
нима бало? Инсоф билан-да, энди! - нолиди у.

Фарҳодбек индамади. “Қурқоқ одамда инсоф нима 
қилади?!”, деб ўйлади у. Яна Чамангул ёдига тушиб, 
эзилди. Ҳамма уйқуга толди, аммо Фарходбек ухламади, 
қандай ухласин, ахир?

ТУНГИ МЕҲМОН

Ҳаммаси кўз очиб юмгунча содир бўлди. Уст-бошига 
кон отилиб, Ипак ўзини ўнглаб хам улгурмаганди. Хона- 
га сариқ сочли, тўладан келган аёл важохат билан кир- 
ди-ю, э йўқ, бэ йўқ Гулчехрага ёпишиб кетди. Юз-кўзи, 
бошларига муштлаб ташлади.

- Тўлаб бер! Жиянимни тўлаб берасан! - йиглам- 
сираб бақирди у. - Болага укол килиш ўрнига кетингни 
бўяб ўтирганмидинг, манжалақи. Ўзи тўғри айтишган 
экан, ҳамширалар фохиша бўлади деб!

Жанжалнинг устига Диёрова кириб келди.
- Ҳозирок чиқиб кетинг! - буюрди у.
- Бу ер сизга бозор эмас, касалхона!

Сариқ сочли аёл қўлини белига тиради.
- Ростданми? Касалхона дейсанми? Нега унда ка- 

салларинг ўлаверади. Чунки ҳамманг “тупой”сан. Ди- 
пломни пулга сотиб олгансан. Билмайди деб ўйлайсан- 
ми?

- Чиқинг дедим ёки милиция чақирайми?
- Чақир! Сенлар билан бир “разбор” қилиб қўяй!
Диёрова аёлнинг қўлини қайириб, дахлизга олиб 

чиқиб ташлади. Бу томонга шошиб келаётган мархума- 
нинг тоғасини кўриб, шифокорнинг юраги “шув” этиб 
кетди. Бу хам жанжал бошласа-я. Аксинча, у опасини 
махкам қучоклаб олиб, орқага тортди.

- Қўйинг опа, қўйсангизчи! Уларда нима айб? Ўзи 
Азизангиз оғир эди-ку!

- Қўйвор мени, анави хамшира маъшуқангда-а? 
Шунга ёнини олаяпсанми, ҳайвонга ўхшаган. Булар- 
нинг хаммаси суюқоёқ бўлади, ука. Оёғингни билиб 
бос, бола!

Анвар опасини аранг ховлига олиб чиқиб кетди. 
Жанжал қилаётган мархуманинг холаси эди. Она шўрлик 
ташкарида ҳуд-бехуд бўлиб ўтирарди.

Диёрова боксга қайтиб кирди. Ипакнинг қон бўлиб 
ётган халатини кўриб, қўрқиб кетди.

- Бу нимасси, яна? Тез алмаштиринг!
Ипак чопганча чикиб кетди.
Диёрова бояги гаплар таъсир қилиб, ҳали ҳам хиқ- 

хиқ йиғлаб ўтирган ҳамширани койиб берди:
- Бас қилинг йиғини! Бозорчи аёл-ку у! Шунга хам 

йиғлайдими?
- Хизматга тухматми^бу! Менда нима айб! - йиғлам- 

сираб деди Гулчехра. - Узи жони илинибгина турганди 
шу қизнинг.

- Одамлар шунақа, синглим. Исо Масихники, хочга 
қоққан одамлардан нимани кутиш мумкин. Биз оддий 

бир шифокор бўлсак... Болани ўзлари сулайтириб олиб 
келишади-да, тирилтиринг буни, дейишади. Нима, биз 
худомизми?!

Диёрова чиқиб кетаётиб ортига ўгирилди. Гулчеҳра- 
га зимдан назар ташлади.

- Анави йигит билан... ўртангизда нима бор?
Ҳамшира кўз ёшларини артиб, Диёровага ҳайрон бу- 

либ қаради.
- Қайси йигитни айтаяпсиз?
- Азизанинг олдига келиб турарди-ку...
- Тоғасими? - Гулчеҳранинг пешанаси тиришди. - 

Улсин, хирапашша бўлмай. Ўзи келаверади...
Диёрова индамай чикиб кетди. У жамоага янги кел- 

ган, кимнинг қанақалигини билмаса, худа-беҳуда гаплар- 
га ишонади-да. Яхшиям суриштирди.

Бу пайтда Ипак бошқа хонада халатини алмаштирди, 
юзини икки-уч қайта совунлаб ювди. Шу тобда ойнага 
қараб йиғлаб хам олди. “Нега бунақа бўляпти, нега?”

Ипак кўз ёшларини артиб ташқарига чиқди. Бе- 
морларнинг уколларини қилди, томчиловчи дорилари- 
ни кўйди. Шунда хужжат расмийлаштириб юрган Ан- 
варга дуч келиб қолди. Унга ўкрайиб қараб кўйди. Ammo 
йигит унга бир нима демоқчидай тайсалланиб туриб 
қолди.

- У хафами? - сўради у. - Ҳалиям йиглаяптими?
- Сиз нима деб ўйлайсиз? - кинояли оҳангда деди 

Ипак.
- Энди...опам куйиб кетди-да!
- Ҳамма куйган бизни турткилаши керакми, энди. 

Ҳам хизмат, хам тухматми?
Анвар айбдорона бош эгди.
- Олдига кирсам бўлармикан? Узр сўрамокчийдим...
- Жиннимисиз, юрагига ўт қалаб нима киласиз?! 

Кейин келарсиз... Умуман холангизни шаънимизга айт- 

ган гапларидан кейин, келишга хожат бормикан, узи? Бе- 
чорани яна хақорат қиладими?

- Холамни феъли чатоқ. Бир сафар хаётимга аралаш- 
ди, энди бунга йўл қўймайман! - деди у. Йигит буни се- 
кин, аммо қатъий оҳангда айтди.

- Гулчеҳрага шуни айтиб қўйсангиз бўлди, - кета- 
ётиб деди у.

- Савил... - Ипакнинг энсаси қотди: “Гулининг кузи 
учаётувди, сенга”, - ўз-ўзига деди у. Кейин боксга кириб 
дугонасидан хабар олди. Унинг чал кўзи кўкарган, лаби 
шишиб кетганди. У шу аҳволда уйга кетишга уялиб, кеч 
киришини кутаётганди.

- Тузукмисан? - сўради Ипак. У юзидаги шишлар- 
га имо қилиб, “кўриб турибсан-ку”, дегандай елкасини 
учирди.

- Анави кепти! - йигитнинг исмини айтгиси келма- 
ди. - Узр сўрагани кираман девди, йўлатмадим...

-Тўғри қилибсан! Афти қурсин...
Ипак ер чизди.
- Гали ran эмиш. Ахдимда тураман, дегандай қилди. 

Холам хаётимга аралашолмайди, деди.
- Шу хотинми, шу аралашмасмишми? Кар бўлсам 

хам эшитдим, нима деганини! - Гулчеҳранинг кўзларига 
ғилт-ғилт ёш келди.

- Жиянига туни билан мижжа коқмай қараб чиқув- 
дим. Ҳакорат қилишини кўр. Ҳамшираларнинг ҳамма- 
си суюқоёқ эмиш! Мени биров билан ушлаб олганмиди, 
гапиради?! Шунга 28га чиқиб, қари қиз бўлиб ўтирган 
эканман-да. Жияни умуман бу ёққа қадам босмасин? 
Шунақа демадингми?

- Айтдим, холам аралашмайди деяпти...
- Аралашадими-йўқми, менга барибир энди. Мен 

бир қарорга келиб бўлдим. Шуни ўзи менга етади!- юзи­
даги жарохатларга имо килди у.

- Аввал ҳам унга “повод” бермаганман. Ўзи-ку, хира- 
пашшадай ёпишиб олган. Боя Диёрова ҳам шуни сўради. 
Кўрдингми, миш-миш тез тарқалади. Ёшим катта бўлса 
ҳам шаънимга ёмон-ку, бунақа ran. Ҳали келсин, бир туз- 
лайки...

Ипак дугонасини юпатди. Бирпас гаплашиб утиргач, 
йўлга отдан ди.

Йўл бўйи шуни ўйлади. Дугонасининг калтак ега- 
ни-ю, халатига қон сачраганини эслаб юраги музлаб қо- 
лаёзди.

“Дом”и олдида бола-бақра копток тепарди. Уларнинг 
шовқини қулоғига кирмади. Оғир-оғир қадам босиб, те- 
пага кутарилди. Қараса, эшиги тагида қип-қизил атир- 
гуллар ётарди. Шошиб қолди. “Бу сафар қизилми? Нега 
қизил?”, деб ўйлади у, гулларни ердан олиб кидларкан. 
Ҳидлади-ю, гулларни багрига босиб йиглаб юборди.

- Гулларни бунчалик суюшингни билмас эканман! 
- овоз келди тепадан. Ўгирилиб каради-ю, Йўлдошни 
кўриб жахди чикди. Шу тобда унга гул ҳадя этаётган 
сирли шаҳзода оддийгина Йўлдош бўлиб чиққанидан 
ўкинди ҳам. Бироқ... у пайтда Йўлдош унинг Тошкентда 
яшашидан бехабар эди.

- Гулларни сен олиб келганмидинг? - беҳафсала 
сўради қиз.

- Бўлмасамчи! - керилиб деди Йўлдош. - Ёки бошка 
гул олиб келадиганлар ҳам борми?

- Албатта, бўлади-да, ҳамшираман ахир! - жилмайди 
Ипак.

Йўлдош елим халтадаги ноз-неъматларни кўтариб 
пастга тушди.

- Салом бердек! - кўл ташлашиб кўришди у. - Бир 
шаҳарда яшаб, хабар олмасам уят бўлар, деб келдим...

Ипак ўйланиб колди. У синфдошини ичкарига таклиф 
этишни ҳам, этмасликни ҳам билмасди.

- Тўғриси, хайрон бўлиб қолдим! - елка учириб деди 
Ипак. - Аслида уйга эркак бошлаб келадиган одатим 
йўқ. Бирок шу ергача келибсан, кирасан-да, энди.

- Ух, тилинг ўша-ўша захар-а? Исмингни ким Ипак 
деб кўйган ҳайронман, - улар кулиб юборишди.

Қиз қўлини кўксига қўйиб, мехмонни ичкарига бо- 
шлади.

- Бугун оғир кун бўлди! - деди Ипак кизил гул- 
ларни оқ атиргулларга қўшиб қўяркан. Лекин кайфия- 
ти йўклигини билдирмади. Йўлдош олиб келган елим 
халталарни очиб кўрди-ю, яна жахли чикди. “Шуларни 
оиласига, ота-онасига олиб борса бўлмасмикан?!”, ха- 
ёлидан ўтказди у. Бу пайтда Йўлдош хоналарни кўздан 
кечирарди. Ок атиргуллар солинган гулдонга қизикиб 
каради. Кейин бир кўзига ойна ўрнига елим ёпишти- 
рилган ромни, сув оқиб расво бўлган деворларни кўриб, 
бош чайкади.

- Ҳа, эркак йўқ-да, бу уйда’ - деб қўйди ўзига-ўзи.
Ипак дастурхон тузади.
- Мехмон атойи худо, лекин талтайма!
- Шунча нарса олиб келишни нима кераги бор эди?! 

Буларни оилангга, холамларга олиб борсанг бўлмайди- 
ми?

- Уларга хам олиб бораман. Аммо “раҳмат” ўрнига 
танбеҳ эшитаман.

Ипак индамади. Аёлини ёмонлайдиган эркакларни 
ёктирмасди. Шунинг учун “вой тавба, ростданми?” деб 
керосинга сув пуркамади. Иўлдош шуни сезди шекилли, 
дарров гапни бошқа ёққа буриб юборди.

Ипак ошни дамлаб, яна хонага қайтди.
- Эшитдиларингми, шприцни топишибди-ку! - даб- 

дурустдан деди Йўлдош. Ипак мовий кўзларини унга қа- 
дади.

- Қайси шприцни?

- Адхамовнинг иши бўйича айбдорни топишибди! 
Ипак ўрнидан туриб кетди.
- Иўғ-э?! Ким экан, айбдор? Диёрова эмасми?
- Фамилияси ёдимда йўк, эркак киши экан-ку!
- Ростданми, Ботир аками? Бизда ўзи битта-ку, эркак.
Ипак ўйланиб қолди, кейин жахли чикиб деди:
- Ўлсин, аёлларнинг этагига беркинмай. Уялмаган!
- Сенга айтишга осон, боланг йўк-да сенинг. Ўша 

кишининг тўртта боласи бор экан. Боланг учун керак 
бўлса, пасткашлик хам қиласан, дўстингни хам сотасан. 
Бола шунақа ширин бўлади, билсанг.

- Диёрованинг хам болалари бор-ку, аммо у беркин- 
мади!

Йўлдошнинг энсаси котиб, кўзлари баттар кисилиб 
кетди.

- Уям талаба кизни айбдор килмадими-а?! Эй, хам- 
маси шунака буларнинг. Болали одамни айбситиб бўл- 
майди, кейин... пул бўлгач, мард бўлиш ҳам осон-да.

- Ҳамма бойлар мардми, сенингча?
- Ҳар қалай нисбатан кўп.
- Қурмсоклар хам кўп деявер! - кулиб юборди Ипак.
- Илойим ўшаларнинг ҳолига тушмайлик, Ипак. Эр- 

тага нима бўлишини билмас экансан. Э, бунакаларни 
кўравериб, кўзларим пишиб кетди.

- Ке, қўй ўшаларни! - ош еб бўлгач, чиройи очилиб 
деди Йўлдош. - Ўзимиз ҳақимизда гаплашайлик...

Ипак унга хавотирли назар ташлади.
- Ўзимиз хақимизда? - унга савол назари билан қа- 

ради киз.
Йўлдош илжайди.
- Ёки ростдан хам гул ташийдиганинг борми? - у 

гулдонга имо қилди.
- Ҳа, бор! - деди Ипак сирли қилиб. - Аммо унинг 

кимлигини халигача билмайман, балки бирон бемо-

римдир? Кун ора эшигим тагида оқ атиргуллар пайдо 
бўлади.

- Қизиқ?! - кулди Йўлдош. - Буни аниклашни менга 
қўйиб бер. “Чумчуқ сўйса ҳам, қассоб сўйсин”, дейиш- 
ган...

Орага ноқулай жимлик чўкди. Йўлдош Ипакнинг 
бармоқларидан тутди. Қиз сесканиб қўлини тортиб 
олди.

- Чиндан ҳам у-бу киминг борми, дейман?! - ўсмоқ- 
чилаб сўради Йўлдош.

- Нега сўраяпсан?
- Ўзим шунчаки.
- Бунақа саволлар шунчаки берилмайди.
- Тўғри, - тасдиқлади Йўлдош қиздан нигоҳини 

узмай.
- Биласан-ку, мактабда яхши кўрганман, сени. Би- 

ринчи муҳаббат, айрилмас бало экан, деганлари бор ran. 
Ичим ўртанади, билсанг. Янганг... у кетиб қолган. Уни 
ҳеч қачон севмаганман. У... боламнинг онаси, холос...

- Ипак, балки ҳаммасини бошқатдан бошлармиз?!
• • • •

- Билмадим, - хижолатдан сочини текислаган бўлди 
қиз. - Мактаб, у бошқа давр эди. Ҳозир сен хам, мен ҳам 
ўзгарганмиз! Буни устига болалар ҳақида боя ўзинг га- 
пирдинг.

- Илтимос, ҳозир хеч нарса дема! Дарров жавоб қи- 
лишинг шартмас. Уйлаб кўр...

- Мен сени ёқтирмасдим, буни билардинг, - кулди 
Ипак. - Ўртамизда ҳеч нима бўлмаган.

- Бўлмаган бўлса, энди бўлади. У пайтда ахир ёш 
бола эдик...

- Қўйсангчи, - Ипак дастурхонни йиғиштиришга 
чоғланди. - Эртага барвакт туришим керак, - деди у.

- Жавобдан қочяпсанми? - писанда қилди йигит. -



Телепат ёҳуд у дунёдан қаитган йигит

Жавобдан қочиб. мени хайдаяпсан-а9 Барибир турмушга 
чикишинг керак-ку!

- Биламан!
- Унда нега шошмаяпсан9
- Негадир доим ўхшамай қолади. Сабабини билмай- 

ман. Уйдагилар бир яхши одамни топишганди. Хотини 
ўлган экан. Фотиха бўладиган куни кирдикорлари очи- 
либ қолди. Бошка хотини бор экан. Биринчи хотини бу 
хўрликлардан куйиб ўлиб кетибди...

Кейин яна биттасини топишди. Тўй бўлай деб ту- 
рувди, у автохалокатга учради. Шу-шу турмушга чикиш 
хакида ўйламай кўйдим. Қўркаман, жуда кўрқаман.

Бу ахир тасодиф-ку. Ўзинг хам биласан, буни.
- Балки шундайдир9’ Аммо тасодиф бўлмаса-чи? - 

Йўлдош кизнинг нигохига дош беролмай ерга қаради. - 
Ана кўрдингми?

Ипак Йўлдошни кузатаётиб, деди.
- Сен яхшиси келинни олиб кел. Ўртада бола бор, 

ахир.
Ўшаларни эслатма, менга. Гап улар хакида эмас, 

сен хакингда кетаяпти. Кейин... уларни хам ташлаб кўй- 
майман!

Ипак индамади. Юрагига тиканлар санчилгандай 
бўлди. Уйга келиб ўтириб олгани етмагандай. маъшука 
бўлишни таклиф қиляптими, унга. Уларни хам ташлаб 
қўймас эмиш. Бу нима дегани?! Очик-ойдин иккинчи хо- 
тин бўлишни таклиф килишми. бу.

Ипак унга жавоб килмади.
Яхши бор! - деди синиқ товушда ва ўзини маж- 

бурлаб жилмайди. - Уйга борсанг, холамларга салом 
аит.

Йўлдош унга тикилганча бошини сараклатди.
- Қайсарсан’ Ўша-ўша ўжарсан! - деди. - Факат ил- 

тимос, бу сафар мени музга итариб юборма. хўпми9!

У кетгач, Ипак баралла йиғлаб юборди. Қаҳва дам- 
лаб, унга оз-моз коньяк кўшди. Ичди. Бошини чангаллаб 
столга мук тушиб ўтирди. Елкалари силкинди:

- Чарчадим! - деди у. - Чарчаб кетдим...

УМИДА СЕВИБ ҚОЛДИ

Имкон топди дегунча Фарходбек шаҳар ташқариси- 
га, Ваня амакиникига жўнаб қоларди. Жамиль хам унга 
шерик. Бу иккита кеккайган аскар каёқка гум бўлаётгани 
аскарларни қизиқтирар, аммо улар буни билолмай халак 
эд ил ар.

Бир сафар Петро Фарходбек билан Надяни шахарда 
бирга кўрди-ю, оғзи очилиб колди. Бунака чиройли қиз- 
лар Фарходбекка ўхшаганларга қарайди, деб сира ўйла- 
маганди. Қизнинг қоматини айтмайсизми, бели тасма- 
деккина, нак Мерилин Монро, дейсиз.

Кунларнинг бирида старшина Петрони ёнига 
чақирди:

- Тинчликми?! - деди у маъноли қилиб.
-Анов, иккови жа шахарга серкатнов бўп колдими?! 

- тагдор килиб деди у.
-У... жононларнинг зўрини топиб олган. Вў! - бош- 

малдоғини кериб кўрсатди Петруха. - Анави бор-ку, Ме­
рилин Монро, ўшанинг ўзгинаси!

-Ростданми? - илжайди Павел. - Мерилинга ўхшага- 
ни шу тўпорига карарканми?

Петро елка қисди.
- Билмасам... У телепат-ку, “айлантириб” олган- 

дир-да.
Павел “бе” дегандай лабини бурди.
- Хм, - деди у ўйчан. Кейин ёқасини бўшатиб, то- 

моғини қашиди.

- Қизиқ! - чўзиб деди у. - Бунга аниқлик киритиш 
керак, аскар! Ахир шундай қиз анавига увол эмасми? У 
бизни қизларни “айлантирса”, биз индамай томошабин 
бўп қараб ўтирамизми? Бал они бештасини ебди ўша 
Фарҳодбегинг. Сенам экстрасенссан-ку, ўша қизга қар- 
моқ ташлаб кўр?

-Анюта эшитса, мени осади!
- Анютани қўй оғайни, - Петронинг бошини силаб 

деди Павел. - Қаердан ҳам эшитарди у. Бунинг устига 
“Мерилин Монро” турганда Анютани бошингга урасанми?!

- Буни севги дейдилар...
- Севгимиш... Хих! - кулди Павел. - Бир марта 

ўпишсанг, севги пайдо бўлаверади, тентак.
Петро нима дейишни билмай, бир зум ўзини йўқотиб 

қўйди.
- Эндии... бунақа жонон сиздай алп йигитларга му- 

носиб. Бунақаларни мен эплай олмайман.
Бу ran старшинага мойдек ёкди ва у қарсиллаб кулиб 

юборди. Унга қўшилиб Петро ҳам хиринглади.
- Оббо писмиғ-эй! Жа, нозик жойидан олдинг-ку, 

аблах.
- Хўп! - уни юпатгандай бўлди Павел. - Режа туз, 

қизнинг манзилини суриштир... Унга “Фарходбекнинг 
севгилиси бор”, деб шипшитиб кўй... У ёғини аканг қа- 
рағайга кўйиб берасан.

Аслида хам Фарходбек Умидаларникига тез-тез бо- 
радиган бўлиб колди. Ҳатто қизга “Надежда” бизнинг 
тилда Умида бўлади, деб унга ўзбекча исм кўйиб ол- 
ганди. Қиз хам у келиши билан гулдай очилиб кетарди. 
Ваня амаки шунисидан хавотирда эди. Бошқа томондан, 
“балки бу аскар йигит менинг Надькамга кўнгил қўй- 
гандир, йўқса кунда-шунда бўлмасди-ку”, деб ўйлар- 
ди. Мухими, Умида тузалаётганди. Данилич учун хам, 
Фарходбек учун хам энг кувончлиси шу эди.

Фарҳодбек кеда солиб: “Бизни беморнинг ахволи ка- 
лай?”, деб сўрарди қариядан. Қария бирон юмуш қилаёт- 
ган Надяни кўрсатарди. Қизнинг юмуш қилиб юрганини 
кўриб, йигитнинг жон-пони чиқиб кетарди.

- Янами! - дерди у дағдаға қилиб. - Ваня амаки, ку- 
лоғидан чўзиш керак, бунингизни. Умуман гапга кирмас 
экан-ку, бу қиз.

- Отставить! - деб бақирарди газ печида овқат қила- 
ётган Надькага қараб. - Бу нимасси, сенга газга яқин бо- 
риш мумкин эмас, демаганмидим?!

Фарходбек ичкарига кириб, уни ошхонадан хайдаб 
чиқарарди.

- Яна курсам, таъзирингни бераман! - бармогини 
нуқиб пўписа қиларди у.

Албатта, йигитнинг бу тахдит мехрибончиликлари 
Надяга ёқиб, у жилмаярди. Фарходбек эса қўрслик қи- 
ларди.

- Илжайма, сени деб жон куйдирмаяпман. Мен 
мехнатим синган “экспонатимни” асраяпман...

Киз лабини бурар, бирпасда маъюсланиб қоларди. 
Фарходбек эса уни юпатиш ўрнига, аксини қиларди.

- Ўзича нималар деб ўйлади, бу довдир қиз, хайрон- 
ман, - мингирларди у Умиданинг ўрнига козон ковлар- 
кан. Бунун хам шундай бўлди.

- Аслида менга мана мунча хам ёқмайсан? - жим- 
жилогини чимдиб кўрсатди Фарходбек. - Тўғриси хам 
шу. Илгичга кийим осилгандай кўйлагинг сўррайиб 
турса, яна ёқаманми, дейишингга ўлайми? Қиз бола де- 
ган сал дўмбоққина бўлса, қучоқлаганда кучоғинг тўлиб 
турса!

Гапи ўзига нашъа қилиб Фарходбек шарақлаб кул- 
ди. Умида хам унга қўшилиб кулди. Аммо кутилмаганда 
кафти билан юзини тўсди-ю, йиғлаб юборди.

- Бунга мен айбдор эмасман, - хиқ-хиқ йиғлаганча 

деди у. - Бировнинг севгисига умид қиладиган ахволда 
ҳам эмасман. Тўғри айтдинг, мен “экспонат” бўлишдан 
бошқасига ярамайман!

Фарҳодбек бунақа бўлади деб сира ўйламаганди, шу- 
нинг учун не қиларини билмай шошиб қолди.

- Вой тавба, жинними бу қиз. Ахир хазиллаш дим-ку, 
Умида. Хафа бўлма энди... - Фарходбек қизнинг қўлидан 
ушлаб силади.

- Албатта, сен бунга айбдор эмассан. Сен дунёдаги 
энг чиройли қизсан, шуни биласанми? Мен атайлаб, 
жиғингга тегиш учун ҳазиллашаман-да. Жаҳлинг 
чиқса, бошқача чиройли бўп кетасан. Мендай бир қи- 
шлоқи, сени орзу ҳам қилолмайман, эси паст. Мен та- 
бибман, холос.

- Мен учун... фақат табиб эмассан! Ҳамма ran ана 
шунда.

Аммо қиз кутилмаганда Фарҳодбекнинг елкасига ша- 
раклатиб туширди.

- Фақат... чидаб бўлмайдиган даражада кўполсан!
- Ажаб бўпти, шунақаман! Зирапчаман! Қишлокдаям 

мени ҳамма ёмон кўрарди...
- Ўзимам шунақа деб ўйловдим! Айниқса, қизлар 

ёмон кўрган бўлса керак-а ?!
- Мен уларни... ёмон кўрганман! Улар эса, поезд бўп 

ортимдан эргашиб юришарди...
- Жуда ишондим-да, гапингга! - кулди қиз. - Битга 

маънили гапинг йўқ-ку, фақат дўқ урншни қойиллатар 
экансан. Мендан баттар бировга ёқмайсан! Буни устига 
экстрасенс бўлсанг!

— Мен экстрасенс эмасман. Телепатман, тушундинг. 
Миянгдаги ҳамма гапни ўқиб тураман!

- Ростданми?
- Афсуски....
- Унда топ-чи, нимани ўйлаяпман!

Фарходбек кўзларни юмиб, қизнинг фикрларни 
ўқишга уринди, гўё.

Кейин:
- Вой, уятсиз-ей! - деди унинг юзидан чимдиб. Уми- 

да қизариб кетди. Лабини буриб йигитнинг елкасига бир 
урди :

- Ёлгончи!
Фарходбек хохолаб кулганча қочди. Бу пайтда Ваня 

амаки ёшларнинг шўхлигини завкданиб кузатарди.
Фарходбек Ваня амакининг томорқасини йиғишти- 

риб берди, ўтинларни ёриб, тахлади. Экинларни чопиб 
чикди. Кейин ҳаммалари бирга ўтириб овқатланишди.

Қиз ҳар сафар Фарходбекни бекатгача кузатиб қўяр- 
ди. У кийингани кириб кетган пайт, қария Фарходбекни 
гапга солди.

- Юртингда қайлиғинг колгандир?! - ўсмоқчилаб 
сўради у. Фарходбек Даниличга савол назари билан қара- 
ди. Қария хижолат чекиб жилмайди.

- Мен бир оми чолман, ўғлим. Лекин... Надька ўз- 
гариб қолди. Уни таниёлмай қоляпман. У сенга бефарк 
эмас. Биламан, сизларнинг ота-онангиз қаттиқ туради. 
Ўзга миллатга уйлангани қўймайди. Шунга... қиз шўрлик 
куйиб қолмасин, дейман. Сен уни умидвор қилма!

Фарходбек айбдорона бош эгди.
- Буни... мен хам сезяпман. Лекин... азбаройи кўнгли 

чўкмасин, деб ўзимни шундай тутяпман. Мен... табибман 
ахир! Унинг дилига озор етказолмайман. Амаки, мени 
тўғри тушунинг, унга хозир шу нарса керак!

Данилич бошини сараклатди. Кўзларига ёш қуюлди.
- Алдама уни! Ҳурсандлигини кўр! Қийналса ҳам 

майлига, лекин... алдама! Ёлғонинг жавобсиз муҳаббат- 
дан ҳам оғир ботади. Унга тўғрисини айт...

— Мен бундай қилолмайман! Бутунлай тузалсин, 
Ваня амаки... бироз сабр қилинг. Кейин...

Қиз чиқди, улар бирга кетишди. Чол уларнинг орти- 
дан мўлтираб қараб қолди.

Умида аскарнинг ўзгариб қолганини дарров пайқади.
- Нима бўлди? Бувам бир нарса дедиларми? - сўради 

у ташвишланиб.
- Нима қам дерди, мақтайди, “раҳмат” айтади. Унинг 

“раҳмат”ларини эшитавериб чарчаб хам кетдим.
Қиз тўхтади, Фарходбекнинг кўзларга тикилди.
- Алдаяпсан! Бувам сенга нимадир деган?
Иккиси хам жим қолди. Кейин Умида тилга кирди.
- Бувим қазо қилганидан бери дарди-фикри мени 

куёвга бериш. Агар сени муносиб йигитга эрга берма- 
сам, оёғимни бемалол узатолмайман, дейди. Шуни га- 
пирдими?

- Йўк... У мендан “қайлиғинг борми”, деб сўради.
- Сен нима дединг? - хавотирга тушиб сўради қиз. 

Фарходбекнинг кулгиси қисгади.
- Нима дердим, бор дедим’
Буни эшитиб қизнинг нафаси ичига тушиб кетди. 

Фарход бек кулиб юборди.
- Аввал касал эди. энди, тузалиб колди, дедим...
Умида Фарходбекни кувишга тушди.
- Ўх-хў, тез чопадиган бўп копсанми?! -кулди аскар 

иигит.
- Алдама! - деди қиз. - Сен жиддий жавоб қилдинг...
- Жиддий гапирмасам, Данилич ишонмасди-да.
- Ёлғончи’ - Умида хаяжондан бўғриқиб кетди. Ни­

кита қизил кулчадай бозиллаётган ёноқларига кафтини 
босиб совутмокка уринди. Чунки Фарходбекнинг бу ға- 
лати ишораси дил изхорига ўхшарди. Лекин ички бир 
туйғу “унга ишонма, ишонма” дерди.

- Биламан, сизларнинг ота-онангиз...
Қизнинг гапи оғзида қолди. Ҳозиргина кулиб турган 

Фарходбекнинг авзойи бузилди.

- Мени эрким ўзимда, такдиримни ўзим хал қила- 
ман! - деди. У буни жиддий, хатто жаҳд билан айтди.

Бу ran қизга: “Ота-онамга қараб ўтирмайман. Мен 
сенга уйланаман!”, дегандай эшитилди. Чини билан йи­
гит шунга шаъма қиляпти, деб ўйлади ва гулгул очилиб 
кетди. Кета кетгунча жағи тинмади.

Бекатга етиб келгач, Фарходбек қиз билан хайр- 
лашди.

- Бўпти! - деди у. - Экспонатимни асра! - у қизнинг 
бурнини чимдиб қўйди.

Йигит автобусга чиқди, машина юрди хамки, қиз ун- 
дан кўз узмади. Аммо Фарходбек бирон марта бўлсин, 
ортига ўгирилиб қарамади.

Бундан қизнинг кўнгли чўкиб колди. “Ёктирганида 
ўгирилиб қараган бўларди!” деб ўйлади у.

Ҳарбий қисмда амалий машғулотлар бошланди. 
Аскарларни икки хафтага ўрмонга олиб кетишди. Қиз 
Фарходбекнинг тўсатдан ном-нишонсиз ғойиб бўлиб 
қолганидан ташвишга тушиб қолди. Ўша куни йигит- 
нинг бирдан ўзгариб қолганини эслади. Ҳатто “сиз унга 
бир нарса дегансиз!” деб буваси билан хам урушиб олди. 
Йиғлади. Унинг ахволини кўриб буваси хам сиқилди.

- Надюша, жажжигинам, сен ундан умидвор бўл- 
ма! - насихатомуз деди буваси. - У барибир юртига қай- 
тиб кетади! - бу билан кария “Фарходбек барибир сенга 
уйланмайди”, демоқчи бўлди.

- У... у “эрким ўзимда” деди!
Ваня амакининг пешанаси тиришди.
- Тентаккинам, ахир бу “сенга уйланаман” дегани 

эмас-ку, болам!
- Сезиб юрибман, уни ёктириб колгансан! Барибир... 

унга ишонма!
- Биламан, бува, у мени ёқтирмайди. Лекин... у ме- 

нинг халоскорим! Сиз буни тушунмайсиз, бува. У мени

жаҳаннамдан олиб чикди, ахир! Нима қилай, уни кўр- 
гим келаверади, худди анави Солярис киносида бор-ку, 
хотини фақат эрининг олдида мавжуд бўла олади. Мен 
хам шунақага ўхшайман. У ёнимда бўлсагина, тири- 
клигимни хис қиламан. Йўқ, бўлса, бўш идишга ўхшаб 
қоламан...

Қария бошини хам қилди.
- Бу ёмон! - деди у бошини сараклатиб. - Унга 

боғланиб қолганинг ёмон бўпти. Ўзинг ақлли қизсан-ку, 
болам, тегингни топасан ҳали!

Надежда индамади, аммо хозиргина порлаб турган 
кўзлари сўниб қолди.

Қария оғир “уҳ” тортди. Неварасига айтмай қабир- 
стонга борди. Хотинининг қабри тепасида узок йиғлади.

- У севиб қолибди, Маруся? Жажжигинамиз севиб 
қолган. Мен нима қилишни билмаяпман. Иигит уни 
ташлаб кетса, касали кайталаниб қолишидан қўрқаман! 
Нима қилай, Маруся!

♦ ♦ ♦

Аскарлар гарнизонга нақ май байрами арафасида 
кайтишди. Доим байрам ҳарбийлар клубида ўтказилади. 
Раҳбарият, шу куни бу ерга таниш қизларни таклиф қи- 
лишга рухсат беришади. Фарходбек Умиданинг бу ерга 
келишини истамасди. Албатта-да, анави Павел деганла 
ри уни бунақа чиройли қиз билан кўриб, ёрилиб ўлмай- 
дими?! Лекин... Умиданинг ўзи бораман, деб туриб олди. 
Фарходбекнинг кўнгли ғашланди. Қиз биронта номард 
йигитнинг қўлига тушишини истамасди. Ахир шундай 
бўлса, шунча килган ибодатлари бир пул бўлади. Худди 
Даниличга ўхшаб, у хам кизнинг касали кайталаниб ко- 
лишидан чўчирди.

Павел билан Петро ҳам имкон пойлаб ётишарди. 
Қизнинг бу ерга келиши улар учун айни муддао эди. Бир 

чеккаси улар Фарходбекнинг қизи хам келса керак, деб 
тахмин қилишаётганди.

- Қиз келса, уни танийсан-а! - сўради Павел. - Шу 
захоти Фарҳодбекни олиб чиқиб кетасан! Бирон бахона 
топ. Взводний чақиряпти, дейсан! Яхшиси, командирга 
айт. Байрам куни Фарходбек ўзбекча ош дамлаб берсин! 
Шунда ошхонада ушланиб колади...

Петро байрам куни ўзбекча ош хакидаги фикрни 
взвод командирига айтган эди, у буни маъкуллади.

- Балосан-ку, аскар! Бу яхши фикр! - деди у. - Ахир 
байрам куни карам шўрва ичмаймиз-ку! -шараклаб кул- 
ди у. - Уларнинг паловини еганман, мазаси оғзимда қол- 
ган! - деди командир лабини ялаб.

Бу фикр катталарга хам маъқул келди. Бироз қиммат- 
га тушса хам. солдатлар бир яйрасин, дейишди улар.

Умида байрам кечасига бориш учун атайлаб янги 
кўйлак сотиб олди. Чунки анча тўлишиб қолган, бундан 
ўзи хам хурсанд эди. “Фарходбекнинг кўзи бир куйсин”, 
деб у бир хафта олдин тайёргарликни бошлаб юборган- 
ди.

Шу куни пардоз килиб, чиройли кўйлагини кийди. 
сочларини оддий қилиб турмаклади. Бир-иккита толаси- 
ни жингалак килиб, ёноғига тушириб қўйди. Қиз шундай 
очилиб кетдики...

- Бува каранг! - киз “чир” айланиб бувасининг бўй- 
нидан кучди.

- Сени бувинг кўрганидами?! - қария тўлиқиб 
йиғлаб юборди.

- Бува янами?! - норози охангда деди қиз. - Яхши 
ўтиринг! Йиғламанг, хўпми9

- Соат ўн бўлиши билан дарвоза ёнига келиб тур! 
Сени ўзим олиб кетаман. Фарходбекни овора қилма, бо­
лам! - Қизнинг ортидан бакириб қолди кария.

Шу куни базм жуда чиройли ўтди. Фарходбек Уми- 

да билан роса раксга тушди. Павел билан Петро пинак 
бузмай, хали у, ҳали бу қизга хиралик килишди. Пайт 
пойлашди. Аммо кўп ўтмай, Фарҳодбек ош дамлаш учун 
зални тарк этди. Шу захоти Павел ишга киришди. Ял- 
тоқланиб келиб қизни рақсга таклиф қилди...

- Фарҳодбек яхши йигит! - деди у қизнинг нозикки- 
на белидан қучиб, хунук иршаяр экан.

- Ҳожатбарор, хамманинг оғирини енгил қилади! - 
сирли жилмайганча деди йигит. Қизнинг ёноқларига қи- 
зиллик югурди, кўзлари порлаб кетди.

- Бунақа йигитни ким ҳам севмайди, дейсиз! - 
ўсмоқчилаб деди у. - Пекин... юртида севгани бор 
экан! - пинак бузмай деди Павел, худди оддийгина бир 
гапни айтган кўйи.

Қиз сергак тортди. Манави айиқдай қўпол, сап-сариқ 
йигитга ишонқирамай қаради. Аммо бирпасда маъюс 
тортиб колди.

- Фақат... битта ёмон одати бор унинг. Ичимдан топ! 
Биз ҳам яқинда билдик. Кечаси алаҳсираб, ўша қизнинг 
исмини айтиб бақирса бўладими?! Бутун казармани 
оёкқа турғазди!..

Павел қиҳ-қихлаб ёқимсиз кулди. Қизнинг оёғидан 
мадор қочди. Ҳозиргина унга завқ бағишлаётган мана­
ви мусиқа-ю, чироқлар, атрофдаги одамлар бир сонияда 
унга дахдсиз бўлиб қолди. Куй ҳам, шовқин хам узоқ- 
дан эшитилаётгандай, одамлар эса секинлапггирилган 
кинодаги каби охиста харакат қилишаётгандай туюлди. 
Бир зум қаерда эканини, нега бу ерга келганини унутди. 
Факат бир нарса равшан эди. Бу ердан кетиши керак! Ҳо- 
зироқ, шу ондаёқ!

У билан рақс тушаётган, ўласси ичиб олган манави 
йигит ҳам кўзига жуда хунук кўринди.

- Кечирасиз..., - синиқ товушда деди у. - Кетишим 
керак...

- Ие, нега? - ўзини хайрон бўлгандай қилиб кўрсат- 
ди Павел. - Энг қизиғи энди бошланади, - хир-хираб 
кулди у яна. Ичида гапи қизга таъсир қилганидан, ни- 
шонни тўғри олганидан яйраб кетди. “Бу хали бошлани- 
ши, кизалок!” - ичида ўйлади у ва Петро билан пинхона 
куз уриштириб олди. “Иш битди...”, дегандай унга қараб 
кўз қисди-ю, қизнинг ортидан эшикка йўналди. Петро 
хам унга эргашди.

- Қўй, шу ишингни! - деди у старшинанинг қўлидан 
силтаб тортаркан. -Ахир у касал! Касал қиз!

Павел Петрога ўгирилиб қаради. Энсаси қотди.
- Эркакмисан, ўзи! Ўчирр овозингни! Педараза...
- Нима, касал хотинларнинг эри бўлмайдими?! - у 

яна ёқимсиз кулди. Барзанги сичқондай ҳамон қўлига 
ёпишиб ётган Петрони итариб юборди, ўзи эса қизнинг 
ортидан чопди...

ДИЕРОВАНИНГ ХАТОСИ

Тонгга якин ғалати ҳодиса содир бўлди. Ипакнинг 
назарида туши эмасди. Ҳа, туш ҳам кўрди. Кимни денг? 
Ўша сўхтаси савуқ Йўлдошни.

Ипак келин кўйлагида, лекин негадир юраги ғаш- 
миш. Оппоқ тўр юзларини тўсган, мовий кўзларидан из 
қолдириб кўз ёшлари оқиб тушармиш...

“Энди Иўлдошнинг хотини билан боласи нима бўла- 
ди? У мени алдади, алдади!!!”, деб ўйлармиш, шуни ўй- 
лаб ўртанармиш-эй!

Иўлдошга шуни айтганди, у худди кечагидай: “Улар- 
ни гапирма менга!” деб уни силтаб ташлади.

- Уялмайсизми? Уларга ичингиз ачимайдими? - тана- 
ли оҳангда дебди у. Тушида хозиргина кулиб турган Йўл- 
дошнинг туси ўзгарди... У ғалати бир вайсақи кампирга,

аниқроғи, кўчаларидаги Зиннол фолчига айланиб қолди. 
Кампир оғзини катта очиб, ғирт гўшт милкларини курса- 
тиб вақиллаб кулармиш...

- У сенинг куёвинг эмас. Сени куёвинг эмас, у бо- 
шқа, бошқа..., - дебди-ю ғойиб бўлибди.

Кутилмаганда қаршисида баланд бўйли, қора қош 
йигит пайдо бўлибди. Унга қараб жилмайибди. Кўзлари- 
ни ерга тикиб, куёвлардай бош эгиб, ийманиб туришлари 
ўзига ярашармиш... Ёноқлари кумушранг, қирра бурун, 
катта-катта кўзларини тикандай қоп-қора киприклари 
яширган, лаблари йўниб ишлангандай чиройли эмиш. 
Ипак унга юрак ютиб қаролмасмиш... Қарамаса-да, ичла- 
ри алғов-далғов бўлиб кетаётганмиш...

- Мени ҳимоячим йўқ! - дебди тўлиқиб Ипак - Ҳи- 
моячим йўқ! Отам... кексайиб қолган. - Энди у мени хи- 
моя қилолмайди! - буни ўйлаб Ипак баттар йиғлаб юбо- 
рибди.

Уни йиғлатсалар, отаси юз чандон азобланишини ўй- 
лаб баттар эзилди.

Қизини ҳимоя қилолмаганидан, чорасизлигидан... 
Йигит эса буни ҳис қилгандай, чиройли кўзларини қиз- 
га қадабди, унинг ингичка, нозиккина бармоқларидан ту- 
тиб:

- Энди мен борман! - дебди ва оппоқ атиргулларни 
унга тутқизиб. Ипак гулни кўриб, “оҳ” уриб юборибди.

“Ахир бу ўша гулдасталар-ку! Ҳар куни остонасида 
пайдо бўладиган ўша гуллар-ку!”, - дея Ипак уйғониб 
кетди. Атрофга аланглади. Чиндан ҳам хонасидан атир- 
гул иси келарди. Назарида бир шарпа юргандай, лип 
этиб парда ортига ўтгандай бўлди...

Ипак қўрқиб кетди. Уйқусираб, ўрнидан турди-ю, 
парда ортини очиб қаради. У ерда элас-элас зоҳир бўлган 
йигит шарпасини кўриб, қўркқанидан додлаб юбораёз- 
ди... Кейин титроқ қўллари билан пардани очиб яна қа- 

ради. У ерда ҳеч зоғ йўқ эди... “Менга шундай туюлган- 
дир...” деб ўйлади у.

Бундан кўнгли ҳотиржам бўлиб, ошхонага ўтди. Ота-
сини ўйлаб эзилди.

Онаси вафотидан кейин отаси уйланмади. Уларни 
хам она, ҳам ота бўлиб катта қилди.

Қариндошлари эркакни ўртага олишди, болаларга 
«она» керак, дейишди. Аммо у:

- Бегона аёлларнинг хидини ёқтирмайман! - деб 
хам мани кулдирди.

- Болаларимни ўгай онага мўлтиратиб қўймайман! - 
деди.

Ипакнинг халигача «шундоқ» юрганига отаси ичи- 
дан “зил” кетади. Онаси хаёт бўлганида буни аллақачон 
узатарди, тенгкурлари катори хозир у хам бешик қучиб 
ўтирган бўларди, деб ўртанади.

Баъзида отаси унга термулиб қараб қолади. Кўзлари 
қуруқ бўлса-да, ичидан нималар ўтишини ўзи билади. 
Ахир у, ота!

Шуни ўйлаб Ипак йиғлади. Танаси қалқиб-қалқиб 
йиғлади. Шу тобда биров у томон энгашгандай бўлди ва 
қулоғига пичирлаб :

- Энди мен борман! - деди. Ипак сесканиб, атрофга 
аланглади, кўз ёшларини тез-тез сидирди-ю :

- Ким бор? - деди овозини баландлатиб. - Бу ерда 
биров борми?

Жимжитлик. Унинг саволига ҳеч ким жовоб бер- 
мади.

«Жинни бўляпман! - деб ўйлади Ипак. - Эсим йўқ 
менинг! Кимга гапиряпман, ахир уйда хеч ким йўқ- 
ку!”

Кейин кўрган тушини эслади. Уша йигитни! У чин- 
дан хам мавжуддай, юраги ёқимли қалқиб қўйди...

♦ * ♦

Ишхонага келса, дув-дув ran. Гулчеҳра ўша кундан 
бери энди ишга чикканди.

Ботир аканинг қўлига кишан солиб олиб кетишган- 
миш... Опа унга, у эса опага бир қараб қўйибдимиш... 
Улар бир-бирига нима демоқчи бўлганини бу ёкдагилар 
хам тушунган.

Ипак ишга келганида Диёрова бош шифокор хонаси- 
да терлаб ўтирарди:

- Тинчликми, Фарида Ҳафизовна, нима тўполон? - 
вазминлик билан сўради бош шифокор. - Ғалати гаплар 
қулоғимга чалиняпти? Ишингизга прокуратура аралаш- 
ганмиш...

Аёл бошини эгди.
- Нима қилиб “инфексион” касални олиб ўтирган- 

дингиз? Дарров чиқариб юбормайсизми, инсон? Буни 
устига юраги “порок” экан? Қонун-қоидалардан хаба- 
рингиз бордир, ахир?!

- Уни зотилжам деб ўйлабмиз? Икки кундан кейин 
қизамиқ тошиб кетди... Боксга олгандик. Зиёда Халилов­
на айтгандилар: «Текширувчилар бошни оғритади, қиза- 
мик тузалиб кетади, боксга олинглар”, деб.

Бош шифокор асабийлашиб, кулочини ёзиб ту- 
ширди.

- Нима қилай энди, икковингизга хам ариза ёздирай- 
ми?! - дўк қилди у. -Минздраф қўймайди, мени! гриббо- 
нимдан олади!

Диёрованинг томоғига нимадир қадалиб оғритди. 
Аранг ютинди-ю, кўзларига ёш қуйилди.

- Рахмимни келтирмоқчимиз, йиғлаб?! Айбни қилиб 
қўйиб, эндими, йиғлайсиз? Бизда тартиб-интизом кат- 
тик. Одамларнинг хаёти учун жавобгармиз! “Анави ун- 
дай деди, манави бундай деди”, дейсиз? Кирмайсизми

олдимга, дардингизни айтмайсизми?! Наҳот, эндокарото- 
мицин «списат» қилинганини билмасангиз? Дорихонада 
йўқ дорини қаердан олдингиз? Ёки бирон чет эл фирма- 
сига ишлаяпсизми?

Бундай айбловни эшитиб, Диёрова ўрнидан туриб 
кетди.

- Биламан, Эркин Аббосович деган «мошенник» бор. 
Ўтмас дориларни пуллаб юради. Ўшанинг қармоғига 
илинган бўлманг, яна?

- Мана “дело”нгиз! - у ок папкага шараклатиб урди. 
- Касалхонада бош шифокор буп ишлаган экансиз, та- 
жрибангиз бор!

- Фотиҳ Насимович илтимос килувди, «йўқ» деёлма-
дим, - сўзида давом этди у. - “Синглим”, деди, эри йўқ, 
уч боласи билан ёлғиз қолган" деди, тушундим. Яхши 
лавозимга қўйдим. Нима килиб берай яна?! Шуми, энди 
“раҳматингиз?!”. *

- “История”ни олиб келинг, менам кўрай, кейин бир 
тўхтамга келамиз? Ботиралига айтинг, оғзига махкам 
бўлсин, кейин... амаллаб чиқариб оламиз, шунақа денг. 
Ўлгудай қўрқоқ, ўпка бола, у!

Диёрова эшикка йўналди, бош шифокор унинг орти- 
дан бошини сараклатиб қолди...

Фарида Ҳафизовнанинг юраги сиқилди. Кимдир 
уни оёғидан чалмоқчи бўляпти. Хўп, Эркин Аббосович 
фирибгар, қаллоб, дейлик. Бирон чет эл фармацевтлари 
билан ишлар... Лекин... у хам аҳмоқ эмас, ишлаб чиқа- 
ришдан олинган дорини унга тавсия килиб. Демак, бу 
ишларнинг орқасида кимдир турибди. Хўш, унга «шун- 
дай, шундай қиласан» деб маслахат берган ким? Нега? 
Эримикин?! Ундан аламини олмоқчидир?! Чет элдан ту- 
риб-а?

Бошқа томондан болалар унинг хам фарзандлари-ку! 
Унга бир нима бўлса, болалар қаровсиз қолишини била-

ди-ку! Эри уни ўйламаса ҳам, хеч бўлмаса, болаларига 
ичи ачийди... Демак, у эмас!

Диёрова худди уни биров четдан кузатиб тургандай 
атрофга аланглади.

Ҳамма ran анави кари такада! У билади, хаммасини 
билган! Бўлимга бориши билан унга кўнғироқ қилади. 
Бирок неча кундан бери бу шум чол телефон гўшагини 
кўтармайди. Ўрнига котибаси олади. «Йўқлар...» дей- 
ди-ю, шак этиб, телефон гўшагини қўйиб кўяди.

«Ҳой, қаёққа кетганлар?”, деб сўраса, котибаси 
кибр билан “биз ҳам шуни билишни истардик» дейди 
ачитиб.

Ҳа, чолнинг олдига ўзи боради. Бошқа илож йўқ. 
Боради-ю, қолган яккам-дуккам сочиниям юлиб келади. 
Фотих Насимовичга, Соколова деганларига бўш келма- 
ган, бу тулкидан чўчийдими?! Паразит!

Қандай қилиб бўлмасин, Диёрова бу ҳолатдан чиқиб 
кетиши керак. Агар камаладиган бўлса, болаларини олиб 
қўйишади?! Қайнота-қайнонаси уларни онасига душман 
қилиб тарбиялайди.

Аёлнинг кўзларидан ёш окди. «Менга нима 
бўляпти ўзи? Қандай кунларга қолдим!? Пул ўлсин! 
Фотих Насимович айтарди, шуни! “Долларнинг ми­
кроби борми”, дерди! “Ҳамма ғаламисликларнинг “уяси” 
дерди.

Ёки Фотиҳ Насимович айтганидай долларнинг юза- 
сига одамни жинни қиладиган захар суртиб босишар- 
микин?! Йўқса, Фотих Насимовичдай, Эркин Аббосо- 
вичдай дунё кўрган одамлар эсдан оғиб, вос-вос бўлиб 
ўтирармиди ?!”

Бугуноқ Эркин Аббосовичнинг олдига боради. Фо­
тих Насимовични хам топади. “Болаларингга оталик 
қиламан, уй олиб бераман!” деган ким эди? Ҳали олмос 
кўз узук, ҳали тилла комплект... Энди мана эр хам йўқ, 

ишонган тоғи “муллакаси” хам ‘‘окоп” да ўтирибди...Ас- 
лида аввал-бошдан «оила боқолмайди, сўтак, латтабазм”, 
деб уни эридан айнитган шу чолмасмиди?! Туфлисини 
ялтиратиб, атир сепиб юргани билан чол-чолда, барибир! 
У билан бирга колганларида кечаси алахлаб, '‘Дилор, Ди­
лор...” деб чиқарди, хотинини чақириб. Оила бокаман, 
бола-чақам захмат чекмасин, деб шуни қўйнига кирди. У 
бўлса...

Вақтида фалончиларнинг оғзини «ёпган» Назаров, 
бунга бўш келармиди?!

Ишга жойлашга жойлаб, энди бу ердан кетказиш 
илинжида, шекилли...

Диёрова эшикдан захар босиб кирди. Кириши билан 
санитарка аёлларга шанғиллаб танбех берди. Адхамов- 
нинг «историяси»ни олиб кирган Гулчехрани хам койиб 
ташлади. Кейин негадир:

- Беморларнинг қариндошлари билан ош-қатиқ бўл- 
манглар! - деди ачитиб. - Кўрдийз-ку, оқибатини!

Гулчехра унга ўпкаланиб каради.
- Мен... мен..., - деди-ю, унинг хонасидан йиғлаган- 

ча чиқиб кетди.
Кайфияти бўлмаса, Гулчехра доим боксга кириб, ўзи- 

га келиб оларди. Бу сафар хам шундай қилди. Ун дан ха- 
вотир олиб, кетидан Ипак кирди.

- Яна ўша гапни кўзғаяпти, бу илон! - деди у 
йиғламсираб. - Кеча совчилар келишганди. Мен уларга 
“хўп” деб юбордим! - деди дугонасига. Ипак анграйиб 
қолди. Дугонасининг бармоқпарини кафти орасига олиб 
силади.

- Бекор қипсан! Бировга жахп килиб хам турмуш қу- 
радими, одам. Гапирса гапираверсин!

Гулчехра яна йиғлади.
- Уйда хар куни жанжал. Сингилларимгача юзимга 

сапчийди. Мени деб улар хам «ўтириб» қолди. Ёмон 

кўришади, мени! - Гулчеҳра тўлиқиб-тўлиқиб йиғла- 
ди.

- Қанийди, йўқ бўлиб қолсам эди, дейман. Совчи- 
лар кетгач, онам ёнларига ўтказиб, «сингилларингни ҳам 
ўйла!» дедилар. Мен «унда тўйни бошлайверинглар!» 
дедиму йиғлаб чиқиб кетдим. Онам ортимдан: «Куёв- 
ни кўрмайсанми?» деганча чирқиллаб қолдилар. Ипак, 
ўзинг ўйла, мени болали кишига беришмоқчи, хотини 
ўлган!

- Онам «энди бундан баттари келади», дейди. Бу 
шунга тегиб кетавер, деганларими?! Сингилларим \ам 
«осмондаги оисиз-ку, опа, кутаверинг, оқ отида шаҳзо- 
дангиз келади...» дейишади кесатиб. Уйда ҳам ҳеч ким 
билан гаплашгим йўқ. Аламимни йиғидан олаяпман. Бу 
ёққа келсам, бу ran... Ҳали куёвниям кўрасан, келса ке- 
рак сўлжайиб, - норози оҳангда деди Гулчеҳра.

- Маслаҳатим, Анвар билан гаплаш. Битта олдидан 
ўтгин, ўртоқ! - дея ялинди Ипак. Гулчеҳра маъюсгина 
бош чайқади.

- Бўмайдиган иш! Одам ўзини ҳам ҳурмат қилиши 
керак!

Иш куни тугашига яқин Гулчеҳрани биров сўраб 
келганини айтишди. Икки дугона дахлиздан ўтиб, аста 
ташқарига мўралашди. Эшик тагида 35-40 ёшлар атро- 
фидаги, келишгангина, ўрта яшар бир одам турарди. 
Унинг гул кўтариб олгани Гулчеҳрага эриш туюлди. Шу- 
нинг учун лабини буриб, дугонасига маъноли қараб қўй- 
ди. Ипак эса “чакки эмас”, дегандай бошини сараклатди. 
Гугч^қра учрашувга чиқиб кетган пайтда Ипакни теле­
фонда сўрашди.

Қиз гўшакни кўтариб «алйў» деди-ю, таниш овозни 
эшитиб, ғижинди. Бу Иўлдош эди.

- Бир музқаймоқ емаймизми, синфдош! - деди у.
- Музқаймоқ ейдиган аҳволдаманми?! - саволга са- 

вол билан жавоб берди у. - Иннайкейин, мен оилали 
одамлар билан музқаймоқ, емайман! - деди у. Иулдош 
шарақлаб кулди.

- Бу шунчаки дўстона учрашув бўлади... Чакиб ол- 
майман! - писанда қилди йигит.

- Мен... чақишим мумкин. Ахир чаён буржида тугил- 
ганман-ку! - буш келмади Ипак хам.

- Биламан, - кулди Йўлдош. - Лекин нишинг менга 
ўтмайди. Эртага яна телефон қиламан! - Ипак гушакни 
қўйди.

Диёрова унинг гапларини эшитиб турган экан, бўял- 
ган қошларини чимирди.

- Шартта этагидан тутмайсизми, унинг! Хотини бўл- 
са, сизга нима? Ажрашади-кўяди! - у “вой, бу кизлар 
бунча лапашанг бўлмаса-ей” дегандай калласини ликил- 
латди. Табиийки, унинг ran и Ипакка ёқмади. Жахли 
чиқиб, мовий кўзлари кахрли йилтиради.

- Ёкмасдир-да, хотини! - деди Диёрова пинак бу- 
змай. - Бу албатта, сизни ишингиз. Лекин... танлаш 
имконингиз кам қолган: уч фоиз, холос. Ҳаёт шафқат- 
сиз, синглим. У хеч кимнинг бошини силамайди. Мут- 
тахамга хам, сиз каби ойимчаларга хам имтиёз йўқ! - 
деди.

- Факат..., - қўшимча килди Фарида Ҳафизовна - сиз 
буни кеч тушунасиз, жудаям кеч тушунасиз...

Ипак унга ўкрайиб каради. «Бу хотинга бугун бир 
бало бўлганми !?”, деб ўйлади у.

- Балки умуман тушунмасман, бир умр тушунмас- 
ман! - жавоб килди Ипак. Диёрова елка қисиб таш * wra 
йўналди. Ортига ўгирилиб деди:

- Айтдим кўйдим-да! - деди у лоқайд. - Мен кетяп- 
ман. Анави Аҳмедовадан хабардор бўп туринг, иситмаси 
бор! - буюрди у.

Кейин тунд киёфада эшикдан чиқиб кетди.

У кетиши билан қизиқувчан санитарка-ю, ҳамшира- 
лар пастга мўралашди. Чунки кейинги пайтларда яракда- 
ган Газ-24 минган, келишган, бир пўрим йигит Диёро- 
ванинг олдига тез-тез келадиган бўлиб қолганди. Унинг 
кимлигини ҳеч ким билмасди. Балки бирон бемор бола- 
нинг қариндошидир, балки жиянидир, ҳар қалай ўша йи­
гит Диёровадан анча ёш кўринарди. Бундай олиб қарал- 
ганда улар ошиқ-маъшуққа ҳам ўхшамасдилар. Масалан, 
аёл уни бирон марта бўлсин, кулиб кутиб олганини ҳеч 
ким курмаганди.

Ота-она касал боласи учун нималар қилмайди, дей- 
сиз. Баъзилари елимдай ёпишиб олади. Анави йигитга 
ўхшаб машинасида “хизмат “ қилади. Афтидан, Диёрова 
бирон расмий учрашувга отланган, кўпинча, Соғлиқни 
сақлаш вазирлигига ҳам ўша йигит олиб кетарди.

Бирок унинг боласими-танишими, шу бўлимда да- 
воланаётгани номаълум эди, йўқса, булар кўрган, билган 
бўлишарди... Хуллас, санитаркалар лобар бошлиқларини 
ҳам ҳасад, хам ҳавас билан кузатиб қолишди, яна:

- Бунака ҳурилиқо аёллар ёлгиз колмайди! Бир- 
пасда у-бу ким, илиб кетади! - лабларини буриб дей- 
ишди улар.

Гулчеҳра шу кетганича қайтиб келмади. Ипак ун- 
дан бирам хавотир бўлдики... “Жахл устида хато қи- 
либ қўймасайди”, деб ўйлади у. Билади, дугонасининг 
феъли чатоқ. Бир нарсани айтдими, албатта, бажаради. 
Барибир... бирон чорасини топмаса, у нима қилиб дуго- 
на бўлиб юрибди. Ипак журнални титкилаб, ўша нобуд 
бўлган бемор қиз - Азизанинг манзилини, телефон рака- 
мини топди. Улардан бир бахона билан Анварнинг иш- 
хонасининг телефонини сўраб олди-ю, ўйлаб ўтирмай, 
унга қўнғироқ қилди. Бўлаётган ишларни тушунтириб 
деди:

• - Гули аҳмокдик қиляпти! - Ипак худди ҳозир дуго- 

наси келиб қоладигандай тез-тез гапирди. - У совчиларга 
«хул» депти!

- А?! - кутилмаган янгиликдан йигит каловланиб 
қолди. - Қанақа совчи? Бу ҳақда хеч ran йўқ эди-ку?!

- Шунийчун пайсалга солиб юрганмидингиз? - Ипак 
хам уни ran билан узиб олди. »

- Кеча уйларига совчи кепти. Онаси ёнига ўтказиб, 
шунга “хул”, дейсан дегандай гапирибди. У ўша эркакни 
кўрмай хам, “тўйни бошлайверинглар”, депти.

- Эси борми, бу кизнинг? Менга бир оғиз айтмайди- 
ми?! - ўз ўрнида хафа бўлди Анвар хам. - Мен ўлмаган 
эдим-ку, туриб бераман деяпман-ку...

- У бўлмайдиган иш, деяпти...
- Ўзи қаерда, хозир?
- Ўша... билан учрашувга кетди...
Анвар жим бўлиб қолди.
- Ўзингиз айтинг Ипак, дугонангизнинг шу қилгани 

яхшими, энди?!
- У хаммага жахл киляпти! Сиз хам қочиб юриб- 

сиз-ку!
- Нега қочар эканман! Жиянимнинг маъракалари 

билан юргандим..., - деди йигит. - Энди... холаларимни 
“босиб” олай-да, мен хам. Аза устига уйланаман, демай- 
ман-ку! Сал вакт ўтсин, яралари босилсин...

- Хуллас, у ёги сизни ишингиз! - йигитнинг чайна- 
лаётгани Ипакка ёкмади. Майли, аза устига “уйланаман” 
демасин, лекин Гулчехрадан хабар олса бўларди-ку! 
Гули “йўк” деб ер депсингани билан, ичида шунга мой- 
ил, Анварда кўнгли бор. У бўлса... юрибди, ана латта 
чайнаб.

- Факат сизга телефон килганимни Гули билмасин! 
У билан гаплашиб кўринг...

Шу сафар Ипак уйга кайфиятсиз қайтди. Эшик таги- 
да ётган оқ атиргулларни кўрди-ю, шахд ўгирилиб юқо- 

рига қаради. Ҳартугул, тепада ҳеч ким курин мади. У ав- 
валги сафаргидай, Йўлдош тепада беркиниб ўтирибди- 
микин, деб ўйлаб қўрқиб кетди.

Яхшики, “музқаймоқ ейлик...”, деганича колди. Ор- 
тик тиҳирлик қилмади.

Ипак уйга кириб кийимларини алмаштирди, чой қўй- 
ди. Шу пайт балконда шифтдай бўлиб биров турганини 
кўрди-ю, юраги товонига тушди... Шу томонга караганча 
қотиб қолди...

ҲАЛОКАТ

Қиз йиғлар, жингалак сочлари шамолда учар, юргани 
сайин оёқлари майишиб-майишиб кетарди.

Зум ўтмай, ортидан биров гурс-гурс чопиб келаётга- 
нини ҳис қилди. Уни Фарходбек бўлса керак, мени қай- 
тариб олиб кетгани келган, деб ўйлади. Шу боис ортига 
ўгирилиб қарамади ҳам. У йиғларди, кетма-кет оқиб ту- 
шаётган кўз ёшларини артиб улгурмасди. Фақат кимдир, 
ўша ортидан келаётган одам темир панжалари билан 
унинг оғзини маҳкам қисганида бу Фарҳодбек эмаслиги- 
ни билди.’ H'. '

Бақирмоқчи эди, қўрқиб кетганидан овози чиқмади. 
Уша темир панжалар уни хилватга судраб, деворга ка- 
пиштирганида ундан ароқ иси анқиб, кўнгли ағдарилди 
ва оғзини кафти билан қисиб турган бу одам ким экани- 
ни кўрди...Бу ҳозиргина у билан рақс тушган Павел эди.

- Бир кўришдаёқ сени ёқтириб қолдим? - \арс-ҳарс 
нафас оларкан, ғўлдиради у. У айиқникидай келадиган 
бошини қизга янада якин келтирди. Сигарет ва ароқ иси 
гуркираб, қиз ўзини орқага тортди.

- Қўйиб юбор, мени! Қўйвор, дедим! - унинг темир- 
дек бармоқлари орасидан аранг гапирди Надя.

- Ростданам сал орикдигингни айтмаса, Мерилинга 
жуда ўхшар экансан! Қанчалар “иштаҳали” эканингни 
биласанми?!

- Ифлос, муттаҳам! - қиз ожиз қўллари билан йигит-
ни ўзидан итаришга уринди. Унинг бошларига муштла- 
ди. Аммо Павел буни писанд этмади. Қизнинг бошига 
бошини тиради. Барзангининг дўрдоқ лаблари қизнинг 
ғунчамисол ёноқларини, дудокларини тахкирлади. Ии- 
гитнинг бармоклари унинг нозик жойларини тимирски- 
лай бошлади. Қиз бунга чидолмади, йигитнинг юзига 
чанг солди. Ҳозир нима бўлишини англаб, дахдпатдан 
чинқириб юборди..* —

- Мараз... абла\...! - қиз уни дўппослай кетди. Йи~ 
гит эса биров уни китиқлагандай гулдираб кулар эди. Шу 
пайт бу олишув унинг жонига тегди, шекилли, қизнинг 
бошини гуре этиб деворга урди-ю, вишиллаб деди:

- Нима, унга мумкин-у, бизга мумкин эмасми? На- 
мунча ўзингни тарозига солмасанг...

Надя унга жирканиб қаради-ю, юзига қараб тупурди.
-Тфу!
Шундан кейин йигит пешанасига чўғ сукилган бука- 

дай пишкириб кетди. Қизни деворга баттар тираб, қу- 
турган итдай бўйни, елкаларидан тишлаб ташлади... Қиз 
оғрикдан, қўрқувдан қичқирар эди. Шу пайт гурса-гурс 
биров чопиб келди.

- Ундан қўлингни торт, ифлос! - деган хукм ян- 
гради. Бу Фарҳодбек эди. У Павелнинг қиздан четла- 
нишини кутиб ўтирмади Ғазаб билан унинг елкасидан 
силтаб тортди-ю, юзига бир-икки мушт туширди. Бир 
зумда Павелнинг оғзи-бурни кон бўлди. У огзидаги 
синган тишларини тупуриб ташлади. Хунук сўкинди. 
Фарҳодбек хўнграб йиглаганча чопиб кетаётган киз- 
нинг ортидан югурди.

- Тўхта, Надя, тўхта деяпман!

Қиз тўхтамади, ортига хам ўгирилмади. Аммо 
Фарходбек уни қувиб етди-ю, қўлидан тортиб ўзига қа- 
ратди. Қизнинг лаблари шишган, юзидаги бўёқлари сур- 
калиб кетган, сочлари тўзиб ётарди. У тинмай хиқиллар, 
қўрқиб кетганидан бармоқлари қалтирарди...

- У сенга тегинмадими? - ташвишланиб сўради 
Фарходбек. - Ростини айт? Гапир?! - йигит кизнинг ел- 
касидан ушлаб силкитди. Қиз унга хам нафратланиб қа- 
ради:

- Йўқол ҳамманг! Сени кўргани кўзим йўқ, эшит- 
дингми?! Ҳамманг жирканчсанлар! - қиз шундай деб 
ўшқирди-ю, силтаниб Фарходбекнинг қўлидан чикди. 
Кетди. Фарходбек унга соядай эргашди.

- Надь, илтимос, юзингни ювиб ол, енгил тортасан. 
Ана чикишда кран бор!

- Кет дедим! - алам билан деди киз. Аммо хик-хиқ 
йиғлаганча юзини ювди, тўзиган сочларини кайтадан 
турмаклади. Лабининг кўкаргани билинмаслиги учун 
бўёқ суртди. Кейин Фарходбекка қараб деди:

- Бувамга айтма!
- Надь, ўч оламан ўша эшакдан Мана кўрасан! Соғ 

қўймайман, уни! - қўлини мушт килиб каттиқ қисганча 
деди Фарходбек. Қиз унинг гапларини эшитмаган кўйи 
деди:

- Севганинг борлигини нега яширдинг?
Кутилмаган саволдан Фарходбек довдираб қолди.
- Гап бу ёкда экан-да! - деди синиқ товушда. Демак 

анавилар буни хам чайнашган.
- Мен бу хакда умуман гапирмаганман! - деди 

Фарходбек жиддий - Гапиришни хам истамайман.
- Ўзингни мени севиб қолгандай килиб кўрсатма- 

дингми? - таънали охангда деди киз. - Нега бунака 
қилдинг?

- Сен... Сен бемор эдинг, мен эса табиб! Бор ran шу...

- Бор ran шу дегин?! - йиғлагудай бўлиб деди қиз. - 
Тўғри, мен ўзим аҳмоқман, бувам айтган эди-я... - у шун- 
дай дея йигитга маъюс қараб қўйди. - Сен боравер, мен- 
дан хавотир олма! Ана бувам келяптилар...

- Рухсат тегиши билан сизлардан хабар оламан, -
деди Фарҳодбек. ь

Қиз индамади. Кейин жиққа ёш кўзларини Фарҳод- 
бекка қадаб деди:

- Энди бизникига келма! Сен бурчингни бажардинг... 
- деди қиз секин. Аммо Фарҳодбек шундай кетолмас- 
ди. Уни тахкирланган, қалби пора-пора бўлган аҳволда 
ташлаб кетолмасди. Шунинг учун кетаётиб, қизнинг ха­
мон калтираётган қўлларидан тутди :

- Сен унга жуда ўхшайсан, ўлай агар. Ўша кизга 
жуда ўхшайсан, - деди ва казарма томонга қараб кетди.

* ♦ *

Павелни аскарлар ўраб олишган, уни қўлтиғидан ту- 
тиб лазаретга олиб кетишаётганди. Иккови бир-бири би­
лан тўқнашди. Павел Фарҳодбекка еб юборгудай қаради :

- Пушаймон бўласан, хали! — синган тишлари ораси- 
дан вишиллаб гапирди у.

— Сенга айтадиган гапим йўқ! — деди Фарҳодбек. 
Аммо ортига ўгирилиб, қахр билан, аммо пичирлаб деди:

- Каламушларга ем бўл, илоё! - у товуш чиқармай 
гапирган бўлса-да, буни хдмма эшитди.

Бундай ишлар учун аслида айб қилган солдат ҳарбий 
трибуналга топширилади. Аммо Павел жазодан қутулиб 
қолди. Аскарлар хам Павел генералнинг арзандаси эка- 
нини шу вокеа сабаб билишди. У чапани, чўрткесар ге­
нерал Красновнинг жияни бўлиб чиқди. Айтишларича, у 
Павелни хонасига олиб кириб роса тепкилабди. Власов- 
ни хам чақиртирган. У ҳам генералдан эшитадиганини 
эшитиб олган :

- Отасиз, бевош ўсган-да, бу! Нима қилган бўл- 
сам, синглимни деб қилганман! Отангга ўхшамай ўл, 
тўнғиз қўпгур, ароқхўр! - генерал жахддан қизариб 
кетди. Тепакал, ялтироқ бошини дастрўмолчаси билан 
артди.

- Сенга “терисини шилиб ол”, демаганмидим! - 
шундай дея у Павелга мушт туширди.

- Агар яна шунақа қилганингни билсам, ўзим сени 
“бичиб” қўяман, итнинг боласи! Онангнинг оҳ-вохига 
қараб ўтирмайман. Ё одам бўласан, ё инвалид қиламан, 
сени!

- Буни олиб кет. Бир ой губбада нон-сув ичиб ўтир- 
син! Юмшоқфеъллик қилма, яхши гапни тушунмайди. 
бу! Агар шуни одам қилолмасанг, сени хам тинч қўй- 
майман, Власов! Анави козоқ болани, разведкага ўтка- 
зинглар!

- У қозоқ эмас, ўзбек, ўртоқ генерал! - кўмондон- 
нинг хатосини тузатган бўлди Власов.

- Нима фарқи бор? Осиёликда, барибир! Ишни ёп- 
ди-ёпди қил. Қозоқнинг овозини ўчир! Чол билан ўзим 
гаплашаман.

- Энди кўзимдан йўқолларинг! - деди жаҳлдор, те­
пакал генерал. У ялтироқ бошини чангаллаганча столга 
мук тушиб ўтирди...

* * *

Фарҳодбекни разведкага ўтказиш ишлари анча чў- 
зилди. Бу ёкда Қозоғистон, у ёкда Болтик бўйи респу- 
бликаларида норозиликлар бошланди. Шунинг учун 
Фарҳодбекни разведкага ўтказиш гўғрисидаги карор бе- 
кор қилинди.

Орадан бир мунча вақт ўтиб. Павел озиб-тўзиб, юз- 
ларида чўтиру чандиқлар билан қайтиб келди. Уни бу 
ахволда кўриб, хдмма ҳайрон қолди. ‘ьНаҳотки, генерал 

арзанда жиянини шу ахволга солган бўлса?!”, деб ўй- 
лашди улар.

Павел ўзгариб қолганди, букчайиб, кисиниб ўтирар- 
ди. Фарҳодбекка рўпара келмасликка харакат қиларди. 
Фақат узокдан мўлайиб қарар, “у жодугар, жодугар!”, 
дер эди вахима босиб. Павелнинг нега бундай қилаётга- 
нини аскарлар кейин тушунишди. Ҳаммомда унинг чан- 
диқ босган танасини кўриб, аскарлар баттар таажжубла- 
нишди. Павел буни писанд қилмади, “яра тошди”, деб 
қўя қолди. Аслида нима бўлганини кейин Петрухага ай- 
тиб берибди.

- Анави қораялоқ ғирт жодугар бўп чикди. Мени ка- 
ламушларга талатди! - дебди. Уша куни Фарходбек уни 
“каламушларга ем бўл”, деб қарғаганини ҳамма эшит- 
ганди. У Петрога бўлган воқеани ҳам хайрат, хам қўрқув 
билан сўзлаб берибди.

- Каламушлар шундай каттаки... бирам ёқимсиз, би­
рам ёқимсиз! Тунда бир галаси келади. Урсанг хам қоч- 
майди, без. Фақат мени талайди. Тишлаган жойини уза- 
ди! Охири мени лазаретга жўнатишди, каламушлардан 
ҳам қутулишди.

- Эҳ, Петруха соддасан-да, дўстим! Сенам экстра- 
сенсман, деб юрган экансан. Мана сенга жодунинг кучи: 
уч кун каламуш бокдим... Лекин, - Павелнинг кўзлари 
хунук йилтираб кетди.

- Лекин, ўша “жодугар” ни ер тишлатмасам, одам 
эмасман!

Петрога унинг гапи ёқмади:
- Қўй, Павка, у билан ўчакишма! Бу ёкда тогангни 

“кайнатиб” нима киласан! Нак муштини тугиб, “нима 
бўларкин?”, деб кутиб ўтирибди-ку!

- Тогам, у “аблах” нима қилганини билса, йўк қилиб 
юборади. Уйига темир тобут юбортиради! - хунук иршайиб 
деди йигит. - Лекин бу ишни ўзим қилгим келяпти...

Икки аскар бир муддат жим қолишди. Кейин Павел 
туйқус эслагандай сўради:

- Айтганча... анави қиз нима бўлди? Бир оз ориқ де- 
маса, мазза қиладиган “нарса” экан-да! Анави ит халақит 
бериб қолди...

Петро индамади, оғир хўрсиниб қўйди. Ўзини айб- 
дор ҳис қилди. Ўшанда ўзи хам «унақа сохибжамол сиз- 
га муносиб...», деб уни гиж-гижламадими!?

- Қизнинг касали қайталаб қолибдими?!
- Сен билмайсан, ўша куннинг эртасига чол, қизнинг 

буваси, қўшотар милтиқ кўтариб келди. Ҳаммага ўктол- 
сами?! Ўртага туриб олиб, «чакир, ўша номардингни!» 
деб бўкирди. Уни олдида Власов деганлар “смирно” тур- 
ди. Батька “қарс-курс” осмонга карата ўқ узса бўлади- 
ми?! Кейин чолни ерга ағдариб, милтиғини олиб кўйиш- 
ди. Шу-шу жимжит... Генерал тоғанг аралашгандир...

- Ҳа, у аралашади. Бунақа чоллар унга чўт эмас, - 
ёқимсиз хиринглади Павел.

Петро унга норози қараб қўйди, энсаси қотди. «Ўзи 
хақида гапирмайди, сўқим. Тоғасининг тепкисини егани- 
ни айтмайди. Чўт эмасмиш, бунака чоллар... Балки шун- 
дай катта боши билан ўша чўчкабокардан кечирим сўра- 
гандир, шўрлик...» деб ўйлади Петро.

- Ҳмм..., - Петронинг авзойи бузилганини кўриб, у 
дағдаға қилишга ўтди. - Нега ўшшаясан, киз болага ўх- 
шаб? Гапинг бўлса гапир... эркакча гаплаш...

«Эркак бўлсанг, эркакча гаплашаман-да» дегиси кел­
ди, Петронинг. Ammo тилини тийди. Чунки ўзига бино 
қўйган ўша осиёликни у хам унча хушламасди. Шунга 
қарамай, барибир адолат тараф эди.

- Невараси анча тузалиб қолган экан. Уни Фарходбек 
даволабди. Кейинги сафар борганида батька уни уйига 
кўймабди. Ҳайдаб солибди. Жамиль айтди.

- Касал, касал, дейсан. Нима касал экан, ўша киз?

- У... рак бўлган!
Павелнинг пешанаси тиришди.
- Даа, чаток бўпти! - чўзиб деди у. - Шундоқ жонон 

эркак кўрмай, гўрга кирса ёмон-да...
- Емон бўлди. Уша куни мает эдинг, гапга кирма- 

динг! Нима, шундан бошка киз куриб колганмиди?!
Буни эшитиб, Павел бошини сараклатиб, масхаромиз 

кулди.
- Сен ўзи шунақа думбулмисан ёки ўзингни овсар 

қилиб кўрсатяпсанми?! - унга синчков тикиларкан деди 
старшина. - Ахир ran қизда эмас, Фарходбекда эканини 
наҳот тушунмаган булсанг?! У шўрлик ўша гердайган- 
нинг касрига қолди. Унака катта кетмаслик керак, Петро! 
Ҳамманинг ҳам нозик жойи топилади. Буни хаёт дейди- 
лар, ука! - кўлини нукиб деди Павел.

- Ўрган экстрасенс! Ўрганганинг ўзингга фойда. 
Бизни батька ароқхўр бўлган. Кўчада катта бўлганман. 
Манавиндан яхширок «муомала» йўқ, дунёда! - гувала- 
дай муштини дўлайтирди у.

- Бу хокимиятни беради, сенга! “Сенсориканг” нима- 
ни беради? - беписанд гапирди Павел.

Петро у ўйлаганчалик думбул эмасди. У айёрона тир- 
жайди, кўзлари қисилиб кетди.

- Кўп нарсани беради. Масалан... - ўйланиб колди 
Петро. - Ҳар кандай муаммони “анависиз” ҳал қилиш 
имконини беради! - деди Павелнинг муштига имо килиб.

- Ух, ёмонсан-ку, жинкарча. Жуда ошириб юбор- 
динг-да! Ахборотинг учун баъзи бировлар гапга тушун- 
майди. Тумшуғига битта қўйсанг, хаммаси тушунарли 
бўлади-қўяди. Ё нотўғрими?

— Мен куч ишлатиш тарафдори эмасман. Каллани 
ишлатиш керак.

- Сенингча, мен каллам билан эмас, бир жойим би- 
лан ўйлар эканман-да?

- Калланг ишлайди, сенинг, старшина, - деди босик- 
лик билан Петро. - Бироқ сенга ҳам “манавинака» муо- 
мала керак-да! - Петро жингиртдай муштини Павелнинг 
тумшуғига тирад и. Павел гул дираб кул ди.

- Вой, писмиг-ей! Сени меров десам, роса айёр 
чикиб колдинг-ку! Бешни ташла, шу бугундан эътиборан 
мени химоямдасан! - унинг елкасига кокиб куйди Павел.

- Бошламасига Фарходбекнинг бир жиғини эзмай- 
мизми? Биласан-ку, Маратларнинг калласи пуч, буни 
устига “сенсорика”ни тушунмайди, уларинг.

Петро индамади. Уни оғир бир юк босгандай эзилиб 
қолди.

- Уша осиёликни сен ҳам ёктирмайсан-ку! - уни ўзи 
томон оғдиришга урин ди Павел. Аскар йигит индамади.

- Ҳамманинг олдида, Анянинг хатини ўкиб, сени 
мулзам килмадими? Нима, индамай кетаверасанми?! Сен 
авлиёмидинг одамларнинг гунохидан ўтадиган?! Биров 
айб килдими, вактида жавобини беришга ўрган бола... 
Бунака килсанг, чўкиб коласан!

- Чўкиб қоламан? Нега энди чўкар эканман?
- Нега дейди- я, галварс. “Ўшанга...” тушундингми, 

ўшанга! Генерал тогам айтган. Бир пахлавон йигит- 
нинг бошига гурзи билан урушибди. У тиззасигача 
тупрокка ботибди. Ўша ботирнинг бошига яна гурзи 
билан уришибди. Бу сафар у белигача тупрокка ботиб­
ди. Учинчи мартасида у томогигача тупрокка ботган. 
Тогам хаёт зарбалари шунақа, вақтида жавоб кайтар- 
масанг, ерга кирасан, деган! Миянгга куйиб ол, Петру- 
ха, жавоб килмасанг, бунака зарбаларни еявериб чувал- 
чангга айланиб коласан.

- Мен... куч ишлатишга қаршиман, демадимми?
Старшина лабини бурди.
- Биз куч ишлатмаймиз. Ўзинг айтдинг-ку, бундан 

бошкача “имкониятларим бор”, деб. Тўғрими?

Петро индамади. “Йўқ” деса, манави генералнинг эр- 
катойидан балога қолади, “ҳа” деса, у бир ишкални бо- 
шлайди. Боши қотди.

- Гапир, ўғил бола!
- Бўпти... - деди Петро истар-истамай, - ўйлаб

кўрайлик-чи! б

- Сен ўйлаб ўтирма, чўрт кес, тамом-вассалом! 
Яқинда отишмага шахар ташқарисига кетар эканмиз. 
Фарходбекнинг атрофида ўралашиб юрсанг бўлгани...

* * * .С4Д.

Надяни онкология касалхонасидан қайтариб бериш- 
ди. Мана шу бугун...

Данилич икки ўт орасида қолди. Надька “ўламан сат- 
тор, фақат Фарқодбекни чақирманг”, дейди. Чол нима 
қилишини билмай гаранг.

- Ўзи шунақа бўлиши керак эди, бува, хафа бўл- 
манг! - дейди уни юпатиб. Қўрққаниданми, бобосининг 
қўлларидан махкам ушлаб олади. Уни бир қадам хам 
жилдирмайди.

- Кейин кеч бўлиши мумкин-да,болам!
- Мен... Фарходбекдан хафа эмасман, тгекин Худо- 

нинг хохиши бу! Шунинг учун келмасин! Қўйинг бува! 
Уни кўрсам... кетолмайман...

- Кетма Надька, хали жудаям ёшсан! Сенсиз мен 
нима қиламан? Қандай яшайман? - чол баралла йиглаб 
юборди.

- Сиз буни... Ундан сўранг? Нега бундай қисмат бит- 
ганини Ўзидан сўранг? - осмонга ишора қилиб деди қиз. 
Чол жим колди, бошини сараклатиб деди :

- Баъзида Унинг ишларига бандаси тушунмайди. 
Аммо сен ноумид бўлма!

Қиз озғин, бемажол қўллари билан бувасининг юзла- 
246^W

рини силади. Кейин кўллари “шилк” этиб кўрпа устига 
тушди.

- Надька!!! - бақириб юборди чол. - Сенга нима бўл- 
ди, болам...

Чол ялангоёқ қўшнисиникига чопди. Тез ёрдамга, 
кейин ҳарбий кисмга, Фарҳодбекларга кўнғироқ қилди.

«Тез ёрдам»дагилар муолажа қилаётган пайтда, хона- 
га Фарҳодбек билан Жамиль кириб келишди. Шифокор- 
лар беморга оғриқ қолдирадиган укол қилиб кетишди.

Фарходбек қорайиб кетган, ковоғи солик эди. Чолга 
қараб, «эҳ, аттанг» дегандай бошини сараклатди.

Чол йиғлади.
Ёш боланинг гапига кирдингиз-а, Данилич? - деди 

Фарходбек уни койигандай. - Мени уйингизга киритма- 
дингиз?! Сиздан хафа бўлдим...! - таънали охангда деди 
у. - У- ку бола. сизни нима жин урди°!

- Мени касримга колди. Умри жувормаг бўлди.... - 
чол йиғлаган кўйи худ-бехуд ётган кизнинг юзларидан 
силади.

- У сендан хафа эмас. худонинг хоҳиши шу, деяпги.
- Худонинг ХОХ.ИШИНИ у қаёкдан билибди? Курашиш 

керак! Курашмаганни Худо хам суймайди! «Кетгинг кел- 
са. кетавер...», дейди.

Бу қиз жахд киляпти Отасига. онасига жахл қи- 
ляпти. Шу хакда ҳеч ўйлаб кўрганмисиз. Данилич? Кей­
ин эса, мендан хафа бўлди. У аламзада эди, ота...

Бир нима қил, Фарҳодбек. Бир уриниб кўр. болам! 
Ўтирма, бундок ўтирма! - титроқ кўллари билан у ни гу- 
ришга ундади чол. Аммо Фарҳодбек кимир этмади. Жахл 
билан бир кўзғалиб кўйди.

- Эндими, ёрдам сўрайсиз? Кеч. жудаям кеч...
Данилич унга илтижоли термулди.
Шундай бўлса-да? Фарҳодбек ўрнидан турди. Кафт- 

ларини қизнинг танаси узра юргазди. Беморга каттик ти- 

килганча, пичирлаб дуо ўқиди. Жамиль хам, ота хам 
кимир этсалар, муолажа бузиладигандай қотиб ўтири- 
шарди.

Фарҳодбек яна ишлади, дунёни унутди. Ҳарбийда 
юрганини, Даниличникида эканини - хамма-хаммаси- 
ни унутди. У уч киши борлигини хис қиларди, холос. У, 
Худо ва бемор...

Нихоят, у каро терга тушди. Беморнинг киприклари 
пирпиради.

Данилич қизга қараганча котиб қолди. Су юн ди. 
Аммо Фарходбекнинг туси ўзгармади. Ота унга «бемор 
капай» дегандай ишора килди. Фарходбек бош чайқади.

- Унинг танаси мендаги кувватни кабул қилмаяпти. 
Таъсирланмаяпти... - умидсизлик билан кўл силтади у.

Аммо қиз кўзларини очди. 1
- Менга нима бўлди? - дёб сўради у. Кейин оёқ 

томонида турган Фарходбекни кўриб хайрон бўлиб 
колди.

- Фарходбек?! Ҳар қалай келибсан-да! - қиз жилмай- 
ди. - Мен нурли жаб хан и кўрдим. У худди қуёшга ўх- 
шарди. Мени чорларди... Бу сенинг кароматинг экан-да! 
- синих товушда, деярли пичирлаб гапирди у.

- Кул, кулавер устимдан! - деди Фарходбек. - Сени 
Унга, ўша Ёруғ жабхага бериб кўядиган ахмоқ йўқ! 
Ишла, Надя, ишла! Сигналларимни кабул кил. Сени олиб 
кололмасам, канака табиб бўлдим! Сен ўлсанг, мен ўзим- 
ни кечирмайман. Ахир... сен унга жуда ўхшайсан...

— Биламан! - кизнинг мижжаларидан кўз ёшлари кет- 
ма-кет окиб тушди. -Лекин мен у эмасман. Бундан жуда 
афсусдаман.

- Мени кечир Фарходбек, «экспонатингни» асрай ол- 
мадим...

Тун ярмида кизнинг жони узилди. Хориждан унинг 
ота-онаси етиб келишди.

Онасининг икки яшар ўғилчаси хам бор экан. Надя 
буни, ҳатто билмай хам кетди.

Бунда қиз орзикиб кутган, соғиниб яшаган одамлар- 
нинг ҳаммаси бор эди. Бирок энди улар орасида унинг 
ўзи йўк...

Умиданинг ўлими Фарҳодбекка қаттиқ таъсир қил- 
ди. Она тирик, ота тирик - етим ўсганди. Гўдаклигидан 
қарияларга ташлаб кетилган, такдир измига итқитилган- 
ди. Кексалар қандай ҳам тарбия қилишарди, уни. Юм- 
шоқкўнгил, ишонувчан... Мана ахвол энди...

Анави тўғиз эса аксинча, арокхўр отанинг калтагини 
еб, кўча безорилари билан муштлашиб-тишлашиб кат- 
та бўлганди. У хам аламзада эди, шундандир, феъли қа- 
бих. Аммо у каби такдир тақозоси билан “қабиҳ” бўлиб 
ўсганлар. вакти келиб бировларнинг ҳаётини заҳарлаша- 
ди, умрига зомин бўлишади.

У, ўша хайвонфеъл Павел Надьканинг бошига етди. 
Энг азоблиси, у қизнинг касал эканини билганди. У қиз- 
дан эмас, Фарҳодбекдан қасдини олмокчи бўлганди...

Пичоқ ишлатмади, милтик ўқталмади, лекин...бари- 
бир чинакам қотилдан қаери кам?! Генералга чолнинг 
кучи етармиди?! Ими-жимида ишни босди-босди ки- 
лишди...

Фарҳодбек Умиданинг кўмиш маросимидан ўзгариб 
қайтди. Гунг бўлиб қайтди...

Ҳарбий бўлинма шаҳар чеккасига отишмага кетишга 
тайёргарлик кўраётганди. Ўчакишгандай Петро Фарход- 
бекнинг ёнида ҳарбий қуролини тозалар, бир нималар 
деб бетўхтов валакларди.

Фарходбек уни гириббонидан олиб, мажаклаб ташла- 
гиси келди, аммо ўзини тутди.

- Ўчирасанми-йўқми? - асабдан гезариб деди 
Фарҳодбек. Ҳамма унга ялт этиб қаради. - Йўл пашшага 
ўхшаб ғўнғиллайди, тепамда...

Жамиль дик этиб ўрнидан турди. «Қўйсанг-чи, 
Фарходбек» дегандай уни четга тортиб, тинчлантиришга 
уринди.

- Қўйвор мени! - у Жамилни хам силтаб ташлади.
- Аслида хаммасига шу писмиқ айбдор! Уртада ran 

ташийди, тўққиз қайтганга ўхшаб! Уралашма олдим-да, 
тушундингми?

Петро хўмрайиб олди.
- Қаердан юрай бўлмаса? Фарходбекнинг кайфияти 

йўқ, азадор деб олдингдан учиб ўтайми?! - Петро хам 
Фарходбекнинг жиғига тегадиган ran қилди. Бу эса йи- 
гитни баттар асабийлаштириб юборди. ,

- Ўртада одам ўлди! Бунда сени хам «хиссанг» бор, 
шекилли. Мазах қилгани худодан қўрқмайсанми? - 
Фарходбек Петронинг бўйнидан қисиб, бир улоқтирган- 
ди, у нақ Павелнинг оёги остига келиб тушди.

- Ҳмм! - деди старшина муштини иягига тираб. - 
Шунақа де! - писанда қилди у. - Ожизларни уриш хам 
гунох шекилли, а? Кучинг кўпайиб кетган бўлса, мана 
мени ур! - кўкрагига шапатилаб деди Павел.

— Узбекча курашнинг «ҳалол» деган ишораси бор. 
Бизни халқ номард билан майдонга тушмайди!

Ростданми? - жахлдан Пашанинг кўзлари қисилиб 
кетди. -Балки номард сендирсан?! Бир пайтда иккита 
қизнинг бошини айлантириб юрган сен марду биз но­
мард бўлдикми, энди?!

— Қизингни битта ўпганимга осмон узилиб ерга туш- 
магандир?! Ўзинг-ку, уни авжи етилган букаларнинг 
ичига олиб келган...

— Одам дебман сенларни! Ҳайвон эканингни бил- 
мабман!

— Нима-нима! Яна битта кайтар!!! — Павел Фарход­
бекнинг ёкасидан бўғиб олди.

Бирок Фарходбек чапдастлик билан унинг иккита

қўлини орқасига қайирди-ю, энкайтириб кўйди. Кейин 
унинг юзини қарсиллатиб деворга урди. Бу томошанинг 
устига командир келиб қолди.

- Агзамов’ - шу заҳоти унга юзланди командир. - 
Ҳарбий трибуналга топширишимни, истаяпсанми?! Ка­
нон қарама жанжал чиқарасан’

- Нега менга ёпишиб олдингиз? - жизиллаб кетди 
Фарходбек. - Бу ерда атайлабдан жанжал чиқарувчилар 
борлигини биласиз. Кўр ҳам, аҳмоқ ҳам эмасман. “Три­
буналга бераман!”, деб қўркитманг, мени. Ким нима қи- 
либ юрганини кўриб турибман.

Капитан Фарходбекнинг тап тортмай ran қайтараёт- 
ганидан шошиб қолди. Шошганда “лаббай" топилмайди, 
деганларидай, нима дейишини билмай:

- Тилингни тийсанг, ўзингга яхши бўлади! - деди ти- 
шлари орасидан вишиллаб.

Шу пайт ташқарида “взвод, сафлан!”, деган буй- 
рук янгради. Аскарлар тапира-тупир қуролларини олиб, 
йўл-йўлакай, ёқаларини қадаб, сафга тизилишди.

- Ҳамма машиналарга чиқсин!
Павел Петрони туртди. Петро унга зардаланиб 

қаради.
Давай» давай тез бўл! - Павел уни кўтариб машина 

ичига отди.
- Жиннимисан! - чўлокланиб ўрнидан турди Петро. 

Кейин машинанинг бир бурчагида ўшшайиб ўтирган 
Фарҳодбекни кўриб, Павелнинг режасини уккандай 
бўлди.

«Намунча шу осиёликка ёпишиб қолди, бу. Ундан 
кучли эканига ичи куйяптими?».

Павел хунук иршайди
- Манавининг хўмрайган башарасини кўришга, ме­

нам орзуманда эмасман! - деди у. - Ёнида ўтириб бўл- 
майди! - бурнини қисди Паша.

- Ўв телепат, оёғингни ювиб юрсанг ўласанми? 
Юкхона сасиб кетди-ку, чидаб бўладими, бунга! - 
деди.

Фарходбек индамади. Унга ер остидан хўмрайиб ка- 
раб куй ди.

- Сенга гапиряпман, хой! - деди старшина.
Фарҳодбек унга караб яна ўкрайди. Машина жой- 

идан жилди. У анавилар атай жигига тегаётганини ту- 
шунди. Шунинг учун қўли қичиб турган бўлса хам инда­
мади.

- Ҳарбий бўлганингдан кейин чидайсан-да! - деди 
Петро. Бирок кутилмаганда Марат уни Фарходбекнинг 
устига итариб юборди.

- Тўйгунинча хидлаб кет бўлмаса! - деди Марат. 
Петро тура солиб Маратга ёпишди. Унинг ён бикинида 
ўтирган Павел Петрога караб куз қисди ва “Фарходбекни 
итариб юбор”, дегандей кузовга имо қилди. Петронинг 
жахли чикди.

- Унака ишларингга мени аралаштирма! -деди жид- 
дий охангда. Аммо Фарҳодбек эшитиб қолмаслиги учун 
секин гапирди.

- Кеча “эркакман” деб керилган ким эди! - унга дўқ 
урди Паша.

- Ҳалиям эркакман, лекин номард эмасман. У сендан 
“зўр” чикканига чидолмаяпсан...

- Қараб турсам, гирт «олти...» бола экансан-ку!- Пе­
тро Пашани, Паша уни урди. Муштлашувнинг бошла- 
ниши шу бўлди. Бунга бошқа аскарлар ҳам кўшилди. 
Фарходбек қачон ва қандай килиб кузовнинг огзига ке- 
либ колганини сезмади. Уни кимдир оркадан пастга ита­
риб юборди. Унинг ортидан яна биров шиддат билан ку- 
зовдан тушиб кетди...

Фарходбек тошдай қулаб, машина тагига кириб 
кетганини хис килди. У ўзини ўнглаб хам улгурмай 

иккинчи машина устидан босиб ўтди. Унинг сўнгги 
эслаб қолган нарсаси қоп-қора залворли машина ғил- 
дираклари эди. Ён чаккаси билан қўл оёғида чидаб 
бўлмас оғриқ турди-ю, зум ўтмай тинди. Бутунлай 
тинди. У йўқликка шўнғиди...

